
5 Shrimaddevibhagavatamahapurane Panchamah Skandhah

5ஶ்ரீமத்³தே³வீபா⁴க³வதமஹாபுராணே பஞ்சம: ஸ்கந்த:⁴

5.1 ப்ரத²மோऽத்⁴யாய: । யோக³மாயாப்ரபா⁴வவர்ணநம் ।
ரு’ஷய ஊசு: ।
ப⁴வதா கதி²தம் ஸூத மஹதா³க்²யாநமுத்தமம் ।
க்ரு’ஷ்ணஸ்ய சரிதம் தி³வ்யம் ஸர்வபாதகநாஶநம் ॥ 1॥
ஸந்தே³ஹோऽத்ர மஹாபா⁴க³ வாஸுதே³வகதா²நகே ।
ஜாயதே ந: ப்ரோச்யமாநே விஸ்தரேண மஹாமதே ॥ 2॥
வநே க³த்வா தபஸ்தப்தம் வாஸுதே³வேந து³ஷ்கரம் ।
விஷ்ணோரம்ஶாவதாரேண ஶிவஸ்யாராத⁴நம் க்ரு’தம் ॥ 3॥
வரப்ரதா³நம் தே³வ்யா ச பார்வத்யா யத்க்ரு’தம் புந: ।
ஜக³ந்மாதுஶ்ச பூர்ணாயா:ஶ்ரீதே³வ்யா அம்ஶபூ⁴தயா ॥ 4॥
ஈஶ்வரேணாபி க்ரு’ஷ்ணேந குதஸ்தௌ ஸம்ப்ரபூஜிதௌ ।
ந்யூநதா வா கிமஸ்த்வஸ்ய ததே³வம் ஸம்ஶயோ மம ॥ 5॥
ஸூத உவாச ।
ஶ‍்ரு’ணுத்⁴வம் காரணம் தத்ர மயா வ்யாஸஶ்ருதஞ்ச யத் ।
ப்ரப்³ரவீமி மஹாபா⁴கா:³ கதா²ம் க்ரு’ஷ்ணகு³ணாந்விதாம் ॥ 6॥
வ்ரு’த்தாந்தம் வ்யாஸத: ஶ்ருத்வா வைராடீஸுதஜஸ்ததா³ ।
புந: பப்ரச்ச² மேதா⁴வீ ஸந்தே³ஹம் பரமம் க³த: ॥ 7॥
ஜநமேஜய உவாச ।
ஸம்யக்ஸத்யவதீஸூநோ ஶ்ருதம் பரமகாரணம் ।
ததா²பி மநஸோ வ்ரு’த்தி:ஸம்ஶயம் ந விமுஞ்சதி ॥ 8॥
க்ரு’ஷ்ணேநாராதி⁴த: ஶம்பு⁴ஸ்தபஸ்தப்த்வாதிதா³ருணம் ।
விஸ்மயோऽயம் மஹாபா⁴க³ தே³வதே³வேந விஷ்ணுநா ॥ 9॥
ய:ஸர்வாத்மாபி ஸர்வேஶ:ஸர்வஸித்³தி⁴ப்ரத:³ ப்ரபு:⁴ ।

ஸ கத²ம் க்ரு’தவாந்கோ⁴ரம் தப: ப்ராக்ரு’தவத்³த⁴ரி: ॥ 10॥
ஜக³த்கர்தும் க்ஷம: க்ரு’ஷ்ணஸ்ததா² பாலயிதும் க்ஷம: ।
ஸம்ஹர்துமபி கஸ்மாத்ஸ தா³ருணம் தப ஆசரத் ॥ 11॥
வ்யாஸ உவாச ।
ஸத்யமுக்தம் த்வயா ராஜந் வாஸுதே³வோ ஜநார்த³ந: ।
க்ஷம:ஸர்வேஷு கார்யேஷு தே³வாநாம் தை³த்யஸூத³ந: ॥ 12॥
ததா²பி மாநுஷம் தே³ஹமாஶ்ரித: பரமேஶ்வர: ।
க்ரு’தவாந்மாநுஷாந்பா⁴வாந்வர்ணாஶ்ரமஸமாஶ்ரிதாந் ॥ 13॥
வ்ரு’த்³தா⁴நாம் பூஜநம் சைவ கு³ருபாதா³பி⁴வந்த³நம் ।
ப்³ராஹ்மணாநாம் ததா² ஸேவா தே³வதாராத⁴நம் ததா² ॥ 14॥
ஶோகே ஶோகாபி⁴யோக³ஶ்ச ஹர்ஷே ஹர்ஷஸமுந்நதி: ।
தை³ந்யம் நாநாபவாதா³ஶ்ச ஸ்த்ரீஷு காமோபஸேவநம் ॥ 15॥
காம: க்ரோத⁴ஸ்ததா² லோப:⁴ காலே காலே ப⁴வந்தி ஹி ।
ததா²கு³ணமயே தே³ஹே நிர்கு³ணத்வம் கத²ம் ப⁴வேத் ॥ 16॥
ஸௌப³லீஶாபஜாத்³தோ³ஷாத்ததா² ப்³ராஹ்மணஶாபஜாத் ।
நித⁴நம் யாத³வாநாம் து க்ரு’ஷ்ணதே³ஹஸ்ய மோசநம் ॥ 17॥
ஹரணம் லுண்ட²நம் தத்³வத்தத்பத்நீநாம் நராதி⁴ப ।
அர்ஜுநஸ்யாஸ்த்ரமோக்ஷே ச க்லீப³த்வம் தஸ்கரேஷு ச ॥ 18॥
அஜ்ஞத்வம் ஹரணே கே³ஹாத்தத்ப்ரத்³யும்நாநிருத்³த⁴யோ: ।
ஏவம் மாநுஷதே³ஹேऽஸ்மிந்மாநுஷம் க²லு சேஷ்டிதம் ॥ 19॥
விஷ்ணோரம்ஶாவதாரேऽஸ்மிந்நாராயணமுநேஸ்ததா² ।
அம்ஶஜே வாஸுதே³வேऽத்ர கிம் சித்ரம் ஶிவஸேவநே ॥ 20॥
ஸஹி ஸர்வேஶ்வரோ தே³வோ விஷ்ணோரபி ச காரணம் ।
ஸுஷுப்தஸ்தா²நநாத:²ஸ விஷ்ணுநா ச ப்ரபூஜித: ॥ 21॥
தத³ம்ஶபூ⁴தா: க்ரு’ஷ்ணாத்³யாஸ்தை: கத²ம் ந ஸ பூஜ்யதே ।
அகாரோ ப⁴க³வாந்ப்³ரஹ்மாப்யுகார:ஸ்யாத்³த⁴ரி:ஸ்வயம் ॥ 22॥
மகாரோ ப⁴க³வாந் ருத்³ரோऽப்யர்த⁴மாத்ரா மஹேஶ்வரீ ।
உத்தரோத்தரபா⁴வேநாப்யுத்தமத்வம் ஸ்ம்ரு’தம் பு³தை: ⁴ ॥ 23॥

அத:ஸர்வேஷு ஶாஸ்த்ரேஷு தே³வீ ஸர்வோத்தமா ஸ்ம்ரு’தா ।
அர்த⁴மாத்ராஸ்தி²தா நித்யா யாநுச்சார்யா விஶேஷத: ॥ 24॥
விஷ்ணோரப்யதி²கோ ருத்³ரோ விஷ்ணுஸ்து ப்³ரஹ்மணோऽதி⁴க: ।
தஸ்மாந்ந ஸம்ஶய: கார்ய: க்ரு’ஷ்ணேந ஶிவபூஜநே ॥ 25॥
இச்ச²யா ப்³ரஹ்மணோ வக்த்ராத்³வரதா³நார்த²முத்³ப³பௌ⁴ ।
மூலருத்³ரஸ்யாம்ஶபூ⁴தோ ருத்³ரநாமா த்³விதீயக: ॥ 26॥
ஸோऽபி பூஜ்யோऽஸ்தி ஸர்வேஷாம் மூலருத்³ரஸ்ய கா கதா² ।
தே³வீதத்த்வஸ்ய ஸாந்நித்⁴யாது³த்தமத்வம் ஸ்ம்ரு’தம் ஶிவே ॥ 27॥
அவதாரா ஹரேரேவம் ப்ரப⁴வந்தி யுகே³ யுகே³ ।
யோக³மாயாப்ரபா⁴வேண நாத்ர கார்யா விசாரணா ॥ 28॥
யா நேத்ரபக்ஷ்மபரிஸஞ்சலநேந ஸம்ய-
க்³விஶ்வம் ஸ்ரு’ஜத்யவதி ஹந்தி நிகூ³ட⁴பா⁴வா ।
ஸைஷா கரோதி ஸததம் த்³ருஹிணாச்யுதேஶாந்
நாநாவதாரகலநே பரிபூ⁴யமாநாந் ॥ 29॥
ஸூதீக்³ரு’ஹாத்³வ்ரஜநமப்யநயா நியுக்தம்
ஸங்கோ³பிதஶ்ச ப⁴வநே பஶுபாலராஜ்ஞ: ।
ஸம்ப்ராபிதஶ்ச மது⁴ராம் விநியோஜிதஶ்ச
ஶ்ரீத்³வாரகாப்ரணயநே நநு பீ⁴தசித்த: ॥ 30॥
நிர்மாய ஷோட³ஶஸஹஸ்ரஶதார்த⁴காஸ்தா
நார்யோऽஷ்டஸம்மததரா:ஸ்வகலாஸமுத்தா:² ।
தாஸாம் விலாஸவஶக³ம் து விதா⁴ய காமம்
தா³ஸீக்ரு’தோ ஹி ப⁴க³வாநநயாப்யநந்த: ॥ 31॥
ஏகாபி ப³ந்த⁴நவிதௌ⁴ யுவதீ ஸமர்தா²
பும்ஸோ யதா²ஸுத்³ரு’ட⁴லோஹமயம் து தா³ம ।
கிம் நாம ஷோட³ஶஸஹஸ்ரஶதார்த⁴காஶ்ச
தம் ஸ்வீக்ரு’தம் ஶுகமிவாதிநிப³ந்த⁴யந்தி ॥ 32॥
ஸாத்ராஜிதீவஶக³தேந முதா³ந்விதேந
ப்ராப்தம் ஸுரேந்த்³ரப⁴வநம் ஹரிணா ததா³நீம் ।

க்ரு’த்வா ம்ரு’த⁴ம் மக⁴வதா விஹ்ரு’தஸ்தரூணா-

மீஶ: ப்ரியாஸத³நபூ⁴ஷணதாம் ய ஆப ॥ 33॥
யோ பீ⁴மஜாம் ஹி ஹ்ரு’தவாஞ்சி²ஶுபாலகாதீ³-
ஞ்ஜித்வா விதி⁴ம் நிகி²லத⁴ர்மக்ரு’தோ விதி⁴த்ஸு: ।
ஜக்³ராஹ தாம் நிஜப³லேந ச த⁴ர்மபத்நீம்
கோऽஸௌ விதி: ⁴ பரகலத்ரஹ்ரு’தௌ விஜாத: ॥ 34॥
அஹங்காரவஶ: ப்ராணீ கரோதி ச ஶுபா⁴ஶுப⁴ம் ।
விமூடோ⁴ மோஹஜாலேந தத்க்ரு’தேநாதிபாதிநா ॥ 35॥
அஹங்காராத்³தி⁴ ஸஞ்ஜாதமித³ம் ஸ்தா²வரஜங்க³மம் ।
மூலாத்³த⁴ரிஹராதீ³நாமுக்³ராத்ப்ரக்ரு’திஸம்ப⁴வாத் ॥ 36॥
அஹங்காரபரித்யக்தோ யதா³ ப⁴வதி பத்³மஜ: ।
ததா³ விமுக்தோ ப⁴வதி நோசேத்ஸம்ஸாரகர்மக்ரு’த் ॥ 37॥
தந்முக்தஸ்து விமுக்தோ ஹி ப³த்³த⁴ஸ்தத்³வஶதாம் க³த: ।
ந நாரீ ந த⁴நம் கே³ஹம் ந புத்ரா ந ஸஹோத³ரா: ॥ 38॥
ப³ந்த⁴நம் ப்ராணிநாம் ராஜந்நஹங்காரஸ்து ப³ந்த⁴க: ।
அஹம் கர்தா மயா சேத³ம் க்ரு’தம் கார்யம் ப³லீயஸா ॥ 39॥
கரிஷ்யாமி கரோம்யேவம் ஸ்வயம் ப³த்⁴நாதி ப்ராணப்⁴ரு’த் ।
காரணேந விநா கார்யம் ந ஸம்ப⁴வதி கர்ஹிசித் ॥ 40॥
யதா² ந த்³ரு’ஶ்யதே ஜாதோ ம்ரு’த்பிண்டே³ந விநா க⁴ட: ।
விஷ்ணு: பாலயிதா விஶ்வஸ்யாஹங்காரஸமந்வித: ॥ 41॥
அந்யதா²ஸர்வதா³ சிந்தாம்பு³தௌ⁴ மக்³ந: கத²ம் ப⁴வேத் ।
அஹங்காரவிமுக்தஸ்து யதா³ ப⁴வதி மாநவ: ॥ 42॥
அவதாரப்ரவாஹேஷு கத²ம் மஜ்ஜேச்சு²பா⁴ஶய: ।
மோஹமூலமஹங்கார:ஸம்ஸாரஸ்தத்ஸமுத்³ப⁴வ: ॥ 43॥
அஹங்காரவிஹீநாநாம் ந மோஹோ ந ச ஸம்ஸ்ரு’தி: ।
த்ரிவித: ⁴ புருஷ: ப்ரோக்த:ஸாத்த்விகோ ராஜஸஸ்ததா² ॥ 44॥
தாமஸஸ்து மஹாராஜ ப்³ரஹ்மவிஷ்ணுஶிவாதி³ஷு ।
த்ரிவித⁴ஸ்த்ரிஷு ராஜேந்த்³ர காஜேஶாதி³ஷு ஸர்வதா³ ॥ 45॥

அஹங்கார:ஸதா³ ப்ரோக்தோ முநிபி⁴ஸ்தத்த்வத³ர்ஶிபி: ⁴ ।
அஹங்காரேண தேநைவ ப³த்³தா⁴ ஏதே ந ஸம்ஶய: ॥ 46॥
மாயாவிமோஹிதா மந்தா:³ ப்ரவத³ந்தி மநீஷிண: ।
கரோதி ஸ்வேச்ச²யா விஷ்ணுரவதாராநநேகஶ: ॥ 47॥
மந்தோ³ऽபி து:³க²க³ஹநே க³ர்ப⁴வாஸேऽதிஸங்கடே ।
ந கரோதி மதிம் வித்³வாந்கத²ம் குர்யாத்ஸ சக்ரப்⁴ரு’த் ॥ 48॥
கௌஸல்யாதே³வகீக³ர்பே⁴ விஷ்டா²மலஸமாகுலே ।
ஸ்வேச்ச²யா ப்ரவத³ந்த்யத்³தா⁴ க³தோ ஹி மது⁴ஸூத³ந: ॥ 49॥
வைகுண்ட²ஸத³நம் த்யக்த்வா க³ர்ப⁴வாஸே ஸுக²ம் நு கிம் ।
சிந்தாகோடிஸமுத்தா²நே து:³க²தே³ விஷஸம்மிதே ॥ 50॥
தபஸ்தப்த்வா க்ரதூந்க்ரு’த்வா த³த்த்வா தா³நாந்யநேகஶ: ।
ந வாஞ்ச²ந்தி யதோ லோகா க³ர்ப⁴வாஸம் ஸுது:³க²த³ம் ॥ 51॥
ஸ கத²ம் ப⁴க³வாந்விஷ்ணு:ஸ்வவஶஶ்சேஜ்ஜநார்த³ந: ।
க³ர்ப⁴வாஸருசிர்பூ⁴யாத்³ப⁴வேத்ஸ்வவஶதா யதி³ ॥ 52॥
ஜாநீஹி த்வம் மஹாராஜ யோக³மாயாவஶே ஜக³த் ।
ப்³ரஹ்மாதி³ஸ்தம்ப³பர்யந்தம் தே³வமாநுஷதிர்யக³ம் ॥ 53॥
மாயாதந்த்ரீநிப³த்³தா⁴ யே ப்³ரஹ்மவிஷ்ணுஹராத³ய: ।
ப்⁴ரமந்தி ப³ந்த⁴மாயாந்தி லீலயா சோர்ணநாப⁴வத் ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴ யோக³மாயாப்ரபா⁴வவர்ணநம் நாம ப்ரத²மோऽத்⁴யாய: ॥ 5.1॥

5.2 த்³விதீயோऽத்⁴யாய: । மஹிஷாஸுரோத்பத்தி: ।
ராஜோவாச ।
யோகே³ஶ்வர்யா: ப்ரபா⁴வோऽயம் கதி²தஶ்சாதிவிஸ்தராத் ।
ப்³ரூஹி தச்சரிதம் ஸ்வாமிஞ்ச்²ரோதும் கௌதூஹலம் மம ॥ 1॥
மஹாதே³வீப்ரபா⁴வம் வை ஶ்ரோதும் கோ நாபி⁴வாஞ்ச²தி ।
யோ ஜாநாதி ஜக³த்ஸர்வம் தது³த்பந்நம் சராசரம் ॥ 2॥
வ்யாஸ உவாச ।

ஶ‍்ரு’ணு ராஜந் ப்ரவக்ஷ்யாமி விஸ்தரேண மஹாமதே ।
ஶ்ரத்³த³தா⁴நாய ஶாந்தாய ந ப்³ரூயாத்ஸ து மந்த³தீ: ⁴ ॥ 3॥
புரா யுத்³த⁴மபூ⁴த்³ கோ⁴ரம் தே³வதா³நவஸேநயோ: ।
ப்ரு’தி²வ்யாம் ப்ரு’தி²வீபால மஹிஷாக்²யே மஹீபதௌ ॥ 4॥
மஹிஷோ நாம ராஜேந்த்³ர சகார தப உத்தமம் ।
க³த்வா ஹேமகி³ரௌ சோக்³ரம் தே³வவிஸ்மயகாரகம் ॥ 5॥
வர்ஷாணாமயுதம் பூர்ணம் சிந்தயந்ஹ்ரு’தி³ தே³வதாம் ।
தஸ்ய துஷ்டோ மஹாராஜ ப்³ரஹ்மா லோகபிதாமஹ: ॥ 6॥
தத்ராக³த்யாப்³ரவீத்³வாக்யம் ஹம்ஸாரூட⁴ஶ்சதுர்முக:² ।
வரம் வரய த⁴ர்மாத்மந்த³தா³மி தவ வாச்சி²தம் ॥ 7॥
மஹிஷ உவாச ।
அமரத்வம் தே³வதே³வ வாஞ்சா²மி த்³ருஹிண ப்ரபோ⁴ ।
யதா² ம்ரு’த்யு ப⁴யம் ந ஸ்யாத்ததா²குரு பிதாமஹ ॥ 8॥
ப்³ரஹ்மோவாச ।
உத்பந்நஸ்ய த்⁴ருவம் ம்ரு’த்யுர்த்⁴ருவம் ஜந்ம ம்ரு’தஸ்ய ச ।
ஸர்வதா² மரணோத்பத்தீ ஸர்வேஷாம் ப்ராணிநாம் கில ॥ 9॥
நாஶ: காலேந ஸர்வேஷாம் ப்ராணிநாம் தை³த்யபுங்க³வ ।
மஹாமஹீத⁴ராணாம் ச ஸமுத்³ராணாம் ச ஸர்வதா² ॥ 10॥
ஏகம் ஸ்தா²நம் பரித்யஜ்ய மரணஸ்ய மஹீபதே ।
ப்ரப்³ரூஹி தம் வரம் ஸாதோ⁴ யஸ்தே மநஸி வர்ததே ॥ 11॥
மஹிஷ உவாச ।
ந தே³வாந்மாநுஷாத்³தை³த்யாந்மரணம் மே பிதாமஹ ।
புருஷாந்ந ச மே ம்ரு’த்யுர்யோஷா மாம் கா ஹநிஷ்யதி ॥ 12॥
தஸ்மாந்மே மரணம் நூநம் காமிந்யா:குரு பத்³மஜ ।
அப³லா ஹந்த மாம் ஹந்தும் கத²ம் ஶக்தா ப⁴விஷ்யதி ॥ 13॥
ப்³ரஹ்மோவாச ।
யதா³ கதா³பி தை³த்யேந்த்³ர நார்யாஸ்தே மரணம் த்⁴ருவம் ।
ந நரேப்⁴யோ மஹாபா⁴க³ ம்ரு’திஸ்தே மஹிஷாஸுர ॥ 14॥

வ்யாஸ உவாச ।
ஏவம் த³த்த்வா வரம் தஸ்மை யயௌ ப்³ரஹ்மா நிஜாலயம் ।
ஸோऽபி தை³த்யவர: ப்ராப நிஜம் ஸ்தா²நம் முதா³ந்வித: ॥ 15॥
ராஜோவாச ।
மஹிஷ: கஸ்ய புத்ரோऽஸௌ கத²ம் ஜாதோ மஹாப³லீ ।
கத²ம் ச மாஹிஷம் ரூபம் ப்ராப்தம் தேந மஹாத்மநா ॥ 16॥
வ்யாஸ உவாச ।
த³நோ: புத்ரௌ மஹாராஜ விக்²யாதௌ க்ஷிதிமண்ட³லே ।
ரம்ப⁴ஶ்சைவ கரம்ப⁴ஶ்ச த்³வாவாஸ்தாம் தா³நவோத்தமௌ ॥ 17॥
தாவபுத்ரௌ மஹாராஜ புத்ரார்த²ம் தேபதுஸ்தப: ।
ப³ஹூந்வர்ஷக³ணாந்காமம் புண்யே பஞ்சநதே³ ஜலே ॥ 18॥
கரம்ப⁴ஸ்து ஜலே மக்³நஶ்சகார பரமம் தப: ।
வ்ரு’க்ஷம் ரஸாலவடம் ப்ராப்ய ரம்போ⁴ऽக்³நிமஸேவத ॥ 19॥
பஞ்சாக்³நிஸாத⁴நாஸக்த:ஸ ரம்ப⁴ஸ்து யதா³ப⁴வத் ।
ஜ்ஞாத்வா ஶசீபதிர்து:³க²முத்³யயௌ தா³நவௌ ப்ரதி ॥ 20॥
க³த்வா பஞ்சநதே³ தத்ர க்³ராஹரூபம் சகார ஹ ।
வாஸவஸ்து கரம்ப⁴ம் தம் ததா³ ஜக்³ராஹ பாத³யோ: ॥ 21॥
நிஜகா⁴ந ச தம் து³ஷ்டம் கரம்ப⁴ம் வ்ரு’த்ரஸூத³ந: ।
ப்⁴ராதரம் நிஹதம் ஶ்ருத்வா ரம்ப:⁴ கோபம் பரம் க³த: ॥ 22॥
ஸ்வஶீர்ஷம் பாவகே ஹோதுமைச்ச²ச்சி²த்த்வா கரேண ஹ ।
கேஶபாஶே க³ஹீத்வாஶு வாமேந க்ரோத⁴ஸம்யுத: ॥ 23॥
த³க்ஷிணேந கரேணோக்³ரம் க்³ரு’ஹீத்வா க²ட்³க³முத்தமம் ।
சி²நத்தி ஶீர்ஷம் தத்தாவத்³வஹ்நிநா ப்ரதிபோ³தி⁴த: ॥ 24॥
உக்தஶ்ச தை³த்ய மூர்கோ²ऽஸிஸ்வஶீர்ஷம் சே²த்துமிச்ச²ஸி ।
ஆத்மஹத்யாதிது:³ஸாத்⁴யா கத²ம் த்வம் கர்துமுத்³யத: ॥ 25॥
வரம் வரய ப⁴த்³ரம் தே யஸ்தே மநஸி வர்ததே ।
மா ம்ரியஸ்வ ம்ரு’தேநாத்³ய கிம் தே கார்யம் ப⁴விஷ்யதி ॥ 26॥
வ்யாஸ உவாச ।

தச்சு²த்வா வசநம் ரம்ப: ⁴ பாவகஸ்ய ஸுபா⁴ஷிதம் ।
ததோऽப்³ரவீத்³வசோ ரம்ப⁴ஸ்த்யக்த்வா கேஶகலாபகம் ॥ 27॥
யதி³ துஷ்டோऽஸி தே³வேஶ தே³ஹி மே வாஞ்சி²தம் வரம் ।
த்ரைலோக்யவிஜயீ புத்ர:ஸ்யாந்ந: பரப³லார்த³ந: ॥ 28॥
அஜேய:ஸர்வதா²ஸ ஸ்யாத்³தே³வதா³நவமாநவை: ।
காமரூபீ மஹாவீர்ய:ஸர்வலோகாபி⁴வந்தி³த: ॥ 29॥
பாவகஸ்தம் ததே²த்யாஹ ப⁴விஷ்யதி தவேப்ஸிதம் ।
புத்ரஸ்தவ மஹாபா⁴க³ மரணாத்³விரமாது⁴நா ॥ 30॥
யஸ்யாம் சித்தம் து ரம்ப⁴ த்வம் ப்ரமதா³யாம் கரிஷ்யஸி ।
தஸ்யாம் புத்ரோ மஹாபா⁴க³ ப⁴விஷ்யதி ப³லாதி⁴க: ॥ 31॥
வ்யாஸ உவாச ।
இத்யுக்தோ வஹ்நிநா ரம்போ⁴ வசநம் சித்தரஞ்ஜநம் ।
ஶ்ருத்வா ப்ரணம்ய ப்ரயயௌ வஹ்நிம் தம் தா³நவோத்தம: ॥ 32॥
யக்ஷை: பரிவ்ரு’தம் ஸ்தா²நம் ரமணீயம் ஶ்ரியாந்விதம் ।
த்³ரு’ஷ்ட்வா சக்ரே ததா³ பா⁴வம் மஹிஷ்யாம் தா³நவோத்தம: ॥ 33॥
மத்தாயாம் ரூபபூர்ணாயாம் விஹாயாந்யாஞ்ச யோஷிதம் ।
ஸா ஸமாகா³ச்ச தரஸா காமயந்தீ முதா³ந்விதா ॥ 34॥
ரம்போ⁴ऽபி க³மநம் சக்ரே ப⁴விதவ்யப்ரணோதி³த: ।
ஸா து க³ர்ப⁴வதீ ஜாதா மஹிஷீ தஸ்ய வீர்யத: ॥ 35॥
தாம் க்³ரு’ஹீத்வாத² பாதாலம் ப்ரவிவேஶ மநோஹரம் ।
மஹிஷேப்⁴யஶ்ச தாம் ரக்ஷந்ப்ரியாமநுமதாம் கில ॥ 36॥
கதா³சிந்மஹிஷஶ்சாந்ய: காமார்தஸ்தாமுபாத்³ரவத் ।
ஸ்வயமாக³த்ய தம் ஹந்தும் தா³நவ:ஸமுபாத்³ரவத் ॥ 37॥
ஸ்வரக்ஷார்த²ம் ஸமாக³த்ய மஹிஷம் ஸமதாட³யத் ।
ஸோऽபி தம் நிஜகா⁴நாஶு ஶ‍்ரு’ங்கா³ப்⁴யாம் காமமோஹித: ॥ 38॥
தாடி³தஸ்தேந தீக்ஷ்ணாப்⁴யாம் ஶ‍்ரு’ங்கா³ப்⁴யாம் ஹ்ரு’த³யே ப்⁴ரு’ஶம் ।
பூ⁴மௌ பபாத தரஸா மமார ச விமூர்ச்சி²த: ॥ 39॥
ம்ரு’தே ப⁴ர்தரி ஸா தீ³நா ப⁴யார்தா வித்³ருதா ப்⁴ரு’ஶம் ।

ஸா வேகா³த்தம் வடம் ப்ராப்ய யக்ஷாணாம் ஶரணம் க³தா ॥ 40॥
ப்ரு’ஷ்ட²தஸ்து க³தஸ்தத்ர மஹிஷ: காமபீடி³த: ।
காமயாநஸ்து தாம் காமீ ப³லவீர்யமதோ³த்³த⁴த: ॥ 41॥
ருத³தீ ஸா ப்⁴ரு’ஶம் தீ³நா த்³ரு’ஷ்டா யக்ஷைர்ப⁴யாதுரா ।
தா⁴வமாநம் ச தம் வீக்ஷ்ய யக்ஷாஸ்த்ராதும் ஸமாயயு: ॥ 42॥
யுத்³த⁴ம் ஸமப⁴வத்³ கோ⁴ரம் யக்ஷாணாம் ச ஹயாரிணா ।
ஶரேண தாடி³தஸ்தூர்ணம் பபாத த⁴ரணீதலே ॥ 43॥
ம்ரு’தம் ரம்ப⁴ம் ஸமாநீய யக்ஷாஸ்தே பரமம் ப்ரியம் ।
சிதாயாம் ரோபயாமாஸுஸ்தஸ்ய தே³ஹஸ்ய ஶுத்³த⁴யே ॥ 44॥
மஹிஷீ ஸா பதிம் த்³ரு’ஷ்ட்வா சிதாயாம் ரோபிதம் ததா³ ।
ப்ரவேஷ்டும் ஸா மதிம் சக்ரே பதிநா ஸஹ பாவகம் ॥ 45॥
வார்யமாணாபி யக்ஷை:ஸா ப்ரவிவேஶ ஹுதாஶநம் ।
ஜ்வாலாமாலாகுலம் ஸாத்⁴வீ பதிமாதா³ய வல்லப⁴ம் ॥ 46॥
மஹிஷஸ்து சிதாமத்⁴யாத்ஸமுத்தஸ்தௌ² மஹாப³ல: ।
ரம்போ⁴ऽப்யந்யத்³வபு: க்ரு’த்வா நி:ஸ்ரு’த: புத்ரவத்ஸல: ॥ 47॥
ரக்தபீ³ஜோऽப்யஸௌ ஜாதோ மஹிஷோऽபி மஹாப³ல: ।
அபி⁴ஷிக்தஸ்து ராஜ்யேऽஸௌ ஹயாரிரஸுரோத்தமை: ॥ 48॥
ஏவம் ஸ மஹிஷோ ஜாதோ ரக்தபீ³ஜஶ்ச வீர்யவாந் ।
அவத்⁴யஸ்து ஸுரைர்தை³த்யைர்மாநவைஶ்ச ந்ரு’போத்தம ॥ 49॥
இத்யேதத்கதி²தம் ராஜந் ஜந்ம தஸ்ய மஹாத்மந: ।
வரப்ரதா³நஞ்ச ததா² ப்ரோக்தம் ஸர்வம் ஸவிஸ்தரம் ॥ 50॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴ மஹிஷாஸுரோத்பத்திர்நாம த்³விதீயோऽத்⁴யாய: ॥ 5.2॥

5.3 த்ரு’தீயோऽத்⁴யாய: । ப⁴க³வதீமாஹாம்யே தை³த்யஸைந்யாத்³யோக:³ ।
வ்யாஸ உவாச ।
ஏவம் ஸ மஹிஷோ நாம தா³நவோ வரத³ர்பித: ।
ப்ராப்ய ராஜ்யம் ஜக³த்ஸர்வம் வஶே சக்ரே மஹாப³ல: ॥ 1॥

ப்ரு’தி²வீம் பாலயாமாஸ ஸாக³ராந்தாம் பு⁴ஜார்ஜிதாம் ।
ஏகச்ச²த்ராம் நிராதங்காம் வைரிவர்க³விவர்ஜிதாம் ॥ 2॥
ஸேநாநீஶ்சிக்ஷுரஸ்தஸ்ய மஹாவீர்யோ மதோ³த்கட: ।
த⁴நாத்⁴யக்ஷஸ்ததா² தாம்ர: ஸேநாயுதஸமாவ்ரு’த: ॥ 3॥
அஸிலோமா ததோ²த³ர்கோ பி³டா³லாக்²யஶ்ச பா³ஷ்கல: ।
த்ரிநேத்ரோऽத² ததா² காலப³ந்த⁴கோ ப³லத³ர்பித: ॥ 4॥
ஏதே ஸைந்யயுதா:ஸர்வே தா³நவா மேதி³நீம் ததா³ ।
ஆவ்ரு’த்ய ஸம்ஸ்தி²தா: காமம்ரு’த்³தா⁴ம் ஸாக³ரமேக²லாம் ॥ 5॥
கரதா³ஶ்ச க்ரு’தா:ஸர்வே பூ⁴மிபாலா: புராதநா: ।
நிஹதா யே ப³லோத³க்³ரா:க்ஷாத்ரத⁴ர்மவ்யவஸ்தி²தா: ॥ 6॥
ப்³ராஹ்மணா வஶகா³ ஜாதா யஜ்ஞபா⁴க³ஸமர்பகா: ।
மஹிஷஸ்ய மஹாராஜ நிகி²லே க்ஷிதிமண்ட³லே ॥ 7॥
ஏகாதபத்ரம் தத்³ராஜ்யம் க்ரு’த்வா ஸ மஹிஷாஸுர: ।
ஸ்வர்க³ம் ஜேதும் மநஶ்சக்ரே வரதா³நேந க³ர்வித: ॥ 8॥
ப்ரணிதி⁴ம் ப்ரேஷயாமாஸ ஹயாரிஸ்து ஶசீபதிம் ।
ஸ ஸந்தே³ஶஹரம் ஶீக்⁴ரமாஹூயோவாச தை³த்யராட் ॥ 9॥
க³ச்ச² வீர மஹாபா³ஹோ தூ³தத்வம் குரு மேऽநக⁴ ।
ப்³ரூஹி ஶக்ரம் தி³வம் க³த்வா நி:ஶங்க:ஸுரஸந்நிதௌ⁴ ॥ 10॥
முஞ்ச ஸ்வர்க³ம் ஸஹஸ்ராக்ஷ யதே²ஷ்டம் க³ச்ச² மா சிரம் ।
ஸேவாம் வா குரு தே³வேஶ மஹிஷஸ்ய மஹாத்மந: ॥ 11॥
ஸ த்வாம் ஸம்ரக்ஷயேந்நூநம் ராஜா ஶரணமாக³தம் ।
தஸ்மாத்த்வம் ஶரணம் யாஹி மஹிஷஸ்ய ஶசீபதே ॥ 12॥
நோசேத்³வஜ்ரம் க³ஹாணாஶு யுத்³தா⁴ய ப³லஸூத³ந ।
பூர்வைர்ஜிதோऽஸி சாஸ்மாகம் ஜாநாமி தவ பௌருஷம் ॥ 13॥
அஹல்யாஜார விஜ்ஞாதம் ப³லம் தே ஸுரஸங்க⁴ப ।
யுத்⁴யஸ்வ வ்ரஜ வா காமம் யத்ர தே ரமதே மந: ॥ 14॥
வ்யாஸ உவாச ।
தச்சு²த்வா வசநம் தஸ்ய ஶக்ர: க்ரோத⁴ஸமந்வித: ।

10 sanskritdocuments.org



5ஶ்ரீமத்³தே³வீபா⁴க³வதமஹாபுராணே பஞ்சம: ஸ்கந்த: ⁴

உவாச தம் ந்ரு’பஶ்ரேஷ்ட²ஸ்மிதபூர்வம் வசஸ்ததா³ ॥ 15॥
ந ஜாநேऽஹம் ஸுமந்தா³த்மந் யதஸ்த்வம் மத³த³ர்பித: ।
சிகித்ஸாம் ஸங்கரிஷ்யாமி ரோக³ஸ்யாஸ்ய ப்ரபோ⁴ஸ்தவ ॥ 16॥
அத: பரம் கரிஷ்யாமி மூலஸ்யாஸ்ய நிமூலநம் ।
க³ச்ச²தூ³த ததா² ப்³ரூஹி தஸ்யாக்³ரே மம பா⁴ஷிதம் ॥ 17॥
ஶிஷ்டைர்தூ³தா ந ஹந்தவ்யாஸ்தஸ்மாத்த்வாம் விஸ்ரு’ஜாம்யஹம் ।
யுத்³தே⁴ச்சா² சேத்ஸமாக³ச்ச² த்வரிதோ மஹிஷீஸுத ॥ 18॥
ஹயாரே த்வத்³ப³லம் ஜ்ஞாதம் த்ரு’ணாத³ஸ்த்வம் ஜடா³க்ரு’தி: ।
ஶ‍்ரு’ங்க³யோஸ்தே கரிஷ்யாமி ஸுத்³ரு’ட⁴ம் ச ஶராஸநம் ॥ 19॥
த³ர்ப: ஶ‍்ரு’ங்க³ப³லாத்தேऽஸ்தி விதி³தம் காரணம் மயா ।
விஷாணே தே பரிச்சி²த்³ய ஸம்ஹரிஷ்யாமி தத்³ ப³லம் ॥ 20॥
யத்³ ப³லேநாதிபூர்ணஸ்த்வம் ஜாதோऽஸி ப³லத³ர்பித: ।
குஶலஸ்த்வம் ததா³கா⁴தே ந யுத்³தே⁴ மஹிஷாத⁴ம ॥ 21॥
வ்யாஸ உவாச ।
இத்யுக்தோऽஸௌ ஸுரேந்த்³ரேண ஸ தூ³தஸ்த்வரிதோ க³த: ।
ஜகா³ம மஹிஷம் மத்தம் ப்ரணம்ய ப்ரத்யுவாச ஹ ॥ 22॥
தூ³த உவாச ।
ராஜந்தே³வாதி⁴ப: காமம் ந த்வாம் விக³ணயத்யஸௌ ।
மந்யதே ஸ்வப³லம் பூர்ணம் தே³வஸைந்யஸமாவ்ரு’த: ॥ 23॥
யது³க்தம் தேந மூர்கே²ண கத²மந்யத்³ ப்³ரவீம்யஹம் ।
ப்ரியம் ஸத்யம் ச வக்தவ்யம் ப்⁴ரு’த்யேந புரத: ப்ரபோ:⁴ ॥ 24॥
ப்ரியம் ஸத்யம் ச வக்தவ்யம் ப்ரபோ⁴ரக்³ரே ஶுபே⁴ச்சு²நா ।
இதி நீதிர்மஹாராஜ ஜாக³ர்தி ஶுப⁴காரிணீ ॥ 25॥
கேவலம் சேத்ப்ரியம் ப்³ரூயாந்ந தே கார்யம் ப⁴விஷ்யதி ।
பருஷம் ச ந வக்தவ்யம் கதா³சிச்சு²ப⁴மிச்ச²தா ॥ 26

யதா² ரிபுமுகா²த்³வாச: ப்ரஸரந்தி விஷோபமா: ।
ததா² ப்⁴ரு’த்யமுகா²ந்நாத² நி:ஸரந்தி கத²ம் கி³ர: ॥ 27॥
யாத்³ரு’ஶாநீஹ வாக்யாநி தேநோக்தாநி மஹீபதே ।

தாத்³ரு’ஶாநி ந மே ஜிஹ்வா வக்துமர்ஹதி கர்ஹிசித் ॥ 28॥
வ்யாஸ உவாச ।
தச்ச்²ருத்வா வசநம் தஸ்ய ஹேதுக³ர்ப⁴ம் த்ரு’ணாஶந: ।
ப்⁴ரு’ஶம் கோபபரீதாத்மா ப³பூ⁴வ மஹிஷாஸுர: ॥ 29॥
ஸமாஹூயாப்³ரவீத்³தை³த்யாந்க்ரோத⁴ஸம்ரக்தலோசந: ।
லாங்கூ³லம் ப்ரு’ஷ்ட²தே³ஶே ச க்ரு’த்வா மூத்ரம் பரித்யஜந் ॥ 30॥
போ⁴ போ⁴ தை³த்யா:ஸுரேந்த்³ரோऽஸௌ யுத்³த⁴காமோऽஸ்தி ஸர்வதா² ।
ப³லோத்³யோக³ம் குருத்⁴வம் வை ஜேதவ்யோऽஸௌ ஸுராத⁴ம: ॥ 31॥
மத³க்³ரே கோ ப⁴வேச்சூ²ர: கோடிஶஶ்சேத்ததா²விதா:⁴ ।
ந பி³பே⁴ம்யேகத: காமம் ஹநிஷ்யாம்யத்³ய ஸர்வதா² ॥ 32॥
ஶர: ஶாந்தேஷ்வஸௌ நூநம் தபஸ்விஷு ப³லாதி⁴க: ।
ப³லகர்தா ஹி குஹகோ லம்பட: பரதா³ரஹ்ரு’த் ॥ 33॥
அப்ஸரோப³லஸம்மத்தஸ்தபோவிக்⁴நகர: க²ல: ।
சி²த்³ரப்ரஹரண: பாபோ நித்யம் விஶ்வாஸகா⁴தக: ॥ 34॥
நமுசிர்நிஹதோ யேந க்ரு’த்வா ஸந்தி⁴ம் து³ராத்மநா ।
ஶபதா²ந்விவிதா⁴நாதௌ³ க்ரு’த்வா பீ⁴தேந ச²த்³மநா ॥ 35॥
விஷ்ணுஸ்து கபடாசார்ய:குஹக: ஶபதா²கர: ।
நாநாரூபத⁴ர: காமம் ப³லக்ரு’த்³த³ம்ப⁴பண்டி³த: ॥ 36॥
க்ரு’த்வா கோலாக்ரு’திம் யேந ஹிரண்யாக்ஷோ நிபாதித: ।
ஹிரண்யகஶிபுர்யேந ந்ரு’ஸிம்ஹேந ச கா⁴தித: ॥ 37॥
நாஹம் தத்³வஶகோ³நூநம் ப⁴வேயம் த³நுநந்த³நா: ।
விஶ்வாஸம் நைவ க³ச்சா²மி தே³வாநாம் குத்ர கர்ஹிசித் ॥ 38॥
கிம் கரிஷ்யதி மே விஷ்ணுரிந்த்³ரோ வா ப³லவத்தர: ।
ருத்³ரோ வாபி ந மே ஶக்த: ப்ரதிகர்தும் ரணாங்க³ணே ॥ 39॥
த்ரிவிஷ்டபம் க்³ரஹீஷ்யாமி ஜித்வேந்த்³ரம் வருணம் யமம் ।
த⁴நத³ம் பாவகம் சைவ சந்த்³ரஸூர்யௌ விஜித்ய ச ॥ 40॥
யஜ்ஞபா⁴க³பு⁴ஜ:ஸர்வே ப⁴விஷ்யாமோऽத்³ய ஸோமபா: ।
ஜித்வா தே³வஸமூஹஞ்ச விஹரிஷ்யாமி தா³நவை: ॥ 41॥

ந மே ப⁴யம் ஸுரேப்⁴யஶ்ச வரதா³நேந தா³நவா: ।
மரணம் ந நரேப்⁴யஶ்ச நாரீ கிம் மே கரிஷ்யதி ॥ 42॥
பாதாலபர்வதேப்⁴யஶ்ச ஸமாஹூய வராந்வராந் ।
தா³நவாந்மம ஸைந்யேஶாந்குர்வந்து த்வரிதாஶ்சரா: ॥ 43॥
ஏகோऽஹம் ஸர்வதே³வேஶாந்விஜேதும் தா³நவா:க்ஷம: ।
ஶோபா⁴ர்த²ம் வ:ஸமாஹூய நயாமி ஸுரஸங்க³மே ॥ 44॥
ஶ‍்ரு’ங்கா³ப்⁴யாம் ச கு²ராப்⁴யாம் ச ஹநிஷ்யேऽஹம் ஸுராந்கில ।
ந மே ப⁴யம் ஸுரேப்⁴யஶ்ச வரதா³நப்ரபா⁴வத: ॥ 45॥
அவத்⁴யோऽஹம் ஸுரக³ணைரஸுரைர்மாநவைஸ்ததா² ।
தஸ்மாத்ஸஜ்ஜா ப⁴வந்த்வத்³ய தே³வலோகஜயாய வை ॥ 46॥
ஜித்வா ஸுராலயம் தை³த்யா விஹரிஷ்யாமி நந்த³நே ।
மந்தா³ரகுஸுமாபீடா³ தே³வயோஷித்ஸமந்விதா: ॥ 47॥
காமதே⁴நுபயோத்ஸிக்தா:ஸுதா⁴பாநப்ரமோதி³தா: ।
தே³வக³ந்த⁴ர்வகீ³தாதி³ந்ரு’த்யலாஸ்யஸமந்விதா: ॥ 48॥
உர்வஶீ மேநகா ரம்பா⁴ க்⁴ரு’தாசீ ச திலோத்தமா ।
ப்ரமத்³வரா மஹாஸேநா மிஶ்ரகேஶீ மதோ³த்கடா ॥ 49॥
விப்ரசித்திப்ரப்⁴ரு’தயோ ந்ரு’த்யகீ³தவிஶாரதா:³ ।
ரஞ்ஜயிஷ்யந்தி வ:ஸர்வாந்நாநாஸவநிஷேவணை: ॥ 50॥
ஸர்வே ஸஜ்ஜா ப⁴வந்த்வத்³ய ரோசதாம் க³மநம் தி³வி ।
ஸங்க்³ராமார்த²ம் ஸுரை:ஸார்த⁴ம் க்ரு’த்வா மங்க³ளமுத்தமம் ॥ 51॥
ரக்ஷணார்த²ம் ச ஸர்வேஷாம் பா⁴ர்க³வம் முநிஸத்தமம் ।
ஸமாஹூய ச ஸம்பூஜ்ய ஸ்தா²ப்ய யஜ்ஞே கு³ரும் பரம் ॥ 52॥
வ்யாஸ உவாச ।
இதி ஸந்தி³ஶ்ய தை³த்யேந்த்³ராந்மஹிஷ: பாபதீ⁴ஸ்ததா³ ।
ஜகா³ம த்வரிதோ ராஜந்ப⁴வநம் ஸ்வம் முதா³ந்வித: ॥ 53॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்

பஞ்சமஸ்கந்தே⁴ ப⁴க³வதீமாஹாம்யே தை³த்யஸைந்யோத்³யோகோ³ நாம
த்ரு’தீயோऽத்⁴யாய: ॥ 5.3॥

5.4 சதுர்தோ²ऽத்⁴யாய: । ப⁴யாதுரேந்த்³ராதி³தே³வை:ஸுரகு³ருணா ஸஹ
பராமர்ஶவர்ணநம் ।

வ்யாஸ உவாச ।
க³தே தூ³தே ஸுரேந்த்³ரோऽபி ஸமாஹூய ஸுராநத² ।
யமவாயுத⁴நாத்⁴யக்ஷவருணாநித³மூசிவாந் ॥ 1॥
மஹிஷோ நாம தை³த்யேந்த்³ரோ ரம்ப⁴புத்ரோ மஹாப³ல: ।
வரத³ர்பமதோ³ந்மத்தோ மாயாஶதவிசக்ஷண: ॥ 2॥
தஸ்ய தூ³தோऽத்³ய ஸம்ப்ராப்த: ப்ரேஷிதஸ்தேந போ:⁴ ஸுரா: ।
ஸ்வர்க³காமேந லுப்³தே⁴ந மாமுவாசேத்³ரு’ஶம் வச: ॥ 3॥
த்யஜ தே³வாலயம் ஶக்ர யதே²ச்ச²ம் வ்ரஜ வாஸவ ।
ஸேவாம் வா குரு தை³த்யஸ்ய மஹிஷஸ்ய மஹாத்மந: ॥ 4॥
த³யாவாந்தா³நவேந்த்³ரோऽஸௌ ஸ தே வ்ரு’த்திம் விதா⁴ஸ்யதி ।
நதேஷு ப்⁴ரு’த்யபூ⁴தேஷு ந குப்யதி கதா³சந ॥ 5॥
நோசேத்³யுத்³தா⁴ய தே³வேஶ ஸேநோத்³யோக³ம் குரு ஸ்வயம் ।
க³தே மயி ஸ தை³த்யேந்த்³ரஸ்த்வரித:ஸமுபேஷ்யதி ॥ 6॥
இத்யுக்த்வா ஸ க³தோ தூ³தோ தா³நவஸ்ய து³ராத்மந: ।
கிம் கர்தவ்யமத: கார்யம் சிந்தயத்⁴வம் ஸுரோத்தமா: ॥ 7॥
து³ர்ப³லோऽபி ந சோபேக்ஷ்ய: ஶத்ருர்ப³லவதா ஸுரா: ।
விஶேஷேண ஸதோ³த்³யோகீ³ ப³லவாந்ப³லத³ர்பித: ॥ 8॥
உத்³யம: கில கர்தவ்யோ யதா²பு³த்³தி⁴ யதா²ப³லம் ।
தை³வாதீ⁴நோ ப⁴வேந்நூநம் ஜயோ வாத² பராஜய: ॥ 9॥
ஸந்தி⁴யோகோ³ ந சாத்ராஸ்தி க²லே ஸந்தி⁴ர்நிரர்த²க: ।
ஸர்வதா²ஸாது⁴பி:⁴ கார்யம் விசார்ய ச புந: புந: ॥ 10॥
யாநமப்யது⁴நா நைவ கர்தவ்யம் ஸஹஸா புந: ।
ப்ரேக்ஷகா: ப்ரேஷணீயாஶ்ச ஶீக்⁴ரகா:³ஸுப்ரவேஶகா: ॥ 11॥

இங்கி³தஜ்ஞாஶ்ச நி:ஸங்கா³ நி:ஸ்ப்ரு’ஹா:ஸத்யவாதி³ந: ।
ஸேநாபி⁴யோக³ம் ப்ரஸ்தா²நம் ப³லஸங்க்²யாம் யதா²ர்த²த: ॥ 12॥
வீராணாம் ச பரிஜ்ஞாநம் க்ரு’த்வாயாந்து த்வராந்விதா: ।
ஜ்ஞாத்வா தை³த்யபதேஸ்தஸ்ய ஸைந்யஸ்ய ச ப³லாப³லம் ॥ 13॥
கரிஷ்யாமி ததஸ்தூர்ணம் யாநம் வா து³ர்க³ஸங்க்³ரஹம் ।
விசார்ய க²லு கர்தவ்யம் கார்யம் பு³த்³தி⁴மதா ஸதா³ ।
ஸஹஸா விஹிதம் கார்யம் து:³க²த³ம் ஸர்வதா² ப⁴வேத் ॥ 14॥
தஸ்மாத்³விம்ரு’ஶ்ய கர்தவ்யம் ஸுக²த³ம் ஸர்வதா² பு³தை: ⁴ ।
நாத்ர பே⁴த³விதி⁴ர்ந்யாய்யோ தா³நவேஷு ச ஸர்வதா² ॥ 15॥
ஏகசித்தேஷு கார்யேऽஸ்மிம்ஸ்தஸ்மாச்சாரா வ்ரஜந்து வை ।
ஜ்ஞாத்வா ப³லாப³லம் தேஷாம் பஶ்சாந்நீதிர்விசார்ய ச ॥ 16॥
விதே⁴யா விதி⁴வத்தஜ்ஜ்ஞைஸ்தேஷு கார்யபரேஷு ச ।
அந்யதா² விஹிதம் கார்யம் விபரீதப²லப்ரத³ம் ॥ 17॥
ஸர்வதா² தத்³ப⁴வேந்நூநமஜ்ஞாதமௌஷத⁴ம் யதா² ।
வ்யாஸ உவாச ।
இதி ஸஞ்சிந்த்ய தை:ஸர்வை: ப்ரணிதி⁴ம் கார்யவேதி³நம் ॥ 18॥
ப்ரேஷயாமாஸ தே³வேந்த்³ர: பரிஜ்ஞாநாய பார்தி²வ ।
தூ³தஸ்து த்வரிதோ க³த்வா ஸமாக³ம்ய ஸுராதி⁴பம் ॥ 19॥
நிவேத³யாமாஸ ததா³ஸர்வஸைந்யப³லாப³லம் ।
ஜ்ஞாத்வா தத்³ப³லமுத்³யோக³ம் துராஷாட³திவிஸ்மித: ॥ 20॥
தே³வாநசோத³யத்தூர்ணம் ஸமாஹூய புரோஹிதம் ।
மந்த்ரம் மந்த்ரவிதா³ம் ஶ்ரேஷ்ட²ம் சகார த்ரித³ஶேஶ்வர: ॥ 21॥
உவாசாங்கி³ரஸஶ்ரேஷ்ட²ம் ஸமாஸீநம் வராஸநே ।
இந்த்³ர உவாச ।
போ⁴ போ⁴ தே³வகு³ரோ வித்³வந்கிம் கர்தவ்யம் வத³ஸ்வ ந: ॥ 22॥
ஸர்வஜ்ஞோऽஸிஸமுத்பந்நே கார்யே த்வம் க³திரத்³ய ந: ।
தா³நவோ மஹிஷோ நாம மஹாவீர்யோ மதா³ந்வித: ॥ 23॥
யோத்³து⁴காம:ஸமாயாதி ப³ஹுபி⁴ர்தா³நவைர்வ்ரு’த: ।

தத்ர ப்ரதிக்ரியா கார்யா த்வயா மந்த்ரவிதா³து⁴நா ॥ 24॥
தேஷாம் ஶுக்ரஸ்ததா² த்வம் மே விக்⁴நஹர்தா ஸுஸம்யத: ।
வ்யாஸ உவாச ।
தச்ச்²ருத்வா வசநம் ப்ராஹ துராஸாஹம் ப்³ரு’ஹஸ்பதி: ॥ 25॥
விசிந்த்ய மநஸா காமம் கார்யஸாத⁴நதத்பர: ।
கு³ருருவாச ।
ஸ்வஸ்தோ² ப⁴வ ஸுரேந்த்³ர த்வம் தை⁴ர்யமாலம்ப்³ய மாரிஷ ॥ 26॥
வ்யஸநே ச ஸமுத்பந்நே ந த்யாஜ்யம் தை⁴ர்யமாஶு வை ।
ஜயாஜயௌ ஸுராத்⁴யக்ஷ தை³வாதீ⁴நௌ ஸதை³வ ஹி ॥ 27॥
ஸ்தா²தவ்யம் தை⁴ர்யமாலம்ப்³ய தஸ்மாத்³ பு³த்³தி⁴மதா ஸதா³ ।
ப⁴விதவ்யம் ப⁴வத்யேவ ஜாநந்நேவ ஶதக்ரதோ ॥ 28॥
உத்³யம:ஸர்வதா² கார்யோ யதா²பௌருஷமாத்மந: ।
முநயோऽபி ஹி முக்த்யர்த²முத்³யமைகரதா:ஸதா³ ॥ 29॥
தை³வாதீ⁴நம் ச ஜாநந்தோ யோக³த்⁴யாநபராயணா: ।
தஸ்மாத்ஸதை³வ கர்தவ்யோ வ்யவஹாரோதி³தோத்³யம: ॥ 30॥
ஸுக²ம் ப⁴வது வா மா வா தை³வே கா பரிதே³வநா ।
விநா புருஷகாரேண கதா³சித்ஸித்³தி⁴மாப்நுயாத் ॥ 31॥
அந்த⁴வத்பங்கு³வத்காமம் ந ததா²முத³மாவஹேத் ।
க்ரு’தே புருஷகாரேऽபி யதி³ஸித்³தி⁴ர்ந ஜாயதே ॥ 32॥
ந தத்ர தூ³ஷணம் தஸ்ய தை³வாதீ⁴நே ஶரீரிணி ।
கார்யஸித்³தி⁴ர்ந ஸைந்யேऽஸ்தி ந மந்த்ரே ந ச மந்த்ரணே ॥ 33॥
ந ரதே² நாயுதே⁴ நூநம் தை³வாதீ⁴நா ஸுராதி⁴ப ।
ப³லவாஞ்க்லேஶமாப்நோதி நிர்ப³ல:ஸுக²மஶ்நுதே ॥ 34॥
பு³த்³தி⁴மாந்க்ஷுதி⁴த: ஶேதே நிர்பு³த்³தி⁴ர்போ⁴க³வாந்ப⁴வேத் ।
காதரோ ஜயமாப்நோதி ஶூரோ யாதி பராஜயம் ॥ 35॥
தை³வாதீ⁴நே து ஸம்ஸாரே காமம் கா பரிதே³வநா ।
உத்³யமே யோஜயேந்நூநம் ப⁴விதவ்யம் ஸுராதி⁴ப ॥ 36॥
து:³க²தே³ஸுக²தே³ வாபி தத்ர தௌ ந விசிந்தயேத் ।

து:³கே² து:³கா²தி⁴காந்பஶ்யேத்ஸுகே² பஶ்யேத்ஸுகா²தி⁴கம் ॥ 37॥
ஆத்மாநம் ஹர்ஷஶோகாப்⁴யாம் ஶத்ருப்⁴யாமிவ நார்பயேத் ।
தை⁴ர்யமேவாவக³ந்தவ்யம் ஹர்ஷஶோகோத்³ப⁴வே பு³தை: ⁴ ॥ 38॥
அதை⁴ர்யாத்³யாத்³ரு’ஶம் து:³க²ம் ந து தை⁴ர்யேऽஸ்தி தாத்³ரு’ஶம் ।
து³ர்லப⁴ம் ஸஹநத்வம் வை ஸமயே ஸுக²து:³க²யோ: ॥ 39॥
ஹர்ஷஶோகோத்³ப⁴வோ யத்ர ந ப⁴வேத்³ பு³த்³தி⁴நிஶ்சயாத் ।
கிம் து:³க²ம் கஸ்ய வா து:³க²ம் நிர்கு³ணோऽஹம் ஸதா³வ்யய: ॥ 40॥
சதுர்விம்ஶாதிரிக்தோऽஸ்மி கிம் மே து:³க²ம் ஸுக²ம் ச கிம் ।
ப்ராணஸ்ய க்ஷுத்பிபாஸே த்³வே மநஸ: ஶோகமூர்ச²நே ॥ 41॥
ஜராம்ரு’த்யூ ஶரீரஸ்ய ஷடூ³ர்மிரஹித: ஶிவ: ।
ஶோகமோஹௌ ஶரீரஸ்ய க³ணௌ கிம் மேऽத்ர சிந்தநே ॥ 42॥
ஶரீரம் நாஹமத²வா தத்ஸம்ப³ந்தீ⁴ ந சாப்யஹம் ।
ஸப்தைகஷோட³ஶாதி³ப்⁴யோ விபி⁴ந்நோऽஹம் ஸதா³ஸுகீ² ॥ 43॥
ப்ரக்ரு’திர்விக்ரு’திர்நாஹம் கிம் மே து:³க²ம் ஸதா³ புந: ।
இதி மத்வா ஸுரேஶ த்வம் மநஸா ப⁴வ நிர்மம: ॥ 44॥
உபாய: ப்ரத²மோऽயம் தே து:³க²நாஶே ஶதக்ரதோ ।
மமதா பரமம் து:³க²ம் நிர்மமத்வம் பரம் ஸுக²ம் ॥ 45॥
ஸந்தோஷாத³பரம் நாஸ்தி ஸுக²ஸ்தா²நம் ஶசீபதே ।
அத²வா யதி³ ந ஜ்ஞாநம் மமத்வநாஶநே கில ॥ 46॥
ததோ விவேக: கர்தவ்யோ ப⁴விதவ்யே ஸுராதி⁴ப ।
ப்ராரப்³த⁴கர்மணாம் நாஶோ நாபோ⁴கா³ல்லக்ஷ்யதே கில ॥ 47॥
யத்³பா⁴வி தத்³ப⁴வத்யேவ கா சிந்தா ஸுக²து:³க²யோ: ।
ஸுரை:ஸர்வை:ஸஹாயைர்வா பு³த்³த்⁴யா வா தவ ஸத்தம ॥ 48॥
ஸுக²ம் க்ஷயாய புண்யஸ்ய து:³க²ம் பாபஸ்ய மாரிஷ ।
தஸ்மாத்ஸுக²க்ஷயே ஹர்ஷ: கர்தவ்ய:ஸர்வதா² பு³தை: ⁴ ॥ 49॥
அத²வா மந்த்ரயித்வாத்³ய குரு யத்நம் யதா²விதி⁴ ।
க்ரு’தே யத்நே மஹாராஜ ப⁴விதவ்யம் ப⁴விஷ்யதி ॥ 50॥

இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴ ப⁴யாதுரேந்த்³ராதி³தே³வை:ஸுரகு³ருணா ஸஹ
பராமர்ஶவர்ணநம் நாம சதுர்தோ²ऽத்⁴யாய: ॥ 5.4॥

5.5 பஞ்சமோऽத்⁴யாய: । தை³த்யஸைந்யபராஜய: ।
வ்யாஸ உவாச ।
இதி ஶ்ருத்வா ஸஹஸ்ராக்ஷ: புநராஹ ப்³ரு’ஹஸ்பதிம் ।
யுத்³தோ⁴த்³யோக³ம் கரிஷ்யாமி ஹயாரேர்நாஶநாய வை ॥ 1॥
நோத்³யமேந விநா ராஜ்யம் ந ஸுக²ம் ந ச வை யஶ: ।
நிருத்³யமம் ந ஶம்ஸந்தி காதரா ந ச ஸோத்³யமா: ॥ 2॥
யதீநாம் பூ⁴ஷணம் ஜ்ஞாநம் ஸந்தோஷோ ஹி த்³விஜந்மநாம் ।
உத்³யம: ஶத்ருஹநநம் பூ⁴ஷணம் பூ⁴திமிச்ச²தாம் ॥ 3॥
உத்³யமேந ஹதஸ்த்வாஷ்ட்ரோ நமுசிர்ப³ல ஏவ ச ।
ததை²நம் நிஹநிஷ்யாமி மஹிஷம் முநிஸத்தம ॥ 4॥
ப³லம் தே³வகு³ருஸ்த்வம் மே வஜ்ரமாயுத⁴முத்தமம் ।
ஸஹாயஸ்து ஹரிர்நூநம் ததோ²மாபதிரவ்யய: ॥ 5॥
ரக்ஷோக்⁴நாந்பட² மே ஸாதோ⁴ கரோம்யத்³ய ஸமுத்³யமம் ।
ஸ்வஸைந்யாபி⁴நிவேஶஞ்ச மஹிஷம் ப்ரதி மாநத³ ॥ 6॥
வ்யாஸ உவாச ।
இத்யுக்தோ தே³வராஜேந வாசஸ்பதிருவாச ஹ ।
ஸுரேந்த்³ரம் யுத்³த⁴ஸம்ரக்தம் ஸ்மிதபூர்வம் வசஸ்ததா³ ॥ 7॥
ப்³ரு’ஹஸ்பதிருவாச ।
ப்ரேரயாமி ந சாஹம் த்வாம் ந ச நிர்வாரயாம்யஹம் ।
ஸந்தி³க்³தே⁴ऽத்ர ஜயே காமம் யுத்⁴யதஶ்ச பராஜயே ॥ 8॥
ந தேऽத்ர தூ³ஷணம் கிஞ்சித்³ப⁴விதவ்யே ஶசீபதே ।
ஸுக²ம் வா யதி³ வா து:³க²ம் விஹிதம் ச ப⁴விஷ்யதி ॥ 9॥
ந மயா தத்பரிஜ்ஞாதம் பா⁴வி து:³க²ம் ஸுக²ம் ததா² ।
யத்³பா⁴ர்யாஹரணே ப்ராப்தம் புரா வாஸவ வேத்ஸி ஹி ॥ 10॥

ஶஶிநா மே ஹ்ரு’தா பா⁴ர்யா மித்ரேணாமித்ரகர்ஶந ।
ஸ்வாஶ்ரமஸ்தே²ந ஸம்ப்ராப்தம் து:³க²ம் ஸர்வஸுகா²பஹம் ॥ 11॥
பு³த்³தி⁴மாந்ஸர்வலோகேஷு விதி³தோऽஹம் ஸுராதி⁴ப ।
க்வ மே க³தா ததா³ வுத்³தி⁴ர்யதா³ பா⁴ர்யா ஹ்ரு’தா ப³லாத் ॥ 12॥
தஸ்மாது³பாய: கர்தவ்யோ பு³த்³தி⁴மத்³பி: ⁴ ஸதா³ நரை: ।
கார்யஸித்³தி: ⁴ ஸதா³நூநம் தை³வாதீ⁴நா ஸுராதி⁴ப ॥ 13॥
வ்யாஸ உவாச ।
தச்ச்²ருத்வா வசநம் ஸத்யம் கு³ரோ:ஸார்த²ம் ஶசீபதி: ।
ப்³ரஹ்மாணம் ஶரணம் க³த்வா நத்வா வசநமப்³ரவீத் ॥ 14॥
பிதாமஹ ஸுராத்⁴யக்ஷ தை³த்யோ மஹிஷஸம்ஜ்ஞக: ।
க்³ரஹீதுகாம:ஸ்வர்க³ம் மே ப³லோத்³யோக³ம் கரோத்யலம் ॥ 15॥
அந்யே ச தா³நவா:ஸர்வே தத்ஸைந்யம் ஸமுபஸ்தி²தா: ।
யோத்³து⁴காமா மஹாவீர்யா:ஸர்வே யுத்³த⁴விஶாரதா:³ ॥ 16॥
தேநாஹம் பீ⁴தபீ⁴தோऽஸ்மி த்வத்ஸகாஶமிஹாக³த: ।
ஸர்வஜ்ஞோऽஸி மஹாப்ராஜ்ஞ ஸாஹாய்யம் கர்துமர்ஹஸி ॥ 17॥
ப்³ரஹ்மோவாச ।
க³ச்சா²ம:ஸர்வ ஏவாத்³ய கைலாஸம் த்வரிதா வயம் ।
ஶங்கரம் புரத: க்ரு’த்வா விஷ்ணும் ச ப³லிநாம் வரம் ॥ 18॥
ததோ யுத்³த⁴ம் ப்ரகர்தவ்யம் ஸர்வை:ஸுரக³ணை:ஸஹ ।
மிலித்வா மந்த்ரமாதா⁴ய தே³ஶம் காலம் விசிந்த்ய ச ॥ 19॥
ப³லாப³லமவிஜ்ஞாய விவேகமபஹாய ச ।
ஸாஹஸம் து ப்ரகுர்வாணோ நர: பதநம்ரு’ச்ச²தி ॥ 20॥
வ்யாஸ உவாச ।
தந்நிஶம்ய ஸஹஸ்ராக்ஷ:கைலாஸம் நிர்ஜகா³ம ஹ ।
ப்³ரஹ்மாணம் புரத: க்ரு’த்வா லோகபாலஸமந்வித: ॥ 21॥
துஷ்டாவ ஶங்கரம் க³த்வா வேத³மந்த்ரைர்மஹேஶ்வரம் ।
ப்ரஸந்நம் புரத: க்ரு’த்வா யயௌ விஷ்ணுபுரம் ப்ரதி ॥ 22॥
ஸ்துத்வா தம் தே³வதே³வேஶம் கார்யம் ப்ரோவாச சாத்மந: ।

மஹிஷாத்தத்³ப⁴யம் சோக்³ரம் வரதா³நமதோ³த்³த⁴தாத் ॥ 23॥
ததா³கர்ண்ய ப⁴யம் தஸ்ய விஷ்ணுர்தே³வாநுவாச ஹ ।
கரிஷ்யாமோ வயம் யுத்³த⁴ம் ஹநிஷ்யாமஸ்து து³ர்ஜயம் ॥ 24॥
வ்யாஸ உவாச ।
இதி தே நிஶ்சயம் க்ரு’த்வா ப்³ரஹ்மவிஷ்ணுஹரீஶ்வரா: ।
ஸ்வாநி ஸ்வாநி ஸமாருஹ்ய வாஹநாநி யயு:ஸுரா: ॥ 25॥
ப்³ரஹ்மா ஹம்ஸஸமாரூடோ⁴ விஷ்ணர்க³ருட³வாஹந: ।
ஶங்கரோ வ்ரு’ஷபா⁴ரூடோ⁴ வ்ரு’த்ரஹா க³ஜஸம்ஸ்தி²த: ॥ 26॥
மயூரவாஹந:ஸ்கந்தோ³ யமோ மஹிஷவாஹந: ।
க்ரு’த்வா ஸைந்யஸமாயோக³ம் யாவத்தே நிர்யயு:ஸுரா: ॥ 27॥
தாவத்³தை³த்யப³லம் ப்ராப்தம் த்³ரு’ப்தம் மஹிஷபாலிதம் ।
தத்ராபூ⁴த்துமுலம் யுத்³த⁴ம் தே³வதா³நவஸைந்யயோ: ॥ 28॥
பா³ணை: க²ட்³கை³ஸ்ததா² ப்ராஸைர்முஸலைஶ்ச பரஶ்வதை: ⁴ ।
க³தா³பி: ⁴ பட்டிஶை: ஶூலைஶ்சக்ரைஶ்ச ஶக்திதோமரை: ॥ 29॥
முத்³க³ரைர்பி⁴ந்தி³பாலைஶ்ச ஹலைஶ்சைவாதிதா³ருணை: ।
அந்யைஶ்ச விவிதை⁴ரஸ்த்ரைர்நிஜக்⁴நுஸ்தே பரஸ்பரம் ॥ 30॥
ஸேநாநீஶ்சிக்ஷுரஸ்தஸ்ய க³ஜாரூடோ⁴ மஹாப³ல: ।
மக⁴வந்தம் பஞ்சபி⁴ஸ்தை:ஸாயகை:ஸமதாட³யத் ॥ 31॥
துராஷாட³பி தாம்ஶ்சி²த்த்வா பா³ணைர்பா³ணாம்ஸ்த்வராந்வித: ।
ஹ்ரு’த³யே சார்த⁴சந்த்³ரேண தாட³யாமாஸ தம் க்ரு’தீ ॥ 32॥
பா³ணாஹதஸ்து ஸேநாநீ: ப்ராப மூர்ச்சா²ம் க³ஜோபரி ।
கரிணம் வஜ்ரகா⁴தேந ஸ ஜகா⁴ந கரே தத: ॥ 33॥
தத்³வஜ்ராபி⁴ஹதோ நாகோ³ ப⁴க்³ந:ஸைந்யம் ஜகா³ம ஹ ।
த்³ரு’ஷ்ட்வா தம் தை³த்யராட் குத்³தோ⁴ பி³டா³லாக்²யமதா²ப்³ரவீத் ॥ 34॥
க³ச்ச² வீர மஹாபா³ஹோ ஜஹீந்த்³ரம் மத³க³ர்விதம் ।
வருணாதீ³ந்பராந்தே³வாந்ஹத்வாऽऽக³ச்ச² மமாந்திகம் ॥ 35॥
வ்யாஸ உவாச ।
தச்ச்²ருத்வா வசநம் தஸ்ய பி³டா³லாக்²யோ மஹாப³ல: ।

ஆருஹ்ய வாரணம் மத்தம் ஜகா³ம த்ரித³ஶாதி⁴பம் ॥ 36॥
வாஸவஸ்தம் ஸமாயாந்தம் த்³ரு’ஷ்ட்வா க்ரோத⁴ஸமந்வித: ।
ஜகா⁴ந விஶிகை²ஸ்தீக்ஷௌராஶீவிஷஸமப்ரபை: ⁴ ॥ 37॥
ஸ து சி²த்த்வா ஶராம்ஸ்தூர்ணம் ஸ்வஶரைஶ்சாபநி:ஸ்ரு’தை: ।
பஞ்சாஶத்³பி⁴ர்ஜகா⁴நாஶு வாஸவஞ்ச ஶிலீமுகை:² ॥ 38॥
ததே²ந்த்³ரோऽபி ச தாந்பா³ணாம்ஶ்சி²த்த்வா கோபஸமந்வித: ।
ஜகா⁴ந விஶிகை²ஸ்தீக்ஷ்ணைராஶீவிஷஸமப்ரபை: ⁴ ॥ 39॥
ஸ து சி²த்த்வா ஶராம்ஸ்தூர்ணம் ஸ்வஶரைஶ்சாபநி:ஸ்ரு’தை: ।
க³த³யா தாட³யாமாஸ க³ஜம் தஸ்ய கரோபரி ॥ 40॥
ஸ்வகரே நிஹதோ நாக³ஶ்சகாரார்தஸ்வரம் முஹு: ।
பரிவ்ரு’த்ய ஜகா⁴நாஶு தை³த்யஸைந்யம் ப⁴யாதுரம் ॥ 41॥
தா³நவஸ்து க³ஜம் வீக்ஷ்ய பராவ்ரு’த்ய க³தம் ரணாத் ।
ஸமாவிஶ்ய ரதே² ரம்யே ஜகா³மாஶு ஸுராந் ரணே ॥ 42॥
துராஷாட³பி தம் வீக்ஷ்ய ரத²ஸ்த²ம் புநராக³தம் ।
அஹநத்³விஶிகை²ஸ்தீக்ஷ்ணைராஶீவிஷஸமப்ரபை:⁴ ॥ 43॥
ஸோऽபி க்ருத்³த⁴ஶ்சகாரோக்³ராம் பா³ணவ்ரு’ஷ்டிம் மஹாப³ல: ।
ப³பூ⁴வ துமுலம் யுத்³த⁴ம் தயோஸ்தத்ர ஜயைஷிணோ: ॥ 44॥
இந்த்³ரஸ்து ப³லிநம் த்³ரு’ஷ்ட்வா கோபேநாகுலிதேந்த்³ரிய: ।
ஜயந்தமக்³ரத: க்ரு’த்வா யுயுதே⁴ தேந ஸம்யுத: ॥ 45॥
ஜயந்தஸ்து ஶிதைர்பா³ணைஸ்தம் ஜகா⁴ந ஸ்தநாந்தரே ।
பஞ்சபி:⁴ ப்ரப³லாக்ரு’ஷ்டைரஸுரம் மத³க³ர்விதம் ॥ 46॥
ஸ பா³ணாபி⁴ஹதஸ்தாவந்நிபபாத ரதோ²பரி ।
அதிவாஹ்ய ரத²ம் ஸூதோ நிர்ஜகா³ம ரணாஜிராத் ॥ 47॥
தஸ்மிந்விநிர்க³தே தை³த்யே பி³டா³லாக்²யேऽத²மூர்ச்சி²தே ।
ஜயஶப்³தோ³ மஹாநாஸீது³ந்து³பீ⁴நாம் ச நி:ஸ்வந: ॥ 48॥
ஸுரா: ப்ரமுதி³தா:ஸர்வே துஷ்டுவுஸ்தம் ஶசீபதிம் ।
ஜகு³ர்க³ந்த⁴ர்வபதயோ நந்ரு’துஶ்சாப்ஸரோக³ணா: ॥ 49॥

சுகோப மஹிஷ: ஶ்ருத்வா ஜயஶப்³த³ம் ஸுரை: க்ரு’தம் ।
ப்ரேஷயாமாஸ தத்ரைவ தாம்ரம் பரமதா³பஹம் ॥ 50॥
தாம்ரஸ்து ப³ஹுபி: ⁴ ஸார்த⁴ம் ஸமாக³ம்ய ரணாஜிரே ।
ஶரவ்ரு’ஷ்டிம் சகாராஶு தடி³த்வாநிவ ஸாக³ரே ॥ 51॥
வருண: பாஶமுத்³யம்ய ஜகா³ம த்வரிதஸ்ததா³ ।
யமஶ்ச மஹிஷாரூடோ⁴ த³ண்ட³மாதா³ய நிர்யயௌ ॥ 52॥
தத்ர யுத்³த⁴மபூ⁴த்³ கோ⁴ரம் தே³வதா³நவயோர்மித:² ।
பா³ணை: க²ட்³கை³ஶ்ச முஸலை: ஶக்திபி⁴ஶ்ச பரஶ்வதை: ⁴ ॥ 53॥
த³ண்டே³ந நிஹதஸ்தாம்ரோ யமஹஸ்தோத்³யதேந ச ।
ந சசால மஹாபா³ஹு:ஸங்க்³ராமாங்க³ணதஸ்ததா³ ॥ 54॥
சாபமாக்ரு’ஷ்ய வேகே³ந முக்த்வா தீவ்ராஞ்சி²லீமுகா²ந் ।
இந்த்³ராதீ³நஹநத்தூர்ணம் தாம்ரஸ்தஸ்மிந் ரணாஜிரே ॥ 55॥
தேऽபி தே³வா: ஶரைர்தி³வ்யைர்நிஶிதைஶ்ச ஶிலாஶிதை: ।
நிஜக்⁴நுர்தா³நவாந்க்ருத்³தா⁴ஸ்திஷ்ட² திஷ்டே²தி சுகுஶு: ॥ 56॥
நிஹதஸ்தை:ஸுரைர்தை³த்யோ மூர்ச்சா²மாப ரணாங்க³ணே ।
ஹாஹாகாரோ மஹாநாஸீத்³தை³த்யஸைந்யே ப⁴யாதுரே ॥ 57॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴ தை³த்யஸைந்யபராஜயோ நாம பஞ்சமோऽத்⁴யாய: ॥ 5.5॥

5.6ஷஷ்டோ²ऽத்⁴யாய: । மஹிஷாஸுரஸ்யேந்த்³ராதி³தே³வை:ஸஹ
யுத்³த⁴வர்ணநம் ।

வ்யாஸ உவாச ।
தாம்ரேऽத²மூர்ச்சி²தே தை³த்யே மஹிஷ: க்ரோத⁴ஸம்யுத: ।
ஸமுத்³யம்ய க³தா³ம் கு³ர்வீம் தே³வாநுபஜகா³ம ஹ ॥ 1॥
திஷ்ட²ந்த்வத்³ய ஸுரா:ஸர்வே ஹந்ம்யஹம் க³த³யா கில ।
ஸர்வே ப³லிபு⁴ஜ: காமம் ப³லஹீநா:ஸதை³வ ஹி ॥ 2॥
இத்யுக்த்வாஸௌ க³ஜாரூட⁴ம் ஸம்ப்ராப்ய மத³க³ர்வித: ।
ஜகா⁴ந க³த³யா தூர்ணம் பா³ஹுமூலே மஹாபு⁴ஜ: ॥ 3॥

ஸோऽபி வஜ்ரேண கோ⁴ரேண சிச்சே²தா³ஶு க³தா³ஞ்ச தாம் ।
ப்ரஹர்துகாமஸ்த்வரிதோ ஜகா³ம மஹிஷம் ப்ரதி ॥ 4॥
ஹயாரிரபி கோபேந க²ட்³க³மாதா³ய ஸுப்ரப⁴ம் ।
யயாவிந்த்³ரம் மஹாவீர்யம் ப்ரஹரிஷ்யந்நிவாந்திகம் ॥ 5॥
ப³பூ⁴வ ச தயோர்யுத்³த⁴ம் ஸர்வலோகப⁴யாவஹம் ।
ஆயுதை⁴ர்விவிதை⁴ஸ்தத்ர முநிவிஸ்மயகாரகம் ॥ 6॥
சகாராஶு ததா³தை³த்யோ மாயாம் மோஹகரீம் கில ।
ஶாம்ப³ரீம் ஸர்வலோகக்⁴நீம் முநீநாமபி மோஹிநீம் ॥ 7॥
கோடிஶோ மஹிஷாஸ்தத்ர தத்³ரூபாஸ்தத்பராக்ரமா: ।
த³த்³ரு’ஶு:ஸாயுதா: ⁴ ஸர்வே நிக்⁴நந்தோ தே³வவாஹிநீம் ॥ 8॥
மக⁴வா விஸ்மிதஸ்தத்ர த்³ரு’ஷ்ட்வா தாம் தை³த்யநிர்மிதாம் ।
ப³பூ⁴வாதிப⁴யோத்³விக்³நோ மாயாம் மோஹகரீம் கில ॥ 9॥
வருணோऽபி ஸுஸந்த்ரஸ்தஸ்ததை²வ த⁴நநாயக: ।
யமோ ஹுதாஶந:ஸூர்ய: ஶீதரஶ்மிர்ப⁴யாதுர: ॥ 10॥
பலாயநபரா ஸர்வே ப³பூ⁴வுர்மோஹிதா:ஸுரா: ।
ப்³ரஹ்மவிஷ்ணமஹேஶாநாம் ஸ்மரணம் சக்ருருத்³யதா: ॥ 11॥
தத்ராஜக்³முஶ்ச காஜேஶா:ஸ்ம்ரு’தமாத்ரா:ஸுரோத்தமா: ।
ஹம்ஸதார்க்ஷ்யவ்ரு’ஷாரூடா⁴ஸ்த்ராதுகாமா வராயுதா: ⁴ ॥ 12॥
ஶௌரிஸ்தாம் மோஹிநீம் த்³ரு’ஷ்ட்வா ஸுத³ர்ஶநமதோ²ஜ்ஜ்வலம் ।
முமோச தத்தேஜஸைவ மாயா ஸா விலயம் க³தா ॥ 13॥
வீக்ஷ்ய தாந்மஹிஷஸ்தத்ர ஸ்ரு’ஷ்டிஸ்தி²த்யந்தகாரிண: ।
யோத்³து⁴காம:ஸமாதா³ய பரிக⁴ம் ஸமுபாத்³ரவத் ॥ 14॥
மஹிஷாக்²யோ மஹாவீர: ஸேநாநீஶ்சிக்ஷுரஸ்ததா² ।
உக்³ராஸ்யஶ்சோக்³ரவீர்யஶ்ச து³த்³ருவுர்யுத்³த⁴காமுகா: ॥ 15॥
அஸிலோமாத்ரிநேத்ரஶ்ச பா³ஷ்கலோऽந்த⁴க ஏவ ச ।
ஏதே சாந்யே ச ப³ஹவோ யுத்³த⁴காமா விநிர்யயு: ॥ 16॥
ஸந்நத்³தா⁴ த்⁴ரு’தசாபாஸ்தே ரதா²ரூடா⁴ மதோ³த்³த⁴தா: ।
பரிவவ்ரு:ஸுராந்ஸர்வாந்வ்ரு’கா இவ ஸுவத்ஸகாந் ॥ 17॥

பா³ணவ்ரு’ஷ்டிம் ததஶ்சக்ருர்தா³நவா மத³க³ர்விதா: ।
ஸுராஶ்சாபி ததா² சக்ரு: பரஸ்பரஜிகா⁴ம்ஸவ: ॥ 18॥
அந்த⁴கோ ஹரிமாஸாத்³ய பஞ்சபா³ணாஞ்சி²லாஶிதாந் ।
முமோச விஷஸந்தி³க்³தா⁴ந்கர்ணாக்ரு’ஷ்டாந்மஹாப³லாந் ॥ 19॥
வாஸுதே³வோऽப்யஸம்ப்ராப்தாந்விஶிகா²நாஶுகை³ஸ்ததா³ ।
சிச்சே²த³ தாந்புந: பஞ்ச முமோச ரிபுநாஶந: ॥ 20॥
தயோ: பரஸ்பரம் யுத்³த⁴ம் ப³பூ⁴வ ஹரிதை³த்யயோ: ।
பா³ணாஸிசக்ரமுஸலைர்க³தா³ஶக்திபரஶ்வதை: ⁴ ॥ 21॥
மஹேஶாந்த⁴கயோர்யுத்³த⁴ம் துமுலம் லோமஹர்ஷணம் ।
பஞ்சாஶத்³தி³நபர்யந்தம் ப³பூ⁴வ ச பரஸ்பரம் ॥ 22॥
இந்த்³ரபா³ஷ்கலயோஸ்தத்³வந்மஹிஷாஸுரருத்³ரயோ: ।
யமத்ரிநேத்ரயோஸ்தத்³வந்மஹாஹநுத⁴நேஶயோ: ॥ 23॥
அஸிலோமவருணயோர்யுத்³த⁴ம் பரமதா³ருணம் ।
க³ருட³ம் க³த³யா தை³த்யோ ஜகா⁴ந ஹரிவாஹநம் ॥ 24॥
ஸ க³தா³பாதகி²ந்நாங்கோ³ நி:ஶ்வஸந்நவதிஷ்ட²த ।
ஶௌரிஸ்தம் த³க்ஷிணேநாஶு ஹஸ்தேந பரிஸாந்த்வயந் ॥ 25॥
ஸ்தி²ரம் சகார தே³வேஶோ வைநதேயம் மஹாப³லம் ।
ஸமாக்ரு’ஷ்ய த⁴நு: ஶார்ங்க³ம் முமோச விஶிகா²ந்ப³ஹூந் ॥ 26॥
அந்த⁴கோபரி கோபேந ஹந்துகாமோ ஜநார்த³ந: ।
தா³நவோऽபி ச தாந்வாணாம்ஶ்சிச்சே²த³ஸ்வஶரை: ஶிதை: ॥ 27॥
பஞ்சாஶத்³பி⁴ர்ஹரிம் கோபாஜ்ஜகா⁴ந ச ஶிலாஶிதை: ।
வாஸுதே³வோऽபி தாம்ஸ்தூர்ணம் வஞ்சயித்வா ஶரோத்தமாந் ॥ 28॥
சக்ரம் முமோச வேகே³ந ஸஹஸ்ராரம் ஸுத³ர்ஶநம் ।
த்யக்தம் ஸுத³ர்ஶநம் தூ³ராத்ஸ்வசக்ரேண ந்யவாரயத் ॥ 29॥
நநாத³ ச மஹாராஜ தே³வாந்ஸம்மோஹயந்நிவ ।
த்³ரு’ஷ்ட்வா து விப²லம் ஜாதம் சக்ரம் தே³வஸ்ய ஶார்ங்கி³ண: ॥ 30॥
ஜக்³மு: ஶோகம் ஸுரா:ஸர்வே ஜஹர்ஷுர்தா³நவாஸ்ததா² ।

வாஸுதே³வோऽபி தரஸா த்³ரு’ஷ்ட்வா தே³வாஞ்சு²சாவ்ரு’தாந் ॥ 31॥
க³தா³ம் கௌமோத³கீம் த்⁴ரு’த்வா தா³நவம் ஸமுபாத்³ரவத் ।
தம் ஜகா⁴நாதிவேகே³ந மூர்த்⁴நி மாயாவிநம் ஹரி: ॥ 32॥
ஸ க³தா³பி⁴ஹதோ பூ⁴மௌ நிபபாதாதிமூர்ச்சி²த: ।
தம் ததா² பதிதம் வீக்ஷ்ய ஹயாரிரதிகோபந: ॥ 33॥
ஆஜகா³ம ரமாநாத²ம் த்ராஸயந்நதிக³ர்ஜிதை: ।
வாஸுதே³வோऽபி தம் த்³ரு’ஷ்ட்வா ஸமாயாந்தம் க்ருதா⁴ந்விதம் ॥ 34॥
சாபஜ்யாநிநத³ம் சோக்³ரம் சகார நந்த³யந்ஸுராந் ।
ஶரவ்ரு’ஷ்டிம் சகாராஶு ப⁴க³வாந்மஹிஷோபரி ॥ 35॥
ஸோऽபி சிச்சே²த³ பா³ணௌகை⁴ஸ்தாஞ்ச²ராந்க³க³நேரிதாந் ।
தயோர்யுத்³த⁴மபூ⁴த்³ராஜந் பரஸ்பரப⁴யாவஹம் ॥ 36॥
க³த³யா தாட³யாமாஸ கேஶவோ மஸ்தகோபரி ।
ஸ க³தா³பி⁴ஹதோ மூர்த்⁴நி பபாதோர்வ்யாம் ஸுமூர்ச்சி²த: ॥ 37॥
ஹாஹாகாரோ மஹாநாஸீத்ஸைந்யே தஸ்ய ஸுதா³ருண: ।
ஸ விஹாய வ்யதா²ம் தை³த்யோ முஹூர்தாது³த்தி²த: புந: ॥ 38॥
க்³ரு’ஹீத்வா பரிக⁴ம் ஶீர்ஷே ஜகா⁴ந மது⁴ஸூத³நம் ।
பரிகே⁴ணாஹதஸ்தேந மூர்ச்சா²மாப ஜநார்த³ந: ॥ 39॥
மூர்ச்சி²தம் தமுவாஹாஶு ஜகா³ம க³ருடோ³ ரணாத் ।
பராவ்ரு’த்தே ஜக³ந்நாதே² தே³வா இந்த்³ரபுரோக³மா: ॥ 40॥
ப⁴யம் ப்ராபு:ஸுது:³கா²ர்தாஶ்சுக்ருஶுஶ்ச ரணாஜிரே ।
க்ரந்த³மாநாந்ஸுராந்வீக்ஷ்ய ஶங்கர: ஶூலப்⁴ரு’த்ததா³ ॥ 41॥
மஹிஷம் தரஸாப்⁴யேத்ய ப்ராஹரத்³ரோஷஸம்யுத: ।
ஸோऽபி ஶக்திம் முமோசாத² ஶங்கரஸ்யோரஸி ஸ்பு²டம் ॥ 42॥
ஜக³ர்ஜ ஸ ச து³ஷ்டாத்மா வஞ்சயித்வா த்ரிஶூலகம் ।
ஶங்கரோऽபி ததா³ பீடா³ம் ந ப்ராபோரஸி தாடி³த: ॥ 43॥
தம் ஜகா⁴ந த்ரிஶூலேந கோபாத³ருணலோசந: ।
ஸம்லக்³நம் ஶங்கரம் த்³ரு’ஷ்ட்வா மஹிஷேண து³ராத்மநா ॥ 44॥

ஆஜகா³ம ஹரிஸ்தாவத்த்யக்த்வா மூர்ச்சா²ம் ப்ரஹாரஜாம் ।
மஹிஷஸ்து ததா³ வீக்ஷ்ய ஸம்ப்ராப்தௌ ஹரிஶங்கரௌ ॥ 45॥
யுத்³த⁴காமௌ மஹாவீர்யோ சக்ரஶூலத⁴ரௌ வரௌ ।
கோபயுக்தோ ப³பூ⁴வாஸௌ த்³ரு’ஷ்ட்வா தௌ ஸமுபாக³தௌ ॥ 46॥
ஜகா³ம ஸம்முக²ஸ்தாவத்ஸங்க்³ராமார்த²ம் மஹாபு⁴ஜ: ।
மாஹிஷம் வபுராஸ்தா²ய து⁴ந்வந்புச்ச²ம் ஸமுத்கடம் ॥ 47॥
சகார பை⁴ரவம் நாத³ம் த்ராஸயந்நமராநபி ।
து⁴ந்வஞ்ச்²ரு’ங்கே³ மஹாகாயோ தா³ருணோ ஜலதோ³ யதா² ॥ 48॥
ஶ‍்ரு’ங்கா³ப்⁴யாம் பர்வதாஜ்ச்²ரு’ங்கா³ம்ஶ்சிக்ஷேப ப்⁴ரு’ஶமுத்கடாந் ।
த்³ரு’ஷ்ட்வா தௌ து மஹாவீர்யௌ தா³நவம் தே³வஸத்தமௌ ॥ 49॥
சக்ரதுர்பா³ணவ்ரு’ஷ்டிம் ச தா³நவோபரி தா³ருணாம் ।
குர்வாணௌ பா³ணவ்ரு’ஷ்டிம் தௌ த்³ரு’ஷ்ட்வா ஹரிஹரௌ ஹரி: ॥ 50॥
சிக்ஷேப கி³ரிஶ‍்ரு’ங்க³ம் து புச்சே²நாவ்ரு’த்ய தா³ருணம் ।
ஆபதந்தம் கி³ரிம் வீக்ஷ்ய ப⁴க³வாந்ஸாத்வதாம் பதி: ॥ 51॥
விஶிகை:² ஶததா⁴ சக்ரே சக்ரேணாஶு ஜகா⁴ந தம் ।
ஹரிசக்ராஹத:ஸங்க்²யே மூர்ச்சா²மாப ஸ தை³த்யராட் ॥ 52॥
உத்தஸ்தௌ² ச க்ஷணாந்நூநம் மாநுஷம் வபுராஸ்தி²த: ।
க³தா³பாணிர்மஹாகோ⁴ரோ தா³நவ: பர்வதோபம: ॥ 53॥
மேக⁴நாத³ம் நநாதோ³ச்சைர்பீ⁴ஷயந்நமராநபி ।
தச்ச்²ருத்வா ப⁴க³வாந்விஷ்ணு: பாஞ்சஜந்யம் ஸமுஜ்ஜ்வலம் ॥ 54॥
பூரயாமாஸ தரஸா ஶப்³த³ம் கர்தும் க²ரஸ்வரம் ।
தேந ஶப்³தே³ந ஶங்க²ஸ்ய ப⁴யத்ரஸ்தாஶ்ச தா³நவா: ।
ப³பூ⁴வுர்முதி³தா தே³வா ரு’ஷயஶ்ச தபோத⁴நா: ॥ 55॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴ மஹிஷாஸுரஸ்யேந்த்³ராதி³தே³வை: ஸஹ யுத்³த⁴வர்ணநம் நாம
ஷஷ்டோ²ऽத்⁴யாய: ॥ 5.6॥

5.7ஸப்தமோऽத்⁴யாய: । ஶங்கரஶரணக³மநவர்ணநம் ।
வ்யாஸ உவாச ।
அஸுராந்மஹிஷோ த்³ரு’ஷ்ட்வா விஷண்ணமநஸஸ்ததா³ ।
த்யக்த்வா தந்மாஹிஷம் ரூபம் ப³பூ⁴வ ம்ரு’க³ராட³ஸௌ ॥ 1॥
க்ரு’த்வா நாத³ம் மஹாகோ⁴ரம் விஸ்தார்ய ச மஹாஸடாம் ।
பபாத ஸுரஸேநாயாம் த்ராஸயந்நக²த³ர்ஶநை: ॥ 2॥
க³ருட³ஞ்ச நகா²கா⁴தை: க்ரு’த்வா ருதி⁴ரவிப்லுதம் ।
ஜகா⁴ந ச பு⁴ஜே விஷ்ணும் நகா²கா⁴தேந கேஸரீ ॥ 3॥
வாஸுதே³வோऽபி தம் த்³ரு’ஷ்ட்வா சக்ரமுத்³யம்ய வேக³வாந் ।
ஹந்துகாமோ ஹரி: காமமவாபாஶு க்ருதா⁴ந்வித: ॥ 4॥
யாவத்³த⁴யரிபும் வேகா³ச்சக்ரேணாபி⁴ஜகா⁴ந தம் ।
தாவத்ஸோऽதிப³ல: ஶ‍்ரு’ங்கீ³ ஶ‍்ரு’ங்கா³ப்⁴யாம் ந்யஹநத்³த⁴ரிம் ॥ 5॥
வாஸுதே³வோ விஷாணாப்⁴யாம் தாடி³தோரஸி விஹ்வல: ।
பலாயநபரோ வேகா³ஜ்ஜகா³ம பு⁴வநம் நிஜம் ॥ 6॥
க³தம் த்³ரு’ஷ்ட்வா ஹரிம் காமம் ஶங்கரோऽபி ப⁴யாந்வித: ।
அவத்⁴யம் தம் பரம் மத்வா யயௌ கைலாஸபர்வதம் ॥ 7॥
ப்³ரஹ்மாபி ச நிஜம் தா⁴ம த்வரித: ப்ரயயௌ ப⁴யாத் ।
மக⁴வா வஜ்ரமாலம்ப்³ய தஸ்தா²வாஜௌ மஹாப³ல: ॥ 8॥
வருண: ஶக்திமாலம்ப்³ய தை⁴ர்யமாலம்ப்³ய ஸம்ஸ்தி²த: ।
யமோऽபி த³ண்ட³மாதா³ய யத்த:ஸமரதத்பர: ॥ 9॥
ததோ யக்ஷாதி⁴ப: காமம் ப³பூ⁴வ ரணதத்பர: ।
பாவக: ஶக்திமாதா³ய தத்ராபூ⁴த்³யுத்³த⁴மாநஸ: ॥ 10॥
நக்ஷத்ராதி⁴பதி:ஸூர்ய:ஸமவேதௌ ஸ்தி²தாவுபௌ⁴ ।
வீக்ஷ்ய தம் தா³நவஶ்ரேஷ்ட²ம் யுத்³தா⁴ய க்ரு’தநிஶ்சயௌ ॥ 11॥
ஏதஸ்மிந்நந்தரே க்ருத்³த⁴ம் தை³த்யஸைந்யம் ஸமப்⁴யகா³த் ।
விஸ்ரு’ஜந்பா³ணஜாலாநி க்ரூராஹிஸத்³ரு’ஶாநி ச ॥ 12॥
க்ரு’த்வா ஹி மாஹிஷம் ரூபம் பூ⁴பதி:ஸம்ஸ்தி²தஸ்ததா³ ।
தே³வதா³நவயோதா⁴நாம் நிநாத³ஸ்துமுலோऽப⁴வத் ॥ 13॥

ஜ்யாகா⁴தஶ்ச தலாகா⁴தோ மேக⁴நாத³ஸமோऽப⁴வத் ।
ஸங்க்³ராமே ஸுமஹாகோ⁴ரே தே³வதா³நவஸேநயோ: ॥ 14॥
ஶ‍்ரு’ங்கா³ப்⁴யாம் பார்வதாஞ்ச்²ரு’ங்கா³ம்ஶ்சிக்ஷேப ச மஹாப³ல: ।
ஜகா⁴ந ஸுரஸங்கா⁴ம்ஶ்ச தா³நவோ மத³க³ர்வித: ॥ 15॥
கு²ராகா⁴தைஸ்ததா² தே³வாந்புச்ச²ஸ்ய ப்⁴ரமணேந ச ।
ஸ ஜகா⁴ந ருஷாவிஷ்டோ மஹிஷ: பரமாத்³பு⁴த: ॥ 16॥
ததோ தே³வா:ஸக³ந்த⁴ர்வா ப⁴யமாஜக்³முருத்³யதா: ।
மக⁴வா மஹிஷம் த்³ரு’ஷ்ட்வா பலாயநபரோऽப⁴வத் ॥ 17॥
ஸங்க³ரம் ஸம்பரித்யஜ்ய க³தே ஶக்ரே ஶசீபதௌ ।
யமோ த⁴நாதி⁴ப: பாஶீ ஜக்³மு:ஸர்வே ப⁴யாதுரா: ॥ 18॥
மஹிஷோऽபி ஜயம் மத்வா ஜகா³ம ஸ்வக்³ரு’ஹம் தத: ।
ஐராவதம் க³ஜம் ப்ராப்ய த்யக்தமிந்த்³ரேண க³ச்ச²தா ॥ 19॥
ததோ²ச்சை:ஶ்ரவஸம் பா⁴நோ: காமதே⁴நும் பயஸ்விநீம் ।
ஸ்வஸைந்யஸம்வ்ரு’தஸ்தூர்ணம் ஸ்வர்க³ம் க³ந்தும் மநோ த³தே⁴ ॥ 20॥
தரஸா தே³வஸத³நம் க³த்வா ஸ மஹிஷாஸுர: ।
ஜக்³ராஹ ஸுரராஜ்யம் வை த்யக்தம் தே³வைர்ப⁴யாதுரை: ॥ 21॥
இந்த்³ராஸநே ததா² ரம்யே தா³நவ:ஸமுபாவிஶத் ।
தா³நவாந்ஸ்தா²பயாமாஸ தே³வாநாம் ஸ்தா²நகேஷு ஸ: ॥ 22॥
ஏவம் வர்ஷஶதம் பூர்ணம் க்ரு’த்வா யுத்³த⁴ம் ஸுதா³ருணம் ।
அவாபைந்த்³ரபத³ம் காமம் தா³நவோ மத³க³ர்வித: ॥ 23॥
நிர்ஜரா நிர்க³தா நாகாத்தேந ஸர்வேऽதிபீடி³தா: ।
ஏவம் ப³ஹூநி வர்ஷாணி ப³ப்⁴ரமுர்கி³ரிக³ஹ்வரே ॥ 24॥
ஶ்ராந்தா:ஸர்வே ததா³ ராஜந் ப்³ரஹ்மாணம் ஶரணம் யயு: ।
ப்ரஜாபதிம் ஜக³ந்நாத²ம் ரஜோரூபம் சதுர்முக²ம் ॥ 25॥
பத்³மாஸநம் வேத³க³ர்ப⁴ம் ஸேவிதம் முநிபி: ⁴ ஸ்வஜை: ।
மரீசிப்ரமுகை:² ஶாந்தைர்வேத³வேதா³ங்க³பாரகை:³ ॥ 26॥
கிந்நரை:ஸித்³த⁴க³ந்த⁴ர்வைஶ்சாரணோரக³பந்நகை:³ ।

துஷ்டுவுர்ப⁴யபீ⁴தாஸ்தே தே³வதே³வம் ஜக³த்³கு³ரும் ॥ 27॥
தே³வா ஊசு: ।
தா⁴த: கிமேதத³கி²லார்திஹராம்பு³ஜந்ம
ஜந்மாபி⁴வீக்ஷ்ய ந த³யாம் குருஷே ஸுராந் யத் ।
ஸம்பீடி³தாந் ரணஜிதாநஸுராதி⁴பேந
ஸ்தா²நச்யுதாந் கி³ரிகு³ஹாக்ரு’தஸந்நிவாஸாந் ॥ 28॥
புத்ராந்பிதா கிமபராத⁴ஶதை:ஸமேதா-
ந்ஸந்த்யஜ்ய லோப⁴ரஹித:குருதேऽதிது:³ஸ்தா²ந் ।
யஸ்த்வம் ஸுராம்ஸ்தவ பதா³ம்பு³ஜப⁴க்தியுக்தா-
ந்தை³த்யார்தி³தாம்ஶ்ச க்ரு’பணாந் யது³பேக்ஷஸேऽத்³ய ॥ 29॥
அமரபு⁴வநராஜ்யம் தேந பு⁴க்தம் நிதாந்தம்
மக²ஹவிரபி யோக்³யம் ப்³ராஹ்மணைராத³தா³தி ।
ஸுரதருவரபுஷ்பம் ஸேவதேऽஸௌ து³ராத்மா
ஜலநிதி⁴நிதி⁴பூ⁴தாம் கா³மஸௌ ஸேவதே தாம் ॥ 30॥
கிம் வா க்³ரு’ணீம:ஸுரகார்யமத்³பு⁴தம்
ஜாநாஸி தே³வேஶ ஸுராரிசேஷ்டிதம் ।
ஜ்ஞாநேந ஸர்வம் த்வமஶேஷகார்யவி-
த்தஸ்மாத்ப்ரபோ⁴ தே ப்ரணதா:ஸ்ம பாத³யோ: ॥ 31॥
யத்ராபி குத்ராபி க³தாந்ஸுராநஸௌ
நாநாசரித்ர: க²லு பாபமாநஸ: ।
பீடா³ம் கரோத்யேவ ஸ து³ஷ்டசேஷ்டித-
ஸ்த்ராதாஸி தே³வேஶ விதே⁴ஹி ஶம் விபோ⁴ ॥ 32॥
நோ சேத்³வயம் தா³வமஹாக்³நிபீடி³தா:
கம் ஶாந்திகர்தாரமநந்ததேஜஸம் ।
யாம: ப்ரஜேஶம் ஶரணம் ஸுரேஷ்டம்
தா⁴தாரமாத்³யம் பரிமுச்ய கம் ஶிவம் ॥ 33॥
வ்யாஸ உவாச ।
இதி ஸ்துத்வா ஸுரா:ஸர்வே ப்ரணேமுஸ்தம் ப்ரஜாபதிம் ।
ப³த்³தா⁴ஞ்ஜலிபுடா:ஸர்வே விஷண்ணவத³நா ப்⁴ரு’ஶம் ॥ 34॥

தாம்ஸ்ததா² பீடி³தாந்த்³ரு’ஷ்ட்வா ததா³ லோகபிதாமஹ: ।
உவாச ஶ்லக்ஷ்ணயா வாசா ஸுக²ம் ஸஞ்ஜநயந்நிவ ॥ 35॥
ப்³ரஹ்மோவாச ।
கிம் கரோமி ஸுரா: காமம் தா³நவோ வரத³ர்பித: ।
ஸ்த்ரீவத்⁴யோऽஸௌ ந பும்வத்⁴யோ விதே⁴யம் தத்ர கிம் புந: ॥ 36॥
வ்ரஜாமோऽத்³ய ஸுரா:ஸர்வே கைலாஸம் பர்வதோத்தமம் ।
ஶங்கரம் புரத: க்ரு’த்வா ஸர்வகார்யவிஶாரத³ம் ॥ 37॥
ததோ வ்ரஜாம வைகுண்ட²ம் யத்ர தே³வோ ஜநார்த³ந: ।
மிலித்வா தே³வகார்யஞ்ச விம்ரு’ஶாமோ விஶேஷத: ॥ 38॥
இத்யுக்த்வா ஹம்ஸமாருஹ்ய ப்³ரஹ்மா கார்யஸமுச்சயே ।
தே³வாம்ஶ்ச ப்ரு’ஷ்ட²த: க்ரு’த்வா கைலாஸாபி⁴முகோ² யயௌ ॥ 39॥
தாவச்சி²வோऽபி தரஸா ஜ்ஞாத்வா த்⁴யாநேந பத்³மஜம் ।
ஆக³ச்ச²ந்தம் ஸுரை:ஸார்த⁴ம் நிர்க³த:ஸ்வக்³ரு’ஹாத்³ப³ஹி: ॥ 40॥
த்³ரு’ஷ்ட்வா பரஸ்பரம் தௌ து க்ரு’தாபி⁴வாத³நௌ ப்⁴ரு’ஶம் ।
ப்ரணதௌ ச ஸுரை:ஸர்வை:ஸந்துஷ்டௌ ஸம்ப³பூ⁴வது: ॥ 41॥
ஆஸநாநி ப்ரு’த²க்³த³த்த்வா தே³வேப்⁴யோ கி³ரிஜாபதி: ।
உபவிஷ்டேஷு தேஷ்வேவ நிஷஸாதா³ஸநே ஸ்வகே ॥ 42॥
க்ரு’த்வா து குஶலப்ரஶ்நம் ப்³ரஹ்மாணம் வ்ரு’ஷப⁴த்⁴வஜ: ।
பப்ரச்ச² காரணம் தே³வாந்கைலாஸாக³மநே விபு:⁴ ॥ 43॥
ஶிவ உவாச ।
கிமத்ராக³மநம் ப்³ரஹ்மந் க்ரு’தம் தே³வை:ஸவாஸவை: ।
ப⁴வதா ச மஹாபா⁴க³ ப்³ரூஹி தத்காரணம் கில ॥ 44॥
ப்³ரஹ்மோவாச ।
மஹிஷேண ஸுரேஶாந பீடி³தா:ஸ்வர்நிவாஸிந: ।
ப்⁴ரமந்தி கி³ரிது³ர்கே³ஷு ப⁴யத்ரஸ்தா:ஸவாஸவா: ॥ 45॥
யஜ்ஞபு⁴க்³மஹிஷோ ஜாதஸ்ததா²ந்யே ஸுரஶத்ரவ: ।
பீடி³தா லோகபாலாஶ்ச த்வாமத்³ய ஶரணம் க³தா: ॥ 46॥
மயா தே ப⁴வநம் ஶம்போ⁴ ப்ராபிதா: கார்யகௌ³ரவாத் ।

யத்³யுக்தம் தத்³வித⁴த்ஸ்வாத்³ய ஸுரகார்யம் ஸுரேஶ்வர ॥ 47॥
த்வயி பா⁴ரோऽஸ்தி ஸர்வேஷாம் தே³வாநாம் பூ⁴தபா⁴வந ।
வ்யாஸ உவாச ।
இதி தத்³வசநம் ஶ்ருத்வா ஶங்கர: ப்ரஹஸந்நிவ ॥ 48॥
வசநம் ஶ்லக்ஷ்ணயா வாசா ப்ரோவாச பத்³மஜம் ப்ரதி ।
ஶிவ உவாச ।
ப⁴வதைவ க்ரு’தம் கார்யம் வரதா³நாத்புரா விபோ⁴ ॥ 49॥
அநர்த²த³ஞ்ச தே³வாநாம் கிம் கர்தவ்யமத: பரம் ।
ஈத்³ரு’ஶோ ப³லவாஞ்சூ²ர:ஸர்வதே³வப⁴யப்ரத:³ ॥ 50॥
கா ஸமர்தா² வரா நாரீ தம் ஹந்தும் மத³த³ர்பிதம் ।
ந மே பா⁴ர்யா ந தே பா⁴ர்யா ஸங்க்³ராமம் க³ந்துமர்ஹதி ॥ 51॥
க³த்வைவ தே மஹாபா⁴கே³ யுயுதா⁴தே கத²ம் புந: ।
இந்த்³ராணீ ச மஹாபா⁴கா³ ந யுத்³த⁴குஶலாஸ்தி ஹி ॥ 52॥
காந்யா ஹந்தும் ஸமர்தா²ஸ்தி தம் பாபம் மத³த³ர்பிதம் ।
மமேத³ம் மதமத்³யைவ க³த்வா தே³வம் ஜநார்த³நம் ॥ 53॥
ஸ்துத்வா தம் தே³வகார்யாய ப்ரேரயாம:ஸுஸத்வரம் ।
ஸோऽதிபு³த்³தி⁴மதாம் ஶ்ரேஷ்டோ² விஷ்ணு:ஸர்வார்த²ஸாத⁴நே ॥ 54॥
மிலித்வா வாஸுதே³வம் வை கர்தவ்யம் கார்யசிந்தநம் ।
ப்ரபஞ்சேந ச பு³த்³த்⁴யா ஸ ஸம்விதா⁴ஸ்யதி ஸாத⁴நம் ॥ 55॥
வ்யாஸ உவாச ।
இதி ருத்³ரவச: ஶ்ருத்வா ப்³ரஹ்மாத்³யா:ஸுரஸத்தமா: ।
உத்தி²தாஸ்தே ததே²த்யுக்த்வா ஶிவேந ஸஹ ஸத்வரா: ॥ 56॥
ஸ்வகீயைர்வாஹநை:ஸர்வே யயுவிஷ்ணபுரம் ப்ரதி ।
முதி³தா: ஶகுநாந்த்³ரு’ஷ்ட்வா கார்யஸித்³தி⁴கராஞ்சு²பா⁴ந் ॥ 57॥
வவுர்வாதா: ஶுபா:⁴ ஶாந்தா:ஸுக³ந்தா: ⁴ ஶுப⁴ஶம்ஸிந: ।
பக்ஷிணஶ்ச ஶிவா வாசஸ்தத்ரோசு: பதி²ஸர்வஶ: ॥ 58॥
நிர்மலம் சாப⁴வத்³வ்யோம தி³ஶஶ்ச விமலாஸ்ததா² ।
க³மநே தத்ர தே³வாநாம் ஸர்வம் ஶுப⁴மிவாப⁴வத் ॥ 59॥

இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴
பராஜிததே³வதாநாம் ஶங்கரஶரணக³மநவர்ணநம் நாம ஸப்தமோऽத்⁴யாய: ॥ 5.7॥

5.8அஷ்டமோऽத்⁴யாய: । தே³வ்யா:ஸ்வரூபோத்³ப⁴வவர்ணநம் ।
வ்யாஸ உவாச ।
தரஸா தேऽத²ஸம்ப்ராப்ய வைகுண்ட²ம் விஷ்ணுவல்லப⁴ம் ।
த³த்³ரு’ஶு:ஸர்வஶோபா⁴ட்⁴யம் தி³வ்யஸத்³மவிராஜிதம் ॥ 1॥
ஸரோவாபீஸரித்³பி⁴ஶ்ச ஸம்யுதம் ஸுக²த³ம் ஶுப⁴ம் ।
ஹம்ஸஸாரஸசக்ராஹ்வை:கூஜத்³பி⁴ஶ்ச விராஜிதம் ॥ 2॥
சம்பகாஶோககஹ்லாரமந்தா³ரப³குலாவ்ரு’தை: ।
மல்லிகாதிலகாம்ராதயுதை:குரப³காதி³பி: ⁴ ॥ 3॥
கோகிலாராவஸந்நாதை:³ ஶிக²ண்டை³ர்ந்ரு’த்யரஞ்ஜிதை: ।
ப்⁴ரமராராவரம்யைஶ்ச தி³வ்யைருபவநைர்யுதம் ॥ 4॥
ஸுநந்த³நந்த³நாத்³யைஶ்ச பார்ஷதை³ர்ப⁴க்திதத்பரை: ।
ஸம்ஸ்துவத்³பி⁴ர்யுதம் ப⁴க்தைரநந்யப⁴வவ்ரு’த்திபி: ⁴ ॥ 5॥
ப்ராஸாதை³ ரத்நக²சிதை: காஞ்சநைஶ்சித்ரமண்டி³தை: ।
அப்⁴ரம்லிஹைர்விராஜத்³பி:⁴ ஸம்யுதம் ஶுப⁴ஸத்³மகை: ॥ 6॥
கா³யத்³பி⁴ர்தே³வக³ந்த⁴ர்வைர்ந்ரு’த்யத்³பி⁴ரப்ஸரோக³ணை: ।
ரஞ்ஜிதம் கிந்நரை: ஶஶ்வத்³ரக்தகண்டே²ர்மநோஹரை: ॥ 7॥
முநிபி⁴ஶ்ச ததா² ஶாந்தைர்வேத³பாட²க்ரு’தாத³ரை: ।
ஸ்துவத்³பி:⁴ ஶ்ருதிஸூக்தைஶ்ச மண்டி³தம் ஸத³நம் ஹரே: ॥ 8॥
தே ச விஷ்ணுக்³ரு’ஹம் ப்ராப்ய த்³வாரபாலௌ ஶுபா⁴க்ரு’தீ ।
வீக்ஷ்யோசுர்ஜயவிஜயௌ ஹேமயஷ்டித⁴ரௌ ஸ்தி²தௌ ॥ 9॥
க³த்வைகோऽப்யுப⁴யோர்மத்⁴யே நிவேத³யது ஸங்க³தாந் ।
த்³வாரஸ்தா²ந் ப்³ரஹ்மருத்³ராதீ³ந்விஷ்ணுத³ர்ஶநலாலஸாந் ॥ 10॥
வ்யாஸ உவாச ।
விஜயஸ்தத்³வச: ஶ்ருத்வா க³த்வாத² விஷ்ணுஸந்நிதௌ⁴ ।

ஸர்வாந்ஸமாக³தாந்தே³வாந்ப்ரணம்யோவாச ஸத்வர: ॥ 11॥
விஜய உவாச ।
தே³வதே³வ மஹாராஜ ரமாகாந்த ஸுராரிஹந் ।
ஸமாக³தா:ஸுரா:ஸர்வே த்³வாரி திஷ்ட²ந்தி வை விபோ⁴ ॥ 12॥
ப்³ரஹ்மா ருத்³ரஸ்ததே²ந்த்³ரஶ்ச வருண: பாவகோ யம: ।
ஸ்துவந்தி வேத³வாக்யைஸ்த்வாமமரா த³ர்ஶநார்தி²ந: ॥ 13॥
வ்யாஸ உவாச ।
தச்ச்²ருத்வா வசநம் விஷ்ணர்விஜயஸ்ய ரமாபதி: ।
நிர்ஜகா³ம க்³ரு’ஹாத்தூர்ணம் ஸுராந்ஸமதி⁴கோத்ஸவ: ॥ 14॥
க³த்வா வீக்ஷ்ய ஹரிர்தே³வாந்த்³வாரஸ்தா²ஞ்ச்²ரமகர்ஶிதாந் ।
ப்ரீதிப்ரவணயா த்³ரு’ஷ்ட்யா ப்ரீணயாமாஸ து:³கி²தாந் ॥ 15॥
ப்ரணேமுஸ்தே ஸுரா:ஸர்வே தே³வதே³வம் ஜநார்த³நம் ।
துஷ்டுவுஶ்ச ஸுராரிக்⁴நம் வாக்³பி⁴ர்வேத³விநிஶ்சிதம் ॥ 16॥
தே³வா ஊசு: ।
தே³வதே³வ ஜக³ந்நாத²ஸ்ரு’ஷ்டிஸ்தி²த்யந்தகாரக ।
த³யாஸிந்தோ⁴ மஹாராஜ த்ராஹி ந: ஶரணாக³தாந் ॥ 17॥
விஷ்ணுருவாச ।
விஶந்து நிர்ஜரா:ஸர்வே குஶலம் கத²யந்து வ: ।
ஆஸநேஷு கிமர்த²ம் வை மிலிதா:ஸமுபாக³தா: ॥ 18॥
சிந்தாதுரா: கத²ம் ஜாதா விஷண்ணா தீ³நமாநஸா: ।
ப்³ரஹ்மருத்³ரேண ஸஹிதா: கார்யம் ப்ரப்³ரூத ஸத்வரம் ॥ 19॥
தே³வா ஊசு: ।
மஹிஷேண மஹாராஜ பீடி³தா: பாபகர்மணா ।
அஸாத்⁴யேநாதிது³ஷ்டேந வரத்³ரு’ப்தேந பாபிநா ॥ 20॥
யஜ்ஞபா⁴கா³நஸௌ பு⁴ங்க்தே ப்³ராஹ்மணை: ப்ரதிபாதி³தாந் ।
அமரா கி³ரிது³ர்கே³ஷு ப்⁴ரமந்தி ச ப⁴யாதுரா: ॥ 21॥
வரதா³நேந தா⁴து:ஸ து³ர்ஜயோ மது⁴ஸூத³ந ।
தஸ்மாத்த்வாம் ஶரணம் ப்ராப்தா ஜ்ஞாத்வா தத்கார்யகௌ³ரவம் ॥ 22॥

ஸமர்தோ²ऽஸிஸமுத்³த⁴ர்தும் தை³த்யமாயாவிஶாரத³ ।
குரு க்ரு’ஷ்ண வதோ⁴பாயம் தஸ்ய தா³நவமர்த³ந ॥ 23॥
தா⁴த்ரா தஸ்மை வரோ த³த்தோ ஹ்யவத்⁴யோऽஸி நரை: கில ।
கா ஸ்த்ரீ த்வேவம்விதா⁴ பா³லா யா ஹந்யாத்தம் ஶட²ம் ரணே ॥ 24॥
உமா மா வா ஶசீ வித்³யா கா ஸமர்தா²ஸ்ய கா⁴தநே ।
மஹிஷஸ்யாதிது³ஷ்டஸ்ய வரதா³நப³லாத³பி ॥ 25॥
விசிந்த்ய பு³த்³த்⁴யா யத்ஸர்வம் மரணஸ்யாஸ்ய காரணம் ।
குரு கார்யம் ச தே³வாநாம் ப⁴க்தவத்ஸல பூ⁴த⁴ர ॥ 26॥
வ்யாஸ உவாச ।
ஶ்ருத்வா தத்³வசநம் விஷ்ணுஸ்தாநுவாச ஹஸந்நிவ ।
யுத்³த⁴ம் க்ரு’தம் புராஸ்மாபி⁴ஸ்ததா²பி ந ம்ரு’தோ ஹ்யஸௌ ॥ 27॥
அத்³ய ஸர்வஸுராணாம் வை தேஜோபீ⁴ ரூபஸம்பதா³ ।
உத்பந்நா சேத்³வராரோஹா ஸா ஹந்யாத்தம் ரணே ப³லாத் ॥ 28॥
ஹயாரிம் வரத்³ரு’ப்தஞ்ச மாயாஶதவிஶாரத³ம் ।
ஹந்தும் யோக்³யா ப⁴வேந்நாரீ ஶக்த்யம்ஶைர்நிர்மிதா ஹி ந: ॥ 29॥
ப்ரார்த²யந்து ச தேஜோம்ऽஶாந்ஸ்த்ரியோऽஸ்மாகம் ததா² புந: ।
உத்பந்நைஸ்தைஶ்ச தேஜோம்ऽஶைஸ்தேஜோராஶிர்ப⁴வேத்³யதா² ॥ 30॥
ஆயுதா⁴நி வயம் த³த்³ம:ஸர்வே ருத்³ரபுரோக³மா: ।
தஸ்யை ஸர்வாணி தி³வ்யாநி த்ரிஶூலாதீ³நி யாநி ச ॥ 31॥
ஸர்வாயுத⁴த⁴ரா நாரீ ஸர்வதேஜ:ஸமந்விதா ।
ஹநிஷ்யதி து³ராத்மாநம் தம் பாபம் மத³க³ர்விதம் ॥ 32॥
வ்யாஸ உவாச ।
இத்யுக்தவதி தே³வேஶே ப்³ரஹ்மணோ வத³நாத்தத: ।
ஸ்வயமேவோத்³ப³பௌ⁴ தேஜோராஶிஶ்சாதீவ து:³ஸஹ: ॥ 33॥
ரக்தவர்ணம் ஶுபா⁴காரம் பத்³மராக³மணிப்ரப⁴ம் ।
கிஞ்சிச்சீ²தம் ததா² சோஷ்ணம் மரீசிஜாலமண்டி³தம் ॥ 34॥
நி:ஸ்ரு’தம் ஹரிணா த்³ரு’ஷ்டம் ஹரேண ச மஹாத்மநா ।
விஸ்மிதௌ தௌ மஹாராஜ ப³பூ⁴வதுருருக்ரமௌ ॥ 35॥

ஶங்கரஸ்ய ஶரீராத்து நி:ஸ்ரு’தம் மஹத³த்³பு⁴தம் ।
ரௌப்யவர்ணமபூ⁴த்தீவ்ரம் து³ர்த³ர்ஶம் தா³ருணம் மஹத் ॥ 36॥
ப⁴யங்கரஞ்ச தை³த்யாநாம் தே³வாநாம் விஸ்மயப்ரத³ம் ।
கோ⁴ரரூபம் கி³ரிப்ரக்²யம் தமோகு³ணமிவாபரம் ॥ 37॥
ததோ விஷ்ணுஶரீராத்து தேஜோராஶிமிவாபரம் ।
நீலம் ஸத்த்வகு³ணோபேதம் ப்ராது³ராஸ மஹாத்³யுதி ॥ 38॥
ததஶ்சேந்த்³ரஶரீராத்து சித்ரரூபம் து³ராஸத³ம் ।
ஆவிராஸீத்ஸுஸம்வ்ரு’த்தம் தேஜ:ஸர்வகு³ணாத்மகம் ॥ 39॥
குபே³ரயமவஹ்நீநாம் ஶரீரேப்⁴ய:ஸமந்தத: ।
நிஶ்சக்ராம மஹத்தேஜோ வருணஸ்ய ததை²வ ச ॥ 40॥
அந்யேஷாம் சைவ தே³வாநாம் ஶரீரேப்⁴யோऽதிபா⁴ஸ்வரம் ।
நிர்க³தம் தந்மஹாதேஜோராஶிராஸீந்மஹோஜ்ஜ்வல: ॥ 41॥
தம் த்³ரு’ஷ்ட்வா விஸ்மிதா:ஸர்வே தே³வா விஷ்ணுபுரோக³மா: ।
தேஜோராஶிம் மஹாதி³வ்யம் ஹிமாசலமிவாபரம் ॥ 42॥
பஶ்யதாம் தத்ர தே³வாநாம் தேஜ:புஞ்ஜஸமுத்³ப⁴வா ।
ப³பூ⁴வாதிவரா நாரீ ஸுந்த³ரீ விஸ்மயப்ரதா³ ॥ 43॥
த்ரிகு³ணாஸா மஹாலக்ஷ்மீ:ஸர்வதே³வஶரீரஜா ।
அஷ்டாத³ஶபு⁴ஜா ரம்யா த்ரிவர்ணா விஶ்வமோஹிநீ ॥ 44॥
ஶ்வேதாநநா க்ரு’ஷ்ணநேத்ரா ஸம்ரக்தாத⁴ரபல்லவா ।
தாம்ரபாணிதலா காந்தா தி³வ்யபூ⁴ஷணபூ⁴ஷிதா ॥ 45॥
அஷ்டாத³ஶபு⁴ஜா தே³வீ ஸஹஸ்ரபு⁴ஜமண்டி³தா ।
ஸம்பூ⁴தாஸுரநாஶாய தேஜோராஶிஸமுத்³ப⁴வா ॥ 46॥
ஜநமேஜய உவாச ।
க்ரு’ஷ்ண தே³வ மஹாபா⁴க³ஸர்வஜ்ஞ முநிஸத்தம ।
விஸ்தரம் ப்³ரூஹி தஸ்யாஸ்த்வம் ஶரீரஸ்ய ஸமுத்³ப⁴வம் ॥ 47॥
ஏகீபூ⁴தம் ச ஸர்வேஷாம் தேஜ: கிம் வா ப்ரு’த²க் ஸ்தி²தம் ।
அங்கா³நி சைவ தஸ்யாஸ்து ஸர்வதேஜோமயாநி வா ॥ 48॥
பி⁴ந்நபா⁴க³விபா⁴கே³ந ஜாதாந்யங்கா³நி யாநி து ।

முக²நாஸாக்ஷிபே⁴தே³ந ஸர்வத்ரைகப⁴வாநி ச ॥ 49॥
ப்³ரூஹி தத்³விஸ்தரம் வ்யாஸ ஶரீராங்க³ஸமுத்³ப⁴வம் ।
ப³பூ⁴வ யஸ்ய தே³வஸ்ய தேஜஸோऽங்க³ம் யத³த்³பு⁴தம் ॥ 50॥
ஆயுதா⁴ப⁴ரணாதீ³நி த³த்தாநி யைர்யதா² யதா² ।
தத்ஸர்வம் ஶ்ரோதுகாமோऽஸ்மி த்வந்முகா²ம்பு³ஜநிர்க³தம் ॥ 51॥
ந ஹி த்ரு’ப்யாம்யஹம் ப்³ரஹ்மந் ஸுதா⁴மயரஸம் பிப³ந் ।
சரிதஞ்ச மஹாலக்ஷ்யாஸ்த்வந்முகா²ம்போ⁴ஜநி:ஸ்ரு’தம் ॥ 52॥
ஸூத உவாச ।
இதி தஸ்ய வச: ஶ்ருத்வா ராஜ்ஞ:ஸத்யவதீஸுத: ।
உவாச மது⁴ரம் வாக்யம் ப்ரீணயந்நிவ பூ⁴பதிம் ॥ 53॥
வ்யாஸ உவாச ।
ஶ‍்ரு’ணு ராஜந்மஹாபா⁴க³ விஸ்தரேண ப்³ரவீமி தே ।
யதா²மதி குருஶ்ரேஷ்ட² தஸ்யா தே³ஹஸமுத்³ப⁴வம் ॥ 54॥
ந ப்³ரஹ்மா ந ஹரி:ஸாக்ஷாந்ந ருத்³ரோ ந ச வாஸவ: ।
யாதா²தத்²யேந தத்³ரூபம் வக்துமீஶ: கதா³சந ॥ 55॥
கத²ம் ஜாநாம்யஹம் தே³வ்யா யத்³ரூபம் யாத்³ரு’ஶம் யத: ।
வாசாரம்ப⁴ணமாத்ரம் தது³த்பந்நேதி ப்³ரவீமி யத் ॥ 56॥
ஸா நித்யா ஸர்வதை³வாஸ்தே தே³வகார்யார்த²ஸித்³த⁴யே ।
நாநாரூபா த்வேகரூபா ஜாயதே கார்யகௌ³ரவாத் ॥ 57॥
யதா² நடோ ரங்க³க³தோ நாநாரூபோ ப⁴வத்யஸௌ ।
ஏகரூபஸ்வபா⁴வோऽபி லோகரஞ்ஜநஹேதவே ॥ 58॥
ததை²ஷா தே³வகார்யார்த²மரூபாபி ஸ்வலீலயா ।
கரோதி ப³ஹுரூபாணி நிர்கு³ணாஸகு³ணாநி ச ॥ 59॥
கார்யகர்மாநுஸாரேண நாமாநி ப்ரப⁴வந்தி ஹி ।
தா⁴த்வர்த²கு³ணயுக்தாநி கௌ³ணாநி ஸுப³ஹூந்யபி ॥ 60॥
தத்³வை பு³த்³த்⁴யநுஸாரேண ப்ரப்³ரவீமி நராதி⁴ப ।
யதா² தேஜ:ஸமுத்³பூ⁴தம் ரூபம் தஸ்யா மநோஹரம் ॥ 61॥
ஶங்கரஸ்ய ச யத்தேஜஸ்தேந தந்முக²பங்கஜம் ।

ஶ்வேதவர்ணம் ஶுபா⁴காரமஜாயத மஹத்தரம் ॥ 62॥
கேஶாஸ்தஸ்யாஸ்ததா²ஸ்நிக்³தா⁴ யாம்யேந தேஜஸாப⁴வந் ।
வக்ராக்³ராஶ்சாதிதீ³ர்கா⁴ வை மேக⁴வர்ணா மநோஹரா: ॥ 63॥
நயநத்ரிதயம் தஸ்யா ஜஜ்ஞே பாவகதேஜஸா ।
க்ரு’ஷ்ணம் ரக்தம் ததா² ஶ்வேதம் வர்ணத்ரயவிபூ⁴ஷிதம் ॥ 64॥
வக்ரே ஸ்நிக்³தே⁴ க்ரு’ஷ்ணவர்ணே ஸந்த்⁴யயோஸ்தேஜஸா ப்⁴ருவௌ ।
ஜாதே தே³வ்யா:ஸுதேஜஸ்கே காமஸ்ய த⁴நுஷீவ தே ॥ 65॥
வாயோஶ்ச தேஜஸா ஶஸ்தௌ ஶ்ரவணௌ ஸம்ப³பூ⁴வது: ।
நாதிதீ³ர்கோ⁴ நாதிஹ்ரஸ்வௌ தோ³லாவிவ மநோபு⁴வ: ॥ 66॥
திலபுஷ்பஸமாகாரா நாஸிகா ஸுமநோஹரா ।
ஸஞ்ஜாதா ஸ்நிக்³த⁴வர்ணா வை த⁴நத³ஸ்ய ச தேஜஸா ॥ 67॥
த³ந்தா: ஶிக²ரிண: ஶ்லக்ஷ்ணா:குந்தா³க்³ரஸத்³ரு’ஶா:ஸமா: ।
ஸஞ்ஜாதா:ஸுப்ரபா⁴ ராஜந் ப்ராஜாபத்யேந தேஜஸா ॥ 68॥
அத⁴ரஶ்சாதிரக்தோऽஸ்யா:ஸஞ்ஜாதோऽருணதேஜஸா ।
உத்தரோஷ்ட²ஸ்ததா² ரம்ய: கார்திகேயஸ்ய தேஜஸா ॥ 69॥
அஷ்டாத³ஶபு⁴ஜாகாரா பா³ஹவோ விஷ்ணுதேஜஸா ।
வஸூநாம் தேஜஸாங்கு³ல்யோ ரக்தவர்ணாஸ்ததா²ப⁴வந் ॥ 70॥
ஸௌம்யேந தேஜஸா ஜாதம் ஸ்தநயோர்யுக்³மமுத்தமம் ।
ஐந்த்³ரேணாஸ்யாஸ்ததா² மத்⁴யம் ஜாதம் த்ரிவலிஸம்யுதம் ॥ 71॥
ஜங்கோ⁴ரூ வருணஸ்யாத² தேஜஸா ஸம்ப³பூ⁴வது: ।
நிதம்ப:³ஸ து ஸஞ்ஜாதோ விபுலஸ்தேஜஸா பு⁴வ: ॥ 72॥
ஏவம் நாரீ ஶுபா⁴காரா ஸுரூபா ஸுஸ்வரா ப்⁴ரு’ஶம் ।
ஸமுத்பந்நா ததா² ராஜம்ஸ்தேஜோராஶிஸமுத்³ப⁴வா ॥ 73॥
தாம் த்³ரு’ஷ்ட்வா ஸுஷ்டு²ஸர்வாங்கீ³ம் ஸுத³தீம் சாருலோசநாம் ।
முத³ம் ப்ராபு:ஸுரா:ஸர்வே மஹிஷேண ப்ரபீடி³தா: ॥ 74॥
விஷ்ணுஸ்த்வாஹ ஸுராந்ஸர்வாந்பூ⁴ஷணாந்யாயுதா⁴நி ச ।
ப்ரயச்ச²ந்து ஶுபா⁴ந்யஸ்யை தே³வா:ஸர்வாணி ஸாம்ப்ரதம் ॥ 75॥

ஸ்வாயுதே⁴ப்⁴ய:ஸமுத்பாத்³ய தேஜோயுக்தாநி ஸத்வரா: ।
ஸமர்பயந்து ஸர்வேऽத்³ய தே³வ்யை நாநாயுதா⁴நி வை ॥ 76॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴ தே³வ்யா:ஸ்வரூபோத்³ப⁴வவர்ணநம் நாமாஷ்டமோऽத்⁴யாய: ॥ 5.8॥

5.9 நவமோऽத்⁴யாய: । மஹிஷமந்த்ரிணா தே³வீவார்தாவர்ணநம் ।
வ்யாஸ உவாச ।
தே³வா விஷ்ணுவச: ஶ்ருத்வா ஸர்வே ப்ரமுதி³தாஸ்ததா³ ।
த³து³ஶ்ச பூ⁴ஷணாந்யாஶு வஸ்த்ராணி ஸ்வாயுதா⁴நி ச ॥ 1॥
க்ஷீரோத³ஶ்சாம்ப³ரே தி³வ்யே ரக்தே ஸூக்ஷ்மே ததா²ஜரே ।
நிர்மலஞ்ச ததா²ஹாரம் ப்ரீதஸ்தஸ்மை ஸுமண்டி³தம் ॥ 2॥
த³தௌ³ சூடா³மணிம் தி³வ்யம் ஸூர்யகோடிஸமப்ரப⁴ம் ।
குண்ட³லே ச ததா² ஶுப்⁴ரே கடகாநி பு⁴ஜேஷு வை ॥ 3॥
கேயூராந்கங்கணாந்தி³வ்யாந்நாநாரத்நவிராஜிதாந் ।
த³தௌ³ தஸ்யை விஶ்வகர்மா ப்ரஸந்நேந்த்³ரியமாநஸ: ॥ 4॥
நூபுரௌ ஸுஸ்வரௌ காந்தௌ நிர்மலௌ ரத்நபூ⁴ஷிதௌ ।
த³தௌ³ஸூர்யப்ரதீகாஶௌ த்வஷ்டா தஸ்யை ஸுபாத³யோ: ॥ 5॥
ததா² க்³ரைவேயகம் ரம்யம் த³தௌ³ தஸ்யை மஹார்ணவ: ।
அங்கு³லீயகரத்நாநி தேஜோவந்தி ச ஸர்வஶ: ॥ 6॥
அம்லாநபங்கஜாம் மாலாம் க³ந்தா⁴ட்⁴யாம் ப்⁴ரமராநுகா³ம் ।
ததை²வ வைஜயந்தீஞ்ச வருண:ஸம்ப்ரயச்ச²த ॥ 7॥
ஹிமவாநத²ஸந்துஷ்டோ ரத்நாநி விவிதா⁴நி ச ।
த³தௌ³ ச வாஹநம் ஸிம்ஹம் கநகாப⁴ம் மநோஹரம் ॥ 8॥
பூ⁴ஷணைர்பூ⁴ஷிதா தி³வ்யை:ஸா ரராஜ வரா ஶுபா⁴ ।
ஸிம்ஹாரூடா⁴ வராரோஹா ஸர்வலக்ஷணஸம்யுதா ॥ 9॥
விஷ்ணுஶ்சக்ராத்ஸமுத்பாத்³ய த³தா³வஸ்யை ரதா²ங்க³கம் ।
ஸஹஸ்ராரம் ஸுதீ³ப்தஞ்ச தே³வாரிஶிரஸாம் ஹரம் ॥ 10॥
ஸ்வத்ரிஶூலாத்ஸமுத்பாத்³ய ஶங்கர: ஶூலமுத்தமம் ।

த³தௌ³ தே³வ்யை ஸுராரீணாம் க்ரு’ந்தநம் ப⁴யநாஶநம் ॥ 11॥
வருணஶ்ச ப்ரஸந்நாத்மா த³தௌ³ ஶங்க²ம் ஸமுஜ்வலம் ।
கோ⁴ஷவந்தம் ஸ்வஶங்கா²த்து ஸமுத்பாத்³ய ஸுமங்க³ளம் ॥ 12॥
ஹுதாஶநஸ்ததா² ஶக்திம் ஶதக்⁴நீம் ஸுமநோஜவாம் ।
ப்ராயச்ச²த்து ப்ரஸந்நாத்மா தஸ்யை தை³த்யவிநாஶிநீம் ॥ 13॥
இஷுதி⁴ம் பா³ணபூர்ணஞ்ச சாபம் சாத்³பு⁴தத³ர்ஶநம் ।
மாருதோ த³த்தவாம்ஸ்தஸ்யை து³ராகர்ஷம் க²ரஸ்வரம் ॥ 14॥
ஸ்வவஜ்ராத்³வஜ்ரமுத்பாத்³ய த³தா³விந்த்³ரோऽதிதா³ருணம் ।
க⁴ண்டாமைராவதாத்தூர்ணம் ஸுஶப்³தா³ம் சாதிஸுந்த³ராம் ॥ 15॥
த³தௌ³ த³ண்ட³ம் யம: காமம் காலத³ண்ட³ஸமுத்³ப⁴வம் ।
யேநாந்தம் ஸர்வபூ⁴தாநாமகரோத்கால ஆக³தே ॥ 16॥
ப்³ரஹ்மா கமண்ட³லும் தி³வ்யம் க³ங்கா³வாரிப்ரபூரிதம் ।
த³தா³வஸ்யை முதா³ யுக்தோ வருண: பாஶமேவ ச ॥ 17॥
கால: க²ட்³க³ம் ததா² சர்ம ப்ராயச்ச²த்து நராதி⁴ப ।
பரஶும் விஶ்வகர்மா ச தீக்ஷ்ணமஸ்யை த³தா³வத² ॥ 18॥
த⁴நத³ஸ்து ஸுராபூர்ணம் பாநபாத்ரம் ஸுவர்ணஜம் ।
பங்கஜம் வருணஶ்சாதா³த்³தே³வ்யை தி³வ்யம் மநோஹரம் ॥ 19॥
க³தா³ம் கௌமோத³கீம் த்வஷ்டா க⁴ண்டாஶதநிநாதி³நீம் ।
அதா³த்தஸ்யை ப்ரஸந்நாத்மா ஸுரஶத்ருவிநாஶிநீம் ॥ 20॥
அஸ்த்ராண்யநேகரூபாணி ததா²பே⁴த்³யஞ்ச த³ம்ஶநம் ।
த³தௌ³ த்வஷ்டா ஜக³ந்மாத்ரே நிஜரஶ்மீந்தி³வாகர: ॥ 21॥
ஸாயுதா⁴ம் பூ⁴ஷணைர்யுக்தாம் த்³ரு’ஷ்ட்வா தே விஸ்மயம் க³தா: ।
துஷ்டுவுஸ்தாம் ஸுரா தே³வீம் த்ரைலோக்யமோஹிநீம் ஶிவாம் ॥ 22॥
தே³வா ஊசு: ।
நம: ஶிவாயை கல்யாண்யை ஶாந்த்யை புஷ்ட்யை நமோ நம: ।
ப⁴க³வத்யை நமோ தே³வ்யை ருத்³ராண்யை ஸததம் நம: ॥ 23॥
காலராத்ர்யை ததா²ம்பா³யை இந்த்³ராண்யை தே நமோ நம: ।
ஸித்³த்⁴யை பு³த்³த்⁴யை ததா² வ்ரு’த்³த்⁴யை வைஷ்ணவ்யை தே நமோ நம: ॥ 24॥

ப்ரு’தி²வ்யாம் யா ஸ்தி²தா ப்ரு’த்²வ்யா ந ஜ்ஞாதா ப்ரு’தி²வீஞ்ச யா ।
அந்த:ஸ்தி²தா யமயதி வந்தே³ தாமீஶ்வரீம் பராம் ॥ 25॥
மாயாயாம் யா ஸ்தி²தா ஜ்ஞாதா மாயயா ந ச தாமஜாம் ।
அந்த:ஸ்தி²தா ப்ரேரயதி ப்ரேரயித்ரீம் நும: ஶிவாம் ॥ 26॥
கல்யாணம் குரு போ⁴ மாதஸ்த்ராஹி ந: ஶத்ருதாபிதாந் ।
ஜஹி பாபம் ஹயாரிம் த்வம் தேஜஸா ஸ்வேந மோஹிதம் ॥ 27॥
க²லம் மாயாவிநம் கோ⁴ரம் ஸ்த்ரீவத்⁴யம் வரத³ர்பிதம் ।
து:³க²த³ம் ஸர்வதே³வாநாம் நாநாரூபத⁴ரம் ஶதம் ॥ 28॥
த்வமேகா ஸர்வதே³வாநாம் ஶரணம் ப⁴க்தவத்ஸலே ।
பீடி³தாந்தா³நவேநாத்³ய த்ராஹி தே³வி நமோऽஸ்து தே ॥ 29॥
வ்யாஸ உவாச ।
ஏவம் ஸ்துதா ததா³ தே³வீ ஸுரை:ஸர்வஸுக²ப்ரதா³ ।
தாநுவாச மஹாதே³வீ ஸ்மிதபூர்வம் ஶுப⁴ம் வச: ॥ 30॥
தே³வ்யுவாச ।
ப⁴யம் த்யஜந்து கீ³ர்வாணா மஹிஷாந்மந்த³சேதஸ: ।
ஹநிஷ்யாமி ரணேऽத்³யைவ வரத்³ரு’ப்தம் விமோஹிதம் ॥ 31॥
வ்யாஸ உவாச ।
இத்யுக்த்வா ஸா ஸுராந்தே³வீ ஜஹாஸாதீவ ஸுஸ்வரம் ।
சித்ரமேதச்ச ஸம்ஸாரே ப்⁴ரமமோஹயுதம் ஜக³த் ॥ 32॥
ப்³ரஹ்மவிஷ்ணுமஹேஶாத்³யா: ஸேந்த்³ராஶ்சாந்யே ஸுராஸ்ததா² ।
கம்பயுக்தா ப⁴யத்ரஸ்தா வர்தந்தே மஹிஷாத்கில ॥ 33॥
அஹோ தை³வப³லம் கோ⁴ரம் து³ர்ஜயம் ஸுரஸத்தமா: ।
கால: கர்தாஸ்தி து:³கா²நாம் ஸுகா²நாம் ப்ரபு⁴ரீஶ்வர: ॥ 34॥
ஸ்ரு’ஷ்டிபாலநஸம்ஹாரே ஸமர்தா²அபி தே யதா³ ।
முஹ்யந்தி க்லேஶஸந்தப்தா மஹிஷேண ப்ரபீடி³தா: ॥ 35॥
இதி க்ரு’த்வா ஸ்மிதம் தே³வீ ஸாட்டஹாஸம் சகார ஹ ।
உச்சை: ஶப்³த³ம் மஹாகோ⁴ரம் தா³நவாநாம் ப⁴யப்ரத³ம் ॥ 36॥

சகம்பே வஸுதா⁴ தத்ர ஶ்ருத்வா தச்ச²ப்³த³மத்³பு⁴தம் ।
சேலுஶ்ச பர்வதா:ஸர்வே சுக்ஷோபா⁴ப்³தி⁴ஶ்ச வீர்யவாந் ॥ 37॥
மேருஶ்சசால ஶப்³தே³ந தி³ஶ:ஸர்வா: ப்ரபூரிதா: ।
ப⁴யம் ஜக்³முஸ்ததா³ ஶ்ருத்வா தா³நவாஸ்தத்ஸ்வநம் மஹத் ॥ 38॥
ஜய பாஹீதி தே³வாஸ்தாமூசு: பரமஹர்ஷிதா: ।
மஹிஷோऽபி ஸ்வநம் ஶ்ருத்வா சுகோப மத³க³ர்வித: ॥ 39॥
கிமேததி³தி தாந்தை³த்யாந்பப்ரச்ச²ஸ்வநஶங்கித: ।
க³ச்ச²ந்து த்வரிதா தூ³தா ஜ்ஞாதும் ஶப்³த³ஸமுத்³ப⁴வம் ॥ 40॥
க்ரு’த: கேநாயமத்யுக்³ர: ஶப்³த:³ கர்ணவ்யதா²கர: ।
தே³வோ வா தா³நவோ வாபி யோ ப⁴வேத்ஸ்வநகாரக: ॥ 41॥
க்³ரு’ஹீத்வா தம் து³ராத்மாநம் மத்ஸமீபம் நயந்த்விஹ ।
ஹநிஷ்யாமி து³ராசாரம் க³ர்ஜந்தம் ஸ்மயது³ர்மத³ம் ॥ 42॥
க்ஷீணாயுஷ்யம் மந்த³மதிம் நயாமி யமஸாத³நம் ।
பராஜிதா:ஸுரா: காமம் ந க³ர்ஜந்தி ப⁴யாதுரா: ॥ 43॥
நாஸுரா மம வஶ்யாஸ்தே கஸ்யேத³ம் மூட⁴சேஷ்டிதம் ।
த்வரிதா மாமுபாயாந்து ஜ்ஞாத்வா ஶப்³த³ஸ்ய காரணம் ॥ 44॥
அஹம் க³த்வா ஹநிஷ்யாமி தம் பாபம் விதத²ஶ்ரமம் ।
வ்யாஸ உவாச ।
இத்யுக்தாஸ்தேந தே தூ³தா தே³வீம் ஸர்வாங்க³ஸுந்த³ரீம் ॥ 45॥
அஷ்டாத³ஶபு⁴ஜாம் தி³வ்யாம் ஸர்வாப⁴ரணபூ⁴ஷிதாம் ।
ஸர்வலக்ஷணஸம்பந்நாம் வராயுத⁴த⁴ராம் ஶுபா⁴ம் ॥ 46॥
த³த⁴தீம் சஷகம் ஹஸ்தே பிப³ந்தீம் ச முஹுர்மது⁴ ।
ஸம்வீக்ஷ்ய ப⁴யபீ⁴தாஸ்தே ஜக்³முஸ்த்ரஸ்தா:ஸுஶங்கிதா: ॥ 47॥
ஸகாஶே மஹிஷஸ்யாஶு தமூசு:ஸ்வநகாரணம் ।
தூ³தா ஊசு: ।
தே³வீ தை³த்யேஶ்வர ப்ரௌடா⁴ த்³ரு’ஶ்யதே காசித³ங்க³நா ॥ 48॥
ஸர்வாங்க³பூ⁴ஷணா நாரீ ஸர்வரத்நோபஶோபி⁴தா ।
ந மாநுஷீ நாஸுரீ ஸா தி³வ்யரூபா மநோஹரா ॥ 49॥

ஸிம்ஹாரூடா⁴யுத⁴த⁴ரா சாஷ்டாத³ஶகரா வரா ।
ஸா நாத³ம் குருதே நாரீ லக்ஷ்யதே மத³க³ர்விதா ॥ 50॥
ஸுராபாநரதா காமம் ஜாநீமோ ந ஸப⁴ர்த்ரு’கா ।
அந்தரிக்ஷஸ்தி²தா தே³வாஸ்தாம் ஸ்துவந்தி முதா³ந்விதா: ॥ 51॥
ஜயேதி பாஹி நஶ்சேதி ஜஹி ஶத்ருமிதி ப்ரபோ⁴ ।
ந ஜாநே கா வராரோஹா கஸ்ய வா ஸா பரிக்³ரஹ: ॥ 52॥
கிமர்த²மாக³தா சாத்ர கிம் சிகீர்ஷதி ஸுந்த³ரீ ।
த்³ரஷ்டும் நைவ ஸமர்தா:²ஸ்மஸ்தத்தேஜ:பரித⁴ர்ஷிதா: ॥ 53॥
ஶ‍்ரு’ங்கா³ரவீரஹாஸாட்⁴யா ரௌத்³ராத்³பு⁴தரஸாந்விதா ।
த்³ரு’ஷ்ட்வைவைவம்விதா⁴ம் நாரீமஸம்பா⁴ஷ்ய ஸமாக³தா: ॥ 54॥
வயம் த்வதா³ஜ்ஞயா ராஜந் கிம் கர்தவ்யமத:பரம் ।
மஹிஷ உவாச ।
க³ச்ச² வீர மயாதி³ஷ்டோ மந்த்ரிஶ்ரேஷ்ட² ப³லாந்வித: ॥ 55॥
ஸாமாதி³பி⁴ருபாயைஸ்த்வம் ஸமாநய ஶுபா⁴நநாம் ।
நாயாதி யதி³ஸா நாரீ த்ரிபி: ⁴ ஸாமாதி³பி⁴ஸ்த்விஹ ॥ 56॥
அஹத்வா தாம் வராரோஹாம் த்வமாநய மமாந்திகம் ।
கரோமி பட்டமஹிஷீம் தாம் மராலப்⁴ருவம் முதா³ ॥ 57॥
ப்ரீதியுக்தா ஸமாயாதி யதி³ஸா ம்ரு’க³லோசநா ।
ரஸப⁴ங்கோ³ யதா² ந ஸ்யாத்ததா²குரு மமேப்ஸிதம் ॥ 58॥
ஶ்ரவணாந்மோஹிதோऽஸ்ம்யத்³ய தஸ்யா ரூபஸ்ய ஸம்பதா³ ।
வ்யாஸ உவாச ।
மஹிஷஸ்ய வச: ஶ்ருத்வா பேஶலம் மந்த்ரிஸத்தம: ॥ 59॥
ஜகா³ம தரஸா காமம் க³ஜாஶ்வரத²ஸம்யுத: ।
க³த்வா தூ³ரதரம் ஸ்தி²த்வா தாமுவாச மநஸ்விநீம் ॥ 60॥
விநயாவநத: ஶ்லக்ஷ்ணம் மந்த்ரீ மது⁴ரயா கி³ரா ।
ப்ரதா⁴ந உவாச ।
காஸி த்வம் மது⁴ராலாபே கிமத்ராக³மநம் க்ரு’தம் ॥ 61॥
ப்ரு’ச்ச²தி த்வாம் மஹாபா⁴கே³ மந்முகே²ந மம ப்ரபு:⁴ ।

ஸ ஜேதா ஸர்வதே³வாநாமவத்⁴யஸ்து நரை: கில ॥ 62॥
ப்³ரஹ்மணோ வரதா³நேந க³ர்விதஶ்சாருலோசநே ।
தை³த்யேஶ்வரோऽஸௌ ப³லவாந்காமரூபத⁴ர:ஸதா³ ॥ 63॥
ஶ்ருத்வா த்வாம் ஸமுபாயாதாம் சாருவேஷாம் மநோஹராம் ।
த்³ரஷ்டுமிச்ச²தி ராஜா மே மஹிஷோ நாம பார்தி²வ: ॥ 64॥
மாநுஷம் ரூபமாதா³ய த்வத்ஸமீபம் ஸமேஷ்யதி ।
யதா² ருச்யேத சார்வங்கி³ ததா² மந்யாமஹே வயம் ॥ 65॥
தர்ஹ்யேஹி ம்ரு’க³ஶாவாக்ஷி ஸமீபம் தஸ்ய தீ⁴மத: ।
நோ சேதி³ஹாநயாம்யேநம் ராஜாநம் ப⁴க்திதத்பரம் ॥ 66॥
ததா² கரோமி தே³வேஶி யதா² தே மநஸேப்ஸிதம் ।
வஶகோ³ऽஸௌ தவாத்யர்த²ம் ரூபஸம்ஶ்ரவணாத்தவ ॥ 67॥
கரபோ⁴ரு வதா³ஶு த்வம் ஸம்விதே⁴யம் மயா ததா² ॥ 68॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ மஹிஷமந்த்ரிணா
தே³வீவார்தாவர்ணநம் நாம நவமோऽத்⁴யாய: ॥ 5.9॥

5.10 த³ஶமோऽத்⁴யாய: । மந்த்ரீத்³வாரா மஹிஷாஸுரேண தே³வ்யா ஸஹ
விவாஹப்ரஸ்தாவ: ।

வ்யாஸ உவாச ।
இதி தஸ்ய வச: ஶ்ருத்வா ப்ரஹஸ்ய ப்ரமதோ³த்தமா ।
தமுவாச மஹாராஜ மேக⁴க³ம்பீ⁴ரயா கி³ரா ॥ 1॥
தே³வ்யுவாச ।
மந்த்ரிவர்ய ஸுராணாம் வை ஜநநீம் வித்³தி⁴ மாம் கில ।
மஹாலக்ஷ்மீமிதி க்²யாதாம் ஸர்வதை³த்யநிஷூதி³நீம் ॥ 2॥
ப்ரார்தி²தாஹம் ஸுரை:ஸர்வைர்மஹிஷஸ்ய வதா⁴ய ச ।
பீடி³தைர்தா³நவேந்த்³ரேண யஜ்ஞபா⁴க³ப³ஹிஷ்க்ரு’தை: ॥ 3॥
தஸ்மாதி³ஹாக³தாஸ்ம்யத்³ய தத்³வதா⁴ர்த²ம் க்ரு’தோத்³யமா ।
ஏகாகிநீ ந ஸைந்யேந ஸம்யுதா மந்த்ரிஸத்தம ॥ 4॥

யத்த்வயாஹம் ஸாமபூர்வம் க்ரு’த்வா ஸ்வாக³தமாத³ராத் ।
உக்தா மது⁴ரயா வாசா தேந துஷ்டாஸ்மி தேऽநக⁴ ॥ 5॥
நோசேத்³த⁴ந்மி த்³ரு’ஶா த்வாம் வை காலாக்³நிஸமயா கில ।
கஸ்ய ப்ரீதிகரம் ந ஸ்யாந்மாது⁴ர்யவசநம் க²லு ॥ 6॥
க³ச்ச² தம் மஹிஷம் பாபம் வத³ மத்³வசநாதி³த³ம் ।
க³ச்ச² பாதாலமது⁴நா ஜீவிதேச்சா² யத³ஸ்தி தே ॥ 7॥
நோசேத்க்ரு’தாக³ஸம் து³ஷ்டம் ஹநிஷ்யாமி ரணாங்க³ணே ।
மத்³பா³ணக்ஷுண்ணதே³ஹஸ்த்வம் க³ந்தாஸி யமஸாத³நம் ॥ 8॥
த³யாலுத்வம் மமேத³ம் த்வம் விதி³த்வா க³ச்ச²ஸத்வரம் ।
ஹதே த்வயி ஸுரா மூட⁴ ஸ்வர்க³ம் ப்ராப்ஸ்யந்தி ஸத்வரம் ॥ 9॥
தஸ்மாத்³ க³ச்ச²ஸ்வ த்யக்த்வைகோ மேதி³நீஞ்ச ஸஸாக³ராம் ।
பாதாலம் தரஸா மந்த³ யாவத்³ பா³ணா ந மேऽபதந் ॥ 10॥
யுத்³தே⁴ச்சா² சேந்மநஸி தே தர்ஹ்யேஹி த்வரிதோऽஸுர ।
வீரைர்மஹாப³லை:ஸர்வைர்நயாமி யமஸாத³நம் ॥ 11॥
யுகே³ யுகே³ மஹாமூட⁴ ஹதாஸ்த்வத்ஸத்³ரு’ஶா: கில ।
அஸங்க்²யாதாஸ்ததா² த்வாம் வை ஹநிஷ்யாமி ரணாங்க³ணே ॥ 12॥
ஸாப²ல்யம் குரு ஶஸ்த்ராணாம் தா⁴ரணே து ஶ்ரமோऽந்யதா² ।
தத்³யுத்⁴யஸ்வ மயா ஸார்த⁴ம் ஸமரே ஸ்மரபீடி³த: ॥ 13॥
மா க³ர்வம் குரு து³ஷ்டாத்மந் யந்மேऽஸ்தி ப்³ரஹ்மணோ வர: ।
ஸ்த்ரீவத்⁴யத்வே த்வயா மூட⁴ பீடி³தா:ஸுரஸத்தமா: ॥ 14॥
கர்தவ்யம் வசநம் தா⁴துஸ்தேநாஹம் த்வாமுபாக³தா ।
ஸ்த்ரீரூபமதுலம் க்ரு’த்வா ஸத்யம் ஹந்தும் க்ரு’தாக³ஸம் ॥ 15॥
யதே²ச்ச²ம் க³ச்ச² வா மூட⁴ பாதாலம் பந்நகா³வ்ரு’தம் ।
ஹித்வா பூ⁴ஸுரஸத்³மாத்³ய ஜீவிதேச்சா² யத³ஸ்தி தே ॥ 16॥
வ்யாஸ உவாச ।
இத்யுக்த:ஸ ததோ தே³வ்யா மந்த்ரிஶ்ரேஷ்டோ² ப³லாந்வித: ।
ப்ரத்யுவாச நிஶம்யாஸௌ வசநம் ஹேதுக³ர்பி⁴தம் ॥ 17॥
தே³வி ஸ்த்ரீஸத்³ரு’ஶம் வாக்யம் ப்³ரூஷே த்வம் மத³க³ர்விதா ।

க்வாஸௌ க்வ த்வம் கத²ம் யுத்³த⁴மஸம்பா⁴வ்யமித³ம் கில ॥ 18॥
ஏகாகிநீ புநர்பா³லா ப்ராரப்³த⁴யௌவநா ம்ரு’து:³ ।
மஹிஷோऽஸௌ மஹாகாயோ து³ர்விபா⁴வ்யம் ஹி ஸங்க³தம் ॥ 19॥
ஸைந்யம் ப³ஹுவித⁴ம் தஸ்ய ஹஸ்த்யஶ்வரத²ஸங்குலம் ।
பதா³திக³ணஸம்வித்³த⁴ம் நாநாயுத⁴விராஜிதம் ॥ 20॥
க: ஶ்ரம: கரிராஜஸ்ய மாலதீபுஷ்பமர்த³நே ।
மாரணே தவ வாமோரு மஹிஷஸ்ய ததா² ரணே ॥ 21॥
யதி³ த்வாம் பருஷம் வாக்யம் ப்³ரவீமி ஸ்வல்பமப்யஹம் ।
ஶ‍்ரு’ங்கா³ரே தத்³விருத்³த⁴ம் ஹி ரஸப⁴ங்கா³த்³பி³பே⁴ம்யஹம் ॥ 22॥
ராஜாஸ்மாகம் ஸுரரிபுர்வர்ததே த்வயி ப⁴க்திமாந் ।
ஸாமமேவ மயா வாச்யம் தா³நயுக்தம் ததா² வச: ॥ 23॥
நோசேத்³த⁴ந்ம்யஹமத்³யைவ பா³ணேந த்வாம் ம்ரு’ஷாவதா³ம் ।
மித்²யாபி⁴மாநசதுராம் ரூபயௌவநக³ர்விதாம் ॥ 24॥
ஸ்வாமீ மே மோஹித: ஶ்ருத்வா ரூபம் தே பு⁴வநாதிக³ம் ।
தத்ப்ரியார்த²ம் ப்ரியம் காமம் வக்தவ்யம் த்வயி யந்மயா ॥ 25॥
ராஜ்யம் தவ த⁴நம் ஸர்வம் தா³ஸஸ்தே மஹிஷ: கில ।
குரு பா⁴வம் விஶாலாக்ஷி த்யக்த்வா ரோஷம் ம்ரு’திப்ரத³ம் ॥ 26॥
பதாமி பாத³யோஸ்தேऽஹம் ப⁴க்திபா⁴வேந பா⁴மிநி ।
பட்டராஜ்ஞீ மஹாராஜ்ஞோ ப⁴வ ஶீக்⁴ரம் ஶுசிஸ்மிதே ॥ 27॥
த்ரைலோக்யவிப⁴வம் ஸர்வம் ப்ராப்ஸ்யஸி த்வமநாவிலம் ।
ஸுக²ம் ஸம்ஸாரஜம் ஸர்வம் மஹிஷஸ்ய பரிக்³ரஹாத் ॥ 28॥
தே³வ்யுவாச ।
ஶ‍்ரு’ணுஸாசிவ வக்ஷ்யாமி வாக்யாநாம் ஸாரமுத்தமம் ।
ஶாஸ்த்ரத்³ரு’ஷ்டேந மார்கே³ண சாதுர்யமநுசிந்த்ய ச ॥ 29॥
மஹிஷஸ்ய ப்ரதா⁴நஸ்த்வம் மயா ஜ்ஞாதம் தி⁴யா கில ।
பஶுபு³த்³தி⁴ஸ்வபா⁴வோऽஸி வசநாத்தவ ஸாம்ப்ரதம் ॥ 30॥
மந்த்ரிணஸ்த்வாத்³ரு’ஶா யஸ்ய ஸ கத²ம் பு³த்³தி⁴மாந்ப⁴வேத் ।
உப⁴யோ:ஸத்³ரு’ஶோ யோக:³ க்ரு’தோऽயம் விதி⁴நா கில ॥ 31॥

யது³க்தம் ஸ்த்ரீஸ்வபா⁴வாஸி தத்³விசாரஸ்ய மூட⁴ கிம் ।
புமாந்நாஹம் தத்ஸ்வபா⁴வாப⁴வம்ஸ்த்ரீவேஷதா⁴ரிணீ ॥ 32॥
யாசிதம் மரணம் பூர்வம் ஸ்த்ரியா த்வத்ப்ரபு⁴ணா யதா² ।
தஸ்மாந்மந்யேऽதிமூர்கோ²ऽஸௌ ந வீரரஸவித்தம: ॥ 33॥
காமிந்யா மரணம் க்லீப³ரதித³ம் ஶூரது:³க²த³ம் ।
ப்ரார்தி²தம் ப்ரபு⁴ணா தேந மஹிஷேணாத்மபு³த்³தி⁴நா ॥ 34॥
தஸ்மாத்ஸ்த்ரீரூபமாதா⁴ய கார்யம் கர்துமுபாக³தா ।
கத²ம் பி³பே⁴மி த்வத்³வாக்யைர்த⁴ர்மஶாஸ்த்ரவிரோத⁴கை: ॥ 35॥
விபரீதம் யதா³தை³வம் த்ரு’ணம் வஜ்ரஸமம் ப⁴வேத் ।
விதி⁴ஶ்சேத்ஸுமுக:² காமம் குலிஶம் தூலவத்ததா³ ॥ 36॥
கிம் ஸைந்யைராயுதை:⁴ கிம் வா ப்ரபஞ்சைர்து³ர்க³ஸேவநை: ।
மரணம் ஸாம்ப்ரதம் யஸ்ய தஸ்ய ஸைந்யைஸ்து கிம் ப²லம் ॥ 37॥
யதா³யம் தே³ஹஸம்ப³ந்தோ⁴ ஜீவஸ்ய காலயோக³த: ।
ததை³வ லிகி²தம் ஸர்வம் ஸுக²ம் து:³க²ம் ததா² ம்ரு’தி: ॥ 38॥
யஸ்ய யேந ப்ரகாரேண மரணம் தை³வநிர்மிதம் ।
தஸ்ய தேநைவ ஜாயேத நாந்யதே²தி விநிஶ்சய: ॥ 39॥
ப்³ரஹ்மாதீ³நாம் யதா² காலே நாஶோத்பத்தீ விநிர்மிதே ।
ததை²வ ப⁴வத: காமம் கிமந்யேஷாம் விசார்யதே ॥ 40॥
யே ம்ரு’த்யுத⁴ர்மிணஸ்தேஷாம் வரதா³நேந த³ர்பிதா: ।
மரிஷ்யாமோ ந மந்யந்தே தே மூடா⁴ மந்த³சேதஸ: ॥ 41॥
தஸ்மாத்³ க³ச்ச² ந்ரு’பம் ப்³ரூஹி வசநம் மம ஸத்வரம் ।
யதா³ஜ்ஞாபயதே பூ⁴பஸ்தத்கர்தவ்யம் த்வயா கில ॥ 42॥
மக⁴வா ஸ்வர்க³மாப்நோது தே³வா:ஸந்து ஹவிர்பு⁴ஜ: ।
யூயம் ப்ரயாத பாதாலம் யதி³ ஜீவிதுமிச்ச²த² ॥ 43॥
அந்யதா² சேந்மதிர்மந்த³ மஹிஷஸ்ய து³ராத்மந: ।
தத்³யுத்⁴யஸ்வ மயா ஸார்த⁴ம் மரணாய க்ரு’தாத³ர: ॥ 44॥
மந்யஸே ஸங்க³ரே ப⁴க்³நா தே³வா விஷ்ணுபுரோக³மா: ।

தை³வம் ஹி காரணம் தத்ர வரதா³நம் ப்ரஜாபதே: ॥ 45॥
வ்யாஸ உவாச ।
இதி தே³வ்யா வச: ஶ்ருத்வா சிந்தயாமாஸ தா³நவ: ।
கிம் கர்தவ்யம் மயா யுத்³த⁴ம் க³ந்தவ்யம் வா ந்ரு’பம் ப்ரதி ॥ 46॥
விவாஹார்த²மிஹாஜ்ஞப்தோ ராஜ்ஞா காமாதுரேண வை ।
தத்கத²ம் விரஸம் க்ரு’த்வா க³ச்சே²யம் ந்ரு’பஸந்நிதௌ⁴ ॥ 47॥
இயம் பு³த்³தி: ⁴ ஸமீசீநா யத்³ வ்ரஜாமி கலிம் விநா ।
யதா²க³தம் ததா² ஶீக்⁴ரம் ராஜ்ஞே ஸம்வேத³யாம்யஹம் ॥ 48॥
ஸ ப்ரமாணம் புந: கார்யே ராஜா மதிமதாம் வர: ।
கரிஷ்யதி விசார்யைவ ஸசிவைர்நிபுணை:ஸஹ ॥ 49॥
ஸஹஸா ந மயா யுத்³த⁴ம் கர்தவ்யமநயா ஸஹ ।
ஜயே பராஜயே வாபி பூ⁴பதேரப்ரியம் ப⁴வேத் ॥ 50॥
யதி³ மாம் ஸுந்த³ரீ ஹந்யாத³ஹம் வா ஹந்மி தாம் புந: ।
யேந கேநாப்யுபாயேந ஸ குப்யேத்பார்தி²வ: கில ॥ 51॥
தஸ்மாத்தத்ரைவ க³த்வாஹம் போ³த⁴யிஷ்யாமி தம் ந்ரு’பம் ।
யதா²த்³யாபி⁴ஹிதம் தே³வ்யா யதா²ருசி கரோது ஸ: ॥ 52॥
வ்யாஸ உவாச ।
இதி ஸஞ்சிந்த்ய மேதா⁴வீ ஜகா³ம ந்ரு’பஸந்நிதௌ⁴ ।
ப்ரணம்ய தமுவாசேத³ம் க்ரு’தாஞ்ஜலிரமாத்யக: ॥ 53॥
மந்த்ர்யுவாச ।
ராஜந் தே³வீ வராரோஹா ஸிம்ஹஸ்யோபரி ஸம்ஸ்தி²தா ।
அஷ்டாத³ஶபு⁴ஜா ரம்யா வராயுத⁴த⁴ரா பரா ॥ 54॥
ஸா மயோக்தா மஹாராஜ மஹிஷம் ப⁴ஜ பா⁴மிநி ।
மஹிஷீ ப⁴வ ராஜ்ஞஸ்த்வம் த்ரைலோக்யாதி⁴பதே: ப்ரியா ॥ 55॥
பட்டராஜ்ஞீ த்வமேவாஸ்ய ப⁴விதா நாத்ர ஸம்ஶய: ।
ஸ தவாஜ்ஞாகரோ ஜாதோ வஶவர்தீ ப⁴விஷ்யதி ॥ 56॥
த்ரைலோக்யவிப⁴வம் பு⁴க்த்வா சிரகாலம் வராநநே ।
மஹிஷம் பதிமாஸாத்³ய யோஷிதாம் ஸுப⁴கா³ ப⁴வ ॥ 57॥

இதி மத்³வசநம் ஶ்ருத்வா ஸா ஸ்மயாவேஶமோஹிதா ।
மாமுவாச விஶாலாக்ஷீ ஸ்மிதபூர்வமித³ம் வச: ॥ 58॥
மஹிஷீக³ர்ப⁴ஸம்பூ⁴தம் பஶூநாமத⁴மம் கில ।
ப³லிம் தா³ஸ்யாம்யஹம் தே³வ்யை ஸுராணாம் ஹிதகாம்யயா ॥ 59॥
கா மூடா⁴ காமிநீ லோகே மஹிஷம் வை பதிம் ப⁴ஜேத் ।
மாத்³ரு’ஶீ மந்த³பு³த்³தே⁴ கிம் பஶுபா⁴வம் ப⁴ஜேதி³ஹ ॥ 60॥
மஹிஷீ மஹிஷம் நாத²ம் ஸஶ‍்ரு’ங்கா³ ஶ‍்ரு’ங்க³ஸம்யுதம் ।
குருதே க்ரந்த³மாநா வை நாஹம் தத்ஸத்³ரு’ஶீ ஶடா² ॥ 61॥
கரிஷ்யேऽஹம் ம்ரு’தே⁴ யுத்³த⁴ம் ஹநிஷ்யே த்வாம் ஸுராப்ரியம் ।
க³ச்ச² வா து³ஷ்ட பாதாலம் ஜீவிதேச்சா² யத³ஸ்தி தே ॥ 62॥
பருஷம் து தயா வாக்யமித்யுக்தம் ந்ரு’ப மத்தயா ।
தச்ச்²ருத்வாஹம் ஸமாயாத: ப்ரவிசிந்த்ய புந: புந: ॥ 63॥
ரஸப⁴ங்க³ம் விசிந்த்யைவ ந யுத்³த⁴ம் து மயா க்ரு’தம் ।
ஆஜ்ஞாம் விநா தவாத்யந்தம் கத²ம் குர்யாம் வ்ரு’தோ²த்³யமம் ॥ 64॥
ஸாதீவ ச ப³லோந்மத்தா வர்ததே பூ⁴ப பா⁴மிநீ ।
ப⁴விதவ்யம் ந ஜாநாமி கிம் வா பா⁴வி ப⁴விஷ்யதி ॥ 65॥
கார்யேऽஸ்மிம்ஸ்த்வம் ப்ரமாணம் நோ மந்த்ரோऽதீவ து³ராஸத:³ ।
யுத்³த⁴ம் பலாயநம் ஶ்ரேயோ ந ஜாநேऽஹம் விநிஶ்சயம் ॥ 66॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ மந்த்ரீத்³வாரா மஹிஷாஸுரேண
தே³வ்யா ஸஹ விவாஹப்ரஸ்தாவோ நாம த³ஶமோऽத்⁴யாய: ॥ 5.10॥

5.11 ஏகாத³ஶோऽத்⁴யாய: । தாம்ரக்ரு’தம் தே³வீம் ப்ரதி
விஸ்ரம்ஸநவசநவர்ணநம் ।

வ்யாஸ உவாச ।
இதி தஸ்ய வச: ஶ்ருத்வா மஹிஷோ மத³விஹ்வல: ।
மந்த்ரிவ்ரு’த்³தா⁴ந் ஸமாஹூய ராஜா வசநமப்³ரவீத் ॥ 1॥
ராஜோவாச ।

மந்த்ரிண: கிம் ச கர்தவ்யம் விஶ்ரப்³த⁴ம் ப்³ரூத மா சிரம் ।
ஆக³தா தே³வவிஹிதா மாயேயம் ஶாம்ப³ரீவ கிம் ॥ 2॥
கார்யேऽஸ்மிந்நிபுணா யூயமுபாயேஷு விசக்ஷணா: ।
ஸாமாதி³ஷு ச கர்தவ்ய: கோऽத்ர மஹ்யம் ப்³ருவந்து ச ॥ 3॥
மந்த்ரிண ஊசு: ।
ஸத்யம் ஸதை³வ வக்தவ்யம் ப்ரியஞ்ச ந்ரு’பஸத்தம ।
கார்யம் ஹிதகரம் நூநம் விசார்ய விபு³தை: ⁴ கில ॥ 4॥
ஸத்யம் ச ஹிதக்ரு’த்³ராஜந்ப்ரியம் சாஹிதக்ரு’த்³ப⁴வேத் ।
யதௌ²ஷத⁴ம் ந்ரு’ணாம் லோகே ஹ்யப்ரியம் ரோக³நாஶநம் ॥ 5॥
ஸத்யஸ்ய ஶ்ரோதா மந்தா ச து³ர்லப: ⁴ ப்ரு’தி²வீபதே ।
வக்தாபி து³ர்லப:⁴ காமம் ப³ஹவஶ்சாடுபா⁴ஷகா: ॥ 6॥
கத²ம் ப்³ரூமோऽத்ர ந்ரு’பதே விசாரே க³ஹநே த்விஹ ।
ஶுப⁴ம் வாப்யஶுப⁴ம் வாபி கோ வேத்தி பு⁴வநத்ரயே ॥ 7॥
ராஜோவாச ।
ஸ்வஸ்வமத்யநுஸாரேண ப்³ருவந்த்வத்³ய ப்ரு’த²க்ப்ரு’த²க் ।
யேஷாம் ஹி யாத்³ரு’ஶோ பா⁴வஸ்தச்ச்²ருத்வா சிந்தயாம்யஹம் ॥ 8॥
ப³ஹூநாம் மதமாஜ்ஞாய விசார்ய ச புந: புந: ।
யச்ச்²ரேயஸ்தத்³தி⁴ கர்தவ்யம் கார்யம் கார்யவிசக்ஷணை: ॥ 9॥
வ்யாஸ உவாச ।
தஸ்யைவம் வசநம் ஶ்ருத்வா விரூபாக்ஷோ மஹாப³ல: ।
உவாச தரஸா வாக்யம் ரஞ்ஜயந்ப்ரு’தி²வீபதிம் ॥ 10॥
விரூபாக்ஷ உவாச ।
ராஜந்நாரீ வராகீயம் ஸா ப்³ரூதே மத³க³ர்விதா ।
விபீ⁴ஷிகாமாத்ரமித³ம் ஜ்ஞாதவ்யம் வசநம் த்வயா ॥ 11॥
கோ பி³பே⁴தி ஸ்த்ரியோ வாக்யைர்து³ருக்தை ரணது³ர்மதை:³ ।
அந்ரு’தம் ஸாஹஸம் சேதி ஜாநந்நாரீவிசேஷ்டிதம் ॥ 12॥
ஜித்வா த்ரிபு⁴வநம் ராஜந்நத்³ய காந்தாப⁴யேந வை ।
தீ³நத்வேऽப்யயஶோ நூநம் வீரஸ்ய பு⁴வநே ப⁴வேத் ॥ 13॥

தஸ்மாத்³யாம்யஹமேகாகீ யுத்³தா⁴ய சண்டி³காம் ப்ரதி ।
ஹநிஷ்யே தாம் மஹாராஜ நிர்ப⁴யோ ப⁴வ ஸாம்ப்ரதம் ॥ 14॥
ஸேநாவ்ரு’தோऽஹம் க³த்வா தாம் ஶஸ்த்ராஸ்த்ரைர்விவிதை: ⁴ கில ।
நிஷூத³யாமி து³ர்மர்ஷாம் சண்டி³காம் சண்ட³விக்ரமாம் ॥ 15॥
ப³த்³த்⁴வா ஸர்பமயை: பாஶைராநயிஷ்யே தவாந்திகம் ।
வஶகா³ து ஸதா³ தே ஸ்யாத்பஶ்ய ராஜந் ப³லம் மம ॥ 16॥
வ்யாஸ உவாச ।
விரூபாக்ஷவச: ஶ்ருத்வா து³ர்த⁴ரோ வாக்யமப்³ரவீத் ।
ஸத்யமுக்தம் வசோ ராஜந் விரூபாக்ஷேண தீ⁴மதா ॥ 17॥
மமாபி வசநம் ஶ்லக்ஷ்ணம் ஶ்ரோதவ்யம் தீ⁴மதா த்வயா ।
காமாதுரைஷா ஸுத³தீ லக்ஷ்யதேऽப்யநுமாநத: ॥ 18॥
ப⁴வத்யேவம்விதா⁴ காமம் நாயிகா ரூபக³ர்விதா ।
பீ⁴ஷயித்வா வராரோஹா த்வாம் வஶே கர்துமிச்ச²தி ॥ 19॥
ஹாவோऽயம் மாநிநீநாம் வை தம் வேத்தி ரஸவித்தம: ।
வக்ரோக்திரேஷா காமிந்யா: ப்ரியம் ப்ரதி பராயணம் ॥ 20॥
வேத்தி கோऽபி நர: காமம் காமஶாஸ்த்ரவிசக்ஷண: ।
யது³க்தம் நாம பா³ணைஸ்த்வா வதி⁴ஷ்யே ரணமூர்த⁴நி ॥ 21॥
ஹேதுக³ர்ப⁴மித³ம் வாக்யம் ஜ்ஞாதவ்யம் ஹேதுவித்தமை: ।
பா³ணாஸ்து மாநிநீநாம் வை கடாக்ஷா ஏவ விஶ்ருதா: ॥ 22॥
புஷ்பாஞ்ஜலிமயாஶ்சாந்யே வ்யங்க்³யாநி வசநாநி ச ।
கா ஶக்திரந்யபா³ணாநாம் ப்ரேரணே த்வயி பார்தி²வ ॥ 23॥
தாத்³ரு’ஶீநாம் ந ஸா ஶக்திர்ப்³ரஹ்மவிஷ்ணுஹராதி³ஷு ।
யயோக்தம் நேத்ரபா³ணைஸ்த்வாம் ஹநிஷ்யே மந்த³ பார்தி²வம் ॥ 24॥
விபரீதம் பரிஜ்ஞாதம் தேநாரஸவிதா³ கில ।
பாதயிஷ்யாமி ஶய்யாயாம் ரணமய்யாம் பதிம் தவ ॥ 25॥
விபரீதரதிகீடா³பா⁴ஷணம் ஜ்ஞேயமேவ தத் ।
கரிஷ்யே விக³தப்ராணம் யது³க்தம் வசநம் தயா ॥ 26॥
வீர்யம் ப்ராணா இதி ப்ரோக்தம் தத்³விஹீநம் ந சாந்யதா² ।

வ்யங்க்³யாதி⁴க்யேந வாக்யேந வரயத்யுத்தமா ந்ரு’ப ॥ 27॥
தத்³வை விசாரதோ ஜ்ஞேயம் ரஸக்³ரந்த²விசக்ஷணை: ।
இதி ஜ்ஞாத்வா மஹாராஜ கர்தவ்யம் ரஸஸம்யுதம் ॥ 28॥
ஸாமதா³நத்³வயம் தஸ்யா நாந்யோபாயோऽஸ்தி பூ⁴பதே ।
ருஷ்டா வா க³ர்விதா வாபி வஶகா³ மாநிநீ ப⁴வேத் ॥ 29॥
தாத்³ரு’ஶைர்மது⁴ரைர்வாக்யைராநயிஷ்யே தவாந்திகம் ।
கிம் ப³ஹூக்தேந மே ராஜந் கர்தவ்யா வஶவர்திநீ ॥ 30॥
க³த்வா மயாது⁴நைவேயம் கிங்கரீவ ஸதை³வ தே ।
வ்யாஸ உவாவ
இத்த²ம் நிஶம்ய தத்³வாக்யம் தாம்ரஸ்தத்த்வவிசக்ஷண: ॥ 31॥
உவாச வசநம் ராஜந்நிஶாமய மயோதி³தம் ।
ஹேதுமத்³த⁴ர்மஸஹிதம் ரஸயுக்தம் நயாந்விதம் ॥ 32॥
நைஷா காமாதுரா பா³லா நாநுரக்தா விசக்ஷணா ।
வ்யங்க்³யாநி நைவ வாக்யாநி தயோக்தாநி து மாநத³ ॥ 33॥
சித்ரமத்ர மஹாபா³ஹோ யதே³கா வரவர்ணிநீ ।
நிராலம்பா³ஸமாயாதி சித்ரரூபா மநோஹரா ॥ 34॥
அஷ்டாத³ஶபு⁴ஜா நாரீ ந ஶ்ருதா ந ச வீக்ஷிதா ।
கேநாபி த்ரிஷு லோகேஷு பராக்ரமவதீ ஶுபா⁴ ॥ 35॥
ஆயுதா⁴ந்யபி தாவந்தி த்⁴ரு’தாநி ப³லவந்தி ச ।
விபரீதமித³ம் மந்யே ஸர்வம் காலக்ரு’தம் ந்ரு’ப ॥ 36॥
ஸ்வப்நாநி து³ர்நிமித்தாநி மயா த்³ரு’ஷ்டாநி வை நிஶி ।
தேந ஜாநாம்யஹம் நூநம் வைஶஸம் ஸமுபாக³தம் ॥ 37॥
க்ரு’ஷ்ணாம்ப³ரத⁴ரா நாரீ ருத³தீ ச க்³ரு’ஹாங்க³ணே ।
த்³ரு’ஷ்டா ஸ்வப்நேऽப்யுஷ:காலே சிந்திதவ்யஸ்தத³த்யய: ॥ 38॥
விக்ரு’தா: பக்ஷிணோ ராத்ரௌ ரோருவந்தி க்³ரு’ஹே க்³ரு’ஹே ।
உத்பாதா விவிதா⁴ ராஜந் ப்ரப⁴வந்தி க்³ரு’ஹே க்³ரு’ஹே ॥ 39॥
தேந ஜாநாம்யஹம் நூநம் காரணம் கிஞ்சிதே³வ ஹி ।
யத்த்வாம் ப்ரார்த²யதே பா³லா யுத்³தா⁴ய க்ரு’தநிஶ்சயா ॥ 40॥

நைஷாஸ்தி மாநுஷீ நோ வா கா³ந்த⁴ர்வீ ந ததா²ஸுரீ ।
தே³வை: க்ரு’தேயம் ஜ்ஞாதவ்யா மாயா மோஹகரீ விபோ⁴ ॥ 41॥
காதரத்வம் ந கர்தவ்யம் மமைதந்மதமித்யலம் ।
கர்தவ்யம் ஸர்வதா² யுத்³த⁴ம் யத்³பா⁴வ்யம் தத்³ப⁴விஷ்யதி ॥ 42॥
கோ வேத³தை³வகர்தவ்யம் ஶுப⁴ம் வாப்யஶுப⁴ம் ததா² ।
அவலம்ப்³ய தி⁴யா தை⁴ர்யம் ஸ்தா²தவ்யம் வை விசக்ஷணை: ॥ 43॥
ஜீவிதம் மரணம் பும்ஸாம் தை³வாதீ⁴நம் நராதி⁴ப ।
கோऽபி நைவாந்யதா² கர்தும் ஸமர்தோ² பு⁴வநத்ரயே ॥ 44॥
மஹிஷ உவாச ।
க³ச்ச² தாம்ர மஹாபா⁴க³ யுத்³தா⁴ய க்ரு’தநிஶ்சய: ।
தாமாநய வராரோஹாம் ஜித்வா த⁴ர்மேண மாநிநீம் ॥ 45॥
ந ப⁴வேத்³வஶகா³ நாரீ ஸங்க்³ராமே யதி³ஸா தவ ।
ஹந்தவ்யா நாந்யதா² காமம் மாநநீயா ப்ரயத்நத: ॥ 46॥
வீரஸ்த்வமஸி ஸர்வஜ்ஞ காமஶாஸ்த்ரவிஶாரத:³ ।
யேந கேநாப்யுபாயேந ஜேதவ்யா வரவர்ணிநீ ॥ 47॥
த்வரந்வீர மஹாபா³ஹோ ஸைந்யேந மஹதா வ்ரு’த: ।
தத்ர க³த்வா த்வயா ஜ்ஞேயா விசார்ய ச புந: புந: ॥ 48॥
கிமர்த²மாக³தா சேயம் ஜ்ஞாதவ்யம் தத்³தி⁴ காரணம் ।
காமாத்³வா வைரபா⁴வாச்ச மாயா கஸ்யேயமித்யுத ॥ 49॥
ஆதௌ³ தந்நிஶ்சயம் க்ரு’த்வா ஜ்ஞாதவ்யம் தச்சிகீர்ஷிதம் ।
பஶ்சாத்³யுத்³த⁴ம் ப்ரகர்தவ்யம் யதா²யோக்³யம் யதா²ப³லம் ॥ 50॥
காதரத்வம் ந கர்தவ்யம் நிர்த³யத்வம் ததா² ந ச ।
யாத்³ரு’ஶம் ஹி மநஸ்தஸ்யா: கர்தவ்யம் தாத்³ரு’ஶம் த்வயா ॥ 51॥
வ்யாஸ உவாச ।
இதி தத்³பா⁴ஷிதம் ஶ்ருத்வா தாம்ர: காலவஶம் க³த: ।
நிர்க³த:ஸைந்யஸம்யுக்த: ப்ரணம்ய மஹிஷம் ந்ரு’பம் ॥ 52॥
க³ச்ச²ந்மார்கே³ து³ராத்மாஸௌ ஶகுநாந்வீக்ஷ்ய தா³ருணாந் ।

விஸ்மயஞ்ச ப⁴யம் ப்ராப யமமார்க³ப்ரத³ர்ஶகாந் ॥ 53॥
ஸக³த்வா தாம் ஸமாலோக்ய தே³வீம் ஸிம்ஹோபரிஸ்தி²தாம் ।
ஸ்தூயமாநாம் ஸுரை:ஸர்வை:ஸர்வாயுத⁴விபூ⁴ஷிதாம் ॥ 54॥
தாமுவாச விநீத:ஸந் வாக்யம் மது⁴ரயா கி³ரா ।
ஸாமபா⁴வம் ஸமாஶ்ரித்ய விநயாவநத:ஸ்தி²த: ॥ 55॥
தே³வி தை³த்யேஶ்வர: ஶ‍்ரு’ங்கீ³ த்வத்³ரூபகு³ணமோஹித: ।
ஸ்ப்ரு’ஹாம் கரோதி மஹிஷஸ்த்வத்பாணிக்³ரஹணாய ச ॥ 56॥
பா⁴வம் குரு விஶாலாக்ஷி தஸ்மிந்நமரது³ர்ஜயே ।
பதிம் தம் ப்ராப்ய ம்ரு’த்³வங்கி³ நந்த³நே விஹராத்³பு⁴தே ॥ 57॥
ஸர்வாங்க³ஸுந்த³ரம் தே³ஹம் ப்ராப்ய ஸர்வஸுகா²ஸ்பத³ம் ।
ஸுக²ம் ஸர்வாத்மநா க்³ராஹ்யம் து:³க²ம் ஹேயமிதி ஸ்தி²தி: ॥ 58॥
கரபோ⁴ரு கிமர்த²ம் தே க்³ரு’ஹீதாந்யாயுதா⁴ந்யலம் ।
புஷ்பகந்து³கயோக்³யாஸ்தே கரா: கமலகோமலா: ॥ 59॥
ப்⁴ரூசாபே வித்³யமாநேऽபி த⁴நுஷா கிம் ப்ரயோஜநம் ।
கடாக்ஷா விஶிகா:²ஸந்தி கிம் பா³ணைர்நிஷ்ப்ரயோஜநை: ॥ 60॥
ஸம்ஸாரே து:³க²த³ம் யுத்³த⁴ம் ந கர்தவ்யம் விஜாநதா ।
லோபா⁴ஸக்தா: ப்ரகுர்வந்தி ஸங்க்³ராமஞ்ச பரஸ்பரம் ॥ 61॥
புஷ்பைரபி ந யோத்³த⁴வ்யம் கிம் புநர்நிஶிதை: ஶரை: ।
பே⁴த³நம் நிஜகா³த்ராணாம் கஸ்ய தஜ்ஜாயதே முதே³ ॥ 62॥
தஸ்மாத்த்வமபி தந்வங்கி³ ப்ரஸாத³ம் கர்துமர்ஹஸி ।
ப⁴ர்தாரம் ப⁴ஜ மே நாத²ம் தே³வதா³நவபூஜிதம் ॥ 63॥
ஸ தேऽத்ர வாஞ்சி²தம் ஸர்வம் கரிஷ்யதி மநோரத²ம் ।
த்வம் பட்டமஹிஷீ ராஜ்ஞ:ஸர்வதா² நாத்ர ஸம்ஶய: ॥ 64॥
வசநம் குரு மே தே³வி ப்ராப்ஸ்யஸே ஸுக²முத்தமம் ।
ஸங்க்³ராமே ஜயஸந்தே³ஹ: கஷ்டம் ப்ராப்ய ந ஸம்ஶய: ॥ 65॥
ஜாநாஸி ராஜநீதிம் த்வம் யதா²வத்³வரவர்ணிநி ।
பு⁴ங்க்ஷ்வ ராஜ்யஸுக²ம் பூர்ணம் வர்ஷாணாமயுதாயுதம் ॥ 66॥

புத்ரஸ்தே ப⁴விதா காந்த: ஸோऽபி ராஜா ப⁴விஷ்யதி ।
யௌவநே க்ரீட³யித்வாந்தே வார்த⁴க்யே ஸுக²மாப்ஸ்யஸி ॥ 67॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴
தாம்ரக்ரு’தம் தே³வீம் ப்ரதி விஸ்ரம்ஸநவசநவர்ணநம் நாமைகாத³ஶோऽத்⁴யாய: ॥
5.11॥

5.12 த்³வாத³ஶோऽத்⁴யாய: । தே³வீபராஜயகரணாய து³ர்த⁴ரப்ரபோ³த⁴வசநம் ।
வ்யாஸ உவாச ।
தந்நிஶம்ய வசஸ்தஸ்ய தாம்ரஸ்ய ஜக³த³ம்பி³கா ।
மேக⁴க³ம்பீ⁴ரயா வாசா ஹஸந்தீ தமுவாச ஹ ॥ 1॥
தே³வ்யுவாச ।
க³ச்ச² தாம்ர பதிம் ப்³ரூஹி முமூர்ஷும் மந்த³சேதஸம் ।
மஹிஷம் சாதிகாமார்தம் மூட⁴ம் ஜ்ஞாநவிவர்ஜிதம் ॥ 2॥
யதா² தே மஹிஷீ மாதா ப்ரௌடா⁴ யவஸப⁴க்ஷிணீ ।
நாஹம் ததா² ஶ‍்ரு’ங்க³வதீ லம்ப³புச்சா² மஹோத³ரீ ॥ 3॥
ந காமயேऽஹம் தே³வேஶம் நைவ விஷ்ணும் ந ஶங்கரம் ।
த⁴நத³ம் வருணம் நைவ ப்³ரஹ்மாணம் ந ச பாவகம் ॥ 4॥
ஏதாந்தே³வக³ணாந்ஹித்வா பஶும் கேந கு³ணேந வை ।
வ்ரு’ணோம்யஹம் வ்ரு’தா² லோகே க³ர்ஹணா மே ப⁴வேதி³தி ॥ 5॥
நாஹம் பதிம்வரா நாரீ வர்ததே மே பதி: ப்ரபு:⁴ ।
ஸர்வகர்தா ஸர்வஸாக்ஷீ ஹ்யகர்தா நி:ஸ்ப்ரு’ஹ:ஸ்தி²ர: ॥ 6॥
நிர்கு³ணோ நிர்மமோऽநந்தோ நிராலம்போ³ நிராஶ்ரய: ।
ஸர்வஜ்ஞ:ஸர்வக:³ஸாக்ஷீ பூர்ண: பூர்ணாஶய: ஶிவ: ॥ 7॥
ஸர்வாவாஸக்ஷம: ஶாந்த:ஸர்வத்³ரு’க்ஸர்வபா⁴வந: ।
தம் த்யக்த்வா மஹிஷம் மந்த³ம் கத²ம் ஸேவிதுமுத்ஸஹே ॥ 8॥
ப்ரபு³த்⁴ய யுத்⁴யதாம் காமம் கரோமி யமவாஹநம் ।
அத²வா மநுஜாநாம் வை கரிஷ்யே ஜலவாஹகம் ॥ 9॥

54 sanskritdocuments.org



5ஶ்ரீமத்³தே³வீபா⁴க³வதமஹாபுராணே பஞ்சம: ஸ்கந்த: ⁴

ஜீவிதேச்சா²ஸ்தி சேத்பாப க³ச்ச² பாதாலமாஶு வை ।
ஸமஸ்தைர்தா³நவைர்யுக்தஸ்த்வந்யதா²ஹந்மி ஸங்க³ரே ॥ 10॥
காமம் ஸத்³ரு’ஶயோர்யோக:³ஸம்ஸாரே ஸுக²தோ³ ப⁴வேத் ।
அந்யதா² து:³க²தோ³ பூ⁴யாத³ஜ்ஞாநாத்³யதி³ கல்பித: ॥ 11॥
மூர்க²ஸ்த்வமஸி யத்³ ப்³ரூஷே பதிம் மே ப⁴ஜ பா⁴மிநி ।
க்வாஹம் க்வ மஹிஷ: ஶ‍்ரு’ங்கீ³ஸம்ப³ந்த: ⁴ கீத்³ரு’ஶோ த்³வயோ: ॥ 12॥
க³ச்ச² யுத்⁴யஸ்வ வா காமம் ஹநிஷ்யேऽஹம் ஸபா³ந்த⁴வம் ।
யஜ்ஞபா⁴க³ம் தே³வலோகம் நோசேத்த்யக்த்வா ஸுகீ² ப⁴வ ॥ 13॥
வ்யாஸ உவாச ।
இத்யுக்த்வா ஸா ததா³ தே³வீ ஜக³ர்ஜ ப்⁴ரு’ஶமத்³பு⁴தம் ।
கல்பாந்தஸத்³ரு’ஶம் நாத³ம் சக்ரே தை³த்யப⁴யாவஹம் ॥ 14॥
சகம்பே வஸுதா⁴ சேலுஸ்தேந ஶப்³தே³ந பூ⁴த⁴ரா: ।
க³ர்பா⁴ஶ்ச தை³த்யபத்நீநாம் ஸஸ்ரம்ஸுர்க³ர்ஜிதஸ்வநாத் ॥ 15॥
தாம்ர: ஶ்ருத்வா ச தம் ஶப்³த³ம் ப⁴யத்ரஸ்தமநாஸ்ததா³ ।
பலாயநம் தத: க்ரு’த்வா ஜகா³ம மஹிஷாந்திகம் ॥ 16॥
நக³ரே தஸ்ய யே தை³த்யாஸ்தேऽபி சிந்தாமவாப்நுவந் ।
ப³தி⁴ரீக்ரு’தகர்ணாஶ்ச பலாயநபரா ந்ரு’ப ॥ 17॥
ததா³ க்ரோதே⁴ந ஸிம்ஹோऽபி நநாத³ ப்⁴ரு’ஶமுத்ஸட: ।
தேந நாதே³ந தை³தேயா ப⁴யம் ஜக்³முரபி ஸ்பு²டம் ॥ 18॥
தாம்ரம் ஸமாக³தம் த்³ரு’ஷ்ட்வா ஹயாரிரபி மோஹித: ।
சிந்தயாமாஸ ஸசிவை: கிம் கர்தவ்யமத: பரம் ॥ 19॥
து³ர்க³க்³ரஹோ வா கர்தவ்யோ யுத்³த⁴ம் நிர்க³த்ய வா புந: ।
பலாயநே க்ரு’தே ஶ்ரேயோ ப⁴வேத்³வா தா³நவோத்தமா: ॥ 20॥
பு³த்³தி⁴மந்தோ து³ராத⁴ர்ஷா:ஸர்வஶாஸ்த்ரவிஶாரதா:³ ।
மந்த்ர: க²லு ப்ரகர்தவ்ய:ஸுகு³ப்த: கார்யஸித்³த⁴யே ॥ 21॥
மந்த்ரமூலம் ஸ்ம்ரு’தம் ராஜ்யம் யதி³ஸ ஸ்யாத்ஸுரக்ஷித: ।
மந்த்ரிபி⁴ஶ்ச ஸதா³சாரைர்விதே⁴ய:ஸர்வதா² பு³தை: ⁴ ॥ 22॥
மந்த்ரபே⁴தே³ விநாஶ:ஸ்யாத்³ராஜ்யஸ்ய பூ⁴பதேஸ்ததா² ।

தஸ்மாத்³பே⁴த³ப⁴யாத்³கு³ப்த: கர்தவ்யோ பூ⁴திமிச்ச²தா ॥ 23॥
தத³த்ர மந்த்ரிபி⁴ர்வாச்யம் வசநம் ஹேதுமத்³தி⁴தம் ।
காலதே³ஶாநுஸாரேண விசிந்த்ய நீதிநிர்ணயம் ॥ 24॥
யா யோஷாத்ர ஸமாயாதா ப்ரப³லா தே³வநிர்மிதா ।
ஏகாகிநீ நிராலம்பா³ காரணம் தத்³விசிந்த்யதாம் ॥ 25॥
யுத்³த⁴ம் ப்ரார்த²யதே பா³லா கிமாஶ்சர்யமத: பரம் ।
ஶ்ரேயோऽத்ர விபரீதம் வா கோ வேத்தி பு⁴வநத்ரயே ॥ 26॥
ந ப³ஹூநாம் ஜயோऽப்யஸ்தி நைகஸ்ய ச பராஜய: ।
தை³வாதீ⁴நௌ ஸதா³ ஜ்ஞேயௌ யுத்³தே⁴ ஜயபராஜயௌ ॥ 27॥
உபாயவாதி³ந: ப்ராஹுர்தை³வம் கிம் கேந வீக்ஷிதம் ।
அத்³ரு’ஷ்டமிதி யந்நாம ப்ரவத³ந்தி மநீஷிண: ॥ 28॥
தத்ஸத்த்வேऽபி ப்ரமாணம் கிம் காதராஶாவலம்ப³நம் ।
ந ஸமர்த²ஜநாநாம் ஹி தை³வம் குத்ராபி லக்ஷ்யதே ॥ 29॥
உத்³யமோ தை³வமேதௌ ஹி ஶூரகாதரயோர்மதம் ।
விசிந்த்யாத்³ய தி⁴யா ஸர்வம் கர்தவ்யம் கார்யமாத³ராத் ॥ 30॥
வ்யாஸ உவாச ।
இதி ராஜ்ஞோ வச: ஶ்ருத்வா ஹேதுக³ர்ப⁴ம் மஹாயஶா: ।
பி³டா³லாக்²யோ மஹாராஜமித்யுவாச க்ரு’தாஞ்ஜலி: ॥ 31॥
ராஜந்நேஷா விஶாலாக்ஷீ ஜ்ஞாதவ்யா யத்நத: புந: ।
கிமர்த²மிஹ ஸம்ப்ராப்தா குத: கஸ்ய பரிக்³ரஹ: ॥ 32॥
மரணம் தே பரிஜ்ஞாய ஸ்த்ரியா ஸர்வாத்மநா ஸுரை: ।
ப்ரேஷிதா பத்³மபத்ராக்ஷீ ஸமுத்பாத்³ய ஸ்வதேஜஸா ॥ 33॥
தேऽபி ச²ந்நா:ஸ்தி²தா: கே²ऽத்ர ஸர்வே யுத்³த⁴தி³த்³ரு’க்ஷவ: ।
ஸமயேऽஸ்யா:ஸஹாயாஸ்தே ப⁴விஷ்யந்தி யுயுத்ஸவ: ॥ 34॥
புரத: காமிநீம் க்ரு’த்வா தே வை விஷ்ணுபுரோக³மா: ।
வதி⁴ஷ்யந்தி ச ந:ஸர்வாந்ஸா த்வாம் யுத்³தே⁴ ஹநிஷ்யதி ॥ 35॥
ஏதச்சிகீர்ஷிதம் தேஷாம் மயா ஜ்ஞாதம் நராதி⁴ப ।
ப⁴விதவ்யஸ்ய ந ஜ்ஞாநம் வர்ததே மம ஸர்வதா² ॥ 36॥

யோத்³த⁴வ்யம் ந த்வயாத்³யேதி நாஹம் வக்தும் க்ஷம: ப்ரபோ⁴ ।
ப்ரமாணம் த்வம் மஹாராஜ கார்யேऽத்ர தே³வநிர்மிதே ॥ 37॥
தத³ர்தே²ऽஸ்மாபி⁴ரநிஶம் மர்தவ்யம் கார்யகௌ³ரவாத் ।
விஹர்தவ்யம் த்வயா ஸார்த⁴மேஷ த⁴ர்மோऽநுஜீவிநாம் ॥ 38॥
விசாரோऽத்ர மஹாநஸ்தி யதே³கா காமிநீ ந்ரு’ப ।
யுத்³த⁴ம் ப்ரார்த²யதேऽஸ்மாபி: ⁴ ஸஸைந்யைர்ப³லத³ர்பிதை: ॥ 39॥
து³ர்முக² உவாச ।
ராஜந் யுத்³தே⁴ ஜயோ நோऽத்³ய ப⁴விதா வேத்³ம்யஹம் கில ।
பலாயநம் ந கர்தவ்யம் யஶோஹாநிகரம் ந்ரு’ணாம் ॥ 40॥
இந்த்³ராதீ³நாம் ஸம்யுகே³ऽபி ந க்ரு’தம் யஜ்ஜுகு³ப்ஸிதம் ।
ஏகாகிநீம் ஸ்த்ரியம் ப்ராப்ய கோ ஹி குர்யாத்பலாயநம் ॥ 41॥
தஸ்மாத்³யுத்³த⁴ம் ப்ரகர்தவ்யம் மரணம் வா ரணே ஜய: ।
யத்³பா⁴வி தத்³ப⁴வத்யேவ காத்ர சிந்தா விபஶ்யத: ॥ 42॥
மரணேऽத்ர யஶ:ப்ராப்திர்ஜீவநே ச ததா²ஸுக²ம் ।
உப⁴யம் மநஸா க்ரு’த்வா கர்தவ்யம் யுத்³த⁴மத்³ய வை ॥ 43॥
பலாயநே யஶோஹாநிர்மரணம் சாயுஷ:க்ஷயே ।
தஸ்மாச்சோ²கோ ந கர்தவ்யோ ஜீவிதே மரணே வ்ரு’தா² ॥ 44॥
வ்யாஸ உவாச ।
து³ர்முக²ஸ்ய வச: ஶ்ருத்வா பா³ஷ்கலோ வாக்யமப்³ரவீத் ।
ப்ரணத: ப்ராஞ்ஜலிர்பூ⁴த்வா ராஜாநம் வாக்யகோவித:³ ॥ 45॥
பா³ஷ்கல உவாச ।
ராஜம்ஶ்சிந்தா ந கர்தவ்யா கார்யேऽஸ்மிந்காதரப்ரியே ।
அஹமேகோ ஹநிஷ்யாமி சண்டீ³ம் சஞ்சலலோசநாம் ॥ 46॥
உத்ஸாஹஸ்து ப்ரகர்தவ்ய:ஸ்தா²யீபா⁴வோ ரஸஸ்ய ச ।
ப⁴யாநகோ ப⁴வேத்³வைரீ வீரஸ்ய ந்ரு’பஸத்தம ॥ 47॥
தஸ்மாத்த்யக்த்வா ப⁴யம் பூ⁴ப கரிஷ்யே யுத்³த⁴மத்³பு⁴தம் ।
நயிஷ்யாமி நரேந்த்³ராஹம் சண்டி³காம் யமஸாத³நம் ॥ 48॥

ந பி³பே⁴மி யமாதி³ந்த்³ராத்குபே³ராத்³வருணாத³பி ।
வாயோர்வஹ்நேஸ்ததா² விஷ்ணோ: ஶங்கராச்ச²ஶிநோ ரவே: ॥ 49॥
ஏகாகிநீ ததா² நாரீ கிம் புநர்மத³க³ர்விதா ।
அஹம் தாம் நிஹநிஷ்யாமி விஶிகை²ஶ்ச ஶிலாஶிதை: ॥ 50॥
பஶ்ய பா³ஹுப³லம் மேऽத்³ய விஹரஸ்வ யதா²ஸுக²ம் ।
ப⁴வதாத்ர ந க³ந்தவ்யம் ஸங்க்³ராமேऽப்யநயா ஸமம் ॥ 51॥
வ்யாஸ உவாச ।
ஏவம் ப்³ருவதி ராஜேந்த்³ரம் பா³ஷ்கலே மத³க³ர்விதே ।
ப்ரணம்ய ந்ரு’பதிம் தத்ர து³ர்த⁴ரோ வாக்யமப்³ரவீத் ॥ 52॥
து³ர்த⁴ர உவாச ।
மஹிஷாஹம் விஜேஷ்யாமி தே³வீம் தே³வவிநிர்மிதாம் ।
அஷ்டாத³ஶபு⁴ஜாம் ரம்யாம் காரணாச்ச ஸமாக³தாம் ॥ 53॥
ராஜந் பீ⁴ஷயிதும் த்வாம் வை மாயைஷா நிர்மிதா ஸுரை: ।
விபீ⁴ஷிகேயம் விஜ்ஞாய த்யஜ மோஹம் மநோக³தம் ॥ 54॥
ராஜநீதிரியம் ராஜந் மந்த்ரிக்ரு’த்யம் ததா² ஶ‍்ரு’ணு ।
ஸாத்த்விகா ராஜஸா: கேசித்தாமஸாஶ்ச ததா²பரே ॥ 55॥
மந்த்ரிணஸ்த்ரிவிதா⁴ லோகே ப⁴வந்தி தா³நவாதி⁴ப ।
ஸாத்த்விகா: ப்ரபு⁴கார்யாணி ஸாத⁴யந்தி ஸ்வஶக்திபி:⁴ ॥ 56॥
ஆத்மக்ரு’த்யம் ப்ரகுர்வந்தி ஸ்வாமிகார்யாவிரோத⁴த: ।
ஏகசித்தா த⁴ர்மபரா மந்த்ரஶாஸ்த்ரவிஶாரதா:³ ॥ 57॥
ராஜஸா பி⁴ந்நசித்தாஶ்ச ஸ்வகார்யநிரதா:ஸதா³ ।
கதா³சித்ஸ்வாமிகார்யம் தே ப்ரகுர்வந்தி யத்³ரு’ச்ச²யா ॥ 58॥
தாமஸா லோப⁴நிரதா:ஸ்வகார்யநிரதா:ஸதா³ ।
ப்ரபு⁴கார்யம் விநாஶ்யைவ ஸ்வகார்யம் ஸாத⁴யந்தி தே ॥ 59॥
ஸமயே தே விபி⁴த்³யந்தே பரைஸ்து பரிவஞ்சிதா: ।
ஸ்வச்சி²த்³ரம் ஶத்ருபக்ஷீயாந்நிர்தி³ஶந்தி க்³ரு’ஹஸ்தி²தா: ॥ 60॥
கார்யபே⁴த³கரா நித்யம் கோஶகு³ப்தாஸிவத்ஸதா³ ।
ஸங்க்³ராமேऽத²ஸமுத்பந்நே பீ⁴ஷயந்தி ப்ரபு⁴ம் ஸதா³ ॥ 61॥

விஶ்வாஸஸ்து ந கர்தவ்யஸ்தேஷாம் ராஜந் கதா³சந ।
விஶ்வாஸே கார்யஹாநி:ஸ்யாந்மந்த்ரஹாநி:ஸதை³வ ஹி ॥ 62॥
க²லா: கிம் கிம் ந குர்வந்தி விஶ்வஸ்தா லோப⁴தத்பரா: ।
தாமஸா: பாபநிரதா பு³த்³தி⁴ஹீநா: ஶடா²ஸ்ததா² ॥ 63॥
தஸ்மாத்கார்யம் கரிஷ்யாமி க³த்வாஹம் ரணமஸ்தகே ।
சிந்தா த்வயா ந கர்தவ்யா ஸர்வதா² ந்ரு’பஸத்தம ॥ 64॥
க்³ரு’ஹீத்வா தாம் து³ராசாராமாக³மிஷ்யாமி ஸத்வர: ।
பஶ்ய மேऽத்³ய ப³லம் தை⁴ர்யம் ப்ரபு⁴கார்யம் ஸ்வஶக்தித: ॥ 65॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ தே³வீபராஜயகரணாய
து³ர்த⁴ரப்ரபோ³த⁴வசநம் நாம த்³வாத³ஶோऽத்⁴யாய: ॥ 5.12॥

5.13 த்ரயோத³ஶோऽத்⁴யாய: ।
மஹிஷஸேநாதி⁴பபா³ஷ்கலது³ர்முக²நிபாதநவர்ணநம் ।

வ்யாஸ உவாச ।
இத்யுக்த்வா தௌ மஹாபா³ஹூ தை³த்யௌ பா³ஷ்கலது³ர்முகௌ² ।
ஜக்³மதுர்மத³தி³க்³தா⁴ங்கௌ³ஸர்வஶஸ்த்ராஸ்த்ரகோவிதௌ³ ॥ 1॥
தௌ க³த்வா ஸமரே தே³வீமூசதுர்வசநம் ததா³ ।
தா³நவௌ ச மதோ³ந்மத்தௌ மேக⁴க³ம்பீ⁴ரயா கி³ரா ॥ 2॥
தே³வி தே³வா ஜிதா யேந மஹிஷேண மஹாத்மநா ।
வரய த்வம் வராரோஹே ஸர்வதை³த்யாதி⁴பம் ந்ரு’பம் ॥ 3॥
ஸ க்ரு’த்வா மாநுஷம் ரூபம் ஸர்வலக்ஷணஸம்யுதம் ।
பூ⁴ஷிதம் பூ⁴ஷணைர்தி³வ்யைஸ்த்வாமேஷ்யதி ரஹ: கில ॥ 4॥
த்ரைலோக்யவிப⁴வம் காமம் த்வமேஷ்யஸி ஶுசிஸ்மிதே ।
மஹிஷே பரமம் பா⁴வம் குரு காந்தே மநோக³தம் ॥ 5॥
க்ரு’த்வா பதிம் மஹாவீரம் ஸம்ஸாரஸுக²மத்³பு⁴தம் ।
த்வம் ப்ராப்ஸ்யஸி பிகாலாபே யோஷிதாம் க²லு வாஞ்சி²தம் ॥ 6॥
தே³வ்யுவாச ।

ஜால்ம த்வம் கிம் விஜாநாஸி நாரீயம் காமமோஹிதா ।
மந்த³பு³த்³தி⁴ப³லாத்யர்த²ம் ப⁴ஜேயம் மஹிஷம் ஶட²ம் ॥ 7॥
குலஶீலகு³ணைஸ்துல்யம் தம் ப⁴ஜந்தி குலஸ்த்ரிய: ।
அதி⁴கம் ரூபசாதுர்யபு³த்³தி⁴ஶீலக்ஷமாதி³பி: ⁴ ॥ 8॥
கா நு காமாதுரா நாரீ ப⁴ஜேச்ச பஶுரூபிணம் ।
பஶூநாமத⁴மம் நூநம் மஹிஷம் தே³வரூபிணீ ॥ 9॥
க³ச்ச²தம் மஹிஷம் தூர்ணம் பூ⁴பம் பா³ஷ்கலது³ர்முகௌ² ।
வத³தம் மத்³வசோ தை³த்யம் க³ஜதுல்யம் விஷாணிநம் ॥ 10॥
பாதாலம் க³ச்ச² வாப்⁴யேத்ய ஸங்க்³ராமம் குரு வா மயா ।
ரணே ஜாதே ஸஹஸ்ராக்ஷோ நிர்ப⁴ய:ஸ்யாதி³தி து⁴வம் ॥ 11॥
ஹத்வாஹம் த்வாம் க³மிஷ்யாமி நாந்யதா² க³மநம் மம ।
இத்த²ம் ஜ்ஞாத்வா ஸுது³ர்பு³த்³தே⁴ யதே²ச்ச²ஸி ததா²குரு ॥ 12॥
மாமநிர்ஜித்ய பூ⁴பா⁴கே³ ந ஸ்தா²நம் தே கதா³சந ।
ப⁴விஷ்யதி சதுஷ்பாத³ தி³வி வா கி³ரிகந்த³ரே ॥ 13॥
வ்யாஸ உவாச ।
இத்யுக்தௌ தௌ தயா தை³த்யௌ கோபாகுலிதலோசநௌ ।
த⁴நுர்பா³ணத⁴ரௌ வீரௌ யுத்³த⁴காமௌ ப³பூ⁴வது: ॥ 14॥
க்ரு’த்வா ஸுவிபுலம் நாத³ம் தே³வீ ஸா நிர்ப⁴யா ஸ்தி²தா ।
உபௌ⁴ ச சக்ரதுஸ்தீவ்ரா பா³ணவ்ரு’ஷ்டிம் குரூத்³வஹ ॥ 15॥
ப⁴க³வத்யபி பா³ணௌகா⁴ந்முமோச தா³நவௌ ப்ரதி ।
க்ரு’த்வாதிமது⁴ரம் நாத³ம் தே³வகார்யார்த²ஸித்³த⁴யே ॥ 16॥
தயோஸ்து பா³ஷ்கலஸ்தூர்ணம் ஸம்முகோ²ऽபூ⁴த்³ ரணாங்க³ணே ।
து³ர்முக:² ப்ரேக்ஷகஸ்தத்ர தே³வீமபி⁴முக:²ஸ்தி²த: ॥ 17॥
தயோர்யுத்³த⁴மபூ⁴த்³ கோ⁴ரம் தே³வீபா³ஷ்கலயோஸ்ததா³ ।
பா³ணாஸிபரிகா⁴கா⁴தைர்ப⁴யத³ம் மந்த³சேதஸாம் ॥ 18॥
தத: க்ருத்³தா⁴ ஜக³ந்மாதா த்³ரு’ஷ்ட்வா தம் யுத்³த⁴து³ர்மத³ம் ।
ஜகா⁴ந பஞ்சபி⁴ர்பா³ணை: கர்ணாக்ரு’ஷ்டை: ஶிலாஶிதை: ॥ 19॥
தா³நவோऽபி ஶராந்தே³வ்யாஶ்சிச்சே²த³ நிஶிதை: ஶரை: ।

ஸப்தபி⁴ஸ்தாட³யாமாஸ தே³வீம் ஸிம்ஹோபரிஸ்தி²தாம் ॥ 20॥
ஸாபி தம் த³ஶபி⁴ஸ்தீக்ஷ்ணை:ஸுபீதை:ஸாயகை: க²லம் ।
ஜகா⁴ந தச்ச²ராம்ஶ்சி²த்த்வா ஜஹாஸ ச முஹுர்முஹு: ॥ 21॥
அர்த⁴சந்த்³ரேண பா³ணேந சிச்சே²த³ ச ஶராஸநம் ।
பா³ஷ்கலோऽபி க³தா³ம் க்³ரு’ஹ்ய தே³வீம் ஹந்துமுபாயயௌ ॥ 22॥
ஆக³ச்ச²ந்தம் க³தா³பாணிம் தா³நவம் மத³க³ர்விதம் ।
சண்டி³கா ஸ்வக³தா³பாதை: பாதயாமாஸ பூ⁴தலே ॥ 23॥
பா³ஷ்கல: பதிதோ பூ⁴மௌ முஹூர்தாது³த்தி²த: புந: ।
சிக்ஷேப ச க³தா³ம் ஸோऽபி சண்டி³காம் சண்ட³விக்ரம: ॥ 24॥
தமாக³ச்ச²ந்தமாலோக்ய தே³வீ ஶூலேந வக்ஷஸி ।
ஜகா⁴ந பா³ஷ்கலம் க்ருத்³தா⁴ பபாத ச மமார ஸ: ॥ 25॥
பதிதே பா³ஷ்கலே ஸைந்யம் ப⁴க்³நம் தஸ்ய து³ராத்மந: ।
ஜயேதி ச முதா³ தே³வாஶ்சுக்ருஶுர்க³க³நே ஸ்தி²தா: ॥ 26॥
தஸ்மிம்ஶ்ச நிஹதே தை³த்யே து³ர்முகோ²ऽதிப³லாந்வித: ।
ஆஜகா³ம ரணே தே³வீம் க்ரோத⁴ஸம்ரக்தலோசந: ॥ 27॥
திஷ்ட² திஷ்டா²ப³லே ஸோऽபி பா⁴ஷமாண: புந: புந: ।
த⁴நுர்பா³ணத⁴ர:ஶ்ரீமாந்ரத²ஸ்த:² கவசாவ்ரு’த: ॥ 28॥
தமாக³ச்ச²ந்தமாலோக்ய தே³வீ ஶங்க²மவாத³யத் ।
கோபயந்தீ தா³நவம் தம் ஜ்யாகோ⁴ஷஞ்ச சகார ஹ ॥ 29॥
ஸோऽபி பா³ணாந்முமோசாஶு தீக்ஷ்ணாநாஶீவிஷோபமாந் ।
ஸ்வபா³ணைஸ்தாந்மஹாமாயா சிச்சே²த³ ச நநாத³ ச ॥ 30॥
தயோ: பரஸ்பரம் யுத்³த⁴ம் ப³பூ⁴வ துமுலம் ந்ரு’ப ।
பா³ணஶக்திக³தா³கா⁴தைர்முஸலைஸ்தோமரைஸ்ததா² ॥ 31॥
ரணபூ⁴மௌ ததா³ ஜாதா ருதி⁴ரௌக⁴வஹா நதீ³ ।
பதிதாநி ததா³ தீரே ஶிராம்ஸி ப்ரப³பு⁴ஸ்ததா³ ॥ 32॥
யதா²ஸந்தரணார்தா²ய யமகிங்கரநாயகை: ।
தும்பீ³ப²லாநி நீதாநி நவஶிக்ஷாபரைர்முதா³ ॥ 33॥

ரணபூ⁴மிஸ்ததா³ கோ⁴ரா ப³பூ⁴வாதீவ து³ர்க³மா ।
ஶரீரை: பதிதைர்பூ⁴மௌ கா²த்³யமாநைர்வ்ரு’காதி³பி:⁴ ॥ 34॥
கோ³மாயுஸாரமேயாஶ்ச காகா: கங்கா அயோமுகா:² ।
க்³ரு’த்⁴ரா ஶ்யேநாஶ்ச கா²த³ந்தி ஶரீராணி து³ராத்மநாம் ॥ 35॥
வவௌ வாயுஶ்ச து³ர்க³ந்தோ⁴ ம்ரு’தாநாம் தே³ஹஸங்க³த: ।
அபூ⁴த்கிலகிலாஶப்³த:³ க²கா³நாம் பலப⁴க்ஷிணாம் ॥ 36॥
ததா³ சுகோப து³ஷ்டாத்மா து³ர்முக:² காலமோஹித: ।
தே³வீமுவாச க³ர்வேண க்ரு’த்வா சோர்த்⁴வகரம் ஶுப⁴ம் ॥ 37॥
க³ச்ச² சண்டி³ஹநிஷ்யாமி த்வாமத்³யைவ ஸுபா³லிஶே ।
தை³த்யம் வா ப⁴ஜ வாமோரு மஹிஷம் மத³க³ர்விதம் ॥ 38॥
தே³வ்யுவாச ।
ஆஸந்நமரண: காமம் ப்ரலபஸ்யத்³ய மோஹித: ।
அத்³யைவ த்வாம் ஹநிஷ்யாமி யதா²யம் பா³ஷ்கலோ ஹத: ॥ 39॥
க³ச்ச² வா திஷ்ட² வா மந்த³ மரணம் யதி³ ரோசதே ।
ஹத்வா த்வாம் வை வதி⁴ஷ்யாமி பா³லிஶம் மஹிஷீஸுதம் ॥ 40॥
தச்ச்²ருத்வா வசநம் தஸ்யா து³ர்முகோ² மர்துமுத்³யத: ।
முமோச பா³ணவ்ரு’ஷ்டிம் து சண்டி³காம் ப்ரதி தா³ருணாம் ॥ 41॥
ஸாபி தாம் தரஸா சி²த்த்வா பா³ணவ்ரு’ஷ்டிம் ஶிதை: ஶரை: ।
ஜகா⁴ந தா³நவம் க்ரு’த்³தா⁴ வ்ரு’த்ரம் வஜ்ரத⁴ரோ யதா² ॥ 42॥
தயோ: பரஸ்பரம் யுத்³த⁴ம் ஸஞ்ஜாதம் சாதிகர்கஶம் ।
ப⁴யத³ம் காதராணாஞ்ச ஶூராணாம் ப³லவர்த⁴நம் ॥ 43॥
தே³வீ சிச்சே²த³ தரஸா த⁴நுஸ்தஸ்ய கரே ஸ்தி²தம் ।
ததை²வ பஞ்சபி⁴ர்பா³ணைர்ப³ப⁴ஞ்ஜ ரத²முத்தமம் ॥ 44॥
ரதே² ப⁴க்³நே மஹாபா³ஹு: பதா³திர்து³ர்முக²ஸ்ததா³ ।
க³தா³ம் க³ஹீத்வா து³ர்த⁴ர்ஷாம் ஜகா³ம சண்டி³காம் ப்ரதி ॥ 45॥
சகார ஸ க³தா³கா⁴தம் ஸிம்ஹமௌலௌ மஹாப³ல: ।
ந சசால ஹரி:ஸ்தா²நாத்தாடி³தோऽபி மஹாப³ல: ॥ 46॥
அம்பி³கா தம் ஸமாலோக்ய க³தா³பாணிம் புர:ஸ்தி²தம் ।

க²ட்³கே³ந ஶிததா⁴ரேண ஶிரஶ்சிச்சே²த³ மௌலிமத் ॥ 47॥
சி²ந்நே ச மஸ்தகே பூ⁴மௌ பபாத து³ர்முகோ² ம்ரு’த: ।
ஜயஶப்³த³ம் ததா³ சக்ருர்முதி³தா நிர்ஜரா ப்⁴ரு’ஶம் ॥ 48॥
துஷ்டுவுஸ்தாம் ததா³ தே³வீம் து³ர்முகே² நிஹதேऽமரா: ।
புஷ்பவ்ரு’ஷ்டிம் ததா² சக்ருர்ஜயஶப்³த³ம் நப:⁴ஸ்தி²தா: ॥ 49॥
ரு’ஷய:ஸித்³த⁴க³ந்த⁴ர்வா:ஸவித்³யாத⁴ரகிந்நரா: ।
ஜஹ்ரு’ஷுஸ்தம் ஹதம் த்³ரு’ஷ்ட்வா தா³நவம் ரணமஸ்தகே ॥ 50॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ மஹிஷஸேநாதி⁴ப-
பா³ஷ்கலது³ர்முக²நிபாதநவர்ணநம் நாம த்ரயோத³ஶோऽத்⁴யாய: ॥ 5.13॥

5.14 சதுர்த³ஶோऽத்⁴யாய: । தாம்ரசிக்ஷுராக்²யவத⁴வர்ணநம் ।
வ்யாஸ உவாச ।
து³ர்முக²ம் நிஹதம் ஶ்ருத்வா மஹிஷ: க்ரோத⁴மூர்ச்சி²த: ।
உவாச தா³நவாந்ஸர்வாந்கிம் ஜாதமிதி சாஸக்ரு’த் ॥ 1॥
நிஹதௌ தா³நவௌ ஶூரௌ ரணே து³ர்முக²பா³ஷ்கலௌ ।
தந்வ்யா தத்பரமாஶ்சர்யம் பஶ்யந்து தை³வசேஷ்டிதம் ॥ 2॥
காலோ ஹி ப³லவாந்கர்தா ஸததம் ஸுக²து:³க²யோ: ।
நராணாம் பரதந்த்ராணாம் புண்யபாபாநுயோக³த: ॥ 3॥
நிஹதௌ தா³நவஶ்ரேஷ்டௌ² கிம் கர்தவ்யமத: பரம் ।
ப்³ருவந்து மிலிதா:ஸர்வே யத்³யுக்தம் கார்யஸங்கடே ॥ 4॥
வ்யாஸ உவாச ।
ஏவம் ப்³ருவதி ராஜேந்த்³ர மஹிஷேऽதிப³லாந்விதே ।
சிக்ஷுராக்²யஸ்து ஸேநாநீஸ்தமுவாச மஹாரத:² ॥ 5॥
ராஜந்நஹம் ஹநிஷ்யாமி கா சிந்தா ஸ்த்ரீவிஹிம்ஸநே ।
இத்யுக்த்வா ஸ்வப³லைர்யுக்த: ப்ரயயௌ ரத²ஸம்யுத: ॥ 6॥
த்³விதீயம் பார்ஷ்ணிரக்ஷம் து க்ரு’த்வா தாம்ரம் மஹாப³லம் ।
மஹதா ஸைந்யகோ⁴ஷேண பூரயந்க³க³நம் தி³ஶ: ॥ 7॥

தமாக³ச்ச²ந்தமாலோக்ய தே³வீ ப⁴க³வதீ ஶிவா ।
சகார ஶங்க²ஜ்யாகோ⁴ஷம் க⁴ண்டாநாத³ம் மஹாத்³பு⁴தம் ॥ 8॥
தத்ரஸுஸ்தேந ஶப்³தே³ந தே ச ஸர்வே ஸுராரய: ।
கிமேததி³தி பா⁴ஷந்தோ து³த்³ருவுர்ப⁴யகம்பிதா: ॥ 9॥
சிக்ஷுராக்²யஸ்து தாந்த்³ரு’ஷ்ட்வா பலாயநபராயணாந் ।
உவாசாதீவ ஸங்குத்³த: ⁴ கிம் ப⁴யம் வ:ஸமாக³தம் ॥ 10॥
அத்³யைவாஹம் ஹநிஷ்யாமி பா³ணைர்பா³லாம் மதோ³ந்நதாம் ।
திஷ்ட²ந்த்வத்ர ப⁴யம் த்யக்த்வா தை³த்யா:ஸமரமூர்த⁴நி ॥ 11॥
இத்யுக்த்வா தா³நவஶ்ரேஷ்ட²ஶ்சாபபாணிர்ப³லாந்வித: ।
ஆக³த்ய ஸங்க³ரே தே³வீமித்யுவாச க³தவ்யத:² ॥ 12॥
கிம் க³ர்ஜஸி விஶாலாக்ஷி பீ⁴ஷயந்தீதராந்நராந் ।
நாஹம் பி³பே⁴மி தந்வங்கி³ ஶ்ருத்வா தேऽத்³ய விசேஷ்டிதம் ॥ 13॥
ஸ்த்ரீவதே⁴ தூ³ஷணம் ஜ்ஞாத்வா ததை²வாகீர்திஸம்ப⁴வம் ।
உபேக்ஷாம் குருதே சித்தம் மதீ³யம் வாமலோசநே ॥ 14॥
ஸ்த்ரீணாம் யுத்³த⁴ம் கடாக்ஷைஶ்ச ததா²ஹாவைஶ்ச ஸுந்த³ரி ।
ந ஶஸ்த்ரைர்விஹிதம் க்வாபி த்வாத்³ரு’ஶீநாம் கதா³சந ॥ 15॥
புஷ்பைரபி ந யோத்³த⁴வ்யம் கிம் புநர்நிஶிதை: ஶரை: ।
ப⁴வாத்³ரு’ஶீநாம் தே³ஹேஷு து³நோதி மாலதீத³லம் ॥ 16॥
தி⁴க்³ஜந்ம மாநுஷே லோகே க்ஷாத்ரத⁴ர்மாநுஜீவிநாம் ।
லாலிதோऽயம் ப்ரியோ தே³ஹ: க்ரு’ந்தநீய: ஶிதை: ஶரை: ॥ 17॥
தைலாப்⁴யங்கை:³ புஷ்பவாதைஸ்ததா²மிஷ்டாந்நபோ⁴ஜநை: ।
போஷிதோऽயம் ப்ரியோ தே³ஹோ கா⁴தநீய: பரேஷுபி: ⁴ ॥ 18॥
தே³ஹம் சி²த்த்வாஸிதா⁴ராபி⁴ர்த⁴நப்⁴ரு’ஜ்ஜாயதே நர: ।
தி⁴க்³த⁴நம் து:³க²த³ம் பூர்வம் பஶ்சாத்கிம் ஸுக²த³ம் ப⁴வேத் ॥ 19॥
த்வமப்யஜ்ஞைவ வாமோரு யுத்³த⁴மாகாங்க்ஷஸே யத: ।
ஸுக²ம் ஸம்போ⁴க³ஜம் த்யக்த்வா கம் கு³ணம் வேத்ஸி ஸங்க³ரே ॥ 20॥
க²ட்³க³பாதம் க³தா³கா⁴தம் பே⁴த³நஞ்ஜ ஶிலீமுகை:² ।
மரணாந்தே து ஸம்ஸ்காரோ கோ³மாயுமுக²கர்ஷணம் ॥ 21॥

64 sanskritdocuments.org



5ஶ்ரீமத்³தே³வீபா⁴க³வதமஹாபுராணே பஞ்சம: ஸ்கந்த: ⁴

தஸ்யைவ கவிபி⁴ர்தூ⁴ர்தை: க்ரு’தம் சாதீவ ஶம்ஸநம் ।
ரணே ம்ரு’தாநாம் ஸ்வ:ப்ராப்திரர்த²வாதோ³ऽஸ்தி கேவல: ॥ 22॥
தஸ்மாத்³ க³ச்ச² வராரோஹே யத்ர தே ரமதே மந: ।
ப⁴ஜ வா பூ⁴பதிம் நாத²ம் ஹயாரிம் ஸுரமர்த³நம் ॥ 23॥
வ்யாஸ உவாச ।
ஏவம் ப்³ருவாணம் தம் தை³த்யம் ப்ரோவாச ஜக³த³ம்பி³கா ।
கிம் ம்ரு’ஷா பா⁴ஷஸே மூட⁴ பு³த்³தி⁴மாநிவ பண்டி³த: ॥ 24॥
நீதிஶாஸ்த்ரம் ந ஜாநாஸி வித்³யாம் சாந்வீக்ஷிகீம் ததா² ।
ந ஸேவிதாஸ்த்வயா வ்ரு’த்³தா⁴ ந த⁴ர்மே மதிரஸ்தி தே ॥ 25॥
மூர்க²ஸேவாபரோ யஸ்மாத்தஸ்மாத்த்வம் மூர்க² ஏவ ஹி ।
ராஜத⁴ர்மம் ந ஜாநாஸி கிம் ப்³ரவீஷி மமாக்³ரத: ॥ 26॥
ஸங்க்³ராமே மஹிஷம் ஹத்வா க்ரு’த்வா ருதி⁴ரகர்த³மம் ।
யஶ:ஸ்தம்ப⁴ம் ஸ்தி²ரம் க்ரு’த்வா க³மிஷ்யாமி யதா²ஸுக²ம் ॥ 27॥
தே³வாநாம் து:³க²தா³தாரம் தா³நவம் மத³க³ர்விதம் ।
ஹநிஷ்யேऽஹம் து³ராசாரம் யுத்³த⁴ம் குரு ஸ்தி²ரோ ப⁴வ ॥ 28॥
ஜீவிதேச்சா²ஸ்தி சேந்மூட⁴ மஹிஷஸ்ய ததா² தவ ।
ததா³ க³ச்ச²ந்து பாதாலம் தா³நவா:ஸர்வ ஏவ தே ॥ 29॥
முமூர்ஷா யதி³ வஶ்சித்தே யுத்³த⁴ம் குர்வந்து ஸத்வரா: ।
ஸர்வாநேவ வதி⁴ஷ்யாமி நிஶ்சயோऽயம் மமாது⁴நா ॥ 30॥
வ்யாஸ உவாச ।
தச்ச்²ருத்வா வசநம் தஸ்யா தா³நவோ ப³லத³ர்பித: ।
முமோச பா³ணவ்ரு’ஷ்டிம் தாம் க⁴நவ்ரு’ஷ்டிமிவாபராம் ॥ 31॥
சிச்சே²த³ தஸ்ய ஸா பா³ணாந்ஸ்வபா³ணைர்நிஶிதைஸ்ததா³ ।
ஜகா⁴ந தம் ததா² கோ⁴ரைராஶீவிஷஸமை: ஶரை: ॥ 32॥
யுத்³த⁴ம் பரஸ்பரம் தத்ர ப³பூ⁴வ விஸ்மயப்ரத³ம் ।
க³த³யா கா⁴தயாமாஸ தம் ரதா²ஜ்ஜக³த³ம்பி³கா ॥ 33॥
மூர்ச்சா²ம் ப்ராப ஸ து³ஷ்டாத்மா க³த³யாபி⁴ஹதோ ப்⁴ரு’ஶம் ।

முஹூர்தத்³வயமாத்ரம் து ரதோ²பஸ்த²இவாசல: ॥ 34॥
தம் ததா²மூர்ச்சி²தம் த்³ரு’ஷ்ட்வா தாம்ர: பரப³லார்த³ந: ।
ஆஜகா³ம ரணே யோத்³து⁴ம் சண்டி³காம் ப்ரதி சாபலாத் ॥ 35॥
ஆக³ச்ச²ந்தம் து தம் வீக்ஷ்ய ஹஸந்தீ ப்ராஹ சண்டி³கா ।
ஏஹ்யேஹி தா³நவஶ்ரேஷ்ட² யமலோகம் நயாம்யஹம் ॥ 36॥
கிம் ப⁴வத்³பி: ⁴ ஸமாயாதைரப³லைஶ்ச க³தாயுஷை: ।
மஹிஷ: கிம் க்³ரு’ஹே மூட: ⁴ கரோதி ஜீவநோத்³யமம் ॥ 37॥
கிம் ப⁴வத்³பி⁴ர்ஹதைர்மந்தை³ர்மமாபி விப²ல: ஶ்ரம: ।
அஹதே மஹிஷே பாபே ஸுரஶத்ரௌ து³ராத்மநி ॥ 38॥
தஸ்மாத்³யூயம் க்³ரு’ஹம் க³த்வா மஹிஷம் ப்ரேஷயந்த்விஹ ।
பஶ்யேந்மாம் ஸோऽபி மந்தா³த்மா யாத்³ரு’ஶீம் தாத்³ரு’ஶீம் ஸ்தி²தாம் ॥ 39॥
தாம்ரஸ்தத்³வசநம் ஶ்ருத்வா பா³ணவ்ரு’ஷ்டிம் சகார ஹ ।
சண்டி³காம் ப்ரதி கோபேந கர்ணாக்ரு’ஷ்டஶராஸந: ॥ 40॥
ப⁴க³வத்யபி தாம்ராக்ஷீ ஸமாக்ரு’ஷ்ய ஶராஸநம் ।
பா³ணாந்முமோச தரஸா ஹந்துகாமா ஸுராஹிதம் ॥ 41॥
சிக்ஷுராக்²யோऽபிப³லவாந்மூர்ச்சா²ம் த்யக்த்வோத்தி²த: புந: ।
க்³ரு’ஹீத்வா ஸஶரம் சாபம் தஸ்தௌ² தத்ஸம்முக:²க்ஷணாத் ॥ 42॥
சிக்ஷுராக்²யஶ்ச தாம்ரஶ்ச த்³வாவப்யதிப³லோத்கடௌ ।
யுயுதா⁴தே மஹாவீரௌ ஸஹ தே³வ்யா ரணாங்க³ணே ॥ 43॥
குபிதா ச மஹாமாயா வவர்ஷ ஶரஸந்ததிம் ।
சகார தா³நவாந் ஸர்வாந் பா³ணக்ஷததநுச்ச²தா³ந் ॥ 44॥
அஸுரா: க்ரோத⁴ஸம்மூடா⁴ ப³பூ⁴வு: ஶரதாடி³தா: ।
சிக்ஷிபு: ஶரஜாலாநி தே³வீம் ப்ரதி ருஷாந்விதா: ॥ 45॥
ப³பு⁴ஸ்தே ராக்ஷஸாஸ்தத்ர கிம்ஶுகா இவ புஷ்பிண: ।
ஶிலீமுக²க்ஷதா:ஸர்வே வஸந்தே ச வநே ரணே ॥ 46॥
ப³பூ⁴வ துமுலம் யுத்³த⁴ம் தாம்ரேண ஸஹ ஸம்யுகே³ ।
விஸ்மயம் பரமம் ஜக்³முர்தே³வா யே ப்ரேக்ஷகா:ஸ்தி²தா: ॥ 47॥

தாம்ரோ முஸலமாதா³ய லோஹஜம் தா³ருணம் த்³ரு’ட⁴ம் ।
ஜகா⁴ந மஸ்தகே ஸிம்ஹம் ஜஹாஸ ச நநர்த³ ச ॥ 48॥
நர்த³மாநம் ததா³ தம் து த்³ரு’ஷ்ட்வா தே³வீ ருஷாந்விதா ।
க²ட்³கே³ந ஶிததா⁴ரேண ஶிரஶ்சிச்சே²த³ஸத்வரா ॥ 49॥
சி²ந்நே ஶிரஸி தாம்ரஸ்து விஶீர்ஷோ முஸலீ ப³லீ ।
ப³ப்⁴ராம க்ஷணமாத்ரம் து பபாத ரணமஸ்தகே ॥ 50॥
பதிதம் தாம்ரமாலோக்ய சிக்ஷுராக்²யோ மஹாப³ல: ।
க²ட்³க³மாதா³ய தரஸா து³த்³ராவ சண்டி³காம் ப்ரதி ॥ 51॥
ப⁴க³வத்யபி தம் த்³ரு’ஷ்ட்வா க²ட்³க³பாணிமுபாக³தம் ।
தா³நவம் பஞ்சபி⁴ர்பா³ணைர்ஜகா⁴ந தரஸா ரணே ॥ 52॥
ஏகேந பாதிதம் க²ட்³க³ம் த்³விதீயேந து தத்கர: ।
கண்டா²ச்ச மஸ்தகம் தஸ்ய க்ரு’ந்திதம் சாபரை: ஶரை: ॥ 53॥
ஏவம் தௌ நிஹதௌ கூரௌ ராக்ஷஸௌ ரணது³ர்மதௌ³ ।
ப⁴க்³நம் ஸைந்யம் தயோஸ்தூர்ணம் தி³க்ஷு ஸந்த்ரஸ்தமாநஸம் ॥ 54॥
தே³வாஶ்ச முதி³தா:ஸர்வே த்³ரு’ஷ்ட்வா தௌ நிஹதௌ ரணே ।
புஷ்பவ்ரு’ஷ்டிம் முதா³ சக்ருர்ஜயஶப்³த³ம் நப:⁴ஸ்தி²தா: ॥ 55॥
ரு’ஷயோ தே³வக³ந்த⁴ர்வா வேதாலா:ஸித்³த⁴சாரணா: ।
ஊசுஸ்தே ஜய தே³வீதி சாம்பி³கேதி புந: புந: ॥ 56॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴
தாம்ரசிக்ஷுராக்²யவத⁴வர்ணநம் நாம சதுர்த³ஶோऽத்⁴யாய: ॥ 5.14॥

5.15 பஞ்சத³ஶோऽத்⁴யாய: । அஸிலோமபி³டா³லாக்²யவத⁴வர்ணநம் ।
வ்யாஸ உவாச ।
தௌ தயா நிஹதௌ ஶ்ருத்வா மஹிஷோ விஸ்மயாந்வித: ।
ப்ரேஷயாமாஸ தை³தேயாம்ஸ்தத்³வதா⁴ர்த²ம் மஹாப³லாந் ॥ 1॥
அஸிலோமபி³டா³லாக்²யப்ரமுகா²ந் யுத்³த⁴து³ர்மதா³ந் ।
ஸைந்யேந மஹதா யுக்தாந்ஸாயுதா⁴ந்ஸபரிச்ச²தா³ந் ॥ 2॥

தே தத்ர த³த்³ரு’ஶுர்தே³வீம் ஸிம்ஹஸ்யோபரி ஸம்ஸ்தி²தாம் ।
அஷ்டாத³ஶபு⁴ஜாம் தி³வ்யாம் க²ட்³க³கே²டகதா⁴ரிணீம் ॥ 3॥
அஸிலோமாக்³ரதோ க³த்வா தாமுவாச ஹஸந்நிவ ।
விநயாவநத: ஶாந்தோ தே³வீம் தை³த்யவதோ⁴த்³யதாம் ॥ 4॥
அஸிலோமோவாச ।
தே³வி ப்³ரூஹி வச:ஸத்யம் கிமர்த²மிஹ ஸுந்த³ரி ।
ஆக³தாஸி கிமர்த²ம் வா ஹம்ஸி தை³த்யாந்நிராக³ஸ: ॥ 5॥
காரணம் கத²யாத்³ய த்வம் த்வயா ஸந்தி⁴ம் கரோம்யஹம் ।
காஞ்சநம் மணிரத்நாநி பா⁴ஜநாநி வராணி ச ॥ 6॥
யாநீச்ச²ஸி வராரோஹே க³ஹீத்வா க³ச்ச² மா சிரம் ।
கிமர்த²ம் யுத்³த⁴காமாஸி து:³க²ஸந்தாபவர்த⁴நம் ॥ 7॥
கத²யந்தி மஹாத்மாநோ யுத்³த⁴ம் ஸர்வஸுகா²பஹம் ।
கோமலேऽதீவ தே தே³ஹே புஷ்பகா⁴தாஸஹே ப்⁴ரு’ஶம் ॥ 8॥
கிமர்த²ம் ஶஸ்த்ரஸம்பாதாந்ஸஹஸீதி விஸிஸ்மியே ।
சாதுர்யஸ்ய ப²லம் ஶாந்தி:ஸததம் ஸுக²ஸேவநம் ॥ 9॥
தத்கிமர்த²ம் து:³க²ஹேதும் ஸங்க்³ராமம் கர்துமிச்ச²ஸி ।
ஸம்ஸாரேऽத்ர ஸுக²ம் க்³ராஹ்யம் து:³க²ம் ஹேயமிதி ஸ்தி²தி: ॥ 10॥
தத்ஸுக²ம் த்³விவித⁴ம் ப்ரோக்தம் நித்யாநித்யப்ரபே⁴த³த: ।
ஆத்மஜ்ஞாநம் ஸுக²ம் நித்யமநித்யம் போ⁴க³ஜம் ஸ்ம்ரு’தம் ॥ 11॥
நாஶாத்மகம் து தத்த்யாஜ்யம் வேத³ஶாஸ்த்ரார்த²சிந்தகை: ।
ஸௌக³தாநாம் மதம் சேத்த்வம் ஸ்வீகரோஷி வராநநே ॥ 12॥
ததா²பி யௌவநம் ப்ராப்ய பு⁴ங்க்ஷ்வ போ⁴கா³நநுத்தமாந் ।
பரலோகஸ்ய ஸந்தே³ஹோ யதி³ தேऽஸ்தி க்ரு’ஶோத³ரி ॥ 13॥
ஸ்வர்க³போ⁴க³பரா நித்யம் ப⁴வ பா⁴மிநி பூ⁴தலே ।
அநித்யம் யௌவநம் தே³ஹே ஜ்ஞாத்வேதி ஸுக்ரு’தம் சரேத் ॥ 14॥
பரோபதாபநம் கார்யம் வர்ஜநீயம் ஸதா³ பு³தை: ⁴ ।
அவிரோதே⁴ந கர்தவ்யம் த⁴ர்மார்த²காமஸேவநம் ॥ 15॥
தஸ்மாத்த்வமபி கல்யாணி மதிம் த⁴ர்மே ஸதா³குரு ।

அபராத⁴ம் விநா தை³த்யாந்கஸ்மாந்மாரயஸேऽம்பி³கே ॥ 16॥
த³யாத⁴ர்மோऽஸ்ய தே³ஹோऽஸ்தி ஸத்யே ப்ராணா: ப்ரகீர்திதா: ।
தஸ்மாத்³த³யா ததா²ஸத்யம் ரக்ஷணீயம் ஸதா³ பு³தை:⁴ ॥ 17॥
காரணம் வத³ஸுஶ்ரோணி தா³நவாநாம் வதே⁴ தவ ।
தே³வ்யுவாச ।
த்வயா ப்ரு’ஷ்டம் மஹாபா³ஹோ கிமர்த²மிஹ சாக³தா ॥ 18॥
தத³ஹம் ஸம்ப்ரவக்ஷ்யாமி ஹநநே ச ப்ரயோஜநம் ।
விசராமி ஸதா³தை³த்ய ஸர்வலோகேஷு ஸர்வதா³ ॥ 19॥
ந்யாயாந்யாயௌ ச பூ⁴தாநாம் பஶ்யந்தீ ஸாக்ஷிரூபிணீ ।
ந மே கதா³பி போ⁴கே³ச்சா² ந லோபோ⁴ ந ச வைரிதா ॥ 20॥
த⁴ர்மார்த²ம் விசராம்யத்ர ஸம்ஸாரே ஸாது⁴ரக்ஷணம் ।
வ்ரதமேதத்து நியதம் பாலயாமி நிஜம் ஸதா³ ॥ 21॥
ஸாதூ⁴நாம் ரக்ஷணம் கார்யம் ஹந்தவ்யா யேऽப்யஸாத⁴வ: ।
வேத³ஸம்ரக்ஷணம் கார்யமவதாரைரநேகஶ: ॥ 22॥
யுகே³ யுகே³ தாநேவாஹமவதாராந்பி³ப⁴ர்மி ச ।
மஹிஷஸ்து து³ராசாரோ தே³வாந்வை ஹந்துமுத்³யத: ॥ 23॥
ஜ்ஞாத்வாஹம் தத்³வதா⁴ர்த²ம் போ: ⁴ ப்ராப்தாஸ்மி ராக்ஷஸாது⁴நா ।
தம் ஹநிஷ்யே து³ராசாரம் ஸுரஶத்ரும் மஹாப³லம் ॥ 24॥
க³ச்ச² வா திஷ்ட² காமம் த்வம் ஸத்யமேதது³தா³ஹ்ரு’தம் ।
ப்³ரூஹி வா தம் து³ராத்மாநம் ராஜாநம் மஹிஷீஸுதம் ॥ 25॥
கிமந்யாந் ப்ரேஷயஸ்யத்ர ஸ்வயம் யுத்³த⁴ம் குருஷ்வ ஹ ।
ஸந்தி⁴ஞ்சேத்கர்துமிச்சா²ஸ்தி ராஜ்ஞஸ்தவ மயா ஸஹ ॥ 26॥
ஸர்வே க³ச்ச²ந்து பாதாலம் வைரம் த்யக்த்வா யதா²ஸுக²ம் ।
தே³வத்³ரவ்யம் து யத்கிஞ்சித்³த்⁴ரு’தம் ஜித்வா ரணே ஸுராந் ।
தத்³த³த்த்வா யாந்து பாதாலம் ப்ரஹ்லாதோ³ யத்ர திஷ்ட²தி ॥ 27॥
வ்யாஸ உவாச ।
தச்சு²த்வா வசநம் தே³வ்யா அஸிலோமா புர:ஸ்தி²த: ।
பி³டா³லாக்²யம் மஹாவீரம் பப்ரச்ச² ப்ரீதிபூர்வகம் ॥ 28॥

அஸிலோமோவாச ।
ஶ்ருதம் தேऽத்³ய பி³டா³லாக்²ய ப⁴வாந்யா கதி²தம் ச யத் ।
ஏவம் க³தே கிம் கர்தவ்யோ விக்³ரஹ:ஸந்தி⁴ரேவ வா ॥ 29॥
பி³டா³லாக்²ய உவாச ।
ந ஸந்தி⁴காமோऽஸ்தி ந்ரு’போऽபி⁴மாநீ
யுத்³தே⁴ ச ம்ரு’த்யும் நியதம் ஹி ஜாநந் ।
த்³ரு’ஷ்ட்வா ஹதாந் ப்ரேரயதே ததா²ஸ்மா-
ந்தை³வ ஹி கோऽதிக்ரமிதும் ஸமர்த:² ॥ 30॥
(து:³ஸாத்⁴ய ஏவாஸ்த்விஹ ஸேவகாநாம்
த⁴ர்ம:ஸதா³ மாநவிவர்ஜிதாநாம் ।
ஆஜ்ஞாபராணாம் வஶவர்திகாநாம்
பாஞ்சாலிகாநாமிவ ஸூத்ரபே⁴தா³த் ॥)

க³த்வா கத²ம் தஸ்ய புரஸ்த்வயா ச
மயாபி வக்தவ்யமித³ம் கடோ²ரம் ।
க³ச்ச²ந்து பாதாலமிதஶ்ச ஸர்வே
த³த்த்வாத² ரத்நாநி த⁴நம் ஸுராணாம் ॥ 31॥
(ப்ரியம் ஹி வக்தவ்யமஸத்யமேவ
ந ச ப்ரியம் ஸ்யாத்³தி⁴தக்ரு’த்து பா⁴ஷிதம் ।
ஸத்யம் ப்ரியம் நோ ப⁴வதீஹ காமம்
மௌநம் ததோ பு³த்³தி⁴மதாம் ப்ரதிஷ்டி²தம் ॥)

ந ப²ல்கு³வாக்யை: ப்ரதிபோ³த⁴நீயோ
ராஜா து வீரைரிதி நீதிஶாஸ்த்ரம் ॥ 32॥
ந நூநம் தத்ர க³ந்தவ்யம் ஹிதம் வா வக்துமாத³ராத் ।
ப்ரஷ்டும் வாபி க³தே ராஜா கோபயுக்தோ ப⁴விஷ்யதி ॥ 33॥
இதி ஸஞ்சிந்த்ய கர்தவ்யம் யுத்³த⁴ம் ப்ராணஸ்ய ஸம்ஶயே ।
ஸ்வாமிகார்யம் பரம் மத்வா மரணம் த்ரு’ணவத்ததா² ॥ 34॥
வ்யாஸ உவாச ।
இதி ஸஞ்சிந்த்ய தௌ வீரௌ ஸம்ஸ்தி²தௌ யுத்³த⁴தத்பரௌ ।
த⁴நுர்பா³ணத⁴ரௌ தத்ர ஸந்நத்³தௌ⁴ ரத²ஸங்க³தௌ ॥ 35॥
ப்ரத²மம் து பி³டா³லாக்²ய:ஸப்தபா³ணாந்முமோச ஹ ।

அஸிலோமா ஸ்தி²தோ தூ³ரே ப்ரேக்ஷக: பரமாஸ்த்ரவித் ॥ 36॥
சிச்சே²த³ தாம்ஸ்ததா²ப்ராப்தாநம்பி³கா ஸ்வஶரை: ஶராந் ।
பி³டா³லாக்²யம் த்ரிபி⁴ர்பா³ணைர்ஜகா⁴ந ச ஶிலாஶிதை: ॥ 37॥
ப்ராப்ய பா³ணவ்யதா²ம் தை³த்ய: பபாத ஸமராங்க³ணே ।
மூர்ச்சி²தோऽத² மமாராஶு தா³நவோ தை³வயோக³த: ॥ 38॥
பி³டா³லாக்²யம் ஹதம் த்³ரு’ஷ்ட்வா ரணே ஶக்திஶரோத்கரை: ।
அஸிலோமா த⁴நுஷ்பாணி:ஸம்ஸ்தி²தோ யுத்³த⁴தத்பர: ॥ 39॥
ஊர்த்⁴வம் ஸவ்யம் கரம் க்ரு’த்வா தாமுவாச மிதம் வச: ।
தே³வி ஜாநாமி மரணம் தா³நவாநாம் து³ராத்மநாம் ॥ 40॥
ததா²பி யுத்³த⁴ம் கர்தவ்யம் பராதீ⁴நேந வை மயா ।
மஹிஷோ மந்த³பு³த்³தி⁴ஶ்ச ந ஜாநாதி ப்ரியாப்ரியே ॥ 41॥
தத³க்³ரே நைவ வக்தவ்யம் ஹிதம் சைவாப்ரியம் மயா ।
மர்தவ்யம் வீரத⁴ர்மேண ஶுப⁴ம் வாப்யஶுப⁴ம் ப⁴வேத் ॥ 42॥
தை³வமேவ பரம் மந்யே தி⁴பௌருஷமநர்த²கம் ।
பதந்தி தா³நவாஸ்தூர்ணம் தவ பா³ணஹதா பு⁴வி ॥ 43॥
இத்யுக்த்வா ஶரவ்ரு’ஷ்டிம் ஸ சகார தா³நவோத்தம: ।
தே³வீ சிச்சே²த³ தாந்பா³ணைரப்ராப்தாம்ஸ்து நிஜாந்திகே ॥ 44॥
அந்யைர்விவ்யாத⁴ தம் தூர்ணமஸிலோமாநமாஶுகை:³ ।
வீக்ஷிதாமரஸங்கை⁴ஶ்ச கோபபூர்ணாநநா ததா³ ॥ 45॥
ஶுஶுபே⁴ தா³நவ: காமம் பா³ணைர்வித்³த⁴தநு: கில ।
ஸ்ரவத்³ருதி⁴ரதா⁴ர:ஸ ப்ரபு²ல்ல: கிம்ஶுகோ யதா² ॥ 46॥
அஸிலோமா க³தா³ம் கு³ர்வீம் லௌஹீமுத்³யம்ய வேக³த: ।
து³த்³ராவ சண்டி³காம் கோபாத்ஸிம்ஹம் மூர்த்⁴நி ஜகா⁴ந ஹ ॥ 47॥
ஸிம்ஹோऽபி நக²ராகா⁴தைஸ்தம் த³தா³ர பு⁴ஜாந்தரே ।
அக³ணய்ய க³தா³கா⁴தம் க்ரு’தம் தேந ப³லீயஸா ॥ 48॥
உத்பத்ய தரஸா தை³த்யோ க³தா³பாணி:ஸுதா³ருண: ।
ஸிம்ஹமூர்த்⁴நி ஸமாருஹ்ய ஜகா⁴ந க³த³யாம்பி³காம் ॥ 49॥

க்ரு’தம் தேந ப்ரஹாரம் து வஞ்சயித்வா விஶாம்பதே ।
க²ட்³கே³ந ஶிததா⁴ரேண ஶிரஶ்சிச்சே²த³ கண்ட²த: ॥ 50॥
சி²ந்நே ஶிரஸி தை³த்யேந்த்³ர: பபாத தரஸா க்ஷிதௌ ।
ஹாஹாகாரோ மஹாநாஸீத்ஸைந்யே தஸ்ய து³ராத்மந: ॥ 51॥
ஜய தே³வீதி தே³வாஸ்தா துஷ்டுவுர்ஜக³த³ம்பி³காம் ।
தே³வது³ந்து³ப⁴யோ நேது³ர்ஜகு³ஶ்ச ந்ரு’ப கிந்நரா: ॥ 52॥
நிஹதௌ தா³நவௌ வீக்ஷ்ய பதிதௌ ச ரணாங்க³ணே ।
நிஹதா:ஸைநிகா:ஸர்வே தத்ர கேஸரிணா ப³லாத் ॥ 53॥
ப⁴க்ஷிதாஶ்ச ததா² கேசிந்நி:ஶேஷம் தத்³ரணம் க்ரு’தம் ।
ப⁴க்³நா: கேசித்³ க³தா மந்தா³ மஹிஷம் ப்ரதி து:³கி²தா: ॥ 54॥
சுக்ருஶூ ருருது³ஶ்சைவ த்ராஹி த்ராஹீதி பா⁴ஷணை: ।
அஸிலோமபி³டா³லாக்²யௌ நிஹதௌ ந்ரு’பஸத்தம ॥ 55॥
அந்யே யே ஸைநிகா ராஜந் ஸிம்ஹேந ப⁴க்ஷிதாஶ்ச தே ।
ஏவம் ப்³ருவந்தோ ராஜாநம் ததா³ சக்ருஶ்ச வைஶஸம் ॥ 56॥
தச்ச்²ருத்வா வசநம் தேஷாம் மஹிஷோ து³ர்மநாஸ்ததா³ ।
ப³பூ⁴வ சிந்தாகுலிதோ விமநா து:³க²ஸம்யுத: ॥ 57॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ அஸிலோம-
பி³டா³லாக்²யவத⁴வர்ணநம் நாம பஞ்சத³ஶோऽத்⁴யாய: ॥ 5.15॥

5.16 ஷோட³ஶோऽத்⁴யாய: । மஹிஷத்³வாரா தே³வீப்ரபோ³த⁴நம் ।
வ்யாஸ உவாச ।
தேஷாம் தத்³வசநம் ஶ்ருத்வா க்ரோத⁴யுக்தோ நராதி⁴ப: ।
தா³ருகம் ப்ராஹ தரஸா ரத²மாநய மேऽத்³பு⁴தம் ॥ 1॥
ஸஹஸ்ரக²ரஸம்யுக்தம் பதாகாத்⁴வஜபூ⁴ஷிதம் ।
ஆயுதை: ⁴ ஸம்யுதம் ஶுப்⁴ரம் ஸுசக்ரம் சாருகூப³ரம் ॥ 2॥
ஸூதோऽபி ரத²மாநீய தமுவாச த்வராந்வித: ।
ராஜந் ரதோ²ऽயமாநீதோ த்³வாரி திஷ்ட²தி பூ⁴ஷித: ॥ 3॥

ஸர்வாயுத⁴ஸமாயுக்தோ வராஸ்தரணஸம்யுத: ।
ஆநீதம் தம் ரத²ம் ஜ்ஞாத்வா தா³நவேந்த்³ரோ மஹாப³ல: ॥ 4॥
மாநுஷம் தே³ஹமாஸ்தா²ய ஸங்க்³ராமே க³ந்துமுத்³யத: ।
விசார்ய மநஸா சேதி தே³வீ மாம் ப்ரேக்ஷ்ய து³ர்முக²ம் ॥ 5॥
ஶ‍்ரு’ங்கி³ணம் மஹிஷம் நூநம் விமநா ஸா ப⁴விஷ்யதி ।
நாரீணாம் ச ப்ரியம் ரூபம் ததா² சாதுர்யமித்யபி ॥ 6॥
தஸ்மாத்³ரூபம் ச சாதுர்யம் க்ரு’த்வா யாஸ்யாமி தாம் ப்ரதி ।
யதா² மாம் வீக்ஷ்ய ஸா பா³லா ப்ரேமயுக்தா ப⁴விஷ்யதி ॥ 7॥
மமாபி ச ததை³வ ஸ்யாத்ஸுக²ம் நாந்யஸ்வரூபத: ।
இதி ஸஞ்சிந்த்ய மநஸா தா³நவேந்த்³ரோ மஹாப³ல: ॥ 8॥
த்யக்த்வா தந்மாஹிஷம் ரூபம் ப³பூ⁴வ புருஷ: ஶுப: ⁴ ।
ஸர்வாயுத⁴த⁴ர:ஶ்ரீமாம்ஶ்சாருபூ⁴ஷணபூ⁴ஷித: ॥ 9॥
தி³வ்யாம்ப³ரத⁴ர: காந்த: புஷ்பபா³ண இவாபர: ।
ரதோ²பவிஷ்ட: கேயூரஸ்ரக்³வீ பா³ணத⁴நுர்த⁴ர: ॥ 10॥
ஸேநாபரிவ்ரு’தோ தே³வீம் ஜகா³ம மத³க³ர்வித: ।
மநோஜ்ஞம் ரூபமாஸ்தா²ய மாநிநீநாம் மநோஹரம் ॥ 11॥
தமாக³தம் ஸமாலோக்ய தை³த்யாநாமதி⁴பம் ததா³ ।
ப³ஹுபி: ⁴ ஸம்வ்ரு’தம் வீரைர்தே³வீ ஶங்க²மவாத³யத் ॥ 12॥
ஸ ஶங்க²நிநத³ம் ஶ்ருத்வா ஜநவிஸ்மயகாரகம் ।
ஸமீபமேத்ய தே³வ்யாஸ்து தாமுவாச ஹஸந்நிவ ॥ 13॥
தே³வி ஸம்ஸாரசக்ரேऽஸ்மிந்வர்தமாநோ ஜந: கில ।
நரோ வாத² ததா² நாரீ ஸுக²ம் வாஞ்ச²தி ஸர்வதா² ॥ 14॥
ஸுக²ம் ஸம்யோக³ஜம் ந்ரூ’ணாம் நாஸம்யோகே³ ப⁴வேதி³ஹ ।
ஸம்யோகோ³ ப³ஹுதா⁴ பி⁴ந்நஸ்தாந்ப்³ரவீமி ஶ‍்ரு’ணுஷ்வ ஹ ॥ 15॥
பே⁴தா³ந்ஸுப்ரீதிஹேதூத்தா²ந்ஸ்வபா⁴வோத்தா²நநேகஶ: ।
தத்ர ப்ரீதிப⁴வாநாதௌ³ கத²யாமி யதா²மதி ॥ 16॥
மாதாபித்ரோஸ்து புத்ரேண ஸம்யோக³ஸ்தூத்தம:ஸ்ம்ரு’த: ।
ப்⁴ராதுர்ப்⁴ராத்ரா ததா² யோக:³ காரணாந்மத்⁴யமோ மத: ॥ 17॥

உத்தமஸ்ய ஸுக²ஸ்யைவ தா³த்ரு’த்வாது³த்தம:ஸ்ம்ரு’த: ।
தஸ்மாத³ல்பஸுக²ஸ்யைவ ப்ரதா³த்ரு’த்வாச்ச மத்⁴யம: ॥ 18॥
நாவிகாநாம் து ஸம்யோக:³ஸ்ம்ரு’த:ஸ்வாபா⁴விகோ பு³தை:⁴ ।
விவிதா⁴வ்ரு’தசித்தாநாம் ப்ரஸங்க³பரிவர்திநாம் ॥ 19॥
அத்யல்பஸுக²தா³த்ரு’த்வாத்கநிஷ்டோ²ऽயம் ஸ்ம்ரு’தோ பு³தை:⁴ ।
அத்யுத்தமஸ்து ஸம்யோக:³ஸம்ஸாரே ஸுக²த:³ஸதா³ ॥ 20॥
நாரீபுருஷயோ: காந்தே ஸமாநவயஸோ ஸதா³ ।
ஸம்யோகோ³ ய:ஸமாக்²யாத:ஸ ஏவாத்யுத்தம:ஸ்ம்ரு’த: ॥ 21॥
அத்யுத்தமஸுக²ஸ்யைவ தா³த்ரு’த்வாத்ஸ ததா²வித: ⁴ ।
சாதுர்யரூபவேஷாத்³யை:குலஶீலகு³ணைஸ்ததா² ॥ 22॥
பரஸ்பரஸமுத்கர்ஷ: கத்²யதே ஹி பரஸ்பரம் ।
தம் சேத்கரோஷி ஸம்யோக³ம் வீரேண ச மயா ஸஹ ॥ 23॥
அத்யுத்தமஸுக²ஸ்யைவ ப்ராப்தி:ஸ்யாத்தே ந ஸம்ஶய: ।
நாநாவிதா⁴நி ரூபாணி கரோமி ஸ்வேச்ச²யா ப்ரியே ॥ 24॥
இந்த்³ராத³ய:ஸுரா:ஸர்வே ஸங்க்³ராமே விஜிதா மயா ।
ரத்நாநி யாநி தி³வ்யாநி ப⁴வநேऽஸ்மிந்மமாது⁴நா ॥ 25॥
பு⁴ங்க்ஷ்வ த்வம் தாநி ஸர்வாணி யதே²ஷ்டம் தே³ஹி வா யதா² ।
பட்டராஜ்ஞீ ப⁴வாத்³ய த்வம் தா³ஸோऽஸ்மி தவ ஸுந்த³ரி ॥ 26॥
வைரம் த்யஜேऽஹம் தே³வைஸ்து தவ வாக்யாந்ந ஸம்ஶய: ।
யதா² த்வம் ஸுக²மாப்நோஷி ததா²ஹம் கரவாணி வை ॥ 27॥
ஆஜ்ஞாபய விஶாலாக்ஷி ததா²ஹம் ப்ரகரோம்யத² ।
சித்தம் மே தவ ரூபேண மோஹிதம் சாருபா⁴ஷிணி ॥ 28॥
ஆதுரோऽஸ்மி வராரோஹே ப்ராப்தஸ்தே ஶரணம் கில ।
ப்ரபந்நம் பாஹி ரம்போ⁴ரு காமபா³ணை: ப்ரபீடி³தம் ॥ 29॥
த⁴ர்மாணாமுத்தமோ த⁴ர்ம: ஶரணாக³தரக்ஷணம் ।
த்வதீ³யோऽஸ்ம்யஸிதாபாங்கி³ ஸேவகோऽஹம் க்ரு’ஶோத³ரி ॥ 30॥
மரணாந்தம் வச:ஸத்யம் நாந்யதா² ப்ரகரோம்யஹம் ।

பாதௌ³ நதோऽஸ்மி தந்வங்கி³ த்யக்த்வா நாநாயுதா⁴நி தே ॥ 31॥
த³யாம் குரு விஶாலாக்ஷி தப்தோऽஸ்மி காமமார்க³ணை: ।
ஜந்மப்ரப்⁴ரு’தி சார்வங்கி³தை³ந்யம் நாசரிதம் மயா ॥ 32॥
ப்³ரஹ்மாதீ³நீஶ்வராந்ப்ராப்ய த்வயி தத்³வித³தா⁴ம்யஹம் ।
சரிதம் மம ஜாநந்தி ரணே ப்³ரஹ்மாத³ய:ஸுரா: ॥ 33॥
ஸோऽப்யஹம் தவ தா³ஸோऽஸ்மி மந்முக²ம் பஶ்ய பா⁴மிநி ।
வ்யாஸ உவாச ।
இதி ப்³ருவாணம் தம் தை³த்யம் தே³வீ ப⁴க³வதீ ஹி ஸா ॥ 34॥
ப்ரஹஸ்ய ஸஸ்மிதம் வாக்யமுவாச வரவர்ணிநீ ।
தே³வ்யுவாச ।
நாஹம் புருஷமிச்சா²மி பரமம் புருஷம் விநா ॥ 35॥
தஸ்ய சேச்சா²ஸ்ம்யஹம் தை³த்ய ஸ்ரு’ஜாமி ஸகலம் ஜக³த் ।
ஸ மாம் பஶ்யதி விஶ்வாத்மா தஸ்யாஹம் ப்ரக்ரு’தி: ஶிவா ॥ 36॥
தத்ஸாந்நித்⁴யவஶாதே³வ சைதந்யம் மயி ஶாஶ்வதம் ।
ஜடா³ஹம் தஸ்ய ஸம்யோகா³த்ப்ரப⁴வாமி ஸசேதநா ॥ 37॥
அயஸ்காந்தஸ்ய ஸாந்நித்⁴யாத³யஸஶ்சேதநா யதா² ।
ந க்³ராம்யஸுக²வாஞ்சா² மே கதா³சித³பி ஜாயதே ॥ 38॥
மூர்க²ஸ்த்வமஸி மந்தா³த்மந் யத்ஸ்த்ரீஸங்க³ம் சிகீர்ஷஸி ।
நரஸ்ய ப³ந்த⁴நார்தா²ய ஶ‍்ரு’ங்க²லா ஸ்த்ரீ ப்ரகீர்திதா ॥ 39॥
லோஹப³த்³தோ⁴ऽபி முச்யேத ஸ்த்ரீப³த்³தோ⁴ நைவ முச்யதே ।
கிமிச்ச²ஸி ச மந்தா³த்மந் மூத்ராகா³ரஸ்ய ஸேவநம் ॥ 40॥
ஶமம் குரு ஸுகா²ய த்வம் ஶமாத்ஸுக²மவாப்ஸ்யஸி ।
நாரீஸங்கே³ மஹத்³து:³க²ம் ஜாநந்கிம் த்வம் விமுஹ்யஸி ॥ 41॥
த்யஜ வைரம் ஸுரை:ஸார்த⁴ம் யதே²ஷ்டம் விசராவநௌ ।
பாதாலம் க³ச்ச² வா காமம் ஜீவிதேச்சா² யத³ஸ்தி தே ॥ 42॥
அத²வா குரு ஸங்க்³ராமம் ப³லவத்யஸ்மி ஸாம்ப்ரதம் ।
ப்ரேஷிதாஹம் ஸுரை:ஸர்வைஸ்தவ நாஶாய தா³நவ ॥ 43॥
ஸத்யம் ப்³ரவீமி யேநாத்³ய த்வயா வசநஸௌஹ்ரு’த³ம் ।

த³ர்ஶிதம் தேந துஷ்டாஸ்மி ஜீவந்க³ச்ச² யதா²ஸுக²ம் ॥ 44॥
ஸதாம் ஸப்தபதீ³மைத்ரீ தேந முஞ்சாமி ஜீவிதம் ।
மரணேச்சா²ஸ்தி சேத்³யுத்³த⁴ம் குரு வீர யதா²ஸுக²ம் ॥ 45॥
ஹநிஷ்யாமி மஹாபா³ஹோ த்வாமஹம் நாத்ர ஸம்ஶய: ।
வ்யாஸ உவாச ।
இதி தஸ்யா வச: ஶ்ருத்வா தா³நவ: காமமோஹித: ॥ 46॥
உவாச ஶ்லக்ஷ்ணயா வாசா மது⁴ரம் வசநம் தத: ।
பி³பே⁴ம்யஹம் வராரோஹே த்வாம் ப்ரஹர்தும் வராநநே ॥ 47॥
கோமலாம் சாருஸர்வாங்கீ³ம் நாரீம் நரவிமோஹிநீம் ।
ஜித்வா ஹரிஹராதீ³ம்ஶ்ச லோகபாலாம்ஶ்ச ஸர்வஶ: ॥ 48॥
கிம் த்வயா ஸஹ யுத்³த⁴ம் மே யுக்தம் கமலலோசநே ।
ரோசதே யதி³ சார்வங்கி³ விவாஹம் குரு மாம் ப⁴ஜ ॥ 49॥
நோசேத்³ க³ச்ச² யதே²ஷ்டம் தே தே³ஶம் யஸ்மாத்ஸமாக³தா ।
நாஹம் த்வாம் ப்ரஹரிஷ்யாமி யதோ மைத்ரீ க்ரு’தா த்வயா ॥ 50॥
ஹிதமுக்தம் ஶுப⁴ம் வாக்யம் தஸ்மாத்³ க³ச்ச² யதா²ஸுக²ம் ।
கா ஶோபா⁴ மே ப⁴வேத³ந்தே ஹத்வா த்வாம் சாருலோசநாம் ॥ 51॥
ஸ்த்ரீஹத்யா பா³லஹத்யா ச ப்³ரஹ்மஹத்யா து³ரத்யயா ।
க்³ரு’ஹீத்வா த்வாம் க்³ரு’ஹம் நூநம் க³ச்சா²ம்யத்³ய வராநநே ॥ 52॥
ததா²பி மே ப²லம் ந ஸ்யாத்³ப³லாத்³போ⁴க³ஸுக²ம் குத: ।
ப்ரப்³ரவீமி ஸுகேஶி த்வாம் விநயாவநதோ யத: ॥ 53॥
புருஷஸ்ய ஸுக²ம் ந ஸ்யாத்³ரு’தே காந்தாமுகா²ம்பு³ஜாத் ।
தத்ததை²வ ஹி நாரீணாம் ந ஸ்யாச்ச புருஷம் விநா ॥ 54॥
ஸம்யோகே³ஸுக²ஸம்பூ⁴திர்வியோகே³ து:³க²ஸம்ப⁴வ: ।
காந்தாஸி ரூபஸம்பந்நா ஸர்வாப⁴ரணபூ⁴ஷிதா ॥ 55॥
சாதுர்யம் த்வயி கிம் நாஸ்தி யதோ மாம் ந ப⁴ஜஸ்யஹோ ।
தவோபதி³ஷ்டம் கேநேத³ம் போ⁴கா³நாம் பரிவர்ஜநம் ॥ 56॥
வஞ்சிதாஸி ப்ரியாலாபே வைரிணா கேநசித்த்விஹ ।
முஞ்சாக்³ரஹமிமம் காந்தே குரு கார்யம் ஸுஶோப⁴நம் ॥ 57॥

ஸுக²ம் தவ மமாபி ஸ்யாத்³விவாஹே விஹிதே கில ।
விஷ்ணுர்லக்ஷ்யா ஸஹாபா⁴தி ஸாவித்ர்யா ச ஸஹாத்மபூ: ⁴ ॥ 58॥
ருத்³ரோ பா⁴தி ச பார்வத்யா ஶச்யா ஶதமக²ஸ்ததா² ।
கா நாரீ பதிஹீநா ச ஸுக²ம் ப்ராப்நோதி ஶாஶ்வதம் ॥ 59॥
யேந த்வமஸிதாபாங்கி³ ந கரோஷி பதிம் ஶுப⁴ம் ।
காம: க்வாத்³ய க³த: காந்தே யஸ்த்வாம் பா³ணை:ஸுகோமலை: ॥ 60॥
மாத³நை: பஞ்சபி: ⁴ காமம் ந தாட³யதி மந்த³தீ: ⁴ ।
மந்யேऽஹமிவ காமோऽபி த³யாவாம்ஸ்த்வயி ஸுந்த³ரி ॥ 61॥
அப³லேதி ச மந்வாநோ ந ப்ரேரயதி மார்க³ணாந் ।
மநோப⁴வஸ்ய வைரம் வா கிமப்யஸ்தி மயா ஸஹ ॥ 62॥
தேந ச த்வய்யராலாக்ஷி ந முஞ்சதி ஶிலீமுகா²ந் ।
அத²வா மேऽஹிதைர்தே³வைர்வாரிதோऽஸௌ ஜ²ஷத்⁴வஜ: ॥ 63॥
ஸுக²வித்⁴வம்ஸிபி⁴ஸ்தேந த்வயி ந ப்ரஹரத்யபி ।
த்யக்த்வா மாம் ம்ரு’க³ஶாவாக்ஷி பஶ்சாத்தாபம் கரிஷ்யஸி ॥ 64॥
மந்தோ³த³ரீவ தந்வங்கி³ பரித்யஜ்ய ஶுப⁴ம் ந்ரு’பம் ।
அநுகூலம் பதிம் பஶ்சாத்ஸா சகார ஶட²ம் பதிம் ।
காமார்தா ச யதா³ ஜாதா மோஹேந வ்யாகுலாந்தரா ॥ 65॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ மஹிஷத்³வாரா
தே³வீப்ரபோ³த⁴நம் நாம ஷோட³ஶோऽத்⁴யாய: ॥ 5.16॥

5.17ஸப்தத³ஶோऽத்⁴யாய: । ராஜபுத்ரீமந்தோ³த³ரீவ்ரு’த்தவர்ணநம் ।
வ்யாஸ உவாச ।
இதி ஶ்ருத்வா வசஸ்தஸ்ய தே³வீ பப்ரச்ச² தா³நவம் ।
கா ஸா மந்தோ³த³ரீ நாரீ கோऽஸௌ த்யக்தோ ந்ரு’பஸ்தயா ॥ 1॥
ஶட:² கோ வா ந்ரு’ப: பஶ்சாத்தந்மே ப்³ரூஹி கதா²நகம் ।
விஸ்தரேண யதா² ப்ராப்தம் து:³க²ம் வநிதயா புந: ॥ 2॥

மஹிஷ உவாச ।
ஸிம்ஹலோ நாம தே³ஶோऽஸ்தி விக்²யாத: ப்ரு’தி²வீதலே ।
க⁴நபாத³பஸம்யுக்தோ த⁴நதா⁴ந்யஸம்ரு’த்³தி⁴மாந் ॥ 3॥
சந்த்³ரஸேநாபி⁴த⁴ஸ்தத்ர ராஜா த⁴ர்மபராயண: ।
ந்யாயத³ண்ட³த⁴ர: ஶாந்த: ப்ரஜாபாலநதத்பர: ॥ 4॥
ஸத்யவாதீ³ ம்ரு’து:³ ஶூரஸ்திதிக்ஷுர்நீதிஸாக³ர: ।
ஶாஸ்த்ரவித்ஸர்வத⁴ர்மஜ்ஞோ த⁴நுர்வேதே³ऽதிநிஷ்டி²த: ॥ 5॥
தஸ்ய பா⁴ர்யா வராரோஹா ஸுந்த³ரீ ஸுப⁴கா³ ஶுபா⁴ ।
ஸதா³சாராதிஸுமுகீ² பதிப⁴க்திபராயணா ॥ 6॥
நாம்நா கு³ணவதீ காந்தா ஸர்வலக்ஷணஸம்யுதா ।
ஸுஷுவே ப்ரத²மே க³ர்பே⁴ புத்ரீம் ஸா சாதிஸுந்த³ரீம் ॥ 7॥
பிதா சாதீவ ஸந்துஷ்ட: புத்ரீம் ப்ராப்ய மநோரமாம் ।
மந்தோ³த³ரீதி நாமாஸ்யா: பிதா சக்ரே முதா³ந்வித: ॥ 8॥
இந்தோ:³ கலேவ சாத்யர்த²ம் வவ்ரு’தே⁴ ஸா தி³நே தி³நே ।
த³ஶவர்ஷா யதா³ ஜாதா கந்யா சாதிமநோஹரா ॥ 9॥
வரார்த²ம் ந்ரு’பதிஶ்சிந்தாமவாப ச தி³நே தி³நே ।
மத்³ரதே³ஶாதி⁴ப: ஶூர:ஸுத⁴ந்வா நாம பார்தி²வ: ॥ 10॥
தஸ்ய புத்ரோऽதிமேதா⁴வீ கம்பு³க்³ரீவோऽதிவிஶ்ருத: ।
ப்³ராஹ்மணை: கதி²தோ ராஜ்ஞே ஸ யுக்தோऽஸ்யா வர: ஶுப: ⁴ ॥ 11॥
ஸர்வலக்ஷணஸம்பந்ந:ஸர்வவித்³யார்த²பாரக:³ ।
ராஜ்ஞா ப்ரு’ஷ்டா ததா³ ராஜ்ஞீ நாம்நா கு³ணவதீ ப்ரியா ॥ 12॥
கம்பு³க்³ரீவாய கந்யாம் ஸ்வாம் தா³ஸ்யாமி வரவர்ணிநீம் ।
ஸா து பத்யுர்வச: ஶ்ருத்வா புத்ரீம் பப்ரச்ச²ஸாத³ரம் ॥ 13॥
விவாஹம் தே பிதா கர்தும் கம்பு³க்³ரீவேண வாஞ்ச²தி ।
தச்ச்²ருத்வா மாதரம் ப்ராஹ வாக்யம் மந்தோ³த³ரீ ததா³ ॥ 14॥
நாஹம் பதிம் கரிஷ்யாமி நேச்சா² மேऽஸ்தி பரிக்³ரஹே ।
கௌமாரம் வ்ரதமாஸ்தா²ய காலம் நேஷ்யாமி ஸர்வதா² ॥ 15॥
ஸ்வாதந்த்ர்யேண சரிஷ்யாமி தபஸ்தீவ்ரம் ஸதை³வ ஹி ।

பாரதந்த்ர்யம் பரம் து:³க²ம் மாத:ஸம்ஸாரஸாக³ரே ॥ 16॥
ஸ்வாதந்த்ர்யாந்மோக்ஷமித்யாஹு: பண்டி³தா: ஶாஸ்த்ரகோவிதா:³ ।
தஸ்மாந்முக்தா ப⁴விஷ்யாமி பத்யா மே ந ப்ரயோஜநம் ॥ 17॥
விவாஹே வர்தமாநே து பாவகஸ்ய ச ஸந்நிதௌ⁴ ।
வக்தவ்யம் வசநம் ஸம்யக்த்வத³தீ⁴நாஸ்மி ஸர்வதா³ ॥ 18॥
ஶ்வஶ்ரூதே³வரவர்கா³ணாம் தா³ஸீத்வம் ஶ்வஶுராலயே ।
பதிசித்தாநுவர்தித்வம் து:³கா²த்³து:³க²தரம் ஸ்ம்ரு’தம் ॥ 19॥
கதா³சித்பதிரந்யாம் வா காமிநீம் ச ப⁴ஜேத்³யதி³ ।
ததா³ மஹத்தரம் து:³க²ம் ஸபத்நீஸம்ப⁴வம் ப⁴வேத் ॥ 20॥
ததே³ர்ஷ்யா ஜாயதே பத்யௌ க்லேஶஶ்சாபி ப⁴வேத³த² ।
ஸம்ஸாரே க்வ ஸுக²ம் மாதர்நாரீணாம் ச விஶேஷத: ॥ 21॥
ஸ்வபா⁴வாத்பரதந்த்ராணாம் ஸம்ஸாரே ஸ்வப்நத⁴ர்மிணி ।
ஶ்ருதம் மயா புரா மாதருத்தாநசரணாத்மஜ: ॥ 22॥
உத்தம:ஸர்வத⁴ர்மஜ்ஞோ த்⁴ருவாத³வரஜோ ந்ரு’ப: ।
பத்நீம் த⁴ர்மபராம் ஸாத்⁴வீம் பதிப⁴க்திபராயணாம் ॥ 23॥
அபராத⁴ம் விநா காந்தாம் த்யக்தவாந்விபிநே ப்ரியாம் ।
ஏவம்விதா⁴நி து:³கா²நி வித்³யமாநே து ப⁴ர்தரி ॥ 24॥
காலயோகா³ந்ம்ரு’தே தஸ்மிந்நாரீ ஸ்யாத்³து:³க²பா⁴ஜநம் ।
வைத⁴வ்யம் பரமம் து:³க²ம் ஶோகஸந்தாபகாரகம் ॥ 25॥
பரோஷிதபதித்வேऽபி து:³க²ம் ஸ்யாத³தி⁴கம் க்³ரு’ஹே ।
மத³நாக்³நிவித³க்³தா⁴யா: கிம் ஸுக²ம் பதிஸங்க³ஜம் ॥ 26॥
தஸ்மாத்பதிர்ந கர்தவ்ய:ஸர்வதே²தி மதிர்மம ।
ஏவம் ப்ரோக்தா ததா³ மாதா பதிம் ப்ராஹ ந்ரு’பாத்மஜா ॥ 27॥
ந ச வாஞ்ச²தி ப⁴ர்தாரம் கௌமாரவ்ரததா⁴ரிணீ ।
வ்ரதஜாப்யபரா நித்யம் ஸம்ஸாராத்³விமுகீ²ஸதா³ ॥ 28॥
ந காங்க்ஷதி பதிம் கர்தும் ப³ஹுதோ³ஷவிசக்ஷணா ।
பா⁴ர்யாயா பா⁴ஷிதம் ஶ்ருத்வா ததை²வ ஸம்ஸ்தி²தோ ந்ரு’ப: ॥ 29॥

விவாஹோ ந க்ரு’த: புத்ர்யா ஜ்ஞாத்வா பா⁴வவிவர்ஜிதாம் ।
வர்தமாநா க்³ரு’ஹேஷ்வேவ பித்ரா மாத்ரா ச ரக்ஷிதா ॥ 30॥
யௌவநஸ்யாங்குரா ஜாதா நாரீணாம் காமதீ³பகா: ।
ததா²பி ஸா வயஸ்யாபி: ⁴ ப்ரேரிதாபி புந: புந: ॥ 31॥
சகமே ந பதிம் கர்தும் ஜ்ஞாநார்த²பத³பா⁴ஷிணீ ।
ஏகதோ³த்³யாநதே³ஶே ஸா விஹர்தும் ப³ஹுபாத³பே ॥ 32॥
ஜகா³ம ஸுமுகீ² ப்ரேம்ணா ஸைரந்த்⁴ரீக³ணஸேவிதா ।
ரேமே க்ரு’ஶோத³ரீ தத்ராபஶ்யத்குஸுமிதா லதா: ॥ 33॥
புஷ்பாணி சிந்வதீ ரம்யா வயஸ்யாபி:⁴ ஸமாவ்ரு’தா ।
கோஸலாதி⁴பதிஸ்தத்ர மார்கே³தை³வவஶாத்ததா³ ॥ 34॥
ஆஜகா³ம மஹாவீரோ வீரஸேநோऽதிவிஶ்ருத: ।
ஏகாகீ ரத²மாரூட: ⁴ கதிசித்ஸேவகைர்வ்ரு’த: ॥ 35॥
ஸைந்யம் ச ப்ரு’ஷ்ட²தஸ்தஸ்ய ஸமாயாதி ஶநை: ஶநை: ।
த்³ரு’ஷ்டஸ்தஸ்யா வயஸ்யாபி⁴ர்தூ³ரத: பார்தி²வஸ்ததா³ ॥ 36॥
மந்தோ³த³ர்யை ததா² ப்ரோக்தம் ஸமாயாதி நர: பதி² ।
ரதா²ரூடோ⁴ மஹாபா³ஹூ ரூபவாந்மத³நோऽபர: ॥ 37॥
மந்யேऽஹம் ந்ரு’பதி: கஶ்சித்ப்ராப்தோ பா⁴க்³யவஶாதி³ஹ ।
ஏவம் ப்³ருவத்யாம் தத்ராஸௌ கோஸலேந்த்³ர:ஸமாக³த: ॥ 38॥
த்³ரு’ஷ்ட்வா தாமஸிதாபாங்கீ³ம் விஸ்மயம் ப்ராப பூ⁴பதி: ।
உத்தீர்ய ஸ ரதா²த்தூர்ணம் பப்ரச்ச² பரிசாரிகாம் ॥ 39॥
கேயம் பா³லா விஶாலாக்ஷீ கஸ்ய புத்ரீ வதா³ஶு மே ।
ஏவம் ப்ரு’ஷ்டா து ஸைரந்த்⁴ரீ தமுவாச ஶுசிஸ்மிதா ॥ 40॥
ப்ரத²மம் ப்³ரூஹி மே வீர ப்ரு’ச்சா²மி த்வாம் ஸுலோசந ।
கோऽஸி த்வம் கிமிஹாயாத: கிம் கார்யம் வத³ஸாம்ப்ரதம் ॥ 41॥
இதி ப்ரு’ஷ்டஸ்து ஸைரந்த்⁴ர்யா தாமுவாச மஹீபதி: ।
கோஸலோ நாம தே³ஶோऽஸ்தி ப்ரு’தி²வ்யாம் பரமாத்³பு⁴த: ॥ 42॥
தஸ்ய பாலயிதா சாஹம் வீரஸேநாபி⁴த: ⁴ ப்ரியே ।
வாஹிநீ ப்ரு’ஷ்ட²த: காமம் ஸமாயாதி சதுர்விதா⁴ ॥ 43॥

மார்க³ப்⁴ரமாதி³ஹ ப்ராப்தம் வித்³தி⁴ மாம் கோஸலாதி⁴பம் ।
ஸைரந்த்⁴ர்யுவாச ।
சந்த்³ரஸேநஸுதா ராஜந்நாம்நா மந்தோ³த³ரீ கில ॥ 44॥
உத்³யாநே ரந்துகாமேயம் ப்ராப்தா கமலலோசநா ।
ஶ்ருத்வா தத்³பா⁴ஷிதம் ராஜா ப்ரத்யுவாச ப்ரஸாதி⁴காம் ॥ 45॥
ஸைரந்த்⁴ரி சதுராஸி த்வம் ராஜபுத்ரீம் ப்ரபோ³த⁴ய ।
ககுத்ஸ்த²வம்ஶஜஶ்சாஹம் ராஜாஸ்மி சாருலோசநே ॥ 46॥
கா³ந்த⁴ர்வேண விவாஹேந பதிம் மாம் குரு காமிநி ।
ந மே பா⁴ர்யாஸ்தி ஸுஶ்ரோணி வயஸோऽத்³பு⁴தயௌவநாம் ॥ 47॥
வாஞ்சா²மி ரூபஸம்பந்நாம் ஸுகுலாம் காமிநீம் கில ।
அத²வா தே பிதா மஹ்யம் விதி⁴நா தா³துமர்ஹதி ॥ 48॥
அநுகூல: பதிஶ்சாஹம் ப⁴விஷ்யாமி ந ஸம்ஶய: ।
மஹிஷ உவாச ।
இத்யாகர்ண்ய வசஸ்தஸ்ய ஸைரந்த்⁴ரீ ப்ராஹ தாம் ததா³ ॥ 49॥
ப்ரஹஸ்ய மது⁴ரம் வாக்யம் காமஶாஸ்த்ரவிஶாரதா³ ।
மந்தோ³த³ரி ந்ரு’ப: ப்ராப்த:ஸூர்யவம்ஶஸமுத்³ப⁴வ: ॥ 50॥
ரூபவாந்ப³லவாந்காந்தோ வயஸா த்வத்ஸம: புந: ।
ப்ரீதிமாந்ந்ரு’பதிர்ஜாதஸ்த்வயி ஸுந்த³ரி ஸர்வதா² ॥ 51॥
பிதாபி தே விஶாலாக்ஷி பரிதப்யதி ஸர்வதா² ।
விவாஹகாலம் தே ஜ்ஞாத்வா த்வாம் ச வைராக்³யஸம்யுதாம் ॥ 52॥
இத்யாஹாஸ்மாந்ஸ ந்ரு’பதிர்விநி:ஶ்வஸ்ய புந: புந: ।
புத்ரீம் ப்ரபோ³த⁴யந்த்வேதாம் ஸைரந்த்⁴ர்ய: ஸேவநே ரதா: ॥ 53॥
வக்தும் ஶக்தா வயம் ந த்வாம் ஹட²த⁴ர்மரதாம் புந: ।
ப⁴ர்து: ஶுஶ்ரூஷணம் ஸ்த்ரீணாம் பரோ த⁴ர்மோऽப்³ரவீந்மநு: ॥ 54॥
ப⁴ர்தாரம் ஸேவமாநா வை நாரீ ஸ்வர்க³மவாப்நுயாத் ।
தஸ்மாத்குரு விஶாலாக்ஷி விவாஹம் விதி⁴பூர்வகம் ॥ 55॥
மந்தா³த³ர்யுவாச ।

நாஹம் பதிம் கரிஷ்யாமி சரிஷ்யே தப அத்³பு⁴தம் ।
நிவாரய ந்ரு’பம் பா³லே கிம் மாம் பஶ்யதி நிஸ்த்ரப: ॥ 56॥
ஸைரந்த்⁴ர்யுவாச ।
து³ர்ஜயோ தே³வி காமோऽஸௌ காலோऽஸௌ து³ரதிக்ரம: ।
தஸ்மாந்மே வசநம் பத்²யம் கர்துமர்ஹஸி ஸுந்த³ரி ॥ 57॥
அந்யதா² வ்யஸநம் நூநமாபதேதி³தி நிஶ்சய: ।
இதி தஸ்யா வச: ஶ்ருத்வா கந்யோவாசாத² தாம் ஸகீ²ம் ॥ 58॥
யத்³யத்³ப⁴வேத்தத்³ப⁴வது தை³வயோகா³த³ஸம்ஶயம் ।
ந விவாஹம் கரிஷ்யேऽஹம் ஸர்வதா² பரிசாரிகே ॥ 59॥
மஹிஷ உவாச ।
இதி தஸ்யாஸ்து நிர்ப³ந்த⁴ம் ஜ்ஞாத்வா ப்ராஹ ந்ரு’பம் புந: ।
க³ச்ச² ராஜந் யதா²காமம் நேயமிச்ச²தி ஸத்பதிம் ॥ 60॥
ந்ரு’பஸ்து தத்³வச: ஶ்ருத்வா நிர்க³த:ஸஹ ஸேநயா ।
கோஸலாந்விமநா பூ⁴த்வா காமிநீம் ப்ரதி நி:ஸ்ப்ரு’ஹ: ॥ 61॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ தே³வீமஹிஷஸம்வாதே³
ராஜபுத்ரீமந்தோ³த³ரீவ்ரு’த்தவர்ணநம் நாம ஸப்தத³ஶோऽத்⁴யாய: ॥ 5.17॥

5.18அஷ்டாத³ஶோऽத்⁴யாய: । மஹிஷாஸுரவத: ⁴ ।
மஹிஷ உவாச ।
தஸ்யாஸ்து ப⁴கி³நீ கந்யா நாம்நா சேந்து³மதீ ஶுபா⁴ ।
விவாஹயோக்³யா ஸஞ்ஜாதா ஸுரூபாவரஜா யதா³ ॥ 1॥
தஸ்யா விவாஹ:ஸம்வ்ரு’த்த:ஸஞ்ஜாதஶ்ச ஸ்வயம்வர: ।
ராஜாநோ ப³ஹுதே³ஶீயா:ஸங்க³தாஸ்தத்ர மண்ட³பே ॥ 2॥
தயா வ்ரு’தோ ந்ரு’ப: கஶ்சித்³ப³லவாந் ரூபஸம்யுத: ।
குலஶீலஸமாயுக்த:ஸர்வலக்ஷணஸம்யுத: ॥ 3॥
ததா³ காமாதுரா ஜாதா விடம் வீக்ஷ்ய ந்ரு’பம் து ஸா ।
சகமே தை³வயோகா³த்து ஶட²ம் சாதுர்யபூ⁴ஷிதம் ॥ 4॥

பிதரம் ப்ராஹ தந்வங்கீ³ விவாஹம் குரு மே பித: ।
இச்சா² மேऽத்³ய ஸமுத்³பூ⁴தா த்³ரு’ஷ்ட்வா மத்³ராதி⁴பம் த்விஹ ॥ 5॥
சந்த்³ரஸேநோऽபி தச்ச்²ருத்வா புத்ர்யா யத்³பா⁴ஷிதம் ரஹ: ।
ப்ரஸந்நேந ச மநஸா தத்கார்யே தத்பரோऽப⁴வத் ॥ 6॥
தமாஹூய ந்ரு’பம் கே³ஹே விவாஹவிதி⁴நா த³தௌ³ ।
கந்யாம் மந்தோ³த³ரீம் தஸ்மை பாரிப³ர்ஹம் ததா² ப³ஹு ॥ 7॥
சாருதே³ஷ்ணோऽபி தாம் ப்ராப்ய ஸுந்த³ரீம் முதி³தோऽப⁴வத் ।
ஜகா³ம ஸ்வக்³ரு’ஹம் துஷ்டோ ராஜாபி ஸஹித:ஸ்த்ரியா ॥ 8॥
ரேமே ந்ரு’பதிஶார்தூ³ல: காமிந்யா ப³ஹுவாஸராந் ।
கதா³சித்³தா³ஸபத்ந்யா ஸ ரமமாணோ ரஹ: கில ॥ 9॥
ஸைரந்த்⁴ர்யா கதி²தம் தஸ்யை தயா த்³ரு’ஷ்ட: பதிஸ்ததா² ।
உபாலம்ப⁴ம் த³தௌ³ தஸ்மை ஸ்மிதபூர்வம் ருஷாந்விதா ॥ 10॥
கதா³சித³பி ஸாமாந்யாம் ரஹோ ரூபவதீம் ந்ரு’ப: ।
க்ரீட³யँல்லாலயந்த்³ரு’ஷ்ட: கே²த³ம் ப்ராப ததை³வ ஸா ॥ 11॥
ந ஜ்ஞாதோऽயம் ஶட:² பூர்வம் யதா³ த்³ரு’ஷ்ட:ஸ்வயம்வரே ।
கிம் க்ரு’தம் து மயா மோஹாத்³வஞ்சிதாஹம் ந்ரு’பேண ஹ ॥ 12॥
கிம் கரோம்யத்³ய ஸந்தாபம் நிர்லஜ்ஜே நிர்க்⁴ரு’ணே ஶடே² ।
கா ப்ரீதிரீத்³ரு’ஶே பத்யௌ தி⁴க³த்³ய மம ஜீவிதம் ॥ 13॥
அத்³யப்ரப்⁴ரு’தி ஸம்ஸாரே ஸுக²ம் த்யக்தம் மயா க²லு ।
பதிஸம்போ⁴க³ஜம் ஸர்வம் ஸந்தோஷோऽத்³ய மயா க்ரு’த: ॥ 14॥
அகர்தவ்யம் க்ரு’தம் கார்யம் தஜ்ஜாதம் து:³க²த³ம் மம ।
தே³ஹத்யாக:³ க்ரியதே சேத்³த⁴த்யாதீவ து³ரத்யயா ॥ 15॥
பித்ரு’கே³ஹம் வ்ரஜாம்யாஶு தத்ராபி ந ஸுக²ம் ப⁴வேத் ।
ஹாஸ்யயோக்³யா ஸகீ²நாம் து ப⁴வேயம் நாத்ர ஸம்ஶய: ॥ 16॥
தஸ்மாத³த்ரைவ ஸம்வாஸோ வைராக்³யயுதயா மயா ।
கர்தவ்ய: காலயோகே³ந த்யக்த்வா காமஸுக²ம் புந: ॥ 17॥
மஹிஷ உவாச ।
இதி ஸஞ்சிந்த்ய ஸா நாரீ து:³க²ஶோகபராயணா ।

ஸ்தி²தா பதிக்³ரு’ஹம் த்யக்த்வா ஸுக²ம் ஸம்ஸாரஜம் தத: ॥ 18॥
தஸ்மாத்த்வமபி கல்யாணி மாமநாத்³ரு’த்ய பூ⁴பதிம் ।
அந்யம் காபுருஷம் மந்த³ம் காமார்தா ஸம்ஶ்ரயிஷ்யஸி ॥ 19॥
வசநம் குரு மே தத்²யம் நாரீணாம் பரமம் ஹிதம் ।
அக்ரு’த்வா பரமம் ஶோகம் லப்ஸ்யஸே நாத்ர ஸம்ஶய: ॥ 20॥
தே³வ்யுவாச ।
மந்தா³த்மந் க³ச்ச² பாதாலம் யுத்³த⁴ம் வா குரு ஸாம்ப்ரதம் ।
ஹத்வா த்வாமஸுராந்ஸர்வாந்க³மிஷ்யாமி யதா²ஸுக²ம் ॥ 21॥
யதா³ யதா³ஹிஸாதூ⁴நாம் து:³க²ம் ப⁴வதி தா³நவ ।
ததா³ தேஷாம் ச ரக்ஷார்த²ம் தே³ஹம் ஸந்தா⁴ரயாம்யஹம் ॥ 22॥
அரூபாயாஶ்ச மே ரூபமஜந்மாயாஶ்ச ஜந்ம ச ।
ஸுராணாம் ரக்ஷணார்தா²ய வித்³தி⁴ தை³த்ய விநிஶ்சிதம் ॥ 23॥
ஸத்யம் ப்³ரவீமி ஜாநீஹி ப்ரார்தி²தாஹம் ஸுரை: கில ।
த்வத்³வதா⁴ர்த²ம் ஹயாரே த்வாம் ஹத்வா ஸ்தா²ஸ்யாமி நிஶ்சலா ॥ 24॥
தஸ்மாத்³யுத்⁴யஸ்வ வா க³ச்ச² பாதாலமஸுராலயம் ।
ஸர்வதா² த்வாம் ஹநிஷ்யாமி ஸத்யமேதத்³ ப்³ரவீம்யஹம் ॥ 25॥
வ்யாஸ உவாச ।
இத்யுக்த:ஸ தயா தே³வ்யா த⁴நுராதா³ய தா³நவ: ।
யுத்³த⁴காம:ஸ்தி²தஸ்தத்ர ஸங்க்³ராமாங்க³ணபூ⁴மிஷு ॥ 26॥
முமோச தரஸா பா³ணாந்கர்ணாக்ரு’ஷ்டாஞ்சி²லாஶிதாந் ।
தே³வீ சிச்சே²த³ தாந்பா³ணை: க்ரோதா⁴ந்முக்தைரயோமுகை:² ॥ 27॥
தயோ: பரஸ்பரம் யுத்³த⁴ம் ஸம்ப³பூ⁴வ ப⁴யப்ரத³ம் ।
தே³வாநாம் தா³நவாநாஞ்ச பரஸ்பரஜயைஷிணாம் ॥ 28॥
மத்⁴யே து³ர்த⁴ர ஆக³த்ய முமோச ச ஶிலீமுகா²ந் ।
தே³வீம் ப்ரதி விஷாஸக்தாந்கோபயந்நதிதா³ருணாந் ॥ 29॥
ததோ ப⁴க³வதீ க்ருத்³தா⁴ தம் ஜகா⁴ந ஶிதை: ஶரை: ।
து³ர்த⁴ரஸ்து பபாதோர்வ்யாம் க³தாஸுர்கி³ரிஶ‍்ரு’ங்க³வத் ॥ 30॥
தம் ததா² நிஹதம் த்³ரு’ஷ்ட்வா த்ரிநேத்ர: பரமாஸ்த்ரவித் ।

ஆக³த்ய ஸப்தபி⁴ர்பா³ணைர்ஜகா⁴ந பரமேஶ்வரீம் ॥ 31॥
அநாக³தாம்ஸ்து சிச்சே²த³ தே³வீ தாந்விஶிகை:² ஶராந் ।
த்ரிஶூலேந த்ரிநேத்ரம் து ஜகா⁴ந ஜக³த³ம்பி³கா ॥ 32॥
அந்த⁴கஸ்த்வாஜகா³மாஶு ஹதம் த்³ரு’ஷ்ட்வா த்ரிலோசநம் ।
க³த³யா லோஹமய்யாऽऽஶு ஸிம்ஹம் விவ்யாத⁴ மஸ்தகே ॥ 33॥
ஸிம்ஹஸ்து நக²கா⁴தேந தம் ஹத்வா ப³லவத்தரம் ।
சகா²த³ தரஸா மாம்ஸமந்த⁴கஸ்ய ருஷாந்வித: ॥ 34॥
தாந் ரணே நிஹதாந்வீக்ஷ்ய தா³நவோ விஸ்மயம் க³த: ।
சிக்ஷேப தரஸா பா³ணாநதிதீக்ஷ்ணாஞ்சி²லாஶிதாந் ॥ 35॥
த்³விதா⁴ சக்ரே ஶராந்தே³வீ தாநப்ராப்தாஞ்சி²லீமுகை:² ।
க³த³யா தாட³யாமாஸ தை³த்யம் வக்ஷஸி சாம்பி³கா ॥ 36॥
ஸ க³தா³பி⁴ஹதோ மூர்ச்சா²மவாபாமரபா³த⁴க: ।
விஷஹ்ய பீடா³ம் பாபாத்மா புநராக³த்ய ஸத்வர: ॥ 37॥
ஜகா⁴ந க³த³யா ஸிம்ஹம் மூர்த்⁴நி க்ரோத⁴ஸமந்வித: ।
ஸிம்ஹோऽபி நக²கா⁴தேந தம் த³தா³ர மஹாஸுரம் ॥ 38॥
விஹாய பௌருஷம் ரூபம் ஸோऽபி ஸிம்ஹோ ப³பூ⁴வ ஹ ।
நகை²ர்விதா³ரயாமாஸ தே³வீஸிம்ஹம் மதோ³த்கடம் ॥ 39॥
தஞ்ச கேஸரிணம் வீக்ஷ்ய தே³வீ க்ருத்³தா⁴ ஹ்யயோமுகை:² ।
ஶரைரவாகிரத்தீக்ஷ்ணை: க்ரூரைராஶீவிஷைரிவ ॥ 40॥
த்யக்த்வா ஸ ஹரிரூபம் து க³ஜோ பூ⁴த்வா மத³ஸ்ரவ: ।
ஶைலஶ‍்ரு’ங்க³ம் கரே க்ரு’த்வா சிக்ஷேப சண்டி³காம் ப்ரதி ॥ 41॥
ஆக³ச்ச²ந்தம் கி³ரே: ஶ‍்ரு’ங்க³ம் தே³வீ பா³ணை: ஶிலாஶிதை: ।
சகார திலஶ: க²ண்டா³ஞ்ஜஹாஸ ஜக³த³ம்பி³கா ॥ 42॥
உத்பத்ய ச ததா³ஸிம்ஹஸ்தஸ்ய மூர்த்⁴நி வ்யவஸ்தி²த: ।
நகை²ர்விதா³ரயாமாஸ மஹிஷம் க³ஜரூபிணம் ॥ 43॥
விஹாய க³ஜரூபம் ச ப³பூ⁴வாஷ்டாபதீ³ ததா² ।
ஹந்துகாமோ ஹரிம் கோபாத்³தா³ருணோ ப³லவத்தர: ॥ 44॥

தம் வீக்ஷ்ய ஶரப⁴ம் தே³வீ க²ட்³கே³ந ஸா ருஷாந்விதா ।
உத்தமாங்கே³ ஜகா⁴நாஶு ஸோऽபி தாம் ப்ராஹரத்ததா³ ॥ 45॥
தயோ: பரஸ்பரம் யுத்³த⁴ம் ப³பூ⁴வாதிப⁴யப்ரத³ம் ।
மாஹிஷம் ரூபமாஸ்தா²ய ஶ‍்ரு’ங்கா³ப்⁴யாம் ப்ராஹரத்ததா³ ॥ 46॥
புச்ச²ப்ரப்⁴ரமணேநாஶு ஶ‍்ரு’ங்கா³கா⁴தைர்மஹாஸுர: ।
தாட³யாமாஸ தந்வங்கீ³ம் கோ⁴ரரூபோ ப⁴யாநக: ॥ 47॥
புச்சே²ந பர்வதாஞ்ச்²ரு’ங்கே³ க்³ரு’ஹீத்வா ப்⁴ராமயந்ப³லாத் ।
ப்ரேஷயாமாஸ பாபாத்மா ப்ரஹஸந்பரயா முதா³ ॥ 48॥
தாமுவாச ப³லோந்மத்தஸ்திஷ்ட² தே³வி ரணாங்க³ணே ।
அத்³யாஹம் த்வாம் ஹநிஷ்யாமி ரூபயௌவநபூ⁴ஷிதாம் ॥ 49॥
மூர்கா²ஸி மத³மத்தாத்³ய யந்மயா ஸஹ ஸங்க³ரம் ।
கரோஷி மோஹிதாதீவ ம்ரு’ஷா ப³லவதீ க²ரா ॥ 50॥
ஹத்வா த்வாம் நிஹநிஷ்யாமி தே³வாந்கபடபண்டி³தாந் ।
யே நாரீம் புரத: க்ரு’த்வா ஜேதுமிச்ச²ந்தி மாம் ஶடா:² ॥ 51॥
தே³வ்யுவாச ।
மா க³ர்வம் குரு மந்தா³த்மம்ஸ்திஷ்ட² திஷ்ட² ரணாங்க³ணே ।
கரிஷ்யாமி நிராதங்காந்ஹத்வா த்வாம் ஸுரஸத்தமாந் ॥ 52॥
பீத்வாத்³ய மாத⁴வீம் மிஷ்டாம் ஶாதயாமி ரணேऽத⁴ம ।
தே³வாநாம் து:³க²த³ம் பாபம் முநீநாம் ப⁴யகாரகம் ॥ 53॥
வ்யாஸ உவாச ।
இத்யுக்த்வா சஷகம் ஹைமம் க³ஹீத்வா ஸுரயா யுதம் ।
பபௌ புந: புந: க்ரோதா⁴த்³த⁴ந்துகாமா மஹாஸுரம் ॥ 54॥
பீத்வா த்³ராக்ஷாஸவம் மிஷ்டம் ஶூலமாதா³ய ஸத்வரா ।
து³த்³ராவ தா³நவம் தே³வீ ஹர்ஷயந்தே³வதாக³ணாந் ॥ 55॥
தே³வாஸ்தாம் துஷ்டுவு: ப்ரேஷ்ணா சக்ரு:குஸுமவர்ஷணம் ।
ஜய ஜீவேதி தே ப்ரோசுர்து³ந்து³பீ⁴நாஞ்ச நி:ஸ்வநை: ॥ 56॥
ரு’ஷய:ஸித்³த⁴க³ந்த⁴ர்வா: பிஶாசோரக³சாரணா: ।
கிந்நரா: ப்ரேக்ஷ்ய ஸங்க்³ராமம் முதி³தா க³க³நே ஸ்தி²தா: ॥ 57॥

ஸோऽபி நாநாவிதா⁴ந்தே³ஹாந்க்ரு’த்வா க்ரு’த்வா புந: புந: ।
மாயாமயாஞ்ஜகா⁴நாஜௌ தே³வீம் கபடபண்டி³த: ॥ 58॥
சண்டி³காபி ச தம் பாபம் த்ரிஶூலேந ப³லாத்³த்⁴ரு’தி³ ।
தாட³யாமாஸ தீக்ஷ்ணேந க்ரோதா⁴த³ருணலோசநா ॥ 59॥
தாடி³தோऽஸௌ பபாதோர்வ்யாம் மூர்ச்சா²மாப முஹூர்தகம் ।
புநருத்தா²ய சாமுண்டா³ம் பத்³ப்⁴யாம் வேகா³த³தாட³யத் ॥ 60॥
விநிஹத்ய பதா³கா⁴தைர்ஜஹாஸ ச முஹுர்முஹு: ।
ருராவ தா³ருணம் ஶப்³த³ம் தே³வாநாம் ப⁴யகாரகம் ॥ 61॥
ததோ தே³வீ ஸஹஸ்ராரம் ஸுநாப⁴ம் சக்ரமுத்தமம் ।
கரே க்ரு’த்வா ஜகா³தோ³ச்சை:ஸம்ஸ்தி²தம் மஹிஷாஸுரம் ॥ 62॥
பஶ்ய சக்ரம் மதா³ந்தா⁴த்³ய தவ கண்ட²நிக்ரு’ந்தநம் ।
க்ஷணமாத்ரம் ஸ்தி²ரோ பூ⁴த்வா யமலோகம் வ்ரஜாது⁴நா ॥ 63॥
இத்யுக்த்வா தா³ருணம் சக்ரம் முமோச ஜக³த³ம்பி³கா ।
ஶிரஶ்சி²ந்நம் ரதா²ங்கே³ந தா³நவஸ்ய ததா³ ரணே ॥ 64॥
ஸுஸ்ராவ ருதி⁴ரம் சோஷ்ணம் கண்ட²நாலாத்³ கி³ரேர்யதா² ।
கை³ரிகாத்³யருணம் ப்ரௌட⁴ம் ப்ரவாஹமிவ நைர்ஜ²ரம் ॥ 65॥
கப³ந்த⁴ஸ்தஸ்ய தை³த்யஸ்ய ப்⁴ரமந்வை பதித:க்ஷிதௌ ।
ஜயஶப்³த³ஶ்ச தே³வாநாம் ப³பூ⁴வ ஸுக²வர்த⁴ந: ॥ 66॥
ஸிம்ஹஸ்த்வதிப³லஸ்தத்ர பலாயநபராநத² ।
தா³நவாந்ப⁴க்ஷயாமாஸ க்ஷுதா⁴ர்த இவ ஸங்க³ரே ॥ 67॥
ம்ரு’தே ச மஹிஷே க்ரூரே தா³நவா ப⁴யபீடி³தா: ।
ம்ரு’தஶேஷாஶ்ச யே கேசித்பாதாலம் தே யயுர்ந்ரு’ப ॥ 68॥
ஆநந்த³ம் பரமம் ஜக்³முர்தே³வாஸ்தஸ்மிந்நிபாதிதே ।
முநயோ மாநவாஶ்சைவ யே சாந்யே ஸாத⁴வ:க்ஷிதௌ ॥ 69॥
சண்டி³காபி ரணம் த்யக்த்வா ஶுபே⁴ தே³ஶேऽத²ஸம்ஸ்தி²தா ।
தே³வாஸ்தத்ராயயு: ஶீக்⁴ரம் ஸ்தோதுகாமா:ஸுக²ப்ரதா³ம் ॥ 70॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴

மஹிஷாஸுரவதோ⁴ நாமாஷ்டாத³ஶோऽத்⁴யாய: ॥ 5.18॥

5.19 ஏகோநவிம்ஶோऽத்⁴யாய: । தே³வீஸாந்த்வநம் ।
வ்யாஸ உவாச ।
அத² ப்ரமுதி³தா:ஸர்வே தே³வா இந்த்³ரபுரோக³மா: ।
மஹிஷம் நிஹதம் த்³ரு’ஷ்ட்வா துஷ்டுவுர்ஜக³த³ம்பி³காம் ॥ 1॥
தே³வா ஊசு: ।
ப்³ரஹ்மா ஸ்ரு’ஜத்யவதி விஷ்ணுரித³ம் மஹேஶ:

ஶக்த்யா தவைவ ஹரதே நநு சாந்தகாலே ॥
ஈஶா ந தேऽபி ச ப⁴வந்தி தயா விஹீநா-
ஸ்தஸ்மாத்த்வமேவ ஜக³த:ஸ்தி²திநாஶகர்த்ரீ ॥ 2॥
கீர்திர்மதி:ஸ்ம்ரு’திக³தீ கருணா த³யா த்வம்
ஶ்ரத்³தா⁴ த்⁴ரு’திஶ்ச வஸுதா⁴ கமலாஜபா ச ।
புஷ்டி: கலாத² விஜயா கி³ரிஜா ஜயா த்வம்
துஷ்டி: ப்ரமா த்வமஸி பு³த்³தி⁴ருமா ரமா ச ॥ 3॥
வித்³யா க்ஷமா ஜக³தி காந்திரபீஹ மேதா⁴
ஸர்வம் த்வமேவ விதி³தா பு⁴வநத்ரயேऽஸ்மிந் ।
ஆபி⁴ர்விநா தவ து ஶக்திபி⁴ராஶு கர்தும்
கோ வா க்ஷம:ஸகலலோகநிவாஸபூ⁴மே ॥ 4॥
த்வம் தா⁴ரணா நநு ந சேத³ஸிகூர்மநாகௌ³

த⁴ர்தும் க்ஷமௌ கத²மிலாமபி தௌ ப⁴வேதாம் ।
ப்ரு’த்²வீ ந சேத்த்வமஸி வா க³க³நே கத²ம் ஸ்தா²-
ஸ்யத்யேதத³ம்ப³ நிகி²லம் ப³ஹுபா⁴ரயுக்தம் ॥ 5॥
யே வா ஸ்துவந்தி மநுஜா அமராந்விமூடா⁴
மாயாகு³ணைஸ்தவ சதுர்முக²விஷ்ணுருத்³ராந் ।
ஶுப்⁴ராம்ஶுவஹ்நியமவாயுக³ணேஶமுக்²யாந்
கிம் த்வாம்ரு’தே ஜநநி தே ப்ரப⁴வந்தி கார்யே ॥ 6॥
யே ஜுஹ்வதி ப்ரவிததேऽல்பதி⁴யோऽம்ப³ யஜ்ஞே
வஹ்நௌ ஸுராந்ஸமதி⁴க்ரு’த்ய ஹவி:ஸம்ரு’த்³த⁴ம் ।

ஸ்வாஹா ந சேத்த்வமஸி தே கத²மாபுரத்³தா⁴
த்வாமேவ கிம் ந ஹி யஜந்தி ததோ ஹி மூடா: ⁴ ॥ 7॥
போ⁴க³ப்ரதா³ஸி ப⁴வதீஹ சராசராணாம்
ஸ்வாம்ஶைர்த³தா³ஸி க²லு ஜீவநமேவ நித்யம் ।
ஸ்வீயாந்ஸுராஞ்ஜநநி போஷயஸீஹ யத்³வ-

த்தத்³வத்பராநபி ச பாலயஸீதி ஹேதோ: ॥ 8॥
மாத:ஸ்வயம்விரசிதாந்விபிநே விநோதா³-
த்³வந்த்⁴யாந்பலாஶரஹிதாம்ஶ்ச கடூம்ஶ்ச வ்ரு’க்ஷாந் ।
நோச்சே²த³யந்தி புருஷா நிபுணா: கத²ஞ்சி-
த்தஸ்மாத்த்வமப்யதிதராம் பரிபாஸி தை³த்யாந் ॥ 9॥
யத்த்வம் து ஹம்ஸி ரணமூர்த்⁴நி ஶரைரராதீ-
ந்தே³வாங்க³நாஸுரதகேலிமதீந்விதி³த்வா ।
தே³ஹாந்தரேऽபி கருணாரஸமாத³தா³நா
தத்தே சரித்ரமித³மீப்ஸிதபூரணாய ॥ 10॥
சித்ரம் த்வமீ யத³ஸுபீ⁴ ரஹிதா ந ஸந்தி
த்வச்சிந்திதேந த³நுஜா: ப்ரதி²தப்ரபா⁴வா: ।
யேஷாம் க்ரு’தே ஜநநி தே³ஹநிப³ந்த⁴நம் தே
க்ரீடா³ரஸஸ்தவ ந சாந்யதரோऽத்ர ஹேது: ॥ 11॥
ப்ராப்தே கலாவஹஹ து³ஷ்டதரே ச காலே
ந த்வாம் ப⁴ஜந்தி மநுஜா நநு வஞ்சிதாஸ்தே ।
தூ⁴ர்தை: புராணசதுரைர்ஹரிஶங்கராணாம்
ஸேவாபராஶ்ச விஹிதாஸ்தவ நிர்மிதாநாம் ॥ 12॥
ஜ்ஞாத்வா ஸுராம்ஸ்தவ வஶாநஸுரார்தி³தாம்ஶ்ச
யே வை ப⁴ஜந்தி பு⁴வி பா⁴வயுதா விப⁴க்³நாந் ।
த்⁴ரு’த்வா கரே ஸுவிமலம் க²லு தீ³பகம் தே
கூபே பதந்தி மநுஜா விஜலேऽதிகோ⁴ரே ॥ 13॥
வித்³யா த்வமேவ ஸுக²தா³ஸுக²தா³ப்யவித்³யா
மாதஸ்த்வமேவ ஜநநார்திஹரா நராணாம் ।
மோக்ஷார்தி²பி⁴ஸ்து கலிதா கில மந்த³தீ⁴பி⁴-
ர்நாராதி⁴தா ஜநநி போ⁴க³பரைஸ்ததா²ஜ்ஞை: ॥ 14॥

ப்³ரஹ்மா ஹரஶ்ச ஹரிரப்யநிஶம் ஶரண்யம்
பாதா³ம்பு³ஜம் தவ ப⁴ஜந்தி ஸுராஸ்ததா²ந்யே ।
தத்³வை ந யேऽல்பமதயோ மநஸா ப⁴ஜந்தி
ப்⁴ராந்தா: பதந்தி ஸததம் ப⁴வஸாக³ரே தே ॥ 15॥
சண்டி³ த்வத³ங்க்⁴ரிஜலஜோத்த²ரஜ:ப்ரஸாதை³-
ர்ப்³ரஹ்மா கரோதி ஸகலம் பு⁴வநம் ப⁴வாதௌ³ ।
ஶௌரிஶ்ச பாதி க²லு ஸம்ஹரதே ஹரஸ்து
த்வாம் ஸேவதே ந மநுஜஸ்த்விஹ து³ர்ப⁴கோ³ऽஸௌ ॥ 16॥
வாக்³தே³வதா த்வமஸி தே³வி ஸுராஸுராணாம்
வக்தும் ந தேऽமரவரா: ப்ரப⁴வந்தி ஶக்தா: ।
த்வம் சேந்முகே² வஸஸி நைவ யதை³வ தேஷாம்
யஸ்மாத்³ப⁴வந்தி மநுஜா ந ஹி தத்³விஹீநா: ॥ 17॥
ஶப்தோ ஹரிஸ்து ப்⁴ரு’கு³ணா குபிதேந காமம்
மீநோ ப³பூ⁴வ கமட:² க²லு ஸூகரஸ்து ।
பஶ்சாந்ந்ரு’ஸிம்ஹ இதி யஶ்ச²லக்ரு’த்³த⁴ராயாம்
தாந்ஸேவதாம் ஜநநி ம்ரு’த்யுப⁴யம் ந கிம் ஸ்யாத் ॥ 18॥
ஶம்போ:⁴ பபாத பு⁴வி லிங்க³மித³ம் ப்ரஸித்³த⁴ம்
ஶாபேந தேந ச ப்⁴ரு’கோ³ர்விபிநே க³தஸ்ய ।
தம் யே நரா பு⁴வி ப⁴ஜந்தி கபாலிநம் து
தேஷாம் ஸுக²ம் கத²மிஹாபி பரத்ர மாத: ॥ 19॥
யோऽபூ⁴த்³ க³ஜாநநக³ணாதி⁴பதிர்மஹேஶா-
த்தம் யே ப⁴ஜந்தி மநுஜா விதத²ப்ரபந்நா: ।
ஜாநந்தி தே ந ஸகலார்த²ப²லப்ரதா³த்ரீம்
த்வாம் தே³வி விஶ்வஜநநீம் ஸுக²ஸேவநீயாம் ॥ 20॥
சித்ரம் த்வயாரிஜநதாபி த³யார்த்³ரபா⁴வா-
த்³த⁴த்வா ரணே ஶிதஶரைர்க³மிதா த்³யுலோகம் ।
நோசேத்ஸ்வகர்மநிசிதே நிரயே நிதாந்தம்
து:³கா²திது:³க²க³திமாபத³மாபதேத்ஸா ॥ 21॥
ப்³ரஹ்மா ஹரஶ்ச ஹரிரப்யுத க³ர்வபா⁴வா-

ஜ்ஜாநந்தி தேऽபி விபு³தா⁴ ந தவ ப்ரபா⁴வம் ।
கேऽந்யே ப⁴வந்தி மநுஜா விதி³தும் ஸமர்தா:²
ஸம்மோஹிதாஸ்தவ கு³ணைரமிதப்ரபா⁴வை: ॥ 22॥
க்லிஶ்யந்தி தேऽபி முநயஸ்தவ து³ர்விபா⁴வ்யம்
பாதா³ம்பு³ஜம் ந ஹி ப⁴ஜந்தி விமூட⁴சித்தா: ।
ஸூர்யாக்³நிஸேவநபரா: பரமார்த²தத்த்வம்
ஜ்ஞாதம் ந தை: ஶ்ருதிஶதைரபி வேத³ஸாரம் ॥ 23॥
மந்யே கு³ணாஸ்தவ பு⁴வி ப்ரதி²தப்ரபா⁴வா:
குர்வந்தி யே ஹி விமுகா²ந்நநு ப⁴க்திபா⁴வாத் ।
லோகாந்ஸ்வபு³த்³தி⁴ரசிதைர்விவிதா⁴க³மைஶ்ச
விஷ்ண்வீஶபா⁴ஸ்கரக³ணேஶபராந்விதா⁴ய ॥ 24॥
குர்வந்தி யே தவ பதா³த்³விமுகா²ந்நராக்³ர்யா-
ந்ஸ்வோக்தாக³மைர்ஹரிஹரார்சநப⁴க்தியோகை:³ ।
தேஷாம் ந குப்யஸி த³யாம் குருஷேऽம்பி³கே த்வம்
தாந்மோஹமந்த்ரநிபுணாந்ப்ரத²யஸ்யலம் ச ॥ 25॥
துர்யே யுகே³ ப⁴வதி சாதிப³லம் கு³ணஸ்ய
துர்யஸ்ய தேந மதி²தாந்யஸதா³க³மாநி ।
த்வாம் கோ³பயந்தி நிபுணா: கவய: கலௌ வை
த்வத்கல்பிதாந்ஸுரக³ணாநபி ஸம்ஸ்துவந்தி ॥ 26॥
த்⁴யாயந்தி முக்திப²லதா³ம் பு⁴வி யோக³ஸித்³தா⁴ம்
வித்³யாம் பராஞ்ச முநயோऽதிவிஶுத்³த⁴ஸத்த்வா: ।
தே நாப்நுவந்தி ஜநநீஜட²ரே து து:³க²ம்
த⁴ந்யாஸ்த ஏவ மநுஜாஸ்த்வயி யே விலீநா: ॥ 27॥
சிச்ச²க்திரஸ்தி பரமாத்மநி யேந ஸோऽபி
வ்யக்தோ ஜக³த்ஸு விதி³தோ ப⁴வக்ரு’த்யகர்தா ।
கோऽந்யஸ்த்வயா விரஹித: ப்ரப⁴வத்யமுஷ்மிந்
கர்தும் விஹர்துமபி ஸஞ்சலிதும் ஸ்வஶக்த்யா ॥ 28॥
தத்த்வாநி சித்³விரஹிதாநி ஜக³த்³விதா⁴தும்
கிம் வா க்ஷமாணி ஜக³த³ம்ப³ யதோ ஜடா³நி ।
கிம் சேந்த்³ரியாணி கு³ணகர்மயுதாநி ஸந்தி

தே³வி த்வயா விரஹிதாநி ப²லம் ப்ரதா³தும் ॥ 29॥
தே³வா மகே²ஷ்வபி ஹுதம் முநிபி: ⁴ ஸ்வபா⁴க³ம்
க்³ரு’ஹ்ணீயுரம்ப³ விதி⁴வத்ப்ரதிபாதி³தம் கிம் ।
ஸ்வாஹா ந சேத்த்வமஸி தத்ர நிமித்தபூ⁴தா
தஸ்மாத்த்வமேவ நநு பாலயஸீவ விஶ்வம் ॥ 30॥
ஸர்வம் த்வயேத³மகி²லம் விஹிதம் ப⁴வாதௌ³

த்வம் பாஸி வை ஹரிஹரப்ரமுகா²ந்தி³கீ³ஶாந் ।
காலேऽத்ஸி விஶ்வமபி தே சரிதம் ப⁴வாத்³யம்
ஜாநந்தி நைவ மநுஜா: க்வ நு மந்த³பா⁴க்³யா: ॥ 31॥
ஹத்வாஸுரம் மஹிஷரூபத⁴ரம் மஹோக்³ரம்
மாதஸ்த்வயா ஸுரக³ண: கில ரக்ஷிதோऽயம் ।
காம் தே ஸ்துதிம் ஜநநி மந்த³தி⁴யோ விதா³மோ
வேதா³ க³திம் தவ யதா²ர்த²தயா ந ஜக்³மு: ॥ 32॥
கார்யம் க்ரு’தம் ஜக³தி நோ யத³ஸௌ து³ராத்மா
வைரீ ஹதோ பு⁴வநகண்டகது³ர்விபா⁴வ்ய: ।
கீர்தி: க்ரு’தா நநு ஜக³த்ஸு க்ரு’பா விதே⁴யா-
ப்யஸ்மாம்ஶ்ச பாஹி ஜநநி ப்ரதி²தப்ரபா⁴வே ॥ 33॥
வ்யாஸ உவாச ।
ஏவம் ஸ்துதா ஸுரைர்தே³வீ தாநுவாச ம்ரு’து³ஸ்வரா ।
அந்யத்கார்யம் ச து:³ஸாத்⁴யம் ப்³ருவந்து ஸுரஸத்தமா: ॥ 34॥
யதா³ யதா³ஹி தே³வாநாம் கார்யம் ஸ்யாத³திது³ர்க⁴டம் ।
ஸ்மர்தவ்யாஹம் ததா³ ஶீக்⁴ரம் நாஶயிஷ்யாமி சாபத³ம் ॥ 35॥
தே³வா ஊசு: ।
ஸர்வம் க்ரு’தம் த்வயா தே³வி கார்யம் ந: க²லு ஸாம்ப்ரதம் ।
யத³யம் நிஹத: ஶத்ருரஸ்மாகம் மஹிஷாஸுர: ॥ 36॥
ஸ்மரிஷ்யாமோ யதா² தேऽம்ப³ஸதை³வ பத³பங்கஜம் ।
ததா²குரு ஜக³ந்மாதர்ப⁴க்திம் த்வய்யப்யசஞ்சலாம் ॥ 37॥
அபராத⁴ஸஹஸ்ராணி மாதைவ ஸஹதே ஸதா³ ।
இதி ஜ்ஞாத்வா ஜக³த்³யோநிம் ந ப⁴ஜந்தே குதோ ஜநா: ॥ 38॥

த்³வௌ ஸுபர்ணோ து தே³ஹேऽஸ்மிம்ஸ்தயோ:ஸக்²யம் நிரந்தரம் ।
நாந்ய:ஸகா² த்ரு’தீயோऽஸ்தி யோऽபராத⁴ம் ஸஹேத ஹி ॥ 39॥
தஸ்மாஜ்ஜீவ:ஸகா²யம் த்வாம் ஹித்வா கிம் நு கரிஷ்யதி ।
பாபாத்மா மந்த³பா⁴க்³யோऽஸௌ ஸுரமாநுஷயோநிஷு ॥ 40॥
ப்ராப்ய தே³ஹம் ஸுது³ஷ்ப்ராபம் ந ஸ்மரேத்த்வாம் நராத⁴ம: ।
மநஸா கர்மணா வாசா ப்³ரூம:ஸத்யம் புந: புந: ॥ 41॥
ஸுகே² வாப்யத²வா து:³கே² த்வம் ந: ஶரணமத்³பு⁴தம் ।
பாஹி ந:ஸததம் தே³வி ஸர்வைஸ்தவ வராயுதை: ⁴ ॥ 42॥
அந்யதா² ஶரணம் நாஸ்தி த்வத்பாதா³ம்பு³ஜரேணுத: ।
வ்யாஸ உவாச ।
ஏவம் ஸ்துதா ஸுரைர்தே³வீ தத்ரைவாந்தரதீ⁴யத ।
விஸ்மயம் பரமம் ஜக்³முர்தே³வாஸ்தாம் வீக்ஷ்ய நிர்க³தாம் ॥ 43॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴
தே³வீஸாந்த்வநம் நாமைகோநவிம்ஶோऽத்⁴யாய: ॥ 5.19॥

5.20 விம்ஶோऽத்⁴யாய: । மஹிஷவதா⁴நந்தரம் ப்ரு’தி²வீஸுக²வர்ணநம் ।
ஜநமேஜய உவாச -

அதா²த்³பு⁴தம் வீக்ஷ்ய முநே ப்ரபா⁴வம்
தே³வ்யா ஜக³ச்சா²ந்திகரம் பரஞ்ச ।
ந த்ரு’ப்திரஸ்தி த்³விஜவர்ய ஶ‍்ரு’ண்வத:
கதா²ம்ரு’தம் தே முக²பத்³மஜாதம் ॥ 1॥
அந்தர்ஹிதாயாம் ச ததா³ ப⁴வாந்யா
சக்ருஶ்ச கிம் தே³வபுரோக³மாஸ்தே ।
தே³வ்யாஶ்சரித்ர பரமம் பவித்ரம்
து³ராபமேவால்பபுண்யைர்நராணாம் ॥ 2॥
கஸ்த்ரு’ப்திமாப்நோதி கதா²ம்ரு’தேந
பி⁴ந்நோऽல்பபா⁴க்³யாத்படுகர்ணரந்த்⁴ர: ।
பீதேந யேநாமரதாம் ப்ரயாதி

தி⁴க்தாந்நராந் யே ந பிப³ந்தி ஸாத³ரம் ॥ 3॥
லீலாசரித்ரம் ஜக³த³ம்பி³காயா
ரக்ஷாந்விதம் தே³வமஹாமுநீநாம் ।
ஸம்ஸாரவார்தே⁴ஸ்தரணம் நராணாம்
கத²ம் க்ரு’தஜ்ஞா ஹி பரித்யஜேயு: ॥ 4॥
முக்தாஶ்ச யே சைவ முமுக்ஷவஶ்ச
ஸம்ஸாரிணோ ரோக³யுதாஶ்ச கேசித் ।
தேஷாம் ஸதா³ ஶ்ரோத்ரபுடைஶ்ச பேயம்
ஸர்வார்த²த³ம் வேத³விதோ³ வத³ந்தி ॥ 5॥
ததா² விஶேஷேண முநே ந்ரு’பாணாம்
த⁴ர்மார்த²காமேஷு ஸதா³ ரதாநாம் ।
முக்தாஶ்ச யஸ்மாத்க²லு தத்பிப³ந்தி
கத²ம் ந பேயம் ரஹிதைஶ்ச தேப்⁴ய: ॥ 6॥
யை: பூஜிதா பூர்வப⁴வே ப⁴வாநீ
ஸத்குந்த³புஷ்பைரத² சம்பகைஶ்ச ।
பை³ல்வைர்த³லைஸ்தே பு⁴வி போ⁴க³யுக்தா
ந்ரு’பா ப⁴வந்தீத்யநுமேயமேவம் ॥ 7॥
யே ப⁴க்திஹீநா ஸமவாப்ய தே³ஹம்
தம் மாநுஷம் பா⁴ரதபூ⁴மிபா⁴கே³ ।
யைர்நார்சிதா தே த⁴நதா⁴ந்யஹீநா
ரோகா³ந்விதா:ஸந்ததிவர்ஜிதாஶ்ச ॥ 8॥
ப்⁴ரமந்தி நித்யம் கில தா³ஸபூ⁴தா
ஆஜ்ஞாகரா: கேவலபா⁴ரவாஹா: ।
தி³வாநிஶம் ஸ்வார்த²பரா: கதா³பி
நைவாப்நுவந்த்யௌத³ரபூர்திமாத்ரம் ॥ 9॥
அந்தா⁴ஶ்ச மூகா ப³தி⁴ராஶ்ச க²ஞ்ஜா:
குஷ்டா²ந்விதா யே பு⁴வி து:³க²பா⁴ஜ: ।
தத்ராநுமாநம் கவிபி⁴ர்விதே⁴யம்
நாராதி⁴தா தை:ஸததம் ப⁴வாநீ ॥ 10॥

யே ராஜபோ⁴கா³ந்விதரு’த்³தி⁴பூர்ணா:

ஸம்ஸேவ்யமாநா ப³ஹுபி⁴ர்மநுஷ்யை: ।
த்³ரு’ஶ்யந்தி யே வா விப⁴வை:ஸமேதா-
ஸ்தை: பூஜிதாம்பே³த்யநுமேயமேவ ॥ 11॥
தஸ்மாத்ஸத்யவதீஸூநோ தே³வ்யாஶ்சரிதமுத்தமம் ।
கத²யஸ்வ க்ரு’பாம் க்ரு’த்வா த³யாவாநஸி ஸாம்ப்ரதம் ॥ 12॥
ஹத்வா தம் மஹிஷம் பாபம் ஸ்துதா ஸம்பூஜிதா ஸுரை: ।
க்வ க³தா ஸா மஹாலக்ஷ்மீ:ஸர்வதேஜ:ஸமுத்³ப⁴வா ॥ 13॥
கதி²தம் தே மஹாபா⁴க³ க³தாந்தர்தா⁴நமாஶு ஸா ।
ஸ்வர்கே³ வா ம்ரு’த்யுலோகே வா ஸம்ஸ்தி²தா பு⁴வநேஶ்வரீ ॥ 14॥
லயம் க³தா வா தத்ரைவ வைகுண்டே² வா ஸமாஶ்ரிதா ।
அத²வா ஹேமஶைலே ஸா தத்த்வதோ மே வதா³து⁴நா ॥ 15॥
வ்யாஸ உவாச ।
பூர்வம் மயா தே கதி²தம் மணித்³வீபம் மநோஹரம் ।
க்ரீடா³ஸ்தா²நம் ஸதா³ தே³வ்யா வல்லப⁴ம் பரமம் ஸ்ம்ரு’தம் ॥ 16॥
யத்ர ப்³ரஹ்மா ஹரி:ஸ்தா²ணு:ஸ்த்ரீபா⁴வம் தே ப்ரபேதி³ரே ।
புருஷத்வம் புந: ப்ராப்ய ஸ்வாநி கார்யாணி சக்ரிரே ॥ 17॥
ய:ஸுதா⁴ஸிந்து⁴மத்⁴யேऽஸ்தி த்³வீப: பரமஶோப⁴ந: ।
நாநாரூபை:ஸதா³ தத்ர விஹாரம் குருதேऽம்பி³கா ॥ 18॥
ஸ்துதா ஸம்பூஜிதா தே³வை:ஸா தத்ரைவ க³தா ஶிவா ।
யத்ர ஸங்க்ரீட³தே நித்யம் மாயாஶக்தி:ஸநாதநீ ॥ 19॥
தே³வாஸ்தாம் நிர்க³தாம் வீக்ஷ்ய தே³வீம் ஸர்வேஶ்வரீம் ததா² ।
ரவிவம்ஶோத்³ப⁴வம் சக்ருர்பூ⁴மிபாலம் மஹாப³லம் ॥ 20॥
அயோத்⁴யாதி⁴பதிம் வீரம் ஶத்ருக்⁴நம் நாம பார்தி²வம் ।
ஸர்வலக்ஷணஸம்பந்நம் மஹிஷஸ்யாஸநே ஶுபே⁴ ॥ 21॥
த³த்த்வா ராஜ்யம் ததா³ தஸ்மை தே³வா இந்த்³ரபுரோக³மா: ।
ஸ்வகீயைர்வாஹநை:ஸர்வே ஜக்³மு:ஸ்வாந்யாலயாநி தே ॥ 22॥
க³தேஷு தேஷு தே³வேஷு ப்ரு’தி²வ்யாம் ப்ரு’தி²வீபதே ।

த⁴ர்மராஜ்யம் ப³பூ⁴வாத² ப்ரஜாஶ்ச ஸுகி²தாஸ்ததா² ॥ 23॥
பர்ஜந்ய: காலவர்ஷீ ச த⁴ரா தா⁴ந்யகு³ணாவ்ரு’தா ।
பாத³பா: ப²லபுஷ்பாட்⁴யா ப³பூ⁴வு:ஸுக²தா:³ஸதா³ ॥ 24॥
கா³வஶ்ச க்ஷீரஸம்பநா க⁴டோத்⁴ந்ய: காமதா³ ந்ரு’ணாம் ।
நத்³ய:ஸுமார்க³கா:³ஸ்வச்சா:² ஶீதோதா:³ க²க³ஸம்யுதா: ॥ 25॥
ப்³ராஹ்மணா வேத³தத்த்வாஶ்ச யஜ்ஞகர்மரதாஸ்ததா² ।
க்ஷத்ரியா த⁴ர்மஸம்யுக்தா தா³நாத்⁴யயநதத்பரா: ॥ 26॥
ஶஸ்த்ரவித்³யாரதா நித்யம் ப்ரஜாரக்ஷணதத்பரா: ।
ந்யாயத³ண்ட³த⁴ரா:ஸர்வே ராஜாந: ஶமஸம்யுதா: ॥ 27॥
அவிரோத⁴ஸ்து பூ⁴தாநாம் ஸர்வேஷாம் ஸம்ப³பூ⁴வ ஹ ।
ஆகரா த⁴நதா³ ந்ரு’ணாம் வ்ரஜா கோ³யூத²ஸம்யுதா: ॥ 28॥
ப்³ராஹ்மணா:க்ஷத்ரியா வைஶ்யா: ஶூத்³ராஶ்ச ந்ரு’பஸத்தம ।
தே³வீப⁴க்திபரா:ஸர்வே ஸம்ப³பூ⁴வுர்த⁴ராதலே ॥ 29॥
ஸர்வத்ர யஜ்ஞயூபாஶ்ச மண்ட³பாஶ்ச மநோஹரா: ।
மகை:² பூர்ணா த⁴ராஶ்சாஸந் ப்³ராஹ்மணை:க்ஷத்ரியை: க்ரு’தை: ॥ 30॥
பதிவ்ரதத⁴ரா நார்ய:ஸுஶீலா:ஸத்யஸம்யுதா: ।
பித்ரு’ப⁴க்திபரா: புத்ரா ஆஸந்த⁴ர்மபராயணா: ॥ 31॥
ந பாக²ண்ட³ம் ந வாத⁴ர்ம:குத்ராபி ப்ரு’தி²வீதலே ।
வேத³வாதா³ ஶாஸ்த்ரவாதா³ நாந்யே வாதா³ஸ்ததா²ப⁴வந் ॥ 32॥
கலஹோ நைவ கேஷாஞ்சிந்ந தை³ந்யம் நாஶுபா⁴ மதி: ।
ஸர்வத்ர ஸுகி²நோ லோகா: காலே ச மரணம் ததா² ॥ 33॥
ஸுஹ்ரு’தா³ம் ந வியோக³ஶ்ச நாபத³ஶ்ச கதா³சந ।
நாநாவ்ரு’ஷ்டிர்ந து³ர்பி⁴க்ஷம் ந மாரீ து:³க²தா³ ந்ரு’ணாம் ॥ 34॥
ந ரோகோ³ ந ச மாத்ஸர்யம் ந விரோத: ⁴ பரஸ்பரம் ।
ஸர்வத்ர ஸுக²ஸம்பந்நா நரா நார்ய:ஸுகா²ந்விதா: ॥ 35॥
க்ரீட³ந்தி மாநவா:ஸர்வே ஸ்வர்கே³ தே³வக³ணா இவ ।
ந சௌரா ந ச பாக²ண்டா³ வஞ்சகா த³ம்ப⁴காஸ்ததா² ॥ 36॥

பிஶுநா லம்படா:ஸ்தப்³தா⁴ ந ப³பூ⁴வுஸ்ததா³ ந்ரு’ப ।
ந வேத³த்³வேஷிண: பாபா மாநவா: ப்ரு’தி²வீபதே ॥ 37॥
ஸர்வத⁴ர்மரதா நித்யம் த்³விஜஸேவாபராயணா: ।
த்ரிதா⁴த்வாத்ஸ்ரு’ஷ்டித⁴ர்மஸ்ய த்ரிவிதா⁴ ப்³ராஹ்மணாஸ்தத: ॥ 38॥
ஸாத்த்விகா ராஜஸாஶ்சைவ தாமஸாஶ்ச ததா²பரே ।
ஸர்வே வேத³விதோ³ த³க்ஷா:ஸாத்த்விகா:ஸத்த்வவ்ரு’த்தய: ॥ 39॥
ப்ரதிக்³ரஹவிஹீநாஶ்ச த³யாத³மபராயணா: ।
யஜ்ஞாஸ்தே ஸாத்த்விகைரந்நை:குர்வாணா த⁴ர்மதத்பரா: ॥ 40॥
புரோடா³ஶவிதா⁴நைஶ்ச பஶுபி⁴ர்ந கதா³சந ।
தா³நமத்⁴யயநஞ்சைவ யஜநம் து த்ரு’தீயகம் ॥ 41॥
த்ரிகர்மரஸிகாஸ்தே வை ஸாத்த்விகா ப்³ராஹ்மணா ந்ரு’ப ।
ராஜஸா வேத³வித்³வாம்ஸ:க்ஷத்ரியாணாம் புரோஹிதா: ॥ 42॥
ஷட்கர்மநிரதா ஸர்வே விதி⁴வந்மாம்ஸப⁴க்ஷகா: ।
யஜநம் யாஜநம் தா³நம் ததை²வ ச ப்ரதிக்³ரஹ: ॥ 43॥
அத்⁴யயநம் து வேதா³நாம் ததை²வாத்⁴யாபநம் து ஷட் ।
தாமஸா: க்ரோத⁴ஸம்யுக்தா ராக³த்³வேஷபரா: புந: ॥ 44॥
ராஜ்ஞாம் கர்மகரா நித்யம் கிஞ்சித³த்⁴யயநே ரதா: ।
மஹிஷே நிஹதே ஸர்வே ஸுகி²நோ வேத³தத்பரா: ॥ 45॥
ப³பூ⁴வுர்வ்ரதநிஷ்ணாதா தா³நத⁴ர்மபராஸ்ததா² ।
க்ஷத்ரியா: பாலநே யுக்தா வைஶ்யா வணிஜவ்ரு’த்தய: ॥ 46॥
க்ரு’ஷிவாணிஜ்யகோ³ரக்ஷாகுஸீத³வ்ரு’த்தய: பரே ।
ஏவம் ப்ரமுதி³தோ லோகோ மஹிஷே விநிபாதிதே ॥ 47॥
அநுத்³வேக:³ ப்ரஜாநாம் வை ஸம்ப³பூ⁴வ த⁴நாக³ம: ।
ப³ஹுக்ஷீரா ஶுபா⁴ கா³வோ நத்³யஶ்சைவ ப³ஹூத³கா: ॥ 48॥
வ்ரு’க்ஷா ப³ஹுப²லாஶ்சாஸந்மாநவா ரோக³வர்ஜிதா: ।
நாத⁴யோ நேதய: க்வாபி ப்ரஜாநாம் து:³க²தா³யகா: ॥ 49॥
ந நித⁴நமுபயாந்தி ப்ராணிநஸ்தேऽப்யகாலே
ஸகலவிப⁴வயுக்தா ரோக³ஹீநா:ஸதை³வ ।

நிக³மவிஹிதத⁴ர்மே தத்பராஶ்சண்டி³காயா-
ஶ்சரணஸரஸிஜாநாம் ஸேவநே த³த்தசித்தா: ॥ 50॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ மஹிஷவதா⁴நந்தரம்
ப்ரு’தி²வீஸுக²வர்ணநம் நாம விஶோऽத்⁴யாய: ॥ 5.20॥

5.21 ஏகவிம்ஶோऽத்⁴யாய: । ஶும்ப⁴நிஶும்ப⁴த்³வாரா ஸ்வர்க³விஜயவர்ணநம் ।
வ்யாஸ உவாச ।
ஶ‍்ரு’ணு ராஜந் ப்ரவக்ஷ்யாமி தே³வ்யாஶ்சரிதமுத்தமம் ।
ஸுக²த³ம் ஸர்வஜந்தூநாம் ஸர்வபாபப்ரணாஶநம் ॥ 1॥
யதா² ஶும்போ⁴ நிஶும்ப⁴ஶ்ச ப்⁴ராதரௌ ப³லவத்தரௌ ।
ப³பூ⁴வதுர்மஹாவீரௌ அவத்⁴யௌ புருஷை: கில ॥ 2॥
ப³ஹுஸேநாவ்ரு’தௌ ஶூரௌ தே³வாநாம் து:³க²தௌ³ஸதா³
து³ராசாரௌ மதோ³த்ஸிக்தௌ ப³ஹுதா³நவஸம்யுதௌ ॥ 3॥
ஹதாவம்பி³கயா தௌ து ஸங்க்³ராமேऽதீவ தா³ருணே ।
தே³வாநாஞ்ஜ ஹிதார்தா²ய ஸர்வை: பரிசரை:ஸஹ ॥ 4॥
சண்ட³முண்டௌ³ மஹாபா³ஹூ ரக்தபீ³ஜோऽதிதா³ருண: ।
தூ⁴ம்ரலோசநநாமா ச நிஹதாஸ்தே ரணாங்க³ணே ॥ 5॥
தாந்நிஹத்ய ஸுராணாம் ஸா ஜஹார ப⁴யமுத்தமம் ।
ஸ்துதா ஸம்பூஜிதா தே³வைர்கி³ரௌ ஹேமாசலே ஶுபே⁴ ॥ 6॥
ராஜோவாச ।
காவேதாவஸுராவாதௌ³ கத²ம் தௌ ப³லிநாம் வரௌ ।
கேந ஸம்ஸ்தா²பிதௌ சேஹ ஸ்த்ரீவத்⁴யத்வம் குதோ க³தௌ ॥ 7॥
தபஸா வரதா³நேந கஸ்ய ஜாதௌ மஹாப³லௌ ।
கத²ஞ்ச நிஹதௌ ஸர்வம் கத²யஸ்வ ஸவிஸ்தரம் ॥ 8॥
வ்யாஸ உவாச ।
ஶ‍்ரு’ணு ராஜந்கதா²ம் தி³வ்யாம் ஸர்வபாபப்ரணாஶிநீம் ।
தே³வ்யாஶ்சரிதஸம்யுக்தாம் ஸர்வார்த²ப²லதா³ம் ஶுபா⁴ம் ॥ 9॥

புரா ஶும்ப⁴நிஶும்பௌ⁴ த்³வாவஸுரௌ பூ⁴மிமண்ட³லே ।
பாதாலதஶ்ச ஸம்ப்ராப்தௌ ப்⁴ராதரௌ ஶுப⁴த³ர்ஶநௌ ॥ 10॥
தௌ ப்ராப்தயௌவநௌ சைவ சேரதுஸ்தப உத்தமம் ।
அந்நோத³கம் பரித்யஜ்ய புஷ்கரே லோகபாவநே ॥ 11॥
வர்ஷாணாமயுதம் யாவத்³யோக³வித்³யாபராயணௌ ।
ஏகத்ரைவாஸநம் க்ரு’த்வா தேபாதே பரமம் தப: ॥ 12॥
தயோஸ்துஷ்டோऽப⁴வத்³ ப்³ரஹ்மா ஸர்வலோகபிதாமஹ: ।
தத்ராக³தஶ்ச ப⁴க³வாநாருஹ்ய வரடாபதிம் ॥ 13॥
தாவுபௌ⁴ ச ஜக³த்ஸ்ரஷ்டா த்³ரு’ஷ்ட்வா த்⁴யாநபரௌ ஸ்தி²தௌ ।
உத்திஷ்ட²த மஹாபா⁴கௌ³ துஷ்டோऽஹம் தபஸா கில ॥ 14॥
வாஞ்சி²தம் வாம் வரம் காமம் த³தா³மி ப்³ருவதாமிஹ ।
காமதோ³ऽஹம் ஸமாயாதோ த்³ரு’ஷ்ட்வா வாம் தபஸோ ப³லம் ॥ 15॥
வ்யாஸ உவாச ।
இதி ஶ்ருத்வா வசஸ்தஸ்ய ப்ரபு³த்³தௌ⁴ தௌ ஸமாஹிதௌ ।
ப்ரத³க்ஷிணக்ரியாம் க்ரு’த்வா ப்ரணாமம் சக்ரதுஸ்ததா³ ॥ 16॥
த³ண்ட³வத்ப்ரணிபாதஞ்ச க்ரு’த்வா தௌ து³ர்ப³லாக்ரு’தீ ।
ஊசதுர்மது⁴ராம் வாசம் தீ³நௌ க³த்³க³த³யா கி³ரா ॥ 17॥
தே³வதே³வ த³யாஸிந்தோ⁴ ப⁴க்தாநாமப⁴யப்ரத³ ।
அமரத்வஞ்ச நௌ ப்³ரஹ்மந்தே³ஹி துஷ்டோऽஸி சேத்³விபோ⁴ ॥ 18॥
மரணாத³பரம் கிஞ்சித்³ப⁴யம் நாஸ்தி த⁴ராதலே ।
தஸ்மாத்³ப⁴யாச்ச ஸந்த்ரஸ்தௌ யுஷ்மாகம் ஶரணம் க³தௌ ॥ 19॥
த்ராஹி த்வம் தே³வதே³வேஶ ஜக³த்கர்த:க்ஷமாநிதே⁴ ।
பரிஸ்போ²டய விஶ்வாத்மந் ஸத்³யோ மரணஜம் ப⁴யம் ॥ 20॥
ப்³ரஹ்மோவாச ।
கிமித³ம் ப்ரார்த²நீயம் வோ விபரீதம் து ஸர்வதா² ।
அதே³யம் ஸர்வதா²ஸர்வை:ஸர்வேப்⁴யோ பு⁴வநத்ரயே ॥ 21॥
ஜாதஸ்ய ஹி த்⁴ருவோ ம்ரு’த்யுர்த்⁴ருவம் ஜந்ம ம்ரு’தஸ்ய ச ।
மர்யாதா³ விஹிதா லோகே பூர்வம் விஶ்வக்ரு’தா கில ॥ 22॥

மர்தவ்யம் ஸர்வதா²ஸர்வை: ப்ராணிபி⁴ர்நாத்ர ஸம்ஶய: ।
அந்யம் ப்ரார்த²யதம் காமம் த³தா³மி யச்ச வாஞ்சி²தம் ॥ 23॥
வ்யாஸ உவாச ।
ததா³கர்ண்ய வசஸ்தஸ்ய ஸுவிம்ரு’ஶ்ய ச தா³நவௌ ।
ஊசது: ப்ரணிபத்யாத² ப்³ரஹ்மாணம் புரத:ஸ்தி²தம் ॥ 24॥
புருஷைரமராத்³யைஶ்ச மாநவைர்ம்ரு’க³பக்ஷிபி: ⁴ ।
அவத்⁴யத்வம் க்ரு’பாஸிந்தோ⁴ தே³ஹி நௌ வாஞ்சி²தம் வரம் ॥ 25॥
நாரீ ப³லவதீ காஸ்தி யா நௌ நாஶம் கரிஷ்யதி ।
ந பி³பீ⁴வ:ஸ்த்ரிய: காமம் த்ரைலோக்யே ஸசராசரே ॥ 26॥
அவத்⁴யௌ ப்⁴ராதரௌ ஸ்யாதாம் நரேப்⁴ய: பங்கஜோத்³ப⁴வ ।
ப⁴யம் ந ஸ்த்ரீஜநேப்⁴யஶ்ச ஸ்வபா⁴வாத³ப³லா ஹி ஸா ॥ 27॥
வ்யாஸ உவாச ।
இதி ஶ்ருத்வா தயோர்வாக்யம் ப்ரத³தௌ³ வாஞ்சி²தம் வரம் ।
ப்³ரஹ்மா ப்ரஸந்நமநஸா ஜகா³மாத²ஸ்வமாலயம் ॥ 28॥
க³தேऽத² ப⁴வநே தஸ்மிந்தா³நவௌ ஸ்வக்³ரு’ஹம் க³தௌ ।
ப்⁴ரு’கு³ம் புரோஹிதம் க்ரு’த்வா சக்ரது: பூஜநம் ததா³ ॥ 29॥
ஶுபே⁴ தி³நே ஸுநக்ஷத்ரே ஜாதரூபமயம் ஶுப⁴ம் ।
க்ரு’த்வா ஸிம்ஹாஸநம் தி³வ்யம் ராஜ்யார்த²ம் ப்ரத³தௌ³முநி: ॥ 30॥
ஶும்பா⁴ய ஜ்யேஷ்ட²பூ⁴தாய த³தௌ³ ராஜ்யாஸநம் ஶுப⁴ம் ।
ஸேவநார்த²ம் ததை³வாஶு ஸம்ப்ராப்தா தா³நவோத்தமா: ॥ 31॥
சண்ட³முண்டௌ³ மஹாவீரௌ ப்⁴ராதரௌ ப³லத³ர்பிதௌ ।
ஸம்ப்ராப்தௌ ஸைந்யஸம்யுக்தௌ ரத²வாஜிக³ஜாந்விதௌ ॥ 32॥
தூ⁴ம்ரலோசநநாமா ச தத்³ரூபஶ்சண்ட³விக்ரம: ।
ஶும்ப⁴ஞ்ச பூ⁴பதிம் ஶ்ருத்வா ததா³கா³த்³ப³லஸம்யுத: ॥ 33॥
ரக்தபீ³ஜஸ்ததா² ஶூரோ வரதா³நப³லாதி⁴க: ।
அக்ஷௌஹிணீப்⁴யாம் ஸம்யுக்தஸ்தத்ரைவாக³த்ய ஸங்க³த: ॥ 34॥
தஸ்யைகம் காரணம் ராஜந் ஸங்க்³ராமே யுத்⁴யத:ஸதா³ ।
தே³ஹாத்³ருதி⁴ரஸம்பாதஸ்தஸ்ய ஶஸ்த்ராஹதஸ்ய ச ॥ 35॥

ஜாயதே ச யதா³ பூ⁴மாவுத்பத்³யந்தே ஹ்யநேகஶ: ।
தாத்³ரு’ஶா: புருஷா: க்ரூரா ப³ஹவ: ஶஸ்த்ரபாணய: ॥ 36॥
ஸம்ப⁴வந்தி ததா³காராஸ்தத்³ரூபாஸ்தத்பராக்ரமா: ।
யுத்³த⁴ம் புநஸ்தே குர்வந்தி புருஷா ரக்தஸம்ப⁴வா: ॥ 37॥
அத: ஸோऽபி மஹாவீர்ய:ஸங்க்³ராமேऽதீவ து³ர்ஜய: ।
அவத்⁴ய:ஸர்வபூ⁴தாநாம் ரக்தபீ³ஜோ மஹாஸுர: ॥ 38॥
அந்யே ச ப³ஹவ: ஶூராஶ்சதுரங்க³ஸமந்விதா: ।
ஶும்ப⁴ஞ்ச ந்ரு’பதிம் மத்வா ப³பூ⁴வுஸ்தஸ்ய ஸேவகா: ॥ 39॥
அஸங்க்²யாதா ததா³ ஜாதா ஸேநா ஶும்ப⁴நிஶும்ப⁴யோ: ।
ப்ரு’தி²வ்யா:ஸகலம் ராஜ்யம் க்³ரு’ஹீதம் ப³லவத்தயா ॥ 40॥
ஸேநாயோக³ம் ததா³ க்ரு’த்வா நிஶும்ப:⁴ பரவீரஹா ।
ஜகா³ம தரஸா ஸ்வர்கே³ ஶசீபதிஜயாய ச ॥ 41॥
சகாராஸௌ மஹாயுத்³த⁴ம் லோகபாலை:ஸமந்தத: ।
வ்ரு’த்ரஹா வஜ்ரபாதேந தாட³யாமாஸ வக்ஷஸி ॥ 42॥
ஸ வஜ்ராபி⁴ஹதோ பூ⁴மௌ பபாத தா³நவாநுஜ: ।
ப⁴க்³நம் ப³லம் ததா³ தஸ்ய நிஶும்ப⁴ஸ்ய மஹாத்மந: ॥ 43॥
ப்⁴ராதரம் மூர்ச்சி²தம் ஶ்ருத்வா ஶும்ப: ⁴ பரப³லார்த³ந: ।
தத்ராக³த்ய ஸுராந்மர்வாம்ஸ்தாட³யாமாஸ ஸாயகை: ॥ 44॥
க்ரு’தம் யுத்³த⁴ம் மஹத்தேந ஶும்பே⁴நாக்லிஷ்டகர்மணா ।
நிர்ஜிதாஸ்து ஸுரா:ஸர்வே ஸேந்த்³ரா: பாலாஶ்ச ஸர்வஶ: ॥ 45॥
ஐந்த்³ரம் பத³ம் ததா³ தேந க்³ரு’ஹீதம் ப³லவத்தயா ।
கல்பபாத³பஸம்யுக்தம் காமதே⁴நுஸமந்விதம் ॥ 46॥
த்ரைலோக்யம் யஜ்ஞபா⁴கா³ஶ்ச ஹ்ரு’தாஸ்தேந மஹாத்மநா ।
நந்த³நம் ச வநம் ப்ராப்ய முதி³தோऽபூ⁴ந்மஹாஸுர: ॥ 47॥
ஸுதா⁴யாஶ்சைவ பாநேந ஸுக²மாப மஹாஸுர: ।
குபே³ரம் ஸ ச நிர்ஜித்ய தஸ்ய ராஜ்யம் சகார ஹ ॥ 48॥
அதி⁴காரம் ததா² பா⁴நோ: ஶஶிநஶ்ச சகார ஹ ।
யமஞ்சைவ விநிர்ஜித்ய ஜக்³ராஹ தத்பத³ம் ததா² ॥ 49॥

வருணஸ்ய ததா² ராஜ்யம் சகார வஹ்நிகர்ம ச ।
வாயோ: கார்யம் நிஶும்ப⁴ஶ்ச சகார ஸ்வப³லாந்வித: ॥ 50॥
ததோ தே³வா விநிர்தூ⁴தா ஹ்ரு’தராஜ்யா ஹ்ரு’தஶ்ரிய: ।
ஸந்த்யஜ்ய நந்த³நம் ஸர்வே நிர்யயுர்கி³ரிக³ஹ்வரே ॥ 51॥
ஹ்ரு’தாதி⁴காராஸ்தே ஸர்வே ப³ப்⁴ரமுர்விஜநே வநே ।
நிராலம்பா³ நிராதா⁴ரா நிஸ்தேஜஸ்கா நிராயுதா: ⁴ ॥ 52॥
விசேருரமரா:ஸர்வே பர்வதாநாம் கு³ஹாஸு ச ।
உத்³யாநேஷு ச ஶூந்யேஷு நதீ³நாம் க³ஹ்வரேஷு ச ॥ 53॥
ந ப்ராபுஸ்தே ஸுக²ம் வாபி ஸ்தா²நப்⁴ரஷ்டா விசேதஸ: ।
லோகபாலா மஹாராஜ தை³வாதீ⁴நம் ஸுக²ம் கில ॥ 54॥
ப³லவந்தோ மஹாபா⁴கா³ ப³ஹுஜ்ஞா த⁴நஸம்யுதா: ।
காலே து:³க²ம் ததா²தை³ந்யமாப்நுவந்தி நராதி⁴ப ॥ 55॥
சித்ரமேதந்மஹாராஜ காலஸ்யைவ விசேஷ்டிதம் ।
ய: கரோதி நரம் தாவத்³ராஜாநம் பி⁴க்ஷுகம் தத: ॥ 56॥
தா³தாரம் யாசகம் சைவ ப³லவந்தம் ததா²ப³லம் ।
பண்டி³தம் விகலம் காமம் ஶூரம் சாதீவ காதரம் ॥ 57॥
மகா²நாஞ்ச ஶதம் க்ரு’த்வா ப்ராப்யேந்த்³ராஸநமுத்தமம் ।
புநர்து:³க²ம் பரம் ப்ராப்தம் காலஸ்ய க³திரீத்³ரு’ஶீ ॥ 58॥
கால: கரோதி த⁴ர்மிஷ்ட²ம் புருஷம் ஜ்ஞாநஸம்யுதம் ।
தமேவாதீவ பாபிஷ்ட²ம் ஜ்ஞாநலேஶவிவர்ஜிதம் ॥ 59॥
ந விஸ்மயோऽத்ர கர்தவ்ய:ஸர்வதா² காலசேஷ்டிதே ।
ப்³ரஹ்மவிஷ்ணுஹராதீ³நாமபீத்³ரு’க்கஷ்டசேஷ்டிதம் ॥ 60॥
விஷ்ணுர்ஜநநமாப்நோதி ஸூகராதி³ஷு யோநிஷு ।
ஹர: கபாலீ ஸஞ்ஜாத: காலேநைவ ப³லீயஸா ॥ 61॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ ஶும்ப⁴நிஶும்ப⁴த்³வாரா
ஸ்வர்க³விஜயவர்ணநம் நாமகவிம்ஶோऽத்⁴யாய: ॥ 5.21॥

5.22 த்³வாவிம்ஶோऽத்⁴யாய: । தே³வக்ரு’ததே³வ்யாராத⁴நவர்ணநம் ।
வ்யாஸ உவாச ।
பராஜிதா:ஸுரா:ஸர்வே ராஜ்யம் ஶும்ப:⁴ ஶஶாஸ ஹ ।
ஏவம் வர்ஷஸஹஸ்ரம் து ஜகா³ம ந்ரு’பஸத்தம ॥ 1॥
ப்⁴ரஷ்டராஜ்யாஸ்ததோ தே³வாஶ்சிந்தாமாபு:ஸுது³ஸ்தராம் ।
கு³ரும் து:³கா²துராஸ்தே து பப்ரச்சு²ரித³மாத்³ரு’தா: ॥ 2॥
கிம் கர்தவ்யம் கு³ரோ ப்³ரூஹி ஸர்வஜ்ஞஸ்த்வம் மஹாமுநி: ।
உபாயோऽஸ்தி மஹாபா⁴க³ து:³க²ஸ்ய விநிவ்ரு’த்தயே ॥ 3॥
உபசாரபரா நூநம் வேத³மந்த்ரா:ஸஹஸ்ரஶ: ।
வாச்சி²தார்த²கரா நூநம் ஸூத்ரை:ஸம்லக்ஷிதா: கில ॥ 4॥
இஷ்டயோ விவிதா: ⁴ ப்ரோக்தா:ஸர்வகாமப²லப்ரதா:³ ।
தா:குருஷ்வ முநே நூநம் த்வம் ஜாநாஸி ச தத்க்ரியா: ॥ 5॥
விதி: ⁴ ஶத்ருவிநாஶாய யதோ²த்³தி³ஷ்ட:ஸதா³க³மே ।
தம் குருஷ்வாத்³ய விதி⁴வத்³யதா² நோ து:³க²ஸங்க்ஷய: ॥ 6॥
ப⁴வேதா³ங்கி³ரஸாத்³யைவ ததா² த்வம் கர்துமர்ஹஸி ।
தா³நவாநாம் விநாஶாய அபி⁴சாரம் யதா²மதி ॥ 7॥
ப்³ரு’ஹஸ்பதிருவாச ।
ஸர்வே மந்த்ராஶ்ச வேதோ³க்தா தை³வாதீ⁴நப²லாஶ்ச தே ।
ந ஸ்வதந்த்ரா:ஸுராதீ⁴ஶ ததை²காந்தப²லப்ரதா:³ ॥ 8॥
மந்த்ராணாம் தே³வதா யூயம் தே து து:³கை²கபா⁴ஜநம் ।
ஜாதா:ஸ்ம காலயோகே³ந கிம் கரோமி ப்ரஸாத⁴நம் ॥ 9॥
இந்த்³ராக்³நிவருணாதீ³நாம் யஜநம் யஜ்ஞகர்மஸு ।
தே யூயம் விபத³ம் ப்ராப்தா: கரிஷ்யந்தி கிமிஷ்டய: ॥ 10॥
அவஶ்யம்பா⁴விபா⁴வாநாம் ப்ரதீகாரோ ந வித்³யதே ।
உபாயஸ்த்வத² கர்தவ்ய இதி ஶிஷ்டாநுஶாஸநம் ॥ 11॥
தை³வம் ஹி ப³லவத்கேசித்ப்ரவத³ந்தி மநீஷிண: ।
உபாயவாதி³நோ தை³வம் ப்ரவத³ந்தி நிரர்த²கம் ॥ 12॥

தை³வம் சைவாப்யுபாயஶ்ச த்³வாவேவாபி⁴மதௌ ந்ரு’ணாம் ।
கேவலம் தை³வமாஶ்ரித்ய ந ஸ்தா²தவ்யம் கதா³சந ॥ 13॥
உபாய:ஸர்வதா² கார்யோ விசார்ய ஸ்வதி⁴யா புந: ।
தஸ்மாத்³ ப்³ரவீமி வ:ஸர்வாந்ஸம்விசார்ய புந: புந: ॥ 14॥
புரா ப⁴க³வதீ துஷ்டா ஜகா⁴ந மஹிஷாஸுரம் ।
யுஷ்மாபி⁴ஸ்து ஸ்துதா தே³வீ வரதா³நம் த³தா³வத² ॥ 15॥
ஆபத³ம் நாஶயிஷ்யாமி ஸம்ஸ்ம்ரு’தா வா ஸதை³வ ஹி ।
யதா³ யதா³ வோ தே³வேஶா ஆபதோ³தை³வஸம்ப⁴வா: ॥ 16॥
ப்ரப⁴வந்தி ததா³ காமம் ஸ்மர்தவ்யாஹம் ஸுரை:ஸதா³ ।
ஸ்ம்ரு’தாஹம் நாஶயிஷ்யாமி யுஷ்மாகம் பரமாபத:³ ॥ 17॥
தஸ்மாத்³தி⁴மாசலே க³த்வா பர்வதே ஸுமநோஹரே ।
ஆராத⁴நம் சண்டி³காயா:குருத்⁴வம் ப்ரேமபூர்வகம் ॥ 18॥
மாயாபீ³ஜவிதா⁴நஜ்ஞாஸ்தத்புரஶ்சரணே ரதா: ।
ஜாநாம்யஹம் யோக³ப³லாத்ப்ரஸந்நா ஸா ப⁴விஷ்யதி ॥ 19॥
து:³க²ஸ்யாந்தோऽத்³ய யுஷ்மாகம் த்³ரு’ஶ்யதே நாத்ர ஸம்ஶய: ।
தஸ்மிஞ்சை²லே ஸதா³ தே³வீ திஷ்ட²தீதி மயா ஶ்ருதம் ॥ 20॥
ஸ்துதா ஸம்பூஜிதா ஸத்³யோ வாஞ்சி²தார்தா²ந் ப்ரதா³ஸ்யதி ।
நிஶ்சயம் பரமம் க்ரு’த்வா க³ச்ச²த்⁴வம் வை ஹிமாலயம் ॥ 21॥
ஸுரா:ஸர்வாணி கார்யாணி ஸா வ: காமம் விதா⁴ஸ்யதி ।
வ்யாஸ உவாச ।
இதி தஸ்ய வச: ஶ்ருத்வா தே³வாஸ்தே ப்ரயயுர்கி³ரிம் ॥ 22॥
ஹிமாலயம் மஹாராஜ தே³வீத்⁴யாநபராயணா: ।
மாயாபீ³ஜம் ஹ்ரு’தா³ நித்யம் ஜபந்த:ஸர்வ ஏவ ஹி ॥ 23॥
நமஶ்சக்ருர்மஹாமாயாம் ப⁴க்தாநாமப⁴யப்ரதா³ம் ।
துஷ்டுவு:ஸ்தோத்ரமந்த்ரைஶ்ச ப⁴க்த்யா பரமயா யுதா: ॥ 24॥
நமோ தே³வி விஶ்வேஶ்வரி ப்ராணநாதே²
ஸதா³நந்த³ரூபே ஸுராநந்த³தே³ தே ।
நமோ தா³நவாந்தப்ரதே³ மாநவாநா-

மநேகார்த²தே³ ப⁴க்திக³ம்யஸ்வரூபே ॥ 25॥
ந தே நாமஸங்க்²யாம் ந தே ரூபமீத்³ரு’-

க்ததா² கோऽபி வேதா³தி³தே³வஸ்வரூபே ।
த்வமேவாஸி ஸர்வேஷு ஶக்திஸ்வரூபா
ப்ரஜாஸ்ரு’ஷ்டிஸம்ஹாரகாலே ஸதை³வ ॥ 26॥
ஸ்ம்ரு’திஸ்த்வம் த்⁴ரு’திஸ்த்வம் த்வமேவாஸி பு³த்³தி⁴-
ர்ஜரா புஷ்டிதுஷ்டீ த்⁴ரு’தி: காந்திஶாந்தீ ।
ஸுவித்³யா ஸுலக்ஷ்மீர்க³தி: கீர்திமேதே⁴
த்வமேவாஸி விஶ்வஸ்ய பீ³ஜம் புராணம் ॥ 27॥
யதா³யை:ஸ்வரூபை: கரோஷீஹ கார்யம்
ஸுராணாம் ச தேப்⁴யோ நமாமோऽத்³ய ஶாந்த்யை ।
க்ஷமா யோக³நித்³ரா த³யா த்வம் விவக்ஷா
ஸ்தி²தா ஸர்வபூ⁴தேஷு ஶஸ்தை:ஸ்வரூபை: ॥ 28॥
க்ரு’தம் கார்யமாதௌ³ த்வயா யத்ஸுராணாம்
ஹதோऽஸௌ மஹாரிர்மதா³ந்தோ⁴ ஹயாரி: ।
த³யா தே ஸதா³ஸர்வதே³வேஷு தே³வி
ப்ரஸித்³தா⁴ புராணேஷு வேதே³ஷு கீ³தா ॥ 29॥
கிமத்ராஸ்தி சித்ரம் யத³ம்பா³ஸுதம் ஸ்வம்
முதா³ பாலயேத்போஷயேத்ஸம்யகே³வ ।
யதஸ்த்வம் ஜநித்ரீ ஸுராணாம் ஸஹாயா
குருஷ்வைகசித்தேந கார்யம் ஸமக்³ரம் ॥ 30॥
ந வா தே கு³ணாநாமியத்தாம் ஸ்வரூபம்
வயம் தே³வி ஜாநீமஹே விஶ்வவந்த்³யே ।
க்ரு’பாபாத்ரமித்யேவ மத்வா ததா²ஸ்மா-
ந்ப⁴யேப்⁴ய:ஸதா³ பாஹி பாதும் ஸமர்தே² ॥ 31॥
விநா பா³ணபாதைர்விநா முஷ்டிகா⁴தை-
ர்விநாஶூலக²ட்³கை³ர்விநா ஶக்தித³ண்டை:³ ।
ரிபூந்ஹந்துமேவாஸி ஶக்தா விநோதா³-
த்ததா²பீஹ லோகோபகாராய லீலா ॥ 32॥

இத³ம் ஶாஶ்வதம் நைவ ஜாநந்தி மூடா⁴
ந கார்யம் விநா காரணம் ஸம்ப⁴வேத்³வா ।
வயம் தர்கயாமோऽநுமாநம் ப்ரமாணம்
த்வமேவாஸி கர்தாஸ்ய விஶ்வஸ்ய சேதி ॥ 33॥
அஜ:ஸ்ரு’ஷ்டிகர்தா முகுந்தோ³ऽவிதாயம்
ஹரோ நாஶக்ரு’த்³வை புராணே ப்ரஸித்³த: ⁴ ।
ந கிம் த்வத்ப்ரஸூதாஸ்த்ரயஸ்தே யுகா³தௌ³

த்வமேவாஸி ஸர்வஸ்ய தேநைவ மாதா ॥ 34॥
த்ரிபி⁴ஸ்த்வம் புராராதி⁴தா தே³வி த³த்தா
த்வயா ஶக்திருக்³ரா ச தேப்⁴ய:ஸமக்³ரா ।
த்வயா ஸம்யுதாஸ்தே ப்ரகுர்வந்தி காமம்
ஜக³த்பாலநோத்பத்திஸம்ஹாரமேவ ॥ 35॥
தே கிம் ந மந்த³மதயோ யதயோ விமூடா⁴-
ஸ்த்வாம் யே ந விஶ்வஜநநீம் ஸமுபாஶ்ரயந்தி ।
வித்³யாம் பராம் ஸகலகாமப²லப்ரதா³ம் தாம்
முக்திப்ரதா³ம் விபு³த⁴வ்ரு’ந்த³ஸுவந்தி³தாங்க்⁴ரிம் ॥ 36॥
யே வைஷ்ணவா: பாஶபதாஶ்ச ஸௌரா
த³ம்பா⁴ஸ்த ஏவ ப்ரதிபா⁴ந்தி நூநம் ।
த்⁴யாயந்தி ந த்வாம் கமலாஞ்ச லஜ்ஜாம்
காந்திம் ஸ்தி²திம் கீர்திமதா²பி புஷ்டிம் ॥ 37॥
ஹரிஹராதி³பி⁴ரப்யத² ஸேவிதா
த்வமிஹ தே³வவரைரஸுரைஸ்ததா² ।
பு⁴வி ப⁴ஜந்தி ந யேऽல்பதி⁴யோ நரா
ஜநநி தே விதி⁴நா க²லு வஞ்சிதா: ॥ 38॥
ஜலதி⁴ஜாபத³பங்கஜரஞ்ஜநம்
ஜதுரஸேந கரோதி ஹரி:ஸ்வயம் ।
த்ரிநயநோऽபி த⁴ராத⁴ரஜாங்க்⁴ரிபம்-
கஜபராக³நிஷேவணதத்பர: ॥ 39॥
கிமபரஸ்ய நரஸ்ய கதா²நகை-
ஸ்தவ பதா³ப்³ஜயுக³ம் ந ப⁴ஜந்தி கே ।

விக³தராக³க்³ரு’ஹாஶ்ச த³யாம் க்ஷமாம்
க்ரு’ததி⁴யோ முநயோऽபி ப⁴ஜந்தி தே ॥ 40॥
தே³வி த்வத³ங்க்⁴ரிப⁴ஜநே ந ஜநா ரதா யே
ஸம்ஸாரகூபபதிதா: பதிதா: கிலாமீ ।
தே குஷ்ட²கு³ல்மஶிராதி⁴யுதா ப⁴வந்தி
தா³ரித்³ர்யதை³ந்யஸஹிதா ரஹிதா:ஸுகௌ²கை: ⁴ ॥ 41॥
யே காஷ்ட²பா⁴ரவஹநே யவஸாவஹாரே
கார்யே ப⁴வந்தி நிபுணா த⁴நதா³ரஹீநா: ।
ஜாநீமஹேऽல்பமதிபி⁴ர்ப⁴வத³ங்க்⁴ரிஸேவா
பூர்வே ப⁴வே ஜநநி தைர்ந க்ரு’தா கதா³பி ॥ 42॥
வ்யாஸ உவாச ।
ஏவம் ஸ்துதா ஸுரை:ஸர்வைரம்பி³கா கருணாந்விதா ।
ப்ராது³ர்ப³பூ⁴வ தரஸா ரூபயௌவநஸம்யுதா ॥ 43॥
தி³வ்யாம்ப³ரத⁴ரா தே³வீ தி³வ்யபூ⁴ஷணபூ⁴ஷிதா ।
தி³வ்யமால்யஸமாயுக்தா தி³வ்யசந்த³நசர்சிதா ॥ 44॥
ஜக³ந்மோஹநலாவண்யா ஸர்வலக்ஷணலக்ஷிதா ।
அத்³விதீயஸ்வரூபா ஸா தே³வாநாம் த³ர்ஶநம் க³தா ॥ 45॥
ஜாஹ்நவ்யாம் ஸ்நாதுகாமா ஸா நிர்க³தா கி³ரிக³ஹ்வராத் ।
தி³வ்யரூபத⁴ரா தே³வீ விஶ்வமோஹநமோஹிநீ ॥ 46॥
தே³வாந்ஸ்துதிபராநாஹ மேக⁴க³ம்பீ⁴ரயா கி³ரா ।
ப்ரேமபூர்வம் ஸ்மிதம் க்ரு’த்வா கோகிலாமஞ்ஜுவாதி³நீ ॥ 47॥
தே³வ்யுவாச ।
போ⁴ போ: ⁴ ஸுரவரா: காத்ர ப⁴வத்³பி:⁴ ஸ்தூயதே ப்⁴ரு’ஶம் ।
கிமர்த²ம் ப்³ரூத வ: கார்யம் சிந்தாவிஷ்டா:குத: புந: ॥ 48॥
வ்யாஸ உவாச ।
தச்ச்²ருத்வா பா⁴ஷிதம் தஸ்யா மோஹிதா ரூபஸம்பதா³ ।
ப்ரேமபூர்வம் ஹ்ரு’து³த்ஸாஹாஸ்தாமூசு:ஸுரஸத்தமா: ॥ 49॥
தே³வா ஊசு: ।
தே³வி ஸ்துமஸ்த்வாம் விஶ்வேஶி ப்ரணதா:ஸ்ம க்ரு’பார்ணவே ।

பாஹி ந:ஸர்வது:³கே²ப்⁴ய:ஸம்விக்³நாந்தை³த்யதாபிதாந் ॥ 50॥
புரா த்வயா மஹாதே³வி நிஹத்யாஸுரகண்டகம் ।
மஹிஷம் நோ வரோ த³த்த:ஸ்மர்தவ்யாஹம் ஸதா³பதி³ ॥ 51॥
ஸ்மரணாத்³தை³த்யஜாம் பீடா³ம் நாஶயிஷ்யாம்யஸம்ஶயம் ।
தேந த்வம் ஸம்ஸ்ம்ரு’தா தே³வி நூநமஸ்மாபி⁴ரித்யபி ॥ 52॥
அத்³ய ஶும்ப⁴நிஶும்பௌ⁴ த்³வாவஸுரௌ கோ⁴ரத³ர்ஶநௌ ।
உத்பந்நௌ விக்⁴நகர்தாராவஹந்யௌ புருஷை: கில ॥ 53॥
ரக்தபீ³ஜஶ்ச ப³லவாம்ஶ்சண்ட³முண்டௌ³ ததா²ஸுரௌ ।
ஏதைரந்யைஶ்ச தே³வாநாம் ஹ்ரு’தம் ராஜ்யம் மஹாப³லை: ॥ 54॥
க³திரந்யா ந சாஸ்மாகம் த்வமேவாஸி மஹாப³லே ।
குரு கார்யம் ஸுராணாம் வை து:³கி²தாநாம் ஸுமத்⁴யமே ॥ 55॥
தே³வாஸ்த்வத³ங்க்⁴ரிப⁴ஜநே நிரதா:ஸதை³வ
தே தா³நவைரதிப³லைர்விபத³ம் ஸுநீதா: ।
தாந்தே³வி து:³க²ரஹிதாந் குரு ப⁴க்தியுக்தா-
ந்மாதஸ்த்வமேவ ஶரணம் ப⁴வ து:³கி²தாநாம் ॥ 56॥
ஸகலபு⁴வநரக்ஷா தே³வி கார்யா த்வயாத்³ய
ஸ்வக்ரு’தமிதி விதி³த்வா விஶ்வமேதத்³யுகா³தௌ³ ।
ஜநநி ஜக³தி பீடா³ம் தா³நவா த³ர்பயுக்தா:
ஸ்வப³லமத³ஸமேதாஸ்தே ப்ரகுர்வந்தி மாத: ॥ 57॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴
தே³வக்ரு’ததே³வ்யாராத⁴நவர்ணநம் நாம த்³வாவிம்ஶோऽத்⁴யாய: ॥ 5.22॥

5.23 த்ரயோவிம்ஶோऽத்⁴யாய: । தே³வ்யா ஸுக்³ரீவதூ³தாய ஸ்வவ்ரதகத²நம்
।

வ்யாஸ உவாச ।
ஏவம் ஸ்துதா ததா³ தே³வீ தை³வதை: ஶத்ருதாபிதை: ।
ஸ்வஶரீராத்பரம் ரூபம் ப்ராது³ர்பூ⁴தம் சகார ஹ ॥ 1॥
பார்வத்யாஸ்து ஶரீராத்³வை நி:ஸ்ரு’தா சாம்பி³கா யதா³ ।

கௌஶிகீதி ஸமஸ்தேஷு ததோ லோகேஷு பட்²யதே ॥ 2॥
நி:ஸ்ரு’தாயாம் து தஸ்யாம் ஸா பார்வதீ தநுவ்யத்யயாத் ।
க்ரு’ஷ்ணரூபாத²ஸஞ்ஜாதா காலிகா ஸா ப்ரகீர்திதா ॥ 3॥
மஷீவர்ணா மஹாகோ⁴ரா தை³த்யாநாம் ப⁴யவர்தி⁴நீ ।
காலராத்ரீதி ஸா ப்ரோக்தா ஸர்வகாமப²லப்ரதா³ ॥ 4॥
அம்பி³காயா: பரம் ரூபம் விரராஜ மநோஹரம் ।
ஸர்வபூ⁴ஷணஸம்யுக்தம் லாவண்யகு³ணஸம்யுதம் ॥ 5॥
ததோऽம்பி³கா ததா³ தே³வாநித்யுவாச ஹ ஸஸ்மிதா ।
திஷ்ட²ந்து நிர்ப⁴யா யூயம் ஹநிஷ்யாமி ரிபூநிஹ ॥ 6॥
கார்யம் வ:ஸர்வதா² கார்யம் விஹரிஷ்யாம்யஹம் ரணே ।
நிஶும்பா⁴தீ³ந்வதி⁴ஷ்யாமி யுஷ்மாகம் ஸுக²ஹேதவே ॥ 7॥
இத்யுக்த்வா ஸா ததா³ தே³வீ ஸிம்ஹாரூடா⁴ மதோ³த்கடா ।
காலிகாம் பார்ஶ்வத: க்ரு’த்வா ஜகா³ம நக³ரே ரிபோ: ॥ 8॥
ஸா க³த்வோபவநே தஸ்தா²வம்பி³கா காலிகாந்விதா ।
ஜகா³வத² கலம் தத்ர ஜக³ந்மோஹநமோஹநம் ॥ 9॥
ஶ்ருத்வா தந்மது⁴ரம் கா³நம் மோஹமீயு: க²கா³ ம்ரு’கா:³ ।
முத³ஞ்ச பரமாம் ப்ராபுரமரா க³க³நே ஸ்தி²தா: ॥ 10॥
தஸ்மிந்நவஸரே தத்ர தா³நவௌ ஶும்ப⁴ஸேவகௌ ।
சண்ட³முண்டா³பி⁴தௌ⁴ கோ⁴ரௌ ரமமாணௌ யத்³ரு’ச்ச²யா ॥ 11॥
ஆக³தௌ த³த்³ரு’ஶாதே து தாம் ததா³ தி³வ்யரூபிணீம் ।
அம்பி³காம் கா³நஸம்யுக்தாம் காலிகாம் புரத:ஸ்தி²தாம் ॥ 12॥
த்³ரு’ஷ்ட்வா தாம் தி³வ்யரூபாஞ்ச தா³நவௌ விஸ்மயாந்விதௌ ।
ஜக்³மதுஸ்தரஸா பார்ஶ்வம் ஶும்ப⁴ஸ்ய ந்ரு’பஸத்தம ॥ 13॥
தௌ க³த்வா தம் ஸமாஸீநம் தை³த்யாநாமதி⁴பம் க்³ரு’ஹே ।
ஊசதுர்மது⁴ராம் வாணீம் ப்ரணம்ய ஶிரஸா ந்ரு’பம் ॥ 14॥
ராஜந் ஹிமாலயாத்காமம் காமிநீ காமமோஹிநீ ।
ஸம்ப்ராப்தா ஸிம்ஹமாரூடா⁴ ஸர்வலக்ஷணஸம்யுதா ॥ 15॥

நேத்³ரு’ஶீ தே³வலோகேऽஸ்தி ந க³ந்த⁴ர்வபுரே ததா² ।
ந த்³ரு’ஷ்டா ந ஶ்ருதா க்வாபி ப்ரு’தி²வ்யாம் ப்ரமதோ³த்தமா ॥ 16॥
கா³நஞ்ச தாத்³ரு’ஶம் ராஜந் கரோதி ஜநரஞ்ஜநம் ।
ம்ரு’கா³ஸ்திஷ்ட²ந்தி தத்பார்ஶ்வே மது²ரஸ்வரமோஹிதா: ॥ 17॥
ஜ்ஞாயதாம் கஸ்ய புத்ரீயம் கிமர்த²மிஹ சாக³தா ।
க்³ரு’ஹ்யதாம் ராஜஶார்தூ³ல தவ யோக்³யாஸ்தி காமிநீ ॥ 18॥
ஜ்ஞாத்வாऽऽநய க்³ரு’ஹே பா⁴ர்யாம் குரு கல்யாணலோசநாம் ।
நிஶ்சிதம் நாஸ்தி ஸம்ஸாரே நாரீ த்வேவம்விதா⁴ கில ॥ 19॥
தே³வாநாம் ஸர்வரத்நாநி க்³ரு’ஹீதாநி த்வயா ந்ரு’ப ।
கஸ்மாந்நேமாம் வராரோஹாம் ப்ரக³ஹ்ணாஸி ந்ரு’போத்தம ॥ 20॥
இந்த்³ரஸ்யைராவத:ஶ்ரீமாந்பாரிஜாததருஸ்ததா² ।
க்³ரு’ஹீதோऽஶ்வ:ஸப்தமுக²ஸ்த்வயா ந்ரு’ப ப³லாத்கில ॥ 21॥
விமாநம் வைத⁴ஸம் தி³வ்யம் மராலத்⁴வஜஸம்யுதம் ।
த்வயாத்தம் ரத்நபூ⁴தம் தத்³ப³லேந ந்ரு’ப சாத்³பு⁴தம் ॥ 22॥
குபே³ரஸ்ய நிதி: ⁴ பத்³மஸ்த்வயா ராஜந் ஸமாஹ்ரு’த: ।
ச²த்ரம் ஜலபதே: ஶுப்⁴ரம் க்³ரு’ஹீதம் தத்த்வயா ப³லாத் ॥ 23॥
பாஶஶ்சாபி நிஶும்பே⁴ந ப்⁴ராத்ரா தவ ந்ரு’போத்தம ।
க்³ரு’ஹீதோऽஸ்தி ஹடா²த்காமம் வருணஸ்ய ஜிதஸ்ய ச ॥ 24॥
அம்லாநபங்கஜாம் துப்⁴யம் மாலாம் ஜலநிதி⁴ர்த³தௌ³ ।
ப⁴யாத்தவ மஹாராஜ ரத்நாநி விவிதா⁴நி ச ॥ 25॥
ம்ரு’த்யோ: ஶக்திர்யமஸ்யாபி த³ண்ட:³ பரமதா³ருண: ।
த்வயா ஜித்வா ஹ்ரு’த: காமம் கிமந்யத்³வர்ண்யதே ந்ரு’ப ॥ 26॥
காமதே⁴நுர்க³ஹீதாத்³ய வர்ததே ஸாக³ரோத்³ப⁴வா ।
மேநகாத்³யா வஶே ராஜம்ஸ்தவ திஷ்ட²ந்தி சாப்ஸரா: ॥ 27॥
ஏவம் ஸர்வாணி ரத்நாநி த்வயாத்தாநி ப³லாத³பி ।
கஸ்மாந்ந க்³ரு’ஹ்யதே காந்தாரத்நமேஷா வராங்க³நா ॥ 28॥
ஸர்வாணி தே க்³ரு’ஹஸ்தா²நி ரத்நாநி விஶதா³ந்யத² ।
அநயா ஸம்ப⁴விஷ்யந்தி ரத்நபூ⁴தாநி பூ⁴பதே ॥ 29॥

த்ரிஷு லோகேஷு தை³த்யேந்த்³ர நேத்³ரு’ஶீ வர்ததே ப்ரியா ।
தஸ்மாத்தாமாநயாஶு த்வம் குரு பா⁴ர்யாம் மநோஹராம் ॥ 30॥
வ்யாஸ உவாச ।
இதி ஶ்ருத்வா தயோர்வாக்யம் மது⁴ரம் மது⁴ராக்ஷரம் ।
ப்ரஸந்நவத³ந: ப்ராஹ ஸுக்³ரீவம் ஸநிதௌ⁴ ஸ்தி²தம் ॥ 31॥
க³ச்ச²ஸுக்³ரீவ தூ³தத்வம் குரு கார்யம் விசக்ஷண ।
வக்தவ்யஞ்ச ததா² தத்ர யதா²ப்⁴யேதி க்ரு’ஶோத³ரீ ॥ 32॥
உபாயௌ த்³வௌ ப்ரயோக்தவ்யௌ காந்தாஸு ஸுவிசக்ஷணை: ।
ஸாமதா³நே இதி ப்ராஹு: ஶ‍்ரு’ங்கா³ரரஸகோவிதா:³ ॥ 33॥
பே⁴தே³ ப்ரயுஜ்யமாநேऽபி ரஸாபா⁴ஸஸ்து ஜாயதே ।
நிக்³ரஹே ரஸப⁴ங்க:³ஸ்யாத்தஸ்மாத்தௌ தூ³ஷிதௌ பு³தை:⁴ ॥ 34॥
ஸாமதா³நமுகை²ர்வாக்யை: ஶ்லக்ஷ்ணைர்நர்மயுதைஸ்ததா² ।
கா ந யாதி வஶே தூ³த காமிநீ காமபீடி³தா ॥ 35॥
வ்யாஸ உவாச ।
ஸுக்³ரீவஸ்து வச: ஶ்ருத்வா ஶும்போ⁴க்தம் ஸுப்ரியம் படு ।
ஜகா³ம தரஸா தத்ர யத்ராஸ்தே ஜக³த³ம்பி³கா ॥ 36॥
ஸோऽபஶ்யத்ஸுமுகீ²ம் காந்தாம் ஸிம்ஹஸ்யோபரிஸம்ஸ்தி²தாம் ।
ப்ரணம்ய மது⁴ரம் வாக்யமுவாச ஜக³த³ம்பி³காம் ॥ 37॥
தூ³த உவாச ।
வரோரு த்ரித³ஶாராதி: ஶும்ப: ⁴ ஸர்வாங்க³ஸுந்த³ர: ।
த்ரைலோக்யாதி⁴பதி: ஶூர:ஸர்வஜித்³ராஜதே ந்ரு’ப: ॥ 38॥
தேநாஹம் ப்ரேஷித: காமம் த்வத்ஸகாஶம் மஹாத்மநா ।
த்வத்³ரூபஶ்ரவணாஸக்தசித்தேநாதிவிதூ³யதா ॥ 39॥
வசநம் தஸ்ய தந்வங்கி³ ஶ‍்ரு’ணு ப்ரேமபுர:ஸரம் ।
ப்ரணிபத்ய யதா² ப்ராஹ தை³த்யாநாமதி⁴பஸ்த்வயி ॥ 40॥
தே³வா மயா ஜிதா:ஸர்வே த்ரைலோக்யாதி⁴பதிஸ்த்வஹம் ।
யஜ்ஞபா⁴கா³நஹம் காந்தே க³ஹ்ணாமீஹ ஸ்தி²த:ஸதா³ ॥ 41॥

ஹ்ரு’தஸாரா க்ரு’தா நூநம் த்³யௌர்மயா ரத்நவர்ஜிதா ।
யாநி ரத்நாநி தே³வாநாம் தாநி சாஹ்ரு’தவாநஹம் ॥ 42॥
போ⁴க்தாஹம் ஸர்வரத்நாநாம் த்ரிஷு லோகேஷு பா⁴மிநி ।
வஶாநுகா:³ஸுரா:ஸர்வே மம தை³த்யாஶ்ச மாநவா: ॥ 43॥
த்வத்³கு³ணை: கர்ணமாக³த்ய ப்ரவிஶ்ய ஹ்ரு’த³யாந்தரம் ।
த்வத³தீ⁴ந: க்ரு’த: காமம் கிங்கரோऽஸ்மி கரோமி கிம் ॥ 44॥
த்வமாஜ்ஞாபய ரம்போ⁴ரு தத்கரோமி வஶாநுக:³ ।
தா³ஸோऽஹம் தவ சார்வங்கி³ ரக்ஷ மாம் காமபா³ணத: ॥ 45॥
ப⁴ஜ மாம் த்வம் மராலாக்ஷி தவாதீ⁴நம் ஸ்மராகுலம் ।
த்ரைலோக்யஸ்வாமிநீ பூ⁴த்வா பு⁴ங்க்ஷ்வ போ⁴கா³நநுத்தமாந் ॥ 46॥
தவ சாஜ்ஞாகர: காந்தே ப⁴வாமி மரணாவதி⁴ ।
அவத்⁴யோऽஸ்மி வராரோஹே ஸதே³வாஸுரமாநுஷை: ॥ 47॥
ஸதா³ ஸௌபா⁴க்³யஸம்யுக்தா ப⁴விஷ்யஸி வராநநே ।
யத்ர தே ரமதே சித்தம் தத்ர க்ரீட³ஸ்வ ஸுந்த³ரி ॥ 48॥
இதி தஸ்ய வசஶ்சித்தே விம்ரு’ஶ்ய மத³மந்த²ரே ।
வக்தவ்யம் யத்³ப⁴வேத்ப்ரேம்ணா தத்³ ப்³ரூஹி மது⁴ரம் வச: ॥ 49॥
ஶும்பா⁴ய சஞ்சலாபாங்கி³ தத்³ப்³ரவீம்யஹமாஶு வை ।
வ்யாஸ உவாச ।
தத்³தூ³தவசநம் ஶ்ருத்வா ஸ்மிதம் க்ரு’த்வா ஸுபேஶலம் ॥ 50॥
தம் ப்ராஹ மது⁴ராம் வாசம் தே³வீ தே³வார்த²ஸாதி⁴கா ।
தே³வ்யுவாச ।
ஜாநாம்யஹம் நிஶும்ப⁴ம் ச ஶும்ப⁴ம் சாதிப³லம் ந்ரு’பம் ॥ 51॥
ஜேதாரம் ஸர்வதே³வாநாம் ஹந்தாரஞ்சைவ வித்³விஷாம் ।
ராஶிம் ஸர்வகு³ணாநாஞ்ச போ⁴க்தாரம் ஸர்வஸம்பதா³ம் ॥ 52॥
தா³தாரம் சாதிஶூரம் ச ஸுந்த³ரம் மந்மதா²க்ரு’திம் ।
த்³வாத்ரிம்ஶல்லக்ஷணைர்யுக்தமவத்⁴யம் ஸுரமாநுஷை: ॥ 53॥
ஜ்ஞாத்வா ஸமாக³தாஸ்ஸ்ம்யத்ர த்³ரஷ்டுகாமா மஹாஸுரம் ।
ரத்நம் கநகமாயாதி ஸ்வஶோபா⁴தி⁴கவ்ரு’த்³த⁴யே ॥ 54॥

தத்ராஹம் ஸ்வபதிம் த்³ரஷ்டும் தூ³ராதே³வாக³தாஸ்மி வை ।
த்³ரு’ஷ்டா மயா ஸுரா:ஸர்வே மாநவா பு⁴வி மாநதா:³ ॥ 55॥
க³ந்த⁴ர்வா ராக்ஷஸாஶ்சாந்யே யே சாதிப்ரியத³ர்ஶநா: ।
ஸர்வே ஶும்ப⁴ப⁴யாத்³பீ⁴தா வேபமாநா விசேதஸ: ॥ 56॥
ஶ்ருத்வா ஶும்ப⁴கு³ணாநத்ர ப்ராப்தாஸ்ம்யத்³ய தி³த்³ரு’க்ஷயா ।
க³ச்ச²தூ³த மஹாபா⁴க³ ப்³ரூஹி ஶும்ப⁴ம் மஹாப³லம் ॥ 57॥
நிர்ஜநே ஶ்லக்ஷ்ணயா வாசா வசநம் வசநாந்மம ।
த்வாம் ஜ்ஞாத்வா ப³லிநாம் ஶ்ரேஷ்ட²ம் ஸுந்த³ராணாம் ச ஸுந்த³ரம் ॥ 58॥
தா³தாரம் கு³ணிநம் ஶூரம் ஸர்வவித்³யாவிஶாரத³ம் ।
ஜேதாரம் ஸர்வதே³வாநாம் த³க்ஷம் சோக்³ரம் குலோத்தரம் ॥ 59॥
போ⁴க்தாரம் ஸர்வரத்நாநாம் ஸ்வாதீ⁴நம் ஸ்வப³லோந்நதம் ।
பதிகாமாஸ்ம்யஹம் ஸத்யம் தவ யோக்³யா நராதி⁴ப ॥ 60॥
ஸ்வேச்ச²யா நக³ரே தேऽத்ர ஸமாயாதா மஹாமதே ।
மமாஸ்தி காரணம் கிஞ்சித்³விவாஹே ராக்ஷஸோத்தம ॥ 61॥
பா³லபா⁴வாத்³வ்ரதம் கிஞ்சித்க்ரு’தம் ராஜந்மயா புரா ।
க்ரீட³ந்த்யா ச வயஸ்யாபி:⁴ ஸஹைகாந்தே யத்³ரு’ச்ச²யா ॥ 62॥
ஸ்வதே³ஹப³லத³ர்பேண ஸகீ²நாம் புரதோ ரஹ: ।
மத்ஸமாநப³ல: ஶூரோ ரணே மாம் ஜேஷ்யதி ஸ்பு²டம் ॥ 63॥
தம் வரிஷ்யாம்யஹம் காமம் ஜ்ஞாத்வா தஸ்ய ப³லாப³லம் ।
ஜஹஸுர்வசநம் ஶ்ருத்வா ஸக்²யோ விஸ்மிதமாநஸா: ॥ 64॥
கிமேதயா க்ரு’தம் க்ரூரம் வ்ரதமத்³பு⁴தமாஶு வை ।
தஸ்மாத்த்வமபி ராஜேந்த்³ர ஜ்ஞாத்வா மே ஹீத்³ரு’ஶம் ப³லம் । 65॥
ஜித்வா மாம் ஸ்வப³லேநாத்ர வாஞ்சி²தம் குரு சாத்மந: ।
த்வம் வா தவாநுஜோ ப்⁴ராதா ஸமேத்ய ஸமராங்க³ணே ।
ஜித்வா மாம் ஸமரேணாத்ர விவாஹம் குரு ஸுந்த³ர ॥ 66॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ தே³வ்யா ஸுக்³ரீவதூ³தாய
ஸ்வவ்ரதகத²நம் நாம த்ரயோவிம்ஶோऽத்⁴யாய: ॥ 5.23॥

5.24 சதுர்விம்ஶோऽத்⁴யாய: । தே³வீமாஹாத்ம்யே தே³வீபார்ஶ்வே
தூ⁴ம்ரலோசநதூ³தப்ரேஷணம் ।

வ்யாஸ உவாச ।
தே³வ்யாஸ்தத்³வசநம் ஶ்ருத்வா ஸ தூ³த: ப்ராஹ விஸ்மித: ।
கிம் ப்³ரூஷே ருசிராபாங்கி³ஸ்த்ரீஸ்வபா⁴வாத்³தி⁴ ஸாஹஸாத் ॥ 1॥
இந்த்³ராத்³யா நிர்ஜிதா யேந தே³வா தை³த்யாஸ்ததா²பரே ।
தம் கத²ம் ஸமரே தே³வி ஜேதுமிச்ச²ஸி பா⁴மிநி ॥ 2॥
த்ரைலோக்யே தாத்³ரு’ஶோ நாஸ்தி ய: ஶும்ப⁴ம் ஸமரே ஜயேத் ।
கா த்வம் கமலபத்ராக்ஷி தஸ்யாக்³ரே யுதி⁴ ஸாம்ப்ரதம் ॥ 3॥
அவிசார்ய ந வக்தவ்யம் வசநம் சாபி ஸுந்த³ரி ।
ப³லம் ஸ்வபரயோர்ஜ்ஞாத்வா வக்தவ்யம் ஸமயோசிதம் ॥ 4॥
த்ரைலோக்யாதி⁴பதி: ஶும்ப⁴ஸ்தவ ரூபேண மோஹித: ।
த்வாஞ்ச ப்ரார்த²யதே ராஜா குரு தஸ்யேப்ஸிதம் ப்ரியே ॥ 5॥
த்யக்த்வா மூர்க²ஸ்வபா⁴வம் த்வம் ஸம்மாந்ய வசநம் மம ।
ப⁴ஜ ஶும்ப⁴ம் நிஶும்ப⁴ம் வா ஹிதமேதத்³ ப்³ரவீமி தே ॥ 6॥
ஶ‍்ரு’ங்கா³ர:ஸர்வதா²ஸர்வை: ப்ராணிபி: ⁴ பரயா முதா³ ।
ஸேவநீயோ பு³த்³தி⁴மத்³பி⁴ர்நவாநாமுத்தமோ யத: ॥ 7॥
நாக³மிஷ்யஸி சேத்³ பா³லே ஸங்க்ருத்³த:⁴ ப்ரு’தி²வீபதி: ।
அந்யாநாஜ்ஞாகராந்ப்ரேஷ்ய ப³லாந்நேஷ்யதி ஸாம்ப்ரதம் ॥ 8॥
கேஶேஷ்வாக்ரு’ஷ்ய தே நூநம் தா³நவா ப³லத³ர்பிதா: ।
த்வாம் நயிஷ்யந்தி வாமோரு தரஸா ஶும்ப⁴ஸந்திதௌ⁴ ॥ 9॥
ஸ்வலஜ்ஜாம் ரக்ஷ தந்வங்கி³ஸாஹஸம் ஸர்வதா² த்யஜ ।
மாநிதா க³ச்ச² தத்பார்ஶ்வே மாநபாத்ரம் யதோऽஸி வை ॥ 10॥
க்வ யுத்³த⁴ம் நிஶிதைர்பா³ணை: க்வ ஸுக²ம் ரதிஸங்க³ஜம் ।
ஸாராஸாரம் பரிச்சே²த்³ய குரு மே வசநம் படு ॥ 11॥
ப⁴ஜ ஶும்ப⁴ம் நிஶும்ப⁴ம் வா லப்³தா⁴ஸி பரமம் ஸுக²ம் ।
தே³வ்யுவாச ।

114 sanskritdocuments.org



5ஶ்ரீமத்³தே³வீபா⁴க³வதமஹாபுராணே பஞ்சம: ஸ்கந்த: ⁴

ஸத்யம் தூ³த மஹாபா⁴க³ ப்ரவக்தும் நிபுணோ ஹ்யஸி ॥ 12॥
நிஶும்ப⁴ஶும்பௌ⁴ ஜாநாமி ப³லவந்தாவிதி த்⁴ருவம் ।
ப்ரதிஜ்ஞா மே க்ரு’தா பா³ல்யாத³ந்யதா²ஸா கத²ம் ப⁴வேத் ॥ 13॥
தஸ்மாத்³ ப்³ரூஹி நிஶும்ப⁴ஞ்ச ஶும்ப⁴ம் வா ப³லவத்தரம் ।
விநா யுத்³த⁴ம் ந மே ப⁴ர்தா ப⁴விதா கோऽபி ஸௌஷ்ட²வாத் ॥ 14॥
ஜித்வா மாம் தரஸா காமம் கரம் க்³ரு’ஹ்ணாது ஸாம்ப்ரதம் ।
யுத்³தே⁴ச்ச²யா ஸமாயாதாம் வித்³தி⁴ மாமப³லாம் ந்ரு’ப ॥ 15॥
யுத்³த⁴ம் தே³ஹிஸமர்தோ²ऽஸி வீரத⁴ர்மம் ஸமாசர ।
பி³பே⁴ஷி மம ஶூலாச்சேத்பாதாலம் க³ச்ச² மா சிரம் ॥ 16॥
த்ரிதி³வம் ச த⁴ராம் த்யக்த்வா ஜீவிதேச்சா² யத³ஸ்தி தே ।
இதி தூ³த வதா³ஶு த்வம் க³த்வா ஸ்வபதிமாத³ராத் ॥ 17॥
ஸ விசார்ய யதா²யுக்தம் கரிஷ்யதி மஹாப³ல: ।
ஸம்ஸாரே தூ³தத⁴ர்மோऽயம் யத்ஸத்யம் பா⁴ஷணம் கில ॥ 18॥
ஶத்ரௌ பத்யௌ ச த⁴ர்மஜ்ஞ ததா² த்வம் குரு மா சிரம் ।
வ்யாஸ உவாச ।
அத² தத்³வசநம் ஶ்ருத்வா நீதிமத்³ப³லஸம்யுதம் ॥ 19॥
ஹேதுயுக்தம் ப்ரக³ல்பஞ்ச விஸ்மித: ப்ரயயௌ ததா³ ।
க³த்வா தை³த்யபதிம் தூ³தோ விசார்ய ச புந: புந: ॥ 20॥
ப்ரணம்ய பாத³யோ: ப்ரஹ்வ: ப்ரத்யுவாச ந்ரு’பஞ்ஜ தம் ।
ராஜநீதிகரம் வாக்யம் ம்ரு’து³பூர்வம் ப்ரியம் வச: ॥ 21॥
தூ³த உவாச ।
ஸத்யம் ப்ரியம் ச வக்தவ்யம் தேந சிந்தாபரோ ஹ்யஹம் ।
ஸத்யம் ப்ரியம் ச ராஜேந்த்³ர வசநம் து³ர்லப⁴ம் கில ॥ 22॥
அப்ரியம் வத³தாம் காமம் ராஜா குப்யதி ஸர்வதா² ।
ஸாக்ஷாத்குத:ஸமாயாதா கஸ்ய வா கிம்ப³லாப³லா ॥ 23॥
ந ஜ்ஞாநகோ³சரம் கிஞ்சித்கிம் ப்³ரவீமி விசேஷ்டிதம் ।
யுத்³த⁴காமா மயா த்³ரு’ஷ்டா க³ர்விதா கடுபா⁴ஷிணீ ॥ 24॥
தயா யத்கதி²தம் ஸம்யக் தச்ச்²ரு’ணுஷ்வ மஹாமதே ।

மயா பா³ல்யாத்ப்ரதிஜ்ஞேயம் க்ரு’தா பூர்வம் விநோத³த: ॥ 25॥
ஸகீ²நாம் புரத: காமம் விவாஹம் ப்ரதி ஸர்வதா² ।
யோ மாம் யுத்³தே⁴ ஜயேத³த்³தா⁴ த³ர்பஞ்ச விது⁴நோதி வை ॥ 26॥
தம் வரிஷ்யாம்யஹம் காமம் பதிம் ஸமப³லம் கில ।
ந மே ப்ரதிஜ்ஞா மித்²யா ஸா கர்தவ்யா ந்ரு’பஸத்தம ॥ 27॥
தஸ்மாத்³யுத்⁴யஸ்வ த⁴ர்மஜ்ஞ ஜித்வா மாம் ஸ்வவஶம் குரு ।
தயேதி வ்யாஹ்ரு’தம் வாக்யம் ஶ்ருத்வாஹம் ஸமுபாக³த: ॥ 28॥
யதே²ச்ச²ஸி மஹாராஜ ததா²குரு தவ ப்ரியம் ।
ஸா யுத்³தா⁴ர்த²ம் க்ரு’தமதி:ஸாயுதா⁴ ஸிம்ஹகா³மிநீ ॥ 29॥
நிஶ்சலா வர்ததே பூ⁴ப யத்³யோக்³யம் தத்³விதீ⁴யதாம் ।
வ்யாஸ உவாச ।
இத்யாகர்ண்ய வசஸ்தஸ்ய ஸுக்³ரீவஸ்ய நராதி⁴ப: ॥ 30॥
பப்ரச்ச² ப்⁴ராதரம்ஶூரம் ஸமீபஸ்த²ம் மஹாப³லம் ।
ஶும்ப⁴ உவாச ।
ப்⁴ராத: கிமத்ர கர்தவ்யம் ப்³ரூஹி ஸத்யம் மஹாமதே ॥ 31॥
நார்யேகா யோத்³து⁴காமாஸ்தி ஸமாஹ்வயதி ஸாம்ப்ரதம் ।
அஹம் க³ச்சா²மி ஸங்க்³ராமே த்வம் வா க³ச்ச² ப³லாந்வித: ॥ 32॥
யத்³ரோசதே நிஶும்பா⁴த்ர தத்கர்தவ்யம் மயா கில ।
நிஶும்ப⁴ உவாச ।
ந மயா ந த்வயா வீர க³ந்தவ்யம் ரணமூர்த⁴நி ॥ 33॥
ப்ரேஷயஸ்வ மஹாராஜ த்வரிதம் தூ⁴ம்ரலோசநம் ।
ஸ க³த்வா தாம் ரணே ஜித்வா க்³ரு’ஹீத்வா சாருலோசநாம் ॥ 34॥
ஆக³மிஷ்யதி ஶும்பா⁴த்ர விவாஹ:ஸம்விதீ⁴யதாம் ।
வ்யாஸ உவாச ।
தந்நிஶம்ய வசஸ்தஸ்ய ஶும்போ⁴ ப்⁴ராது: கநீயஸ: ॥ 35

கோபாத்ஸம்ப்ரேஷயாமாஸ பார்ஶ்வஸ்த²ம் தூ⁴ம்ரலோசநம் ।
ஶும்ப⁴ உவாச ।
தூ⁴ம்ரலோசந க³ச்சா²ஶு ஸைந்யேந மஹதாऽऽவ்ரு’த: ॥ 36॥

க்³ரு’ஹீத்வாऽऽநய தாம் முக்³தா⁴ம் ஸ்வவீர்யமத³மோஹிதாம் ।
தே³வோ வா தா³நவோ வாபி மநுஷ்யோ வா மஹாப³ல: ॥ 37॥
தத்பார்ஷ்ணிக்³ராஹதாம் ப்ராப்தோ ஹந்தவ்யஸ்தரஸா த்வயா ।
தத்பார்ஶ்வவர்திநீம் காலீம் ஹத்வா ஸங்க்³ரு’ஹ்ய தாம் புந: ॥ 38॥
ஶீக்⁴ரமத்ர ஸமாக³ச்ச² க்ரு’த்வா கார்யமநுத்தமம் ।
ரக்ஷணீயா த்வயா ஸாத்⁴வீ முஞ்சந்தீ ம்ரு’து³மார்க³ணாந் ॥ 39॥
யத்நேந மஹதா வீர ம்ரு’து³தே³ஹா க்ரு’ஶோத³ரீ ।
தத்ஸஹாயாஶ்ச ஹந்தவ்யா யே ரணே ஶஸ்த்ரபாணய: ॥ 40॥
ஸர்வதா²ஸா ந ஹந்தவ்யா ரக்ஷணீயா ப்ரயத்நத: ।
வ்யாஸ உவாச ।
இத்யாதி³ஷ்டஸ்ததா³ ராஜ்ஞா தரஸா தூ⁴ம்ரலோசந: ॥ 41॥
ப்ரணம்ய ஶும்ப⁴ம் ஸைந்யேந பூ⁴த: ஶீக்⁴ரம் யயௌ ரணே ।
அஸாதூ⁴நாம் ஸஹஸ்ராணாம் ஷஷ்ட்யா தேஷாம் வ்ரு’தஸ்ததா² ॥ 42॥
ஸ த³த³ர்ஶ ததோ தே³வீம் ரம்யோபவநஸம்ஸ்தி²தாம் ।
த்³ரு’ஷ்ட்வா தாம் ம்ரு’க³ஶாவாக்ஷீம் விநயேந ஸமந்வித: ॥ 43॥
உவாச வசநம் ஶ்லக்ஷ்ணம் ஹேதுமத்³ரஸபூ⁴ஷிதம் ।
ஶ‍்ரு’ணு தே³வி மஹாபா⁴கே³ ஶும்ப⁴ஸ்த்வத்³விரஹாதுர: ॥ 44॥
தூ³தம் ப்ரேஷிதவாந்பார்ஶ்வே தவ நீதிவிஶாரத:³ ।
ரஸப⁴ங்க³ப⁴யோத்³விக்³ந:ஸாமபூர்வம் த்வயி ஸ்வயம் ॥ 45॥
தேநாக³த்ய வச: ப்ரோக்தம் விபரீதம் வராநநே ।
வசஸா தேந மே ப⁴ர்தா சிந்தாவிஷ்டமநா ந்ரு’ப: ॥ 46॥
ப³பூ⁴வ ரஸமார்க³ஜ்ஞே ஶும்ப: ⁴ காமவிமோஹித: ।
தூ³தேந தேந ந ஜ்ஞாதம் ஹேதுக³ர்ப⁴ம் வசஸ்தவ ॥ 47॥
யோ மாம் ஜயதி ஸங்க்³ராமே யது³க்தம் கடி²நம் வச: ।
ந ஜ்ஞாதஸ்தேந ஸங்க்³ராமோ த்³விவித:⁴ க²லு மாநிநி ॥ 48॥
ரதிஜோऽதோ²த்ஸாஹஜஶ்ச பாத்ரபே⁴தே³ விவக்ஷித: ।
ரதிஜஸ்த்வயி வாமோரு ஶத்ரோருத்ஸாஹஜ:ஸ்ம்ரு’த: ॥ 49॥
ஸுக²த:³ ப்ரத²ம: காந்தே து:³க²த³ஶ்சாரிஜ:ஸ்ம்ரு’த: ।

ஜாநாம்யஹம் வராரோஹே ப⁴வத்யா மாநஸம் கில ॥ 50॥
ரதிஸங்க்³ராமபா⁴வஸ்தே ஹ்ரு’த³யே பரிவர்ததே ।
இதி தஜ்ஜ்ஞம் விதி³த்வா மாம் த்வத்ஸகாஶம் நராதி⁴ப: ॥ 51॥
ப்ரேஷயாமாஸ ஶும்போ⁴ऽத்³ய ப³லேந மஹதாऽऽவ்ரு’தம் ।
சதுராஸி மஹாபா⁴கே³ ஶ‍்ரு’ணு மே வசநம் ம்ரு’து³ ॥ 52॥
ப⁴ஜ ஶும்ப⁴ம் த்ரிலோகேஶம் தே³வத³ர்பநிப³ர்ஹணம் ।
பட்டராஜ்ஞீ ப்ரியா பூ⁴த்வா பு⁴ங்க்ஷ்வ போ⁴கா³நநுத்தமாந் ॥ 53॥
ஜேஷ்யதி த்வாம் மஹாபா³ஹு: ஶும்ப: ⁴ காமப³லார்த²வித் ।
விசித்ராந்குரு ஹாவாம்ஸ்த்வம் ஸோऽபி பா⁴வாந்கரிஷ்யதி ॥ 54॥
ப⁴விஷ்யதி காலிகேயம் தத்ர வை நர்மஸாக்ஷிணீ ।
ஏவம் ஸங்க³ரயோகே³ந பதிர்மே பரமார்த²வித் ॥ 55॥
ஜித்வா த்வாம் ஸுக²ஶய்யாயாம் பரிஶ்ராந்தாம் கரிஷ்யதி ।
ரக்ததே³ஹாம் நகா²கா⁴தைர்த³ந்தைஶ்ச க²ண்டி³தாத⁴ராம் ॥ 56॥
ஸ்வேத³க்லிந்நாம் ப்ரப⁴க்³நாம் த்வாம் ஸம்விதா⁴ஸ்யதி பூ⁴பதி: ।
ப⁴விதா மாநஸ: காமோ ரதிஸங்க்³ராமஜஸ்தவ ॥ 57॥
த³ர்ஶநாத்³வஶ ஏவாஸ்தே ஶும்ப: ⁴ ஸர்வாத்மநா ப்ரியே ।
வசநம் குரு மே பத்²யம் ஹிதக்ரு’ச்சாபி பேஶலம் ॥ 58॥
ப⁴ஜ ஶும்ப⁴ம் க³ணாத்⁴யக்ஷம் மாநநீயாதிமாநிநீ ।
மந்த³பா⁴க்³யாஶ்ச தே நூநம் ஹ்யஸ்த்ரயுத்³த⁴ப்ரியாஶ்ச யே ॥ 59॥
ந தத³ர்ஹாஸி காந்தே த்வம் ஸதா³ஸுரதவல்லபே⁴ ।
அஶோகம் குரு ராஜாநம் பாதா³கா⁴தவிகாஸிதம் ॥ 60॥
ப³குலம் ஸீது⁴ஸேகேந ததா²குரப³கம் குரு ॥ 61॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ தே³வீமாஹாத்ம்யே தே³வீபார்ஶ்வே
தூ⁴ம்ரலோசநதூ³தப்ரேஷணம் நாம சதுர்விம்ஶோऽத்⁴யாய: ॥ 5.24॥

5.25 பஞ்சவிம்ஶோऽத்⁴யாய: । தே³வ்யாஸஹ யுத்³தா⁴ய
சண்ட³முண்ட³ப்ரேஷணம் ।

வ்யாஸ உவாச ।
இத்யுக்த்வா விரராமாஸௌ வசநம் தூ⁴ம்ரலோசந: ।
ப்ரத்யுவாச ததா³ காலீ ப்ரஹஸ்ய லலிதம் வச: ॥ 1॥
விதூ³ஷகோऽஸி ஜால்ம த்வம் ஶைலூஷ இவ பா⁴ஷஸே ।
வ்ரு’தா² மநோரதா²ம்ஶ்சித்தே கரோஷி மது⁴ரம் வத³ந் ॥ 2॥
ப³லவாந்ப³லஸம்யுக்த: ப்ரேஷிதோऽஸி து³ராத்மநா ।
குரு யுத்³த⁴ம் வ்ரு’தா² வாத³ம் முஞ்ச மூட⁴மதேऽது⁴நா ॥ 3॥
ஹத்வா ஶும்ப⁴ம் நிஶும்ப⁴ஞ்ச த்வத³ந்யாந்வா ப³லாதி⁴காந் ।
தே³வீ க்ருத்³தா⁴ ஶராகா⁴தைர்வ்ரஜிஷ்யதி நிஜாலயம் ॥ 4॥
க்வாஸௌ மந்த³மதி: ஶும்ப: ⁴ க்வ வா விஶ்வவிமோஹிநீ ।
அயுக்த: க²லு ஸம்ஸாரே விவாஹவிதி⁴ரேதயோ: ॥ 5॥
ஸிம்ஹீ கிம் த்வதிகாமார்தா ஜம்பு³கம் குருதே பதிம் ।
கரிணீ க³ர்த³ப⁴ம் வாபி க³வயம் ஸுரபி: ⁴ கிமு ॥ 6॥
க³ச்ச² ஶும்ப⁴ம் நிஶும்ப⁴ம் ச வத³ஸத்யம் வசோ மம ।
குரு யுத்³த⁴ம் ந சேத்³யாஹி பாதாலம் தரஸாது⁴நா ॥ 7॥
வ்யாஸ உவாச ।
காலிகாயாவச: ஶ்ருத்வா ஸ தை³த்யோ தூ⁴ம்ரலோசந: ।
தாமுவாச மஹாபா⁴க³ க்ரோத⁴ஸம்ரக்தலோசந: ॥ 8॥
து³ர்த³ர்ஶே த்வாம் நிஹத்யாஜௌ ஸிம்ஹஞ்ச மத³க³ர்விதம் ।
க்³ரு’ஹீத்வைநாம் க³மிஷ்யாமி ராஜாநம் ப்ரத்யஹம் கில ॥ 9॥
ரஸப⁴ங்க³ப⁴யாத்காலி பி³பே⁴மி த்விஹ ஸாம்ப்ரதம் ।
நோசேத்த்வாம் நிஶிதைர்பா³ணைர்ஹந்ம்யத்³ய கலஹப்ரியே ॥ 10॥
காலிகோவாச ।
கிம் விகத்த²ஸி மந்தா³த்மந்நாயம் த⁴ர்மோ த⁴நுஷ்மதாம் ।
ஸ்வஶக்த்யா முஞ்ச விஶிகா²ந்க³ந்தாஸி யமஸம்ஸதி³ ॥ 11॥
வ்யாஸ உவாச ।

தச்ச்²ருத்வா வசநம் தை³த்ய:ஸங்க்³ரு’ஹ்ய கார்முகம் த்³ரு’ட⁴ம் ।
காலிகாம் தாம் ஶராஸாரைர்வவர்ஷாதிஶிலாஶிதை: ॥ 12॥
தே³வாஸ்து ப்ரேக்ஷகாஸ்தத்ர விமாநவரஸம்ஸ்தி²தா: ।
தாம் ஸ்துவந்தோ ஜயேத்யூசுர்தே³வீம் ஶக்ரபுரோக³மா: ॥ 13॥
தயோ: பரஸ்பரம் யுத்³த⁴ம் ப்ரவ்ரு’த்தம் சாதிதா³ருணம் ।
பா³ணக²ட்³க³க³தா³ஶக்திமுஸலாதி³பி⁴ருத்கடம் ॥ 14॥
காலிகா பா³ணபாதைஸ்து ஹத்வா பூர்வம் க²ராநத² ।
ப³ப⁴ஞ்ஜ தத்³ரத²ம் வ்யூட⁴ம் ஜஹாஸ ச முஹுர்முஹு: ॥ 15॥
ஸ சாந்யம் ரத²மாரூட:⁴ கோபேந ப்ரஜ்வலந்நிவ ।
பா³ணவ்ரு’ஷ்டிம் சகாரோக்³ராம் காலிகோபரி பா⁴ரத ॥ 16॥
ஸாபி சிச்சே²த³ தரஸா தஸ்ய பா³ணாநஸங்க³தாந் ।
முமோசாந்யாநுக்³ரவேகா³ந்தா³நவோபரி காலிகா ॥ 17॥
தைர்பா³ணைர்நிஹதாஸ்தஸ்ய பார்ஷ்ணிக்³ராஹா ஸஹஸ்ரஶ: ।
ப³ப⁴ஞ்ஜ ச ரத²ம் வேகா³த்ஸூதம் ஹத்வா க²ராநபி ॥ 18॥
சிச்சே²த³ தத்³த⁴நு:ஸத்³யோ பா³ணைருரக³ஸந்நிபை: ⁴ ।
முத³ம் சக்ரே ஸுராணாம் ஸா ஶங்க²நாத³ம் ததா²கரோத் ॥ 19॥
விரத:² பரிக⁴ம் க்³ரு’ஹ்ய ஸர்வலோஹமயம் த்³ரு’ட⁴ம் ।
ஆஜகா³ம ரதோ²பஸ்த²ம் குபிதோ தூ⁴ம்ரலோசந: ॥ 20॥
வாசா நிர்ப⁴ர்த்ஸயந்காலீம் கரால: காலஸந்நிப: ⁴ ।
அத்³யைவ த்வாம் ஹநிஷ்யாமி குரூபே பிங்க³லோசநே ॥ 21॥
இத்யுக்த்வா ஸஹஸாऽऽக³த்ய பரிக⁴ம் க்ஷிபதே யதா³ ।
ஹுங்காரேணைவ தம் ப⁴ஸ்ம சகார தரஸாம்பி³கா ॥ 22॥
த்³ரு’ஷ்ட்வா ப⁴ஸ்மீக்ரு’தம் தை³த்யம் ஸைநிகா ப⁴யவிஹ்வலா: ।
சக்ரு: பலாயநம் ஸத்³யோ ஹா தாதேத்யப்³ருவந்பதி² ॥ 23॥
தே³வாஸ்தம் நிஹதம் த்³ரு’ஷ்ட்வா தா³நவம் தூ⁴ம்ரலோசநம் ।
முமுசு: புஷ்பவ்ரு’ஷ்டிம் தே முதி³தா க³க³நே ஸ்தி²தா: ॥ 24॥
ரணபூ⁴மிஸ்ததா³ ராஜந் தா³ருணா ஸமபத்³யத ।
நிஹதைர்தா³நவைரஶ்வை: க²ரைஶ்ச வாரணைஸ்ததா² ॥ 25॥

க்³ரு’த்⁴ரா: காகா வடா: ஶ்யேநா வரபா² ஜம்பு³காஸ்ததா² ।
நந்ரு’துஶ்சுக்ருஶு: ப்ரேதாந்பதிதாந் ரணபூ⁴மிஷு ॥ 26॥
அம்பி³கா தத்³ரணஸ்தா²நம் த்யக்த்வா தூ³ரம் ஸ்த²லாந்தரே ।
க³த்வா சகார சாப்யுக்³ரம் ஶங்க²நாத³ம் ப⁴யப்ரத³ம் ॥ 27॥
தம் ஶ்ருத்வா த³ரஶப்³த³ம் து ஶும்ப:⁴ ஸத்³மநி ஸம்ஸ்தி²த: ।
த்³ரு’ஷ்ட்வாத² தா³நவாந்ப⁴க்³நாநாக³தாந் ருதி⁴ரோக்ஷிதாந் ॥ 28॥
சி²ந்நபாத³கராக்ஷாம்ஶ்ச மஞ்சகாரோபிதாநபி ।
ப⁴க்³நப்ரு’ஷ்ட²கடிக்³ரீவாந்க்ரந்த³மாநாநநேகஶ: ॥ 29॥
வீக்ஷ்ய ஶும்போ⁴ நிஶும்ப⁴ஶ்ச க்வ க³தோ தூ⁴ம்ரலோசந: ।
கத²ம் ப⁴க்³நா:ஸமாயாதா நாநீதா கிம் வராநநா ॥ 30॥
ஸைந்யம் குத்ர க³தம் மந்தா:³ கத²யந்து யதோ²சிதம் ।
கஸ்யாயம் ஶங்க²நாதோ³ऽத்³ய ஶ்ரூயதே ப⁴யவர்த⁴ந: ॥ 31॥
க³ணாஊசு: ।
ப³லஞ்ச பாதிதம் ஸர்வம் நிஹதோ தூ⁴ம்ரலோசந: ।
க்ரு’தம் காலிகயா கர்ம ரணபூ⁴மாவமாநுஷம் ॥ 32॥
ஶங்க²நாதோ³ऽம்பி³காயாஸ்து க³க³நம் வ்யாப்ய ராஜதே ।
ஹர்ஷத:³ஸுரஸங்கா⁴நாம் தா³நவாநாஞ்ச ஶோகக்ரு’த் ॥ 33॥
யதா³ நிபாதிதா:ஸர்வே தேந கேஸரிணா விபோ⁴ ।
ரதா² ப⁴க்³நா ஹயாஶ்சைவ பா³ணபாதைர்விநாஶிதா: ॥ 34॥
க³க³நஸ்தா:²ஸுராஶ்சக்ரு: புஷ்பவ்ரு’ஷ்டிம் முதா³ந்விதா: ।
த்³ரு’ஷ்ட்வா ப⁴க்³நம் ப³லம் ஸர்வம் பாதிதம் தூ⁴ம்ரலோசநம் ॥ 35॥
நிஶ்சயஸ்து க்ரு’தோऽஸ்மாபி⁴ர்ஜயோ நைவ ப⁴வேதி³தி ।
விசாரம் குரு ராஜேந்த்³ர மந்த்ரிபி⁴ர்மந்த்ரவித்தமை: ॥ 36॥
விஸ்மயோऽயம் மஹாராஜ யதே³கா ஜக³த³ம்பி³கா ।
ப⁴வத்³பி: ⁴ ஸஹ யுத்³தா⁴ய ஸம்ஸ்தி²தா ஸைந்யவர்ஜிதா ॥ 37॥
நிர்ப⁴யைகாகிநீ பா³லா ஸிம்ஹாரூடா⁴ மதோ³த்கடா ।
சித்ரமேதந்மஹாராஜ பா⁴ஸதேऽத்³பு⁴தமஞ்ஜஸா ॥ 38॥

ஸந்தி⁴ர்வா விக்³ரஹோ வாத்³ய ஸ்தா²நம் நிர்யாணமேவ ச ।
மந்த்ரயித்வா மஹாராஜ குரு கார்யம் யதா²ருசி ॥ 39॥
தத்ஸந்நிதௌ⁴ ப³லம் நாஸ்தி ததா²பி ஶத்ருதாபந ।
பார்ஷ்ணிக்³ராஹா ஸுரா:ஸர்வே ப⁴விஷ்யந்தி கிலாபதி³ ॥ 40॥
ஸமயே தத்ஸமீபஸ்தௌ² ஜ்ஞாதௌ ச ஹரிஶங்கரௌ ।
லோகபாலா:ஸமீபேऽத்³ய வர்தந்தே க³க³நே ஸ்தி²தா: ॥ 41॥
ரக்ஷோக³ணாஶ்ச க³ந்த⁴ர்வா: கிந்நரா மாநுஷாஸ்ததா² ।
தத்ஸஹாயாஶ்ச மந்தவ்யா:ஸமயே ஸுரதாபந ॥ 42॥
அஸ்மாகம் மதிமாநேந ஜ்ஞாயதே ஸர்வதே²த்³ரு’ஶம் ।
அம்பி³காயா:ஸஹாயாஶா தத்கார்யாஶா ந காசந ॥ 43॥
ஏகா நாஶயிதும் ஶக்தா ஜக³த்ஸர்வம் சராசரம் ।
கா கதா² தா³நவாநாம் து ஸர்வேஷாமிதி நிஶ்சய: ॥ 44॥
இதி ஜ்ஞாத்வா மஹாபா⁴க³ யதா²ருசி ததா²குரு ।
ஹிதம் ஸத்யம் மிதம் வாக்யம் வக்தவ்யமநுயாயிபி: ⁴ ॥ 45॥
வ்யாஸ உவாச ।
தச்ச்²ருத்வா வசநம் தேஷாம் ஶும்ப:⁴ பரப³லார்த³ந: ।
கநீயாம்ஸம் ஸமாநீய பப்ரச்ச² ரஹஸி ஸ்தி²த: ॥ 46॥
ப்⁴ராத: காலிகயாத்³யைவ நிஹதோ தூ⁴ம்ரலோசந: ।
ப³லஞ்ச ஶாதிதம் ஸர்வம் க³ணா ப⁴க்³நா:ஸமாக³தா: ॥ 47॥
அம்பி³கா ஶங்க²நாத³ம் வை கரோதி மத³க³ர்விதா ।
ஜ்ஞாநிநாம் சைவ து³ர்ஜ்ஞேயா க³தி: காலஸ்ய ஸர்வதா² ॥ 48॥
த்ரு’ணம் வஜ்ராயதே நூநம் வஜ்ரம் சைவ த்ரு’ணாயதே ।
ப³லவாந்ப³லஹீந:ஸ்யாத்³தை³வஸ்ய க³திரீத்³ரு’ஶீ ॥ 49॥
ப்ரு’ச்சா²மி த்வாம் மஹாபா⁴க³ கிம் கர்தவ்யமித: பரம் ।
அபோ⁴க்³யா சாம்பி³கா நூநம் காரணாத³த்ர சாக³தா ॥ 50॥
யுக்தம் பலாயநம் வீர யுத்³த⁴ம் வா வத³ஸத்வரம் ।
லகு⁴ம் ஜ்யேஷ்ட²ம் விஜாநாமி த்வாமஹம் கார்யஸங்கடே ॥ 51॥
நிஶும்ப⁴ உவாச ।

122 sanskritdocuments.org



5ஶ்ரீமத்³தே³வீபா⁴க³வதமஹாபுராணே பஞ்சம: ஸ்கந்த: ⁴

ந வா பலாயநம் யுக்தம் ந து³ர்க³க்³ரஹணம் ததா² ।
யுத்³த⁴மேவ பரம் ஶ்ரேய:ஸர்வதை²வாநயாநக⁴ ॥ 52॥
ஸஸைந்யோऽஹம் க³மிஷ்யாமி ரணே து ப்ரவராஶ்ரித: ।
ஹத்வா தாமாக³மிஷ்யாமி தரஸா த்வப³லாமிமாம் ॥ 53॥
அத²வா ப³லவத்³தை³வாத³ந்யதா² சேத்³ப⁴விஷ்யதி ।
ம்ரு’தே மயி த்வயா கார்யம் விம்ரு’ஶ்ய ச புந: புந: ॥ 54॥
இதி தஸ்ய வச: ஶ்ருத்வா ஶும்ப:⁴ ப்ரோவாச சாநுஜம் ।
திஷ்ட² த்வம் சண்ட³முண்டௌ³ த்³வௌ க³ச்சே²தாம் ப³லஸம்யுதௌ ॥ 55॥
ஶஶகக்³ரஹணாயாத்ர ந யுக்தம் க³ஜமோசநம் ।
சண்ட³முண்டௌ³ மஹாவீரௌ தாம் ஹந்தும் ஸர்வதா²க்ஷமௌ ॥ 56॥
இத்யுக்த்வா ப்⁴ராதரம் ஶும்ப: ⁴ ஸம்பா⁴ஷ்ய ச மஹாப³லௌ ।
உவாச வசநம் ராஜா சண்ட³முண்டௌ³ புர:ஸ்தி²தௌ ॥ 57॥
க³ச்ச²தம் சண்ட³முண்டௌ³ த்³வௌ ஸ்வஸைந்யபரிவாரிதௌ ।
ஹந்தும் தாமப³லாம் ஶீக்⁴ரம் நிர்லஜ்ஜாம் மத³க³ர்விதாம் ॥ 58॥
க்³ரு’ஹீத்வாத² நிஹத்யாஜௌ காலிகாம் பிங்க³லோசநாம் ।
ஆக³ம்யதாம் மஹாபா⁴கௌ³ க்ரு’த்வா கார்யம் மஹத்தரம் ॥ 59॥
ஸா நாயாதி க்³ரு’ஹீதாபி க³ர்விதா சாம்பி³கா யதி³ ।
ததா³ பா³ணைர்மஹாதீக்ஷ்ணைர்ஹந்தவ்யாஹவமண்டி³தா ॥ 60॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ தே³வ்யாஸஹ யுத்³தா⁴ய
சண்ட³முண்ட³ப்ரேஷணம் நாம பஞ்சவிம்ஶோऽத்⁴யாய: ॥ 5.25॥

5.26ஷட்³விம்ஶோऽத்⁴யாய: । சண்ட³முண்ட³வதே⁴ந
தே³வ்யாஶ்சாமுண்டே³திநாமவர்ணநம் ।

வ்யாஸ உவாச ।
இத்யாஜ்ஞப்தௌ ததா³ வீரௌ சண்ட³முண்டௌ³ மஹாப³லௌ ।
ஜக்³மதுஸ்தரஸைவாஜௌ ஸைந்யேந மஹதாந்விதௌ ॥ 1॥
த்³ரு’ஷ்ட்வா தத்ர ஸ்தி²தாம் தே³வீம் தே³வாநாம் ஹிதகாரிணீம் ।

ஊசதுஸ்தௌ மஹாவீர்யௌ ததா³ஸாமாந்விதம் வச: ॥ 2॥
பா³லே த்வம் கிம் ந ஜாநாஸி ஶும்ப⁴ம் ஸுரப³லார்த³நம் ।
நிஶும்ப⁴ஞ்ச மஹாவீர்யம் துராஷாட்³விஜயோத்³த⁴தம் ॥ 3॥
த்வமேகாஸி வராரோஹே காலிகாஸிம்ஹஸம்யுதா ।
ஜேதுமிச்ச²ஸி து³ர்பு³த்³தே⁴ ஶும்ப⁴ம் ஸர்வப³லாந்விதம் ॥ 4॥
மதித:³ கோऽபி தே நாஸ்தி நாரீ வாபி நரோऽபி வா ।
தே³வாஸ்த்வாம் ப்ரேரயந்த்யேவ விநாஶாய தவைவ தே ॥ 5॥
விம்ரு’ஶ்ய குரு தந்வங்கி³ கார்யம் ஸ்வபரயோர்ப³லம் ।
அஷ்டாத³ஶபு⁴ஜத்வாத்த்வம் க³ர்வஞ்ச குருஷே ம்ரு’ஷா ॥ 6॥
கிம் பு⁴ஜைர்ப³ஹுபி⁴ர்வ்யர்தை²ராயுதை:⁴ கிம் ஶ்ரமப்ரதை:³ ।
ஶும்ப⁴ஸ்யாக்³ரே ஸுராணாம் வை ஜேது:ஸமரஶாலிந: ॥ 7॥
ஐராவதகரச்சே²த்துர்த³ந்திதா³ரணகாரிண: ।
ஜயிந:ஸுரஸங்கா⁴நாம் கார்யம் குரு மநோக³தம் ॥ 8॥
வ்ரு’தா² க³ர்வாயஸே காந்தே குரு மே வசநம் ப்ரியம் ।
ஹிதம் தவ விஶாலாக்ஷி ஸுக²த³ம் து:³க²நாஶநம் ॥ 9॥
து:³க²தா³நி ச கார்யாணி த்யாஜ்யாநி தூ³ரதோ பு³தை: ⁴ ।
ஸுக²தா³நி ச ஸேவ்யாநி ஶாஸ்த்ரதத்த்வவிஶாரதை:³ ॥ 10॥
சதுராஸி பிகாலாபே பஶ்ய ஶும்ப⁴ப³லம் மஹத் ।
ப்ரத்யக்ஷம் ஸுரஸங்கா⁴நாம் மர்த³நேந மஹோத³யம் ॥ 11॥
ப்ரத்யக்ஷஞ்ச பரித்யஜ்ய வ்ரு’தை²வாநுமிதி: கில ।
ஸந்தே³ஹஸஹிதே கார்யே ந விபஶ்சித்ப்ரவர்ததே ॥ 12॥
ஶத்ரு:ஸுராணாம் பரம: ஶும்ப: ⁴ ஸமரது³ர்ஜய: ।
தஸ்மாத்த்வாம் ப்ரேரயந்த்யத்ர தே³வா தை³த்யேஶபீடி³தா: ॥ 13॥
தஸ்மாத்தத்³வசநை:ஸ்நிக்³தை⁴ர்வஞ்சிதாஸி ஶுசிஸ்மிதே ।
து:³கா²ய தவ தே³வாநாம் ஶிக்ஷா ஸ்வார்த²ஸ்ய ஸாதி⁴கா ॥ 14॥
கார்யமித்ரம் பரிக்ஷிப்ய த⁴ர்மமித்ரம் ஸமாஶ்ரயேத் ।
தே³வா:ஸ்வார்த²பரா: காமம் த்வாமஹம் ஸத்யமப்³ருவம் ॥ 15॥

ப⁴ஜ ஶும்ப⁴ம் ஸுரேஶாநம் ஜேதாரம் பு⁴வநேஶ்வரம் ।
சதுரம் ஸுந்த³ரம் ஶூரம் காமஶாஸ்த்ரவிஶாரத³ம் ॥ 16

ஐஶ்வர்யம் ஸர்வலோகாநாம் ப்ராப்ஸ்யஸே ஶும்ப⁴ஶாஸநாத் ।
நிஶ்சயம் பரமம் க்ரு’த்வா ப⁴ர்தாரம் ப⁴ஜ ஶோப⁴நம் ॥ 17॥
வ்யாஸ உவாச ।
இதி தஸ்ய வச: ஶ்ருத்வா சண்ட³ஸ்ய ஜக³த³ம்பி³கா ।
மேக⁴க³ம்பீ⁴ரநிநத³ம் ஜக³ர்ஜ புநரப்³ரவீத் ॥ 18॥
க³ச்ச² ஜால்ம ம்ரு’ஷா கிம் த்வம் பா⁴ஷஸே வஞ்சகம் வச: ।
த்யக்த்வா ஹரிஹராதீ³ம்ஶ்ச ஶும்ப⁴ம் கஸ்மாத்³ப⁴ஜே பதிம் ॥ 19॥
ந மே கஶ்சித்பதி: கார்யோ ந கார்யம் பதிநா ஸஹ ।
ஸ்வாமிநீ ஸர்வபூ⁴தாநாமஹமேவ நிஶாமய ॥ 20॥
ஶும்பா⁴ மே ப³ஹவோ த்³ரு’ஷ்டா நிஶும்பா⁴ஶ்ச ஸஹஸ்ரஶ: ।
கா⁴திதாஶ்ச மயா பூர்வம் ஶதஶோ தை³த்யதா³நவா: ॥ 21॥
மமாக்³ரே தே³வவ்ரு’ந்தா³நி விநஷ்டாநி யுகே³ யுகே³ ।
நாஶம் யாஸ்யந்தி தை³த்யாநாம் யூதா²நி புநரத்³ய வை ॥ 22॥
கால ஏவாக³தோऽஸ்த்யத்ர தை³த்யஸம்ஹாரகாரக: ।
வ்ரு’தா² த்வம் குருஷே யத்நம் ரக்ஷணாயாத்மஸந்ததே: ॥ 23॥
குரு யுத்³த⁴ம் வீரத⁴ர்மரக்ஷாயை த்வம் மஹாமதே ।
மரணம் பா⁴வி து³ஸ்த்யாஜ்யம் யஶோ ரக்ஷ்யம் மஹாத்மபி: ⁴ ॥ 24॥
கிம் தே கார்யம் நிஶும்பே⁴ந ஶும்பே⁴ந ச து³ராத்மநா ।
வீரத⁴ர்மம் பரம் ப்ராப்ய க³ச்ச²ஸ்வர்க³ம் ஸுராலயம் ॥ 25॥
ஶும்போ⁴ நிஶும்ப⁴ஶ்சைவாந்யே யே சாத்ர தவ பா³ந்த⁴வா: ।
ஸர்வே தவாநுகா:³ பஶ்சாதா³க³மிஷ்யந்தி ஸாம்ப்ரதம் ॥ 26॥
க்ரமஶ:ஸர்வதை³த்யாநாம் கரிஷ்யாம்யத்³ய ஸங்க்ஷயம் ।
விஷாத³ம் த்யஜ மந்தா³த்மந் குரு யுத்³த⁴ம் விஶாம்பதே ॥ 27॥
த்வாமஹம் நிஹநிஷ்யாமி ப்⁴ராதரம் தவ ஸாம்ப்ரதம் ।
தத: ஶும்ப⁴ம் நிஶும்ப⁴ம் ச ரக்தபீ³ஜம் மதோ³த்கடம் ॥ 28॥
அந்யாம்ஶ்ச தா³நவாந்ஸர்வாந்ஹத்வாஹம் ஸமராங்க³ணே ।

க³மிஷ்யாமி யதா²ஸ்தா²நம் திஷ்ட² வா க³ச்ச² வா த்³ருதம் ॥ 29॥
க்³ரு’ஹாணாஸ்த்ரம் வ்ரு’தா²புஷ்ட குரு யுத்³த⁴ம் மயாது⁴நா ।
கிம் ஜல்பஸி ம்ரு’ஷா வாக்யம் ஸர்வதா² காதரப்ரியம் ॥ 30॥
வ்யாஸ உவாச ।
தயேத்த²ம் ப்ரேரிதௌ தை³த்யௌ சண்ட³முண்டௌ³ க்ருதா⁴ந்விதௌ ।
ஜ்யாஶப்³த³ம் தரஸா கோ⁴ரம் சக்ரதுர்ப³லத³ர்பிதௌ ॥ 31॥
ஸாபி ஶங்க²ஸ்வநம் சக்ரே பூரயந்தீ தி³ஶோ த³ஶ ।
ஸிம்ஹோऽபி குபிதஸ்தாவந்நாத³ம் ஸமகரோத்³ப³லீ ॥ 32॥
தேந நாதே³ந ஶக்ராத்³யா ஜஹர்ஷுரமராஸ்ததா³ ।
முநயோ யக்ஷக³ந்த⁴ர்வா:ஸித்³தா: ⁴ ஸாத்⁴யாஶ்ச கிந்நரா: ॥ 33॥
யுத்³த⁴ம் பரஸ்பரம் தத்ர ஜாதம் காதரபீ⁴தித³ம் ।
சண்டி³காசண்ட³யோஸ்தீவ்ரம் பா³ணக²ட்³க³க³தா³தி³பி: ⁴ ॥ 34॥
சண்ட³முக்தாஞ்ச²ராந்தே³வீ சிச்சே²த³ நிஶிதை: ஶரை: ।
முமோச புநருக்³ராந்ஸா பா³ணாம்ஶ்ச பந்நகா³நிவ ॥ 35॥
க³க³நம் சா²தி³தம் தத்ர ஸங்க்³ராமே விஶிகை²ஸ்ததா³ ।
ஶலபை⁴ரிவ மேகா⁴ந்தே கர்ஷகாணாம் ப⁴யப்ரதை:³ ॥ 36॥
முண்டோ³ऽபி ஸைநிகை:ஸார்த⁴ம் பபாத தரஸா ரணே ।
முமோச பா³ணவ்ரு’ஷ்டிம் வை க்ருத்³த: ⁴ பரமதா³ருண: ॥ 37॥
பா³ணஜாலம் மஹத்³ த்³ரு’ஷ்ட்வா குத்³தா⁴ தத்ராம்பி³கா ப்⁴ரு’ஶம் ।
கோபேந வத³நம் தஸ்யா ப³பூ⁴வ க⁴நஸந்நிப⁴ம் ॥ 38॥
கத³லீபுஷ்பநேத்ரஞ்ச ப்⁴ரு’குடீகுடிலம் ததா³ ।
நிஷ்க்ராந்தா ச ததா³ காலீ லலாடப²லகாத்³த்³ருதம் ॥ 39॥
வ்யாக்⁴ரசர்மாம்ப³ரா க்ரூரா க³ஜசர்மோத்தரீயகா ।
முண்ட³மாலாத⁴ரா கோ⁴ரா ஶுஷ்கவாபீஸமோத³ரா ॥ 40॥
க²ட்³க³பாஶத⁴ராதீவ பீ⁴ஷணா ப⁴யதா³யிநீ ।
க²ட்வாங்க³தா⁴ரிணீ ரௌத்³ரா காலராத்ரிரிவாபரா ॥ 41॥
விஸ்தீர்ணவத³நா ஜிஹ்வாம் சாலயந்தீ முஹுர்முஹு: ।
விஸ்தாரஜக⁴நா வேகா³ஜ்ஜகா⁴நாஸுரஸைநிகாந் ॥ 42॥

கரே க்ரு’த்வா மஹாவீராம்ஸ்தரஸா ஸா ருஷாந்விதா ।
முகே² சிக்ஷேப தை³தேயாந்பிபேஷ த³ஶநை: ஶநை: ॥ 43॥
க³ஜாந்க⁴ண்டாந்விதாந்ஹஸ்தே க்³ரு’ஹீத்வா நித³தௌ⁴ முகே² ।
ஸாரோஹாந்ப⁴க்ஷயித்வாஜௌ ஸாட்டஹாஸம் சகார ஹ ॥ 44॥
ததை²வ துரகா³நுஷ்ட்ராம்ஸ்ததா²ஸாரதி²பி: ⁴ ஸஹ ।
நிக்ஷிப்ய வக்த்த்ரே த³ஶநைஶ்சர்வயத்யதிபை⁴ரவம் ॥ 45॥
ஹந்யமாநம் ப³லம் ப்ரேக்ஷ்ய சண்ட³முண்டௌ³ மஹாஸுரௌ ।
சா²த³யாமாஸதுர்தே³வீம் பா³ணாஸாரைரநந்தரை: ॥ 46॥
சண்ட³ஶ்சண்ட³கரச்சா²யம் சக்ரம் சக்ரத⁴ராயுத⁴ம் ।
சிக்ஷேப தரஸா தே³வீம் நநாத³ ச முஹுர்முஹு: ॥ 47॥
நத³ந்தம் வீக்ஷ்ய தம் காலீ ரதா²ங்க³ஞ்ச ரவிப்ரப⁴ம் ।
பா³ணேநைகேந சிச்சே²த³ஸுப்ரப⁴ம் தத்ஸுத³ர்ஶநம் ॥ 48॥
தம் ஜகா⁴ந ஶரைஸ்தீக்ஷ்ணைஶ்சண்ட³ம் சண்டீ³ ஶிலாஶிதை: ।
மூர்ச்சி²தோऽஸௌ பபாதோர்வ்யாம் தே³வீபா³ணார்தி³தோ ப்⁴ரு’ஶம் ॥ 49॥
பதிதம் ப்⁴ராதரம் வீக்ஷ்ய முண்டோ³ து:³கா²ர்தி³தஸ்ததா³ ।
சகார ஶரவ்ரு’ஷ்டிஞ்ச காலிகோபரி கோபத: ॥ 50॥
சண்டி³கா முண்ட³நிர்முக்தாம் ஶரவ்ரு’ஷ்டிம் ஸுதா³ருணாம் ।
ஈஷிகாஸ்த்ரைர்ப³லாந்முக்தைஶ்சகார திலஶ:க்ஷணாத் ॥ 51॥
அர்த⁴சந்த்³ரேண பா³ணேந தாட³யாமாஸ தம் புந: ।
பதிதோऽஸௌ மஹாவீர்யோ மேதி³ந்யாம் மத³வர்ஜித: ॥ 52॥
ஹாஹாகாரோ மஹாநாஸீத்³தா³நவாநாம் ப³லே ததா³ ।
ஜஹர்ஷுரமரா:ஸர்வே க³க³நஸ்தா² க³தவ்யதா:² ॥ 53॥
விஹாய மூர்ச்சா²ம் சண்ட³ஸ்து ஸங்க்³ரு’ஹ்ய மஹதீம் க³தா³ம் ।
தரஸா தாட³யாமாஸ காலிகாம் த³க்ஷிணே பு⁴ஜே ॥ 54॥
வஞ்சயித்வா க³தா³கா⁴தம் தம் ப³ப³ந்த⁴ மஹாஸுரம் ।
தரஸா பா³ணபாஶேந மந்த்ரமுக்தேந காலிகா ॥ 55॥
உத்தி²தஸ்து ததா³முண்டோ³ ப³த்³த⁴ம் த்³ரு’ஷ்ட்வாநுஜம் ப³லாத் ।

ஆஜகா³ம ஸுஸந்நத்³த: ⁴ ஶக்திம் க்ரு’த்வா கரே த்³ரு’டா⁴ம் ॥ 56॥
ஆக³ச்ச²ந்தம் ததா³ காலீ தா³நவம் வீக்ஷ்ய ஸத்வரம் ।
ப³ப³ந்த⁴ தரஸா தம் து த்³விதீயம் ப்⁴ராதரம் ப்⁴ரு’ஶம் ॥ 57॥
க்³ரு’ஹீத்வா தௌ மஹாவீர்யௌ சண்ட³முண்டௌ³ ஶஶாவிவ ।
குர்வதீ விபுலம் ஹாஸமாஜகா³மாம்பி³காம் ப்ரதி ॥ 58॥
ஆக³த்ய தாமதோ²வாச க்³ரு’ஹாணேமௌ பஶூ ப்ரியே ।
ரணயஜ்ஞார்த²மாநீதௌ தா³நவௌ ரணது³ர்ஜயௌ ॥ 59॥
தாவாநீதௌ ததா³ வீக்ஷ்ய சண்டி³கா தௌ வ்ரு’காவிவ ।
அம்பி³கா காலிகாம் ப்ராஹ மாது⁴ரீஸம்யுதம் வச: ॥ 60॥
வத⁴ம் மா குரு மா முஞ்ச சதுராஸி ரணப்ரியே ।
தே³வாநாம் கார்யஸம்ஸித்³தி: ⁴ கர்தவ்யா தரஸா த்வயா ॥ 61॥
வ்யாஸ உவாச ।
இதி தஸ்யா வச: ஶ்ருத்வா காலிகா ப்ராஹ தாம் புந: ।
யுத்³த⁴யஜ்ஞேऽதிவிக்²யாதே க²ட்³க³யூபே ப்ரதிஷ்டி²தே ॥ 62॥
ஆலம்ப⁴ஞ்ச கரிஷ்யாமி யதா²ஹிம்ஸா ந ஜாயதே ।
இத்யுக்த்வா ஸா ததா³ தே³வீ க²ட்³கே³ந ஶிரஸீ தயோ: ॥ 63॥
சகர்த தரஸா காலீ பபௌ ச ருதி⁴ரம் முதா³ ।
ஏவம் தை³த்யௌ ஹதௌ த்³ரு’ஷ்ட்வா முதி³தோவாச சாம்பி³கா ॥ 64॥
க்ரு’தம் கார்யம் ஸுராணாம் தே த³தா³ம்யத்³ய வரம் ஶுப⁴ம் ।
சண்ட³முண்டௌ³ஹதௌ யஸ்மாத்தஸ்மாத்தே நாம காலிகே ।
சாமுண்டே³தி ஸுவிக்²யாதம் ப⁴விஷ்யதி த⁴ராதலே ॥ 65॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ சண்ட³முண்ட³வதே⁴ந
தே³வ்யாஶ்சாமுண்டே³திநாமவர்ணநம் நாம ஷட்³விம்ஶோऽத்⁴யாய: ॥ 5.26॥

5.27ஸப்தவிம்ஶோऽத்⁴யாய: । ரக்தபீ³ஜத்³வாரா தே³வீஸமீபே
ஶும்ப⁴நிஶும்ப⁴ஸம்வாத³வர்ணநம் ।

வ்யாஸ உவாச ।

ஹதௌ தௌ தா³நவௌ த்³ரு’ஷ்ட்வா ஹதஶேஷாஶ்ச ஸைநிகா: ।
பலாயநம் தத: க்ரு’த்வா ஜக்³மு:ஸர்வே ந்ரு’பம் ப்ரதி ॥ 1॥
பி⁴ந்நாங்கா³ விஶிகை:² கேசித்கேசிச்சி²ந்நகராஸ்ததா² ।
ருதி⁴ரஸ்ராவதே³ஹாஶ்ச ருத³ந்தோऽபி⁴யயு: புரே ॥ 2॥
க³த்வா தை³த்யபதிம் ஸர்வே சக்ருர்பு³ம்பா³ரவம் முஹு: ।
ரக்ஷ ரக்ஷ மஹாராஜ ப⁴க்ஷயத்யத்³ய காலிகா ॥ 3॥
தயா ஹதௌ மஹாவீரௌ சண்ட³முண்டௌ³ஸுரார்த³நௌ ।
ப⁴க்ஷிதா:ஸைநிகா:ஸர்வே வயம் ப⁴க்³நா ப⁴யாதுரா: ॥ 4॥
பீ⁴தித³ஞ்ச ரணஸ்தா²நம் க்ரு’தம் காலிகயா ப்ரபோ⁴ ।
பாதிதைர்க³ஜவீராஶ்வைர்தா³ஸேரகபதா³திபி:⁴ ॥ 5॥
ஶோணிதௌக⁴வஹா குல்யா க்ரு’தா மாம்ஸாதிகர்த³மா ।
கேஶஶைவலிநீ ப⁴க்³நரத²சக்ரவிராஜிதா ॥ 6॥
சி²ந்நபா³ஹ்வாதி³மத்ஸ்யாட்⁴யா ஶீர்ஷதும்பீ³ப²லாந்விதா ।
ப⁴யதா³ காதராணாம் வை ஸுராணாம் மோத³வர்தி⁴நீ ॥ 7॥
குலம் ரக்ஷ மஹாராஜ பாதாலம் க³ச்ச²ஸத்வரம் ।
க்ருத்³தா⁴ தே³வீ க்ஷயம் ஸத்³ய: கரிஷ்யதி ந ஸம்ஶய: ॥ 8॥
ஸிம்ஹோऽபி ப⁴க்ஷயத்யாஜௌ தா³நவாந்த³நுஜேஶ்வர ।
ததை²வ காலிகா தே³வீ ஹந்தி பா³ணைரநேகதா⁴ ॥ 9॥
தஸ்மாத்த்வமபி ராஜேந்த்³ர மரணாய ம்ரு’ஷா மதிம் ।
கரோஷி ஸஹிதோ ப்⁴ராத்ரா ஶும்பே⁴ந குபிதாஶய: ॥ 10॥
கிம் கரிஷ்யதி நார்யேஷா க்ரூரா குலவிநாஶிநீ ।
யஸ்யா ஹேதோர்மஹாராஜ ஹந்துமிச்ச²ஸி பா³ந்த⁴வாந் ॥ 11॥
தை³வாதீ⁴நௌ மஹாராஜ லோகே ஜயபராஜயௌ ।
அல்பார்தா²ய மஹத்³து:³க²ம் பு³த்³தி⁴மாந்ந ப்ரகல்பயேத் ॥ 12॥
சித்ரம் பஶ்ய விதே: ⁴ கர்ம யத³தீ⁴நம் ஜக³த் ப்ரபோ⁴ ।
நிஹதா ராக்ஷஸா:ஸர்வே ஸ்த்ரியா பஶ்யைகயாநயா ॥ 13॥
ஜேதா த்வம் லோகபாலாநாம் ஸைந்யயுக்தோ ஹி ஸாம்ப்ரதம் ।
ஏகா ப்ரார்த²யதே பா³லா யுத்³தா⁴யேதி ஸுஸம்ப்⁴ரம: ॥ 14॥

புரா த்வயா தபஸ்தப்தம் புஷ்கரே தே³வதாயநே ।
வரதா³நாய ஸம்ப்ராப்தோ ப்³ரஹ்மா லோகபிதாமஹ: ॥ 15॥
தா⁴த்ரோக்தஸ்த்வம் மஹாராஜ வரம் வரய ஸுவ்ரத ।
ததா³ த்வயாமரத்வம் ச ப்ரார்தி²தம் ப்³ரஹ்மண: கில ॥ 16॥
தே³வதை³த்யமநுஷ்யேப்⁴யோ ந ப⁴வேந்மரணம் மம ।
ஸர்பகிந்நரயக்ஷேப்⁴ய: பும்ல்லிங்க³வாசகாத³பி ॥ 17॥
தஸ்மாத்த்வாம் ஹந்துகாமைஷா ப்ராப்தா யோஷித்³வரா ப்ரபோ⁴ ।
யுத்³த⁴ம் மா குரு ராஜேந்த்³ர விசார்யைவம் தி⁴யாது⁴நா ॥ 18॥
தே³வீ ஹ்யேஷா மஹாமாயா ப்ரக்ரு’தி: பரமா மதா ।
கல்பாந்தகாலே ராஜேந்த்³ர ஸர்வஸம்ஹாரகாரிணீ ॥ 19॥
உத்பாத³யித்ரீ லோகாநாம் தே³வாநாமீஶ்வரீ ஶுபா⁴ ।
த்ரிகு³ணா தாமஸீ தே³வீ ஸர்வஶக்திஸமந்விதா ॥ 20॥
அஜய்யா சாக்ஷயா நித்யா ஸர்வஜ்ஞா ச ஸதோ³தி³தா ।
வேத³மாதா ச கா³யத்ரீ ஸந்த்⁴யா ஸர்வஸுராலயா ॥ 21॥
நிர்கு³ணாஸகு³ணாஸித்³தா⁴ ஸர்வஸித்³தி⁴ப்ரதா³வ்யயா ।
ஆநந்தா³நந்த³தா³ கௌ³ரீ தே³வாநாமப⁴யப்ரதா³ ॥ 22॥
ஏவம் ஜ்ஞாத்வா மஹாராஜ வைரபா⁴வம் த்யஜாநயா ।
ஶரணம் வ்ரஜ ராஜேந்த்³ர தே³வீ த்வாம் பாலயிஷ்யதி ॥ 23॥
ஆஜ்ஞாகரோ ப⁴வைதஸ்யா:ஸஞ்ஜீவய நிஜம் குலம் ।
ஹதஶேஷாஶ்ச யே தை³த்யாஸ்தே ப⁴வந்து சிராயுஷ: ॥ 24॥
வ்யாஸ உவாச ।
இதி தேஷாம் வச: ஶ்ருத்வா ஶும்ப: ⁴ ஸுரப³லார்த³ந: ।
உவாச வசநம் தத்²யம் வீரவர்யகு³ணாந்விதம் ॥ 25॥
ஶும்ப⁴ உவாச ।
மௌநம் குர்வந்து போ⁴ மந்தா³யூயம் ப⁴க்³நா ரணாஜிராத் ।
ஶீக்⁴ரம் க³ச்ச²த பாதாலம் ஜீவிதாஶா ப³லீயஸீ ॥ 26॥
தை³வாதீ⁴நம் ஜக³த்ஸர்வம் கா சிந்தாத்ர ஜயே மம ।

தே³வாஸ்ததை²வ ப்³ரஹ்மாத்³யா தை³வாதீ⁴நா வயம் யதா² ॥ 27॥
ப்³ரஹ்மா விஷ்ணுஶ்ச ருத்³ரோऽயம் யமோऽக்³நிர்வருணஸ்ததா² ।
ஸூர்யஶ்சந்த்³ரஸ்ததா² ஶக்ர:ஸர்வே தை³வவஶா: கில ॥ 28॥
கா சிந்தா தர்ஹி மே மந்தா³ யத்³பா⁴வி தத்³ப⁴விஷ்யதி ।
உத்³யமஸ்தாத்³ரு’ஶோ பூ⁴யாத்³யாத்³ரு’ஶீ ப⁴விதவ்யதா ॥ 29॥
ஸர்வதை²வ விசார்யைவ ந ஶோசந்தி பு³தா: ⁴ க்வசித் ।
ஸ்வத⁴ர்மம் ந த்யஜந்தீஹ ஜ்ஞாநிநோ மரணாத்³ப⁴யாத் ॥ 30॥
ஸுக²ம் து:³க²ம் ததை²வாயுர்ஜீவிதம் மரணம் ந்ரு’ணாம் ।
காலே ப⁴வதி ஸம்ப்ராப்தே ஸர்வதா²தை³வநிர்மிதம் ॥ 31॥
ப்³ரஹ்மா பததி காலே ஸ்வே விஷ்ணுஶ்ச பார்வதீபதி: ।
நாஶம் க³ச்ச²ந்த்யாயுஷோऽந்தே ஸர்வே தே³வா:ஸவாஸவா: ॥ 32॥
ததா²ஹமபி காலஸ்ய வஶக:³ஸர்வதா²து⁴நா ।
நாஶம் ஜயம் வா க³ந்தாஸ்மி ஸ்வத⁴ர்மபரிபாலநாத் ॥ 33॥
ஆஹூதோऽப்யநயா காமம் யுத்³தா⁴யாப³லயா கில ।
கத²ம் பலாயநபரோ ஜீவேயம் ஶரதா³ம் ஶதம் ॥ 34॥
கரிஷ்யாம்யத்³ய ஸங்க்³ராமம் யத்³பா⁴வி தத்³ப⁴வத்விஹ ।
ஜயோ வா மரணம் வாபி ஸ்வீகரோமி யதா² ததா² ॥ 35॥
தை³வம் மித்²யேதி வித்³வாம்ஸோ வத³ந்த்யுத்³யமவாதி³ந: ।
யுக்தியுக்தம் வசஸ்தேஷாம் யே ஜாநந்த்யபி⁴பா⁴ஷிதம் ॥ 36॥
உத்³யமேந விநா காமம் ந ஸித்⁴யந்தி மநோரதா:² ।
காதரா ஏவ ஜல்பந்தி யத்³பா⁴வ்யம் தத்³ப⁴விஷ்யதி ॥ 37॥
அத்³ரு’ஷ்டம் ப³லவந்மூடா: ⁴ ப்ரவத³ந்தி ந பண்டி³தா: ।
ப்ரமாணம் தஸ்ய ஸத்த்வே கிமத்³ரு’ஶ்யம் த்³ரு’ஶ்யதே கத²ம் ॥ 38॥
அத்³ரு’ஷ்டம் க்த்வாபி த்³ரு’ஷ்டம் ஸ்யாதே³ஷா மூர்க²விபீ⁴ஷிகா ।
அவலம்ப³ம் விநைவைஷா து:³கே² சித்தஸ்ய தா⁴ரணா ॥ 39॥
சக்ரீஸமீபே ஸம்விஷ்டா ஸம்ஸ்தி²தா பிஷ்டகாரிணீ ।
உத்³யமேந விநா பிஷ்டம் ந ப⁴வத்யேவ ஸர்வதா² ॥ 40॥

உத்³யமே ச க்ரு’தே கார்யம் ஸித்³தி⁴ம் யாத்யேவ ஸர்வதா² ।
கதா³சித்தஸ்ய ந்யூநத்வே கார்யம் நைவ ப⁴வேத³பி ॥ 41॥
தே³ஶம் காலஞ்ச விஜ்ஞாய ஸ்வப³லம் ஶத்ருஜம் ப³லம் ।
க்ரு’தம் கார்யம் ப⁴வத்யேவ ப்³ரு’ஹஸ்பதிவசோ யதா² ॥ 42॥
வ்யாஸ உவாச ।
இதி நிஶ்சித்ய தை³த்யேந்த்³ரோ ரக்தபீ³ஜம் மஹாஸுரம் ।
ப்ரேஷயாமாஸ ஸங்க்³ராமே ஸைந்யேந மஹதாऽऽவ்ரு’தம் ॥ 43॥
ஶும்ப⁴ உவாச ।
ரக்தபீ³ஜ மஹாபா³ஹோ க³ச்ச² த்வம் ஸமராங்க³ணே ।
குரு யுத்³த⁴ம் மஹாபா⁴க³ யதா² தே ப³லமாஹிதம் ॥ 44॥
ரக்தபீ³ஜ உவாச ।
மஹாராஜ ந தே கார்யா சிந்தா ஸ்வல்பதராபி வா ।
அஹமேநாம் ஹநிஷ்யாமி கரிஷ்யாமி வஶே தவ ॥ 45॥
பஶ்ய மே யுத்³த⁴சாதுர்யம் க்வேயம் பா³லா ஸுரப்ரியா ।
தா³ஸீம் தேऽஹம் கரிஷ்யாமி ஜித்வேமாம் ஸமரே ப³லாத் ॥ 46॥
வ்யாஸ உவாச ।
இத்யாபா⁴ஷ்ய குருஶ்ரேஷ்ட² ரக்தபீ³ஜோ மஹாஸுர: ।
ஜகா³ம ரத²மாருஹ்ய ஸ்வஸைந்யபரிவாரித: ॥ 47॥
ஹஸ்த்யஶ்வரத²பாதா³தவ்ரு’ந்தை³ஶ்ச பரிவேஷ்டித: ।
நிர்ஜகா³ம ரதா²ரூடோ⁴ தே³வீம் ஶைலோபரிஸ்தி²தாம் ॥ 48॥
தமாக³தம் ஸமாலோக்ய தே³வீ ஶங்க²மவாத³யத் ।
ப⁴யத³ம் ஸர்வதை³த்யாநாம் தே³வாநாம் மோத³வர்த⁴நம் ॥ 49॥
ஶ்ருத்வா ஶங்க²ஸ்வநம் சோக்³ரம் ரக்தபீ³ஜோऽதிவேக³வாந் ।
க³த்வா ஸமீபே சாமுண்டா³ம் ப³பா⁴ஷே வசநம் ம்ரு’து³ ॥ 50॥
ரக்தபீ³ஜ உவாச ।
பா³லே கிம் மாம் பீ⁴ஷயஸி மத்வா த்வம் காதரம் கில ।
ஶங்க²நாதே³ந தந்வங்கி³ வேத்ஸி கிம் தூ⁴ம்ரலோசநம் ॥ 51॥
ரக்தபீ³ஜோऽஸ்மி நாம்நாஹம் த்வத்ஸகாஶமிஹாக³த: ।

யுத்³தே⁴ச்சா² சேத்பிகாலாபே ஸஜ்ஜா ப⁴வ ப⁴யம் ந மே ॥ 52॥
பஶ்யாத்³ய மே ப³லம் காந்தே த்³ரு’ஷ்டா யே காதராஸ்த்வயா ।
நாஹம் பங்க்திக³தஸ்தேஷாம் குரு யுத்³த⁴ம் யதே²ச்ச²ஸி ॥ 53॥
வ்ரு’த்³தா⁴ஶ்ச ஸேவிதா: பூர்வம் நீதிஶாஸ்த்ரம் ஶ்ருதம் த்வயா ।
பதிதம் சார்த²விஜ்ஞாநம் வித்³வத்³கோ³ஷ்டீ² க்ரு’தாத² வா ॥ 54॥
ஸாஹித்யதந்த்ரவிஜ்ஞாநம் சேத³ஸ்தி தவ ஸுந்த³ரி ।
ஶ‍்ரு’ணு மே வசநம் பத்²யம் தத்²யம் ப்ரமிதிப்³ரு’ம்ஹிதம் ॥ 55॥
ரஸாநாஞ்ச நவாநாம் வை த்³வாவேவ முக்²யதாம் க³தௌ ।
ஶ‍்ரு’ங்கா³ரக: ஶாந்திரஸோ வித்³வஜ்ஜநஸபா⁴ஸு ச ॥ 56॥
தயோ: ஶ‍்ரு’ங்கா³ர ஏவாதௌ³ ந்ரு’பபா⁴வே ப்ரதிஷ்டி²த: ।
விஷ்ணுர்லக்ஷ்ம்யா ஸஹாஸ்தே வை ஸாவித்ர்யா சதுராநந: ॥ 57॥
ஶச்யேந்த்³ர:ஶைலஸுதயா ஶங்கர:ஸஹ ஶேரதே ।
வல்ல்யா வ்ரு’க்ஷோ ம்ரு’கோ³ ம்ரு’க்³யா கபோத்யா ச கபோதக: ॥ 58॥
ஏவம் ஸர்வே ப்ராணப்⁴ரு’த:ஸம்யோக³ரஸிகா ப்⁴ரு’ஶம் ।
அப்ராப்தபோ⁴க³விப⁴வா யே சாந்யே காதரா நரா: ॥ 59॥
ப⁴வந்தி யதயஸ்தே வை மூடா⁴ தை³வேந வஞ்சிதா: ।
அஸம்ஸாரரஸஜ்ஞாஸ்தே வஞ்சிதா வஞ்சநாபரை: ॥ 60॥
மது⁴ராலாபநிபுணை ரதா: ஶாந்திரஸே ஹி தே ।
க்வ ஜ்ஞாநம் க்வ ச வைராக்³யம் வர்தமாநே மநோப⁴வே ॥ 61॥
லோபே⁴ க்ரோதே⁴ ச து³ர்த⁴ர்ஷே மோஹே மதிவிநாஶகே ।
தஸ்மாத்த்வமபி கல்யாணி குரு காந்தம் மநோஹரம் ॥ 62॥
ஶும்ப⁴ம் ஸுராணாம் ஜேதாரம் நிஶும்ப⁴ம் வா மஹாப³லம் ।
வ்யாஸ உவாச ।
இத்யுக்த்வா ரக்தபீ³ஜோऽஸௌ விரராம புர:ஸ்தி²த: ।
ஶ்ருத்வா ஜஹாஸ சாமுண்டா³ காலிகா சாம்பி³கா ததா² ॥ 63॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
பஞ்சமஸ்கந்தே⁴

ரக்தபீ³ஜத்³வாரா தே³வீஸமீபே ஶும்ப⁴நிஶும்ப⁴ஸம்வாத³வர்ணநம் நாமஸஸ்தவிம்ஶோऽத்⁴யாய:
॥ 5.27॥

5.28அஷ்டாவிம்ஶோऽத்⁴யாய: । ரக்தபீ³ஜத்³வாரா தே³வீஸமீபே
ஶும்ப⁴நிஶும்ப⁴ஸம்வாத³வர்ணநம் ।

வ்யாஸ உவாச ।
க்ரு’த்வா ஹாஸ்யம் ததோ தே³வீ தமுவாச விஶாம்பதே ।
மேக⁴க³ம்பீ⁴ரயா வாசா யுக்தியுக்தமித³ம் வச: ॥ 1॥
பூர்வமேவ மயா ப்ரோக்தம் மந்தா³த்மந் கிம் விகத்த²ஸே ।
தூ³தஸ்யாக்³ரே யதா²யோக்³யம் வசநம் ஹிதஸம்யுதம் ॥ 2॥
ஸத்³ரு’ஶோ மம ரூபேண ப³லேந விப⁴வேந ச ।
த்ரிலோக்யாம் யதி³ கோऽபி ஸ்யாத்தம் பதிம் ப்ரவ்ரு’ணோம்யஹம் ॥ 3॥
ப்³ரூஹி ஶும்ப⁴ம் நிஶும்ப⁴ஞ்ச ப்ரதிஜ்ஞா மே புரா க்ரு’தா ।
தஸ்மாத்³யுத்⁴யஸ்வ ஜித்வா மாம் விவாஹம் விதி⁴வத்குரு ॥ 4॥
த்வம் வை ததா³ஜ்ஞயா ப்ராப்தஸ்தஸ்ய கார்யார்த²ஸித்³த⁴யே ।
ஸங்க்³ராமம் குரு பாதாலம் க³ச்ச² வா பதிநா ஸஹ ॥ 5॥
வ்யாஸ உவாச ।
தச்ச்²ருத்வா வசநம் தே³வ்யா:ஸ தை³த்யோऽமர்ஷபூரித: ।
முமோச தரஸா பா³ணாந்ஸிம்ஹஸ்யோபரி தா³ருணாந் ॥ 6॥
அம்பி³கா தாச்ச²ராந்வீக்ஷ்ய க³க³நே பந்நகோ³பமாந் ।
சிச்சே²த³ஸாயகைஸ்தீக்ஷ்ணைர்லகு⁴ஹஸ்ததயா க்ஷணாத் ॥ 7॥
அந்யைர்ஜகா⁴ந விஶிகை² ரக்தபீ³ஜம் மஹாஸுரம் ।
அம்பி³காசாபநிர்முக்தை: கர்ணாக்ரு’ஷ்டை: ஶிலாஶிதை: ॥ 8॥
தே³வீபா³ணஹத: பாபோ மூர்ச்சா²மாப ரதோ²பரி ।
பதிதே ரக்தபீ³ஜே து ஹாஹாகாரோ மஹாநபூ⁴த் ॥ 9॥
ஸைநிகாஶ்சுக்ருஶு:ஸர்வே ஹதா:ஸ்ம இதி சாப்³ருவந் ।
ததோ பு³ம்பா³ரவம் ஶ்ருத்வா ஶும்ப: ⁴ பரமதா³ருணம் ॥ 10॥
உத்³யோக³ம் ஸர்வஸைந்யாநாம் தை³த்யாநாமாதி³தே³ஶ ஹ ।

ஶும்ப⁴ உவாச ।
நிர்யாந்து தா³நவா:ஸர்வே காம்போ³ஜா:ஸ்வப³லைர்வ்ரு’தா: ॥ 11॥
அந்யேऽப்யதிப³லா: ஶூரா: காலகேயா விஶேஷத: ।
வ்யாஸ உவாச ।
இத்யாஜ்ஞப்தம் ப³லம் ஸர்வம் ஶும்பே⁴ந ச சதுர்வித⁴ம் ॥ 12॥
நிர்ஜகா³ம மதா³ऽऽவிஷ்டம் தே³வீஸமரமண்ட³லே ।
தமாக³தம் ஸமாலோக்ய சண்டி³கா தா³நவம் ப³லம் ॥ 13॥
க⁴ண்டாநாத³ம் சகாராஶு பீ⁴ஷணம் ப⁴யத³ம் முஹு: ।
ஜ்யாஸ்வநம் ஶங்க²நாத³ஞ்ச சகார ஜக³த³ம்பி³கா ॥ 14॥
தேந நாதே³ந ஸா ஜாதா காலீ விஸ்தாரிதாநநா ।
ஶ்ருத்வா தந்நிநத³ம் கோ⁴ரம் ஸிம்ஹோ தே³வ்யாஶ்ச வாஹநம் ॥ 15॥
ஜக³ர்ஜ ஸோऽபி ப³லவாஞ்ஜநயந்ப⁴யமத்³பு⁴தம் ।
தந்நிநாத³முபஶ்ருத்ய தா³நவா: க்ரோத⁴மூர்ச்சி²தா: ॥ 16॥
ஸர்வே சிக்ஷிபுரஸ்த்ராணி தே³வீம் ப்ரதி மஹாப³லா: ।
தஸ்மிந்நேவாயதே யுத்³தே⁴ தா³ருணே லோமஹர்ஷணே ॥ 17॥
ப்³ரஹ்மாதீ³நாஞ்ச தே³வாநாம் ஶக்தயஶ்சண்டி³காம் யயு: ।
யஸ்ய தே³வஸ்ய யத்³ரூபம் யதா² பூ⁴ஷணவாஹநம் ॥ 18॥
தாத்³ரு’க்³ரூபாஸ்ததா³ தே³வ்ய: ப்ரயயு:ஸமராங்க³ணே ।
ப்³ரஹ்மாணீ வரடாரூடா⁴ ஸாக்ஷஸூத்ரகமண்ட³லு: ॥ 19॥
ஆக³தா ப்³ரஹ்மண: ஶக்திர்ப்³ரஹ்மாணீதி ப்ரதிஶ்ருதா ।
வைஷ்ணவீ க³ருடா³ரூடா⁴ ஶங்க²சக்ரக³தா³த⁴ரா ॥ 20॥
பத்³மஹஸ்தா ஸமாயாதா பீதாம்ப³ரவிபூ⁴ஷிதா ।
ஶாங்கரீ து வ்ரு’ஷாரூடா⁴ த்ரிஶூலவரதா⁴ரிணீ ॥ 21॥
அர்த⁴சந்த்³ரத⁴ரா தே³வீ ததா²ஹிவலயா ஶிவா ।
கௌமாரீ ஶிகி²ஸம்ரூடா⁴ ஶக்திஹஸ்தா வராநநா ॥ 22॥
யுத்³த⁴காமா ஸமாயாதா கார்திகேயஸ்வரூபிணீ ।
இந்த்³ராணீ ஸுஷ்டு²வத³நா ஸுஶ்வேதக³ஜவாஹநா ॥ 23॥
வஜ்ரஹஸ்தாதிரோஷாட்⁴யா ஸங்க்³ராமாபி⁴முகீ² யயௌ ।

devIbhAgavatam05.pdf 135



5ஶ்ரீமத்³தே³வீபா⁴க³வதமஹாபுராணே பஞ்சம: ஸ்கந்த: ⁴

வாராஹீ ஶூகராகாரா ப்ரௌட⁴ப்ரேதாஸநா மதா ॥ 24॥
நாரஸிம்ஹீ ந்ரு’ஸிம்ஹஸ்ய பி³ப்⁴ரதீ ஸத்³ரு’ஶம் வபு: ।
யாம்யா ச மஹிஷாரூடா⁴ த³ண்ட³ஹஸ்தா ப⁴யப்ரதா³ ॥ 25॥
ஸமாயாதாத²ஸங்க்³ராமே யமரூபா ஶுசிஸ்மிதா ।
ததை²வ வாருணீ ஶக்தி: கௌபே³ரீ ச மதோ³த்கடா ॥ 26॥
ஏவம்விதா⁴ஸ்ததா²ऽऽகாரா யயு:ஸ்வஸ்வப³லைர்வ்ரு’தா: ।
ஆக³தாஸ்தா:ஸமாலோக்ய தே³வீ முத³மவாப ச ॥ 27॥
ஸ்வஸ்தா²முமுதி³ரே தே³வா தை³த்யாஶ்ச ப⁴யமாயயு: ।
தாபி: ⁴ பரிவ்ரு’தஸ்தத்ர ஶங்கரோ லோகஶங்கர: ॥ 28॥
ஸமாக³ம்ய ச ஸங்க்³ராமே சண்டி³காமித்யுவாச ஹ ।
ஹந்யந்தாமஸுரா: ஶீக்⁴ரம் தே³வாநாம் கார்யஸித்³த⁴யே ॥ 29॥
நிஶும்ப⁴ம் சைவ ஶும்ப⁴ம் ச யே சாந்யே தா³நவா:ஸ்தி²தா: ।
ஹத்வா தை³த்யப³லம் ஸர்வம் க்ரு’த்வா ச நிர்ப⁴யம் ஜக³த் ॥ 30॥
ஸ்வாநி ஸ்வாநி ச தி⁴ஷ்ண்யாநி ஸமாக³ச்ச²ந்து ஶக்தய: ।
தே³வா யஜ்ஞபு⁴ஜ:ஸந்து ப்³ராஹ்மணா யஜநே ரதா: ॥ 31॥
ப்ராணிந:ஸந்து ஸந்துஷ்டா:ஸர்வே ஸ்தா²வரஜங்க³மா: ।
ஶமம் யாந்து ததோ²த்பாதா ஈதயஶ்ச ததா² புந: ॥ 32॥
க⁴நா: காலே ப்ரவர்ஷந்து க்ரு’ஷிர்ப³ஹுப²லா ததா² ।
வ்யாஸ உவாச ।
ஏவம் ப்³ருவதி தே³வேஶே ஶங்கரே லோகஶங்கரே ॥ 33॥
சண்டி³காயா ஶரீராத்து நிர்க³தா ஶக்திரத்³பு⁴தா ।
பீ⁴ஷணாதிப்ரசண்டா³ ச ஶிவாஶதநிநாதி³நீ ॥ 34॥
கோ⁴ரரூபாத² பஞ்சாஸ்யமித்யுவாச ஸ்மிதாநநா ।
தே³வதே³வ வ்ரஜாஶு த்வம் தை³த்யாநாமதி⁴பம் ப்ரதி ॥ 35॥
தூ³தத்வம் குரு காமாரே ப்³ரூஹி ஶும்ப⁴ம் ஸ்மராகுலம் ।
நிஶும்ப⁴ஞ்ச மதோ³த்ஸிக்தம் வசநாந்மம ஶங்கர ॥ 36॥
முக்த்வா த்ரிவிஷ்டபம் யாத யூயம் பாதாலமாஶு வை ।
தே³வா:ஸ்வர்கே³ஸுக²ம் யாந்து துராஷாட் ஸ்வாஸநம் ஶப⁴ம் ॥ 37॥

ப்ராப்நோது த்ரிதி³வம் ஸ்தா²நம் யஜ்ஞபா⁴கா³ம்ஶ்ச தே³வதா: ।
ஜீவிதேச்சா² ச யுஷ்மாகம் யதி³ஸ்யாத்து மஹத்தரா ॥ 38॥
தர்ஹி க³ச்ச²த பாதாலம் தரஸா யத்ர தா³நவா: ।
அத²வா ப³லமாஸ்தா²ய யுத்³தே⁴ச்சா² மரணாய சேத் ॥ 39॥
ததா³ऽऽக³ச்ச²ந்து த்ரு’ப்யந்து மச்சி²வா: பிஶிதேந வ: ।
வ்யாஸ உவாச ।
தச்ச்²ருத்வா வசநம் தஸ்யா: ஶூலபாணிஸ்த்வராந்வித: ॥ 40॥
க³த்வாऽऽஹ தை³த்யராஜாநம் ஶும்ப⁴ம் ஸத³ஸிஸம்ஸ்தி²தம் ।
ஶிவ உவாச ।
ராஜந் தூ³தோऽஹமம்பா³யாஸ்த்ரிபுராந்தகரோ ஹர: ॥ 41॥
த்வத்ஸகாஶமிஹாயாதோ ஹிதம் கர்தும் தவாகி²லம் ।
த்யக்த்வா ஸ்வர்க³ம் ததா² பூ⁴மிம் யூயம் க³ச்ச²த ஸத்வரம் ॥ 42॥
பாதாலம் யத்ர ப்ரஹ்லாதோ³ ப³லிஶ்ச ப³லிநாம் வர: ।
அத²வா மரணேச்சா² சேத்தர்ஹ்யாக³ச்ச²த ஸத்வரம் ॥ 43॥
ஸங்க்³ராமே வோ ஹநிஷ்யாமி ஸர்வாநேவாஹமாஶு வை ।
இத்யுவாச மஹாராஜ்ஞீ யுஷ்மத்கல்யாணஹேதவே ॥ 44॥
வ்யாஸ உவாச ।
இதி தை³த்யவராந்தே³வீவாக்யம் பீயூஷஸந்நிப⁴ம் ।
ஹிதக்ரு’ச்ச்²ராவயித்வா ஸ ப்ரத்யாயாதஶ்ச ஶூலப்⁴ரு’த் ॥ 45॥
யயாஸௌ ப்ரேரித: ஶம்பு⁴ர்தூ³தத்வே தா³நவாந்ப்ரதி ।
ஶிவதூ³தீதி விக்²யாதா ஜாதா த்ரிபு⁴வநேऽகி²லே ॥ 46॥
தேऽபி ஶ்ருத்வா வசோ தே³வ்யா: ஶங்கரோக்தம் துது³ஷ்கரம் ।
யுத்³தா⁴ய நிர்யயு: ஶீக்⁴ரம் த³ம்ஶிதா: ஶஸ்த்ரபாணய: ॥ 47॥
தரஸா ரணமாக³த்ய சண்டி³காம் ப்ரதி தா³நவா: ।
நிர்ஜக்⁴நுஶ்ச ஶரைஸ்தீக்ஷ்ணை: கர்ணாக்ரு’ஷ்டை: ஶிலாஶிதை: ॥ 48॥
காலிகா ஶூலபாதைஸ்தாந் க³தா³ஶக்திவிதா³ரிதாந் ।
குர்வந்தீ வ்யசரத்தத்ர ப⁴க்ஷயந்தீ ச தா³நவாந் ॥ 49॥

கமண்ட³லுஜலாக்ஷேபக³தப்ராணாந் மஹாப³லாந் ।
ப்³ரஹ்மாணீ சாகரோத்தத்ர தா³நவாந்ஸமராங்க³ணே ॥ 50॥
மாஹேஶ்வரீ வ்ரு’ஷாரூடா⁴ த்ரிஶூலேநாதிரம்ஹஸா ।
ஜகா⁴ந தா³நவாந்ஸங்க்²யே பாதயாமாஸ பூ⁴தலே ॥ 51॥
வைஷ்ணவீ சக்ரபாதேந க³தா³பாதேந தா³நவாந் ।
க³தப்ராணாம்ஶ்சகாராஶு சோத்தமாங்க³விவர்ஜிதாந் ॥ 52॥
ஐந்த்³ரீ வஜ்ரப்ரஹாரேண பாதயாமாஸ பூ⁴தலே ।
ஐராவதகராகா⁴தபீடி³தாந்தை³த்யபுங்க³வாந் ॥ 53॥
வாராஹீ துண்ட³கா⁴தேந த³ம்ஷ்ட்ராக்³ரபாதநேந ச ।
ஜகா⁴ந க்ரோத⁴ஸம்யுக்தா ஶதஶோ தை³த்யதா³நவாந் ॥ 54॥
நாரஸிம்ஹீ நகை²ஸ்தீவ்ரைர்தா³ரிதாந்தை³த்யபுங்க³வாந் ।
ப⁴க்ஷயந்தீ சசாராஜௌ நநாத³ ச முஹுர்முஹு: ॥ 55॥
ஶிவதூ³தீ அட்டஹாஸை: பாதயாமாஸ பூ⁴தலே ।
தாம்ஶ்சகா²தா³த² சாமுண்டா³ காலிகா ச த்வராந்விதா ॥ 56॥
ஶிகி²ஸம்ஸ்தா² ச கௌமாரீ கர்ணாக்ரு’ஷ்டை: ஶிலாஶிதை: ।
நிஜகா⁴ந ரணே ஶத்ரூந்தே³வாநாம் ச ஹிதாய வை ॥ 57॥
வாருணீ பாஶஸம்ப³த்³தா⁴ந்தை³த்யாந்ஸமரமஸ்தகே ।
பாதயாமாஸ தத்ப்ரு’ஷ்டே²மூர்ச்சி²தாந்க³தசேதநாந் ॥ 58॥
ஏவம் மாத்ரு’க³ணேநாஜாவதிவீர்யபராக்ரமம் ।
மர்தி³தம் தா³நவம் ஸைந்யம் பலாயநபரம் ஹ்யபூ⁴த் ॥ 59॥
பு³ம்பா³ரவஸ்து ஸுமஹாநபூ⁴த்தத்ர ப³லார்ணவே ।
புஷ்பவ்ரு’ஷ்டிம் ததா³ தே³வாஶ்சக்ருர்தே³வ்யா க³ணோபரி ॥ 60॥
தச்ச்²ருத்வா நிநத³ம் கோ⁴ரம் ஜயஶப்³த³ம் ச தா³நவா: ।
ரக்தபீ³ஜஶ்சுகோபாஶு த்³ரு’ஷ்ட்வா தை³த்யாந்பலாயிதாந் ॥ 61॥
க³ர்ஜமாநாம்ஸ்ததா² தே³வாந்வீக்ஷ்ய தை³த்யோ மஹாப³ல: ।
ரக்தபீ³ஜஸ்து தேஜஸ்வீ ரணமப்⁴யாயயௌ ததா³ ॥ 62॥
ஸாயுதோ⁴ ரத²ஸம்விஷ்ட:குர்வஞ்ஜ்யாஶப்³த³மத்³பு⁴தம் ।
ஆஜகா³ம ததா³ தே³வீம் க்ரோத⁴ரக்தேக்ஷணோத்³யத: ॥ 63॥

இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ ரக்தபீ³ஜேந
தே³வ்யா யுத்³த⁴வர்ணநம் நாமாஷ்டாவிஶோऽத்⁴யாய: ॥ 5.28॥

5.29 ஏகோநத்ரிம்ஶோऽத்⁴யாய: । தே³வ்யாஸஹ யுத்³த⁴கரணாய
நிஶும்ப⁴ப்ரயாணம் ।

வ்யாஸ உவாச ।
வரதா³நமித³ம் தஸ்ய தா³நவஸ்ய ஶிவார்பிதம் ।
அத்யத்³பு⁴ததரம் ராஜஞ்ச்²ருணு தத்ப்ரப்³ரவீம்யஹம் ॥ 1॥
தஸ்ய தே³ஹாத்³ரக்தபி³ந்து³ர்யதா³ பததி பூ⁴தலே ।
ஸமுத்பதந்தி தை³தேயாஸ்தத்³ரூபாஸ்தத்பராக்ரமா: ॥ 2॥
அஸங்க்²யாதா மஹாவீர்யா தா³நவா ரக்தஸம்ப⁴வா: ।
ப்ரப⁴வந்த்விதி ருத்³ரேண த³த்தோऽஸ்த்யத்யத்³பு⁴தோ வர: ॥ 3॥
ஸ தேந வரதா³நேந த³ர்பித: க்ரோத⁴ஸம்யுத: ।
அப்⁴யகா³த்தரஸா ஸங்க்²யே ஹந்தும் தே³வீம் ஸகாலிகாம் ॥ 4॥
ஸ த்³ரு’ஷ்ட்வா வைஷ்ணவீம் ஶக்திம் க³ருடோ³பரிஸம்ஸ்தி²தாம் ।
ஶக்த்யா ஜகா⁴ந தை³த்யேந்த்³ரஸ்தாம் வை கமலலோசநாம் ॥ 5॥
க³த³யா வாரயாமாஸ ஶக்தி:ஸா ஶக்திஸம்யுதா ।
அதாட³யச்ச சக்ரேண ரக்தபீ³ஜம் மஹாஸுரம் ॥ 6॥
ரதா²ங்க³ஹததே³ஹாத்து ப³ஹு ஸுஸ்ராவ ஶோணிதம் ।
வஜ்ராஹதகி³ரே: ஶ‍்ரு’ங்கா³ந்நிர்ஜ²ரா இவ கை³ரிகா ॥ 7॥
யத்ர யத்ர யதா³ பூ⁴மௌ பதந்தி ரக்தபி³ந்த³வ: ।
ஸமுத்தஸ்து²ஸ்ததா³காரா: புருஷாஶ்ச ஸஹஸ்ரஶ: ॥ 8॥
ஐந்த்³ரீ தமஸுரம் கோ⁴ரம் வஜ்ரேணாபி⁴ஜகா⁴ந ச ।
ரக்தபீ³ஜம் க்ருதா⁴ऽऽவிஷ்டா நி:ஸஸார ச ஶோணிதம் ॥ 9॥
ததஸ்தத்க்ஷதஜாஜ்ஜாதா ரக்தபீ³ஜா ஹ்யநேகஶ: ।
தத்³வீர்யாஶ்ச ததா³காரா ஸாயுதா⁴ யுத்³த⁴து³ர்மதா:³ ॥ 10॥

ப்³ரஹ்மாணீ ப்³ரஹ்மத³ண்டே³ந குபிதா ஹ்யஹநத்³ ப்⁴ரு’ஶம் ।
மாஹேஶ்வரீ த்ரிஶூலேந தா³ரயாமாஸ தா³நவம் ॥ 11॥
நாரஸிம்ஹீ நகா²கா⁴தைஸ்தம் விவ்யாத⁴ மஹாஸுரம் ।
அஹநத்துண்ட³கா⁴தேந க்ருத்³தா⁴ தம் ராக்ஷஸாத⁴மம் ॥ 12॥
கௌமாரீ ச ததா² ஶக்த்யா வக்ஷஸ்யேநமதாட³யத் ।
ஸோऽபி க்ருத்³த: ⁴ ஶராஸாரைர்பி³பே⁴த³ நிஶிதைஶ்ச தா: ॥ 13॥
க³தா³ஶக்திப்ரஹாரைஸ்து மாத்ரூ’:ஸர்வா: ப்ரு’த²க்ப்ரு’த²க் ।
ஶக்தயஸ்தம் ஶராகா⁴தைர்விவ்யது⁴ஸ்தத்ப்ரகோபிதா: ॥ 14॥
தஸ்ய ஶஸ்த்ராணி சிச்சே²த³ சண்டி³கா ஸ்வஶரை: ஶிதை: ।
ஜகா⁴நாந்யைஶ்ச விஶிகை²ஸ்தம் தே³வீ குபிதா ப்⁴ரு’ஶம் ॥ 15॥
தஸ்ய தே³ஹாச்ச ஸுஸ்ராவ ருதி⁴ரம் ப³ஹுதா⁴ து யத் ।
தஸ்மாத்தத்ஸத்³ரு’ஶா: ஶூரா: ப்ராது³ராஸந்ஸஹஸ்ரஶ: ॥ 16॥
ரக்தபீ³ஜைர்ஜக³த்³வ்யாப்தம் ருதி⁴ரௌக⁴ஸமுத்³ப⁴வை: ।
ஸந்நத்³தை:⁴ ஸாயுதை:⁴ காமம் குர்வத்³பி⁴ர்யுத்³த⁴மத்³பு⁴தம் ॥ 17॥
ப்ரஹரந்தஶ்ச தாந்த்³ரு’ஷ்ட்வா ரக்தபீ³ஜாநநேகஶ: ।
ப⁴யபீ⁴தா:ஸுராஸ்த்ரேஸுர்விஷண்ணா: ஶோககர்ஷிதா: ॥ 18॥
கத²மத்³ய க்ஷயம் தை³த்யா க³மிஷ்யந்தி ஸஹஸ்ரஶ: ।
மஹாகாயா மஹாவீர்யா தா³நவா ரக்தஸம்ப⁴வா: ॥ 19॥
ஏகைவ சண்டி³காத்ராஸ்தி ததா² காலீ ச மாதர: ।
ஏதாபி⁴ர்தா³நவா:ஸர்வே ஜேதவ்யா: கஷ்டமேவ தத் ॥ 20॥
நிஶும்போ⁴ வாத² ஶும்போ⁴ வா ஸஹஸா ப³லஸம்வ்ரு’த: ।
ஆக³மிஷ்யதி ஸங்க்³ராமே ததோऽநர்தோ² மஹாந்ப⁴வேத் ॥ 21॥
வ்யாஸ உவாச ।
ஏவம் தே³வா ப⁴யோத்³விக்³நாஶ்சிந்தாமாபுர்மஹத்தராம் ।
யதா³ ததா³ம்பி³கா ப்ராஹ காலீம் கமலலோசநாம் ॥ 22॥
சாமுண்டே³குரு விஸ்தீர்ணம் வத³நம் த்வரிதா ப்⁴ரு’ஶம் ।
மச்ச²ஸ்த்ரபாதஸம்பூ⁴தம் ருதி⁴ரம் பிப³ஸத்வரா ॥ 23॥
ப⁴க்ஷயந்தீ சர ரணே தா³நவாநத்³ய காமத: ।

ஹநிஷ்யாமி ஶரைஸ்தீக்ஷ்ணைர்க³தா³ஸிமுஸலைஸ்ததா² ॥ 24॥
ததா²குரு விஶாலாக்ஷி பாநம் தத்³ருதி⁴ரஸ்ய ச ।
பி³ந்து³மாத்ரம் யதா² பூ⁴ம்யாம் ந பதேத³பி ஸாம்ப்ரதம் ॥ 25॥
ப⁴க்ஷ்யமாணாஸ்ததா³தை³த்யா ந சோத்பத்ஸ்யந்தி சாபரே ।
ஏவமேஷாம் க்ஷயோ நூநம் ப⁴விஷ்யதி ந சாந்யதா² ॥ 26॥
கா⁴தயிஷ்யாம்யஹம் தை³த்யம் த்வம் ப⁴க்ஷய ச ஸத்வரா ।
பிப³ந்தீ க்ஷதஜம் ஸர்வம் யதமாநாரிஸங்க்ஷயே ॥ 27॥
இத்த²ம் தை³த்யக்ஷயம் க்ரு’த்வா த³த்த்வா ராஜ்யம் ஸுராலயம் ।
இந்த்³ராய ஸுஸ்தி²ரம் ஸர்வம் க³மிஷ்யாமோ யதா²ஸுக²ம் ॥ 28॥
வ்யாஸ உவாச ।
இத்யுக்தாம்பி³கயா தே³வீ சாமுண்டா³ சண்ட³விக்ரமா ।
பபௌ ச க்ஷதஜம் ஸர்வம் ரக்தபீ³ஜஶரீரஜம் ॥ 29॥
அம்பி³கா தம் ஜகா⁴நாஶு க²ட்³கே³ந முஸலேந ச ।
சகா²த³ தே³ஹஶகலாம்ஶ்சாமுண்டா³ தாந்க்ரு’ஶோத³ரீ ॥ 30॥
ஸோऽபி க்ருத்³தோ⁴ க³தா³கா⁴தைஶ்சாமுண்டா³ம் ஸமகா⁴தயத் ।
ததா²பி ஸா பபாவாஶு க்ஷதஜம் தமப⁴க்ஷயத் ॥ 31॥
யேऽந்யே ருதி⁴ரஜா: க்ரூரா ரக்தபீ³ஜா மஹாப³லா: ।
தேऽபி நிஷ்பாதிதா:ஸர்வே ப⁴க்ஷிதா க³தஶோணிதா: ॥ 32॥
க்ரு’த்ரிமா ப⁴க்ஷிதா:ஸர்வே யஸ்து ஸ்வாபா⁴விகோऽஸுர: ।
ஸோऽபி ப்ரபாதிதோ ஹத்வா க²ட்³கே³நாதிவிக²ண்டி³த: ॥ 33॥
ரக்தபீ³ஜே ஹதே ரௌத்³ரே யே சாந்யே தா³நவா ரணே ।
பலாயநம் தத: க்ரு’த்வா க³தாஸ்தே ப⁴யகம்பிதா: ॥ 34॥
ஹாஹேதி விப்³ருவந்தஸ்தே ஶும்ப⁴ம் ப்ரோசு:ஸவிஹ்வலா: ।
ருதி²ராரக்ததே³ஹாஶ்ச விக³தாஸ்த்ரா விசேதஸ: ॥ 35॥
ராஜந்நம்பி³கயா ரக்தபீ³ஜோऽஸௌ விநிபாதித: ।
சாமுண்டா³ தஸ்ய தே³ஹாத்து பபௌ ஸர்வம் ச ஶோணிதம் ॥ 36॥
யே சாந்யே தா³நவா: ஶூரா வாஹநேநாதிரம்ஹஸா ।
ஸிம்ஹேந நிஹதா:ஸர்வே கால்யா ச ப⁴க்ஷிதா: பரே ॥ 37॥

வயம் த்வாம் கதி²தும் ராஜந்நாக³தா யுத்³த⁴சேஷ்டிதம் ।
சரிதஞ்ச ததா² தே³வ்யா:ஸங்க்³ராமே பரமாத்³பு⁴தம் ॥ 38॥
அஜேயேயம் மஹாராஜ ஸர்வதா²தை³த்யதா³நவை: ।
க³ந்த⁴ர்வாஸுரயக்ஷைஶ்ச பந்நகோ³ரக³ராக்ஷஸை: ॥ 39॥
அந்யாஸ்தத்ராக³தா தே³வ்ய இந்த்³ராணீப்ரமுகா² ப்⁴ரு’ஶம் ।
யுத்⁴யமாநா மஹாராஜ வாஹநைராயுதை⁴ர்யுதா: ॥ 40॥
தாபி: ⁴ ஸர்வம் ஹதம் ஸைந்யம் தா³நவாநாம் வராயுதை: ⁴ ।
ரக்தபீ³ஜோऽபி ராஜேந்த்³ர தரஸா விநிபாதித: ॥ 41॥
ஏகாபி து:³ஸஹா தே³வீ கிம் புநஸ்தாபி⁴ரந்விதா ।
ஸிம்ஹோऽபி ஹந்தி ஸங்க்³ராமே ராக்ஷஸாநமிதப்ரப:⁴ ॥ 42॥
அதோ விசார்ய ஸசிவைர்யத்³யுக்தம் தத்³விதீ⁴யதாம் ।
ந வைரமநயா யுக்தம் ஸந்தி⁴ரேவ ஸுக²ப்ரத:³ ॥ 43॥
ஆஶ்சர்யமேதத³கி²லம் யந்நாரீ ஹந்தி ராக்ஷஸாந் ।
ரக்தபீ³ஜோऽபி நிஹத: பீதம் தஸ்யாபி ஶோணிதம் ॥ 44॥
அந்யே நிபாதிதா தை³த்யா:ஸங்க்³ராமேऽம்பி³கயா ந்ரு’ப ।
சாமுண்ட³யா ச மாம்ஸம் வை ப⁴க்ஷிதம் ஸகலம் ரணே ॥ 45॥
வரம் பாதாலக³மநம் தஸ்யா: ஸேவாத²வா வரா ।
ந து யுத்³த⁴ம் மஹாராஜ கார்யமம்பி³கயா ஸஹ ॥ 46॥
ந நாரீ ப்ராக்ரு’தா ஹ்யேஷா தே³வகார்யார்த²ஸாதி⁴நீ ।
மாயேயம் ப்ரப³லா தே³வீ க்ஷபயந்தீயமுத்தி²தா ॥ 47॥
வ்யாஸ உவாச ।
இதி தேஷாம் வசஸ்தத்²யம் ஶ்ருத்வா காலவிமோஹித: ।
முமூர்ஷு: ப்ரத்யுவாசேத³ம் ஶும்ப: ⁴ ப்ரஸ்பு²ரிதாத⁴ர: ॥ 48॥
ஶும்ப⁴ உவாச ।
யூயம் க³ச்ச²த பாதாலம் ஶரணம் வா ப⁴யாதுரா: ।
ஹநிஷ்யாம்யஹமத்³யைவ தாஞ்ச தாஶ்ச ஸமுத்³யத: ॥ 49॥
ஜித்வா ஸர்வாந்ஸுராநாஜௌ க்ரு’த்வா ராஜ்யம் ஸுபுஷ்கலம் ।

கத²ம் நாரீப⁴யோத்³விக்³ந: பாதாலம் ப்ரவிஶாம்யஹம் ॥ 50॥
நிஹத்ய பார்ஷதா³ந்ஸர்வாந் ரக்தபீ³ஜமுகா²ந் ரணே ।
ப்ராணத்ராணாய க³ச்சா²மி ஹித்வா கிம் விபுலம் யஶ: ॥ 51॥
மரணம் த்வநிவார்யம் வை ப்ராணிநாம் காலகல்பிதம் ।
தத்³ப⁴யம் ஜந்மநோபாத்தம் த்யஜேத்கோ து³ர்லப⁴ம் யஶ: ॥ 52॥
நிஶும்பா⁴ஹம் க³மிஷ்யாமி ரதா²ரூடோ⁴ ரணாஜிரே ।
ஹத்வா தாமாக³மிஷ்யாமி நாக³மிஷ்யாமி சாந்யதா² ॥ 53॥
த்வம் து ஸேநாயுதோ வீர பார்ஷ்ணிக்³ராஹோ ப⁴வஸ்வ மே ।
தரஸா தாம் ஶரைஸ்தீக்ஷ்ணைர்நாரீம் நய யமாலயே ॥ 54॥
நிஶும்ப⁴ உவாச ।
அஹமத்³ய ஹநிஷ்யாமி க³த்வா து³ஷ்டாஞ்ச காலிகாம் ।
ஆக³மிஷ்யாம்யஹம் ஶீக்⁴ரம் க்³ரு’ஹீத்வா தாமதா²ம்பி³காம் ॥ 55॥
மா சிந்தாம் குரு ராஜேந்த்³ர வராகாயாஸ்து காரணே ।
க்வைஷா பா³லா க்வ மே பா³ஹுவீர்யம் விஶ்வவஶங்கரம் ॥ 56॥
த்யக்த்வாऽऽர்திம் விபுலாம் ப்⁴ராதர்பு⁴ங்க்ஷ போ⁴கா³நநுத்தமாந் ।
ஆநயிஷ்யாம்யஹம் காமம் மாநிநீம் மாநஸம்யுதாம் ॥ 57॥
மயி திஷ்ட²தி தே ராஜந்ந யுக்தம் க³மநம் ரணே ।
க³த்வாஹமாநயிஷ்யாமி தவார்தே²வை ஜயஶ்ரியம் ॥ 58॥
வ்யாஸ உவாச ।
இத்யுக்த்வா ப்⁴ராதரம் ஜ்யேஷ்ட²ம் கநீயாந்ப³லக³ர்வித: ।
ரத²மாஸ்தா²ய விபுலம் ஸந்நத்³த: ⁴ ஸ்வப³லாவ்ரு’த: ॥ 59॥
ஜகா³ம தரஸா தூர்ணம் ஸங்க³ரே க்ரு’தமங்க³ள: ।
ஸம்ஸ்துதோ ப³ந்தி³ஸூதைஶ்ச ஸாயுத:⁴ ஸபரிஷ்கர: ॥ 60॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ தே³வ்யாஸஹ யுத்³த⁴கரணாய
நிஶும்ப⁴ப்ரயாணம் நாமகோநத்ரிம்ஶோऽத்⁴யாய: ॥ 5.29॥

5.30 த்ரிம்ஶோऽத்⁴யாய: । யுத்³தா⁴த்ப்ரத்யாக³தாநாம் ரக்ஷஸாம் ஶும்பா⁴ய
வார்தாவர்ணநம் ।

வ்யாஸ உவாச ।
நிஶும்போ⁴ நிஶ்சயம் க்ரு’த்வா மரணாய ஜயாய வா ।
ஸோத்³யம:ஸப³ல: ஶூரோ ரணே தே³வீமுபாயயௌ ॥ 1॥
தமாஜகா³ம ஶும்போ⁴ऽபி ஸ்வப³லேந ஸமாவ்ரு’த: ।
ப்ரேக்ஷகோऽபூ⁴த்³ரணே ராஜா ஸங்க்³ராமரஸபண்டி³த: ॥ 2॥
க³க³நே ஸம்ஸ்தி²தா தே³வாஸ்ததா³ப்⁴ரபடலாவ்ரு’தா: ।
தி³த்³ரு’க்ஷவஸ்து ஸங்க்³ராமே ஸேந்த்³ரா யக்ஷக³ணாஸ்ததா² ॥ 3॥
நிஶும்போ⁴ऽத² ரணே க³த்வா த⁴நுராதா³ய ஶார்ங்க³கம் ।
சகார ஶரவ்ரு’ஷ்டிம் ஸ பீ⁴ஷயஞ்ஜக³த³ம்பி³காம் ॥ 4॥
முஞ்சந்தம் ஶரஜாலாநி நிஶும்ப⁴ம் சண்டி³கா ரணே ।
வீக்ஷ்யாதா³ய த⁴நு: ஶ்ரேஷ்ட²ம் ஜஹாஸ ஸுஸ்வரம் முஹு: ॥ 5॥
உவாச காலிகாம் தே³வீ பஶ்ய மூர்க²த்வமேதயோ: ।
மரணாயாக³தௌ காலி மத்ஸமீபமிஹாது⁴நா ॥ 6॥
த்³ரு’ஷ்ட்வா தை³த்யவத⁴ம் கோ⁴ரம் ரக்தபீ³ஜாத்யயம் ததா² ।
ஜயாஶாம் குருதஸ்த்வேதௌ மோஹிதௌ மம மாயயா ॥ 7॥
ஆஶா ப³லவதீ ஹ்யேஷா ந ஜஹாதி நரம் க்வசித் ।
ப⁴க்³நம் ஹ்ரு’தப³லம் நஷ்டம் க³தபக்ஷம் விசேதநம் ॥ 8॥
ஆஶாபாஶநிப³த்³தௌ⁴ த்³வௌ யுத்³தா⁴ய ஸமுபாக³தௌ ।
நிஹந்தவ்யௌ மயா காலி ரணே ஶும்ப⁴நிஶும்ப⁴கௌ ॥ 9॥
ஆஸந்நமரணாவேதௌ ஸம்ப்ராப்தௌ தை³வமோஹிதௌ ।
பஶ்யதாம் ஸர்வதே³வாநாம் ஹநிஷ்யாம்யஹமத்³ய தௌ ॥ 10॥
வ்யாஸ உவாச ।
இத்யுக்த்வா காலிகாம் சண்டீ³ கர்ணாக்ரு’ஷ்டஶரோத்கரை: ।
சா²த³யாமாஸ தரஸா நிஶும்ப⁴ம் புரத:ஸ்தி²தம் ॥ 11॥
தா³நவோऽபி ஶராம்ஸ்தஸ்யாஶ்சிச்சே²த³ நிஶிதை: ஶரை: ।
தயோ: பரஸ்பரம் யுத்³த⁴ம் ப³பூ⁴வாதிப⁴யாநகம் ॥ 12॥

கேஸரீ கேஶஜாலாநி து⁴ந்வாந:ஸைந்யஸாக³ரம் ।
கா³ஹயாமாஸ ப³லவாந்ஸரஸீம் வாரணோ யதா² ॥ 13॥
நகை²ர்த³ந்தப்ரஹாரைஸ்து தா³நவாந்புரத:ஸ்தி²தாந் ।
சகா²த³ ச விஶீர்ணாங்கா³ந் க³ஜாநிவ மதோ³த்கடாந் ॥ 14॥
ஏவம் விமத்²யமாநே து ஸைந்யே கேஸரிணா ததா³ ।
அப்⁴யதா⁴வந்நிஶும்போ⁴ऽத² விக்ரு’ஷ்டவரகார்முக: ॥ 15॥
அந்யேऽபி க்ருத்³தா⁴ தை³த்யேந்த்³ரா தே³வீம் ஹந்துமுபாயயு: ।
ஸந்த³ஷ்டத³ந்தரஸநா ரக்தநேத்ரா ஹ்யநேகஶ: ॥ 16॥
தத்ராஜகா³ம தரஸா ஶும்ப: ⁴ ஸைந்யஸமாவ்ரு’த: ।
நிஹத்ய காலிகாம் கோபாத்³க்³ரஹீதும் ஜக³த³ம்பி³காம் ॥ 17॥
தத்ராக³த்ய த³த³ர்ஶாஜாவம்பி³காஞ்ச புர:ஸ்தி²தாம் ।
ரௌத்³ரரஸயுதாம் காந்தாம் ஶ‍்ரு’ங்கா³ரரஸஸம்யுதாம் ॥ 18॥
தாம் வீக்ஷ்ய விபுலாபாங்கீ³ம் த்ரைலோக்யவரஸுந்த³ரீம் ।
ஸுரக்தநயநாம் ரம்யாம் க்ரோத⁴ரக்தேக்ஷணாம் ததா² ॥ 19॥
விவாஹேச்சா²ம் பரித்யஜ்ய ஜயாஶாம் தூ³ரதஸ்ததா² ।
மரணே நிஶ்சயம் க்ரு’த்வா தஸ்தா²வாஹிதகார்முக: ॥ 20॥
தம் ததா² தா³நவம் தே³வீ ஸ்மிதபூர்வமித³ம் வச: ।
ப³பா⁴ஷே ஶ‍்ரு’ண்வதாம் தேஷாம் தை³த்யாநாம் ரணமஸ்தகே ॥ 21॥
க³ச்ச²த்⁴வம் பாமரா யூயம் பாதாலம் வா ஜலார்ணவம் ।
ஜீவிதாஶாம் ஸ்தி²ராம் க்ரு’த்வா த்யக்த்வாத்ரைவாயுதா⁴நி ச ॥ 22॥
அத²வா மச்ச²ராகா⁴தஹதப்ராணா ரணாஜிரே ।
ப்ராப்ய ஸ்வர்க³ஸுக²ம் ஸர்வே க்ரீட³ந்து விக³தஜ்வரா: ॥ 23॥
காதரத்வம் ச ஶூரத்வம் ந ப⁴வத்யேவ ஸர்வதா² ।
த³தா³ம்யப⁴யதா³நம் வை யாந்து ஸர்வே யதா²ஸுக²ம் ॥ 24॥
வ்யாஸ உவாச ।
இத்யாகர்ண்ய வசஸ்தஸ்யா நிஶும்போ⁴ மத³க³ர்வித: ।
நிஶிதம் க²ட்³க³மாதா³ய சர்ம சைவாஷ்டசந்த்³ரகம் ॥ 25॥
தா⁴வமாநஸ்து தரஸாஸிநா ஸிம்ஹம் மதோ³த்கடம் ।

ஜகா⁴நாதிப³லாந்மூர்த்⁴நி ப்⁴ராமயஞ்ஜக³த³ம்பி³காம் ॥ 26॥
ததோ தே³வீ ஸ்வக³த³யா வஞ்சயித்வாஸிபாதநம் ।
தாட³யாமாஸ தம் பா³ஹோர்மூலே பரஶுநா ததா³ ॥ 27॥
க²ட்³கே³ந நிஹத: ஸோऽபி பா³ஹுமூலே மஹாமத:³ ।
ஸம்ஸ்தப்⁴ய வேத³நாம் பூ⁴யோ ஜகா⁴ந சண்டி³காம் ததா³ ॥ 28॥
ஸாபி க⁴ண்டாஸ்வநம் கோ⁴ரம் சகார ப⁴யத³ம் ந்ரு’ணாம் ।
பபௌ புந: புந: பாநம் நிஶும்ப⁴ம் ஹந்துமிச்ச²தீ ॥ 29॥
ஏவம் பரஸ்பரம் யுத்³த⁴ம் ப³பூ⁴வாதிப⁴யப்ரத³ம் ।
தே³வாநாம் தா³நவாநாஞ்ச பரஸ்பரஜயைஷிணாம் ॥ 30॥
பலாதா:³ பக்ஷிண: க்ரூரா:ஸாரமேயாஶ்ச ஜம்பு³கா: ।
நந்ரு’துஶ்சாதிஸந்துஷ்டா க்³ரு’த்⁴ரா: கங்காஶ்ச வாயஸா: ॥ 31॥
ரணபூ⁴ர்பா⁴தி பூ⁴யிஷ்ட²பதிதாஸுரவர்ஷ்மகை: ।
ருதி⁴ரஸ்ராவஸம்யுக்தைர்க³ஜாஶ்வதே³ஹஸங்குலா ॥ 32॥
பதிதாந்தா³நவாந்த்³ரு’ஷ்ட்வா நிஶும்போ⁴ऽதிருஷாந்வித: ।
ப்ரயயௌ சண்டி³காம் தூர்ணம் க³தா³மாதா³ய தா³ருணாம் ॥ 33॥
ஸிம்ஹம் ஜகா⁴ந க³த³யா மஸ்தகே மத³க³ர்வித: ।
ப்ரஹ்ரு’த்ய ச ஸ்மிதம் க்ரு’த்வா புநர்தே³வீமதாட³யத் ॥ 34॥
ஸாபி தம் குபிதாதீவ நிஶும்ப⁴ம் புரத:ஸ்தி²தம் ।
ப்ரஹரந்தம் ஸமீக்ஷ்யாத² தே³வீ வசநமப்³ரவீத் ॥ 35॥
தே³வ்யுவாச ।
திஷ்ட² மந்த³மதே தாவத்³யாவத்க²ட்³க³மித³ம் தவ ।
க்³ரீவாயாம் ப்ரேரயாம்யஸ்மாத்³ க³ந்தாஸி யமஸாத³நம் ॥ 36॥
வ்யாஸ உவாச ।
இத்யுக்த்வா தரஸா தே³வீ க்ரு’பாணேந ஸமாஹிதா ।
சிச்சே²த³ மஸ்தகம் தஸ்ய நிஶும்ப⁴ஸ்யாத² சண்டி³கா ॥ 37॥
ஸச்சி²ந்நமஸ்தகோ தே³வ்யா கப³ந்தோ⁴ऽதீவ தா³ருண: ।
ப³ப்⁴ராம ச க³தா³பாணிஸ்த்ராஸயந்தே³வதாக³ணாந் ॥ 38॥
தே³வீ தஸ்ய ஶிதைர்பா³ணைஶ்சிச்சே²த³ சரணௌ கரௌ ।

பபாதோர்வ்யாம் தத: பாபீ க³தாஸு: பர்வதோபம: ॥ 39॥
தஸ்மிந்நிபதிதே தை³த்யே நிஶும்பே⁴ பீ⁴மவிக்ரமே ।
ஹாஹாகாரோ மஹாநாஸீத்தத்ஸைந்யே ப⁴யகம்பிதே ॥ 40॥
த்யக்த்வாऽऽயுதா⁴நி ஸர்வாணி ஸைநிகா:க்ஷதஜாப்லுதா: ।
ஜக்³முர்பு³ம்பா³ரவம் ஸர்வே குர்வாணா ராஜமந்தி³ரம் ॥ 41॥
தாநாக³தாந்ஸுஸம்ப்ரேக்ஷ்ய ஶும்ப: ⁴ ஶத்ருநிஷூத³ந: ।
பப்ரச்ச² க்வ நிஶும்போ⁴ऽஸௌ கத²ம் ப⁴க்³நா: பலாயிதா: ॥ 42

தச்ச்²ருத்வா வசநம் ராஜ்ஞஸ்தே ப்ரோசு: ப்ரணதா ப்⁴ரு’ஶம் ।
ராஜம்ஸ்தே நிஹதோ ப்⁴ராதா ஶேதே ஸமரமூர்த⁴நி ॥ 43॥
தயா நிபாதிதா: ஶூரா யே ச தேऽப்யநுஜாநுகா:³ ।
வயம் த்வாம் கதி²தும் ஸர்வம் வ்ரு’த்தாந்தம் ஸமுபாக³தா: ॥ 44॥
நிஶும்போ⁴ நிஹதஸ்தத்ர தயா சண்டி³கயாது⁴நா ।
ந ஹி யுத்³த⁴ஸ்ய காலோऽத்³ய தவ ராஜந் ரணாங்க³ணே ॥ 45॥
தே³வகார்யம் ஸமுத்³தி³ஶ்ய காபீயம் பரமாங்க³நா ।
ஹந்தும் தை³த்யகுலம் நூநம் ப்ராப்தேதி பரிசிந்தய ॥ 46॥
நைஷா ப்ராக்ரு’தயோஷைவ தே³வீ ஶக்திரநுத்தமா ।
அசிந்த்யசரிதா க்வாபி து³ர்ஜ்ஞேயா தை³வதைரபி ॥ 47॥
நாநாரூபத⁴ராதீவ மாயாமூலவிஶாரதா³ ।
விசித்ரபூ⁴ஷணா தே³வீ ஸர்வாயுத⁴த⁴ரா ஶுபா⁴ ॥ 48॥
க³ஹநா கூ³ட⁴சரிதா காலராத்ரிரிவாபரா ।
அபாரபாரகா³ பூர்ணா ஸர்வலக்ஷணஸம்யுதா ॥ 49॥
அந்தரிக்ஷஸ்தி²தா தே³வாஸ்தாம் ஸ்துவந்த்யகுதோப⁴யா: ।
தே³வகார்யஞ்ச குர்வாணாம் ஶ்ரீதே³வீம் பரமாத்³பு⁴தாம் ॥ 50॥
பலாயநம் பரோ த⁴ர்ம:ஸர்வதா² தே³ஹரக்ஷணம் ।
ரக்ஷிதே கில தே³ஹேஸ்மிந்காலேऽஸ்மத்ஸுக²தாங்க³தே ॥ 51॥
ஸங்க்³ராமே விஜயோ ராஜந் ப⁴விதா தே ந ஸம்ஶய: ।
கால: கரோதி ப³லிநம் ஸமயே நிர்ப³லம் க்வசித் ॥ 52॥
தம் புந:ஸப³லம் க்ரு’த்வா ஜயாயோபத³தா⁴தி ஹி ।

தா³தாரம் யாசகம் கால: கரோதி ஸமயே க்வசித் ॥ 53॥
பி⁴க்ஷுகம் த⁴நதா³தாரம் கரோதி ஸமயாந்தரே ।
விஷ்ணு: காலவஶே நூநம் ப்³ரஹ்மா வா பார்வதீபதி: ॥ 54॥
இந்த்³ராத்³யா நிர்ஜரா:ஸர்வே கால ஏவ ப்ரபு: ⁴ ஸ்வயம் ।
தஸ்மாத்காலம் ப்ரதீக்ஷஸ்வ விபரீதம் தவாது⁴நா ॥ 55॥
ஸம்முகோ² தே³வதாநாஞ்ச தை³த்யாநாம் நாஶஹேதுக: ।
ஏகைவ ச க³திர்நாஸ்தி காலஸ்ய கில பூ⁴பதே ॥ 56॥
நாநாரூபத⁴ராப்யஸ்தி ஜ்ஞாதவ்யம் தஸ்ய சேஷ்டிதம் ।
கதா³சித்ஸம்ப⁴வோ ந்ரூ’ணாம் கதா³சித்ப்ரலயஸ்ததா² ॥ 57॥
உத்பத்திஹேது: காலோऽந்ய:க்ஷயஹேதுஸ்ததா²பர: ।
ப்ரத்யக்ஷம் தே மஹாராஜ தே³வா:ஸர்வே ஸவாஸவா: ॥ 58॥
கரதா³ஸ்தே க்ரு’தா: பூர்வம் காலேந ஸம்முகே²ந ச ।
தேநைவ விமுகே²நாத்³ய ப³லிநோऽப³லயாஸுரா: ॥ 59॥
நிஹதா நிதராம் கால: கரோதி ச ஶுபா⁴ஶுப⁴ம் ।
நைவாத்ர காரணம் காலீ நைவ தே³வா:ஸநாதநா: ॥ 60॥
யதா² தே ரோசதே ராஜம்ஸ்ததா²குரு விம்ரு’ஶ்ய ச ।
காலோऽயம் நாத்ர ஹேதுஸ்தே தா³நவாநாம் ததா² புந: ॥ 61॥
த்வத³க்³ரதோ க³த: ஶக்ரோ ப⁴க்³ந:ஸங்க்²யே நிராயுத: ⁴ ।
ததா² விஷ்ணுஸ்ததா² ருத்³ரோ வருணோ த⁴நதோ³ யம: ॥ 62॥
ததா² த்வமபி ராஜேந்த்³ர வீக்ஷ்ய காலவஶம் ஜக³த் ।
பாதாலம் க³ச்ச² தரஸா ஜீவந்ப⁴த்³ரமவாப்ஸ்யஸி ॥ 63॥
ம்ரு’தே த்வயி மஹாராஜ ஶத்ரவஸ்தே முதா³ந்விதா: ।
மங்க³ளாநி ப்ரகா³யந்தோ விசரிஷ்யந்தி ஸர்வத: ॥ 64॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ யுத்³தா⁴த்ப்ரத்யாக³தாநாம் ரக்ஷஸாம்
ஶும்பா⁴ய வார்தாவர்ணநம் நாம த்ரிம்ஶோऽத்⁴யாய: ॥ 5.30॥

5.31 ஏகத்ரிம்ஶோऽத்⁴யாய: । ஶும்ப⁴வத: ⁴ ।
வ்யாஸ உவாச ।
இதி தேஷாம் வச: ஶ்ருத்வா ஶும்போ⁴ தை³த்யபதிஸ்ததா² ।
உவாச ஸைநிகாநாஶு கோபாகுலிதலோசந: ॥ 1॥
ஶும்ப⁴ உவாச ।
ஜால்மா: கிம் ஶ்ரூத து³ர்வாச்யம் க்ரு’த்வா ஜீவிதுமுத்ஸஹே ।
நிஹத்ய ஸசிவாந்ப்⁴ராத்ரூ’ந்நிர்லஜ்ஜோ விசராமி கிம் ॥ 2॥
கால: கர்தா ஶுபா⁴நாம் வாஶுபா⁴நாம் ப³லவத்தர: ।
கா சிந்தா மம து³ர்வாரே தஸ்மிந்நீஶேऽப்யரூபகே ॥ 3॥
யத்³ப⁴வதி தத்³ப⁴வது யத்கரோதி கரோது தத் ।
ந மே சிந்தாஸ்தி குத்ராபி மரணாஜ்ஜீவநாத்ததா² ॥ 4॥
ஸ காலோऽப்யந்யதா²கர்தும் பா⁴விதோ நேஶதே க்வசித் ।
ந வர்ஷதி ச பர்ஜந்ய: ஶ்ராவணே மாஸி ஸர்வதா² ॥ 5॥
கதா³சிந்மார்க³ஶீர்ஷே வா பௌஷே மாகே⁴ऽத² பா²ல்கு³நே ।
அகாலே வர்ஷதீவாஶு தஸ்மாந்முக்²யோ ந சாஸ்த்வயம் ॥ 6॥
காலோ நிமித்தமாத்ரம் து தை³வம் ஹி ப³லவத்தரம் ।
தை³வேந நிர்மிதம் ஸர்வம் நாந்யதா² ப⁴வதீத்யத:³ ॥ 7

தை³வமேவ பரம் மந்யே தி⁴க்பௌருஷமநர்த²கம் ।
ஜேதா ய:ஸர்வதே³வாநாம் நிஶும்போ⁴ऽப்யநயா ஹத: ॥ 8

ரக்தபீ³ஜோ மஹாஶூர: ஸோऽபி நாஶம் க³தோ யதா³ ।
ததா³ஹம் கீர்திமுத்ஸ்ரு’ஜ்ய ஜீவிதாஶாம் கரோமி கிம் ॥ 9॥
ப்ராப்தே காலே ஸ்வயம் ப்³ரஹ்மா பரார்த⁴த்³வயஸம்மிதே ।
நித⁴நம் யாதி தரஸா ஜக³த்கர்தா ஸ்வயம் ப்ரபு:⁴ ॥ 10॥
சதுர்யுக³ஸஹஸ்ரம் து ப்³ரஹ்மணோ தி³வஸே கில ।
பதந்தி ப⁴வநாத்பஞ்ச நவ சேந்த்³ராஸ்ததா² புந: ॥ 11॥
ததை²வ த்³விகு³ணே விஷ்ணுர்மரணாயோபகல்பதே ।
ததை²வ த்³விகு³ணே காலே ஶங்கர: ஶாந்திமேதி ச ॥ 12॥
கா சிந்தா மரணே மூடா⁴ நிஶ்சலே தை³வநிர்மிதே ।

மஹீ மஹீத⁴ராணாஞ்ச நாஶ:ஸூர்யஶஶாங்கயோ: ॥ 13॥
ஜாதஸ்ய ஹி த்⁴ருவம் ம்ரு’த்யுர்து⁴வம் ஜந்ம ம்ரு’தஸ்ய ச ।
அத்⁴ருவேऽஸ்மிஞ்ச²ரீரே து ரக்ஷணீயம் யஶ:ஸ்தி²ரம் ॥ 14॥
ரதோ² மே கல்ப்யதாம் ஶீக்⁴ரம் க³மிஷ்யாமி ரணாஜிரே ।
ஜயோ வா மரணம் வாபி ப⁴வத்வத்³யைவ தை³வத: ॥ 15॥
இத்யுக்த்வா ஸைநிகாஞ்சு²ம்போ⁴ ரத²மாஸ்தா²ய ஸத்வர: ।
ப்ரயயாவம்பி³கா யத்ர ஸம்ஸ்தி²தா து ஹிமாசலே ॥ 16॥
ஸைந்யம் ப்ரசலிதம் தஸ்ய ஸங்கே³ தத்ர சதுர்வித⁴ம் ।
ஹஸ்த்யஶ்வரத²பாதா³திஸம்யுதம் ஸாயுத⁴ம் ப³ஹு ॥ 17॥
தத்ர க³த்வாசலே ஶும்ப: ⁴ ஸம்ஸ்தி²தாம் ஜக³த³ம்பி³காம் ।
த்ரைலோக்யமோஹிநீம் காந்தாமபஶ்யத்ஸிம்ஹவாஹிநீம் ॥ 18॥
ஸர்வாப⁴ரணபூ⁴ஷாட்⁴யாம் ஸர்வலக்ஷணஸம்வ்ரு’தாம் ।
ஸ்தூயமாநாம் ஸுரை: க²ஸ்தை²ர்க³ந்த⁴ர்வயக்ஷகிந்நரை: ॥ 19॥
புஷ்பைஶ்ச பூஜ்யமாநாஞ்ச மந்தா³ரபாத³போத்³ப⁴வை: ।
குர்வாணாம் ஶங்க²நிநத³ம் க⁴ண்டாநாத³ம் மநோஹரம் ॥ 20॥
த்³ரு’ஷ்ட்வா தாம் மோஹமக³மச்சு²ம்ப:⁴ காமவிமோஹித: ।
பஞ்சபா³ணாஹத: காமம் மநஸா ஸமசிந்தயத் ॥ 21॥
அஹோ ரூபமித³ம் ஸம்யக³ஹோ சாதுர்யமத்³பு⁴தம் ।
ஸௌகுமார்யஞ்ஜ தை⁴ர்யஞ்ச பரஸ்பரவிரோதி⁴ யத் ॥ 22॥
ஸுகுமாராதிதந்வங்கீ³ஸத்³ய: ப்ரகடயௌவநா ।
சித்ரமேதத³ஸௌ பா³லா காமபா⁴வவிவர்ஜிதா ॥ 23॥
காமகாந்தாஸமா ரூபே ஸர்வலக்ஷணலக்ஷிதா ।
அம்பி³கேயம் கிமேதத்து ஹந்தி ஸர்வாந்மஹாப³லாந் ॥ 24॥
உபாய: கோऽத்ர கர்தவ்யோ யேந மே வஶகா³ ப⁴வேத் ।
ந மந்த்ரா வா மராலாக்ஷீஸாத⁴நே ஸந்நிதௌ⁴ மம ॥ 25॥
ஸர்வமந்த்ரமயீ ஹ்யேஷா மோஹிநீ மத³க³ர்விதா ।
ஸுந்த³ரீயம் கத²ம் மே ஸ்யாத்³வஶகா³ வரவர்ணிநீ ॥ 26॥

பாதாலக³மநம் மேऽத்³ய ந யுக்தம் ஸமராங்க³ணாத் ।
ஸாமதா³நவிபே⁴தை³ஶ்ச நேயம் ஸாத்⁴யா மஹாப³லா ॥ 27॥
கிம் கர்தவ்யம் ச க³ந்தவ்யம் விஷமே ஸமுபஸ்தி²தே ।
மரணம் நோத்தமம் சாத்ர ஸ்த்ரீக்ரு’தம் து யஶோऽபஹ்ரு’த் ॥ 28॥
மரணம்ரு’ஷிபி: ⁴ ப்ரோக்தம் ஸங்க³ரே மங்க³ளாஸ்பத³ம் ।
யத்தத்ஸமாநப³லயோர்யோத⁴யோர்யுத்⁴யதோ: கில ॥ 29॥
ப்ராப்தேயம் தை³வரசிதா நாரீ நரஶதோத்தமா ।
நாஶாயாஸ்மத்குலஸ்யேஹ ஸர்வதா²திப³லாப³லா ॥ 30॥
வ்ரு’தா² கிம் ஸாமவாக்யாநி மயா யோஜ்யாநி ஸாம்ப்ரதம் ।
ஹநநாயாக³தா ஹ்யேஷா கிம் நு ஸாம்நா ப்ரஸீத³தி ॥ 31॥
ந தா³நைஶ்சாலிதும் யோக்³யா நாநாஶஸ்த்ரவிபூ⁴ஷிதா ।
பே⁴த³ஸ்து விப²ல: காமம் ஸர்வதே³வவஶாநுகா³ ॥ 32॥
தஸ்மாத்து மரணம் ஶ்ரேயோ ந ஸங்க்³ராமே பலாயநம் ।
ஜயோ வா மரணம் வாத்³ய ப⁴வத்வேவ யதா²விதி⁴ ॥ 33॥
வ்யாஸ உவாச ।
இதி ஸஞ்சிந்த்ய மநஸா ஶும்ப: ⁴ ஸத்த்வாஶ்ரிதோऽப⁴வத் ।
யுத்³தா⁴ய ஸுஸ்தி²ரோ பூ⁴த்வா தாமுவாச புர:ஸ்தி²தாம் ॥ 34॥
தே³வி யுத்⁴யஸ்வ காந்தேऽத்³ய ம்ரு’தா²யம் தே பரிஶ்ரம: ।
மூர்கா²ஸி கில நாரீணாம் நாயம் த⁴ர்ம: கதா³சந ॥ 35॥
நாரீணாம் லோசநே பா³ணா ப்⁴ருவாவேவ ஶராஸநம் ।
ஹாவபா⁴வாஸ்து ஶஸ்த்ராணி புமாँல்லக்ஷ்யம் விசக்ஷண: ॥ 36॥
ஸந்நாஹஶ்சாங்க³ராகோ³ऽத்ர ரத²ஶ்சாபி மநோரத:² ।
மந்த³ப்ரஜல்பிதம் பே⁴ரீஶப்³தோ³ நாந்ய: கதா³சந ॥ 37॥
அந்யாஸ்த்ரதா⁴ரணம் ஸ்த்ரீணாம் விட³ம்ப³நமஸம்ஶயம் ।
லஜ்ஜைவ பூ⁴ஷணம் காந்தே ந ச தா⁴ர்ஷ்ட்யம் கதா³சந ॥ 38॥
யுத்⁴யமாநா வரா நாரீ கர்கஶேவாபி⁴த்³ரு’ஶ்யதே ।
ஸ்தநௌ ஸங்கோ³பநீயௌ வா த⁴நுஷ: கர்ஷணே கத²ம் ॥ 39॥
க்வ மந்த³க³மநம் குத்ர க³தா³மாதா³ய தா⁴வநம் ।

பு³த்³தி⁴தா³ காலிகா தேऽத்ர சாமுண்டா³ பரநாயிகா ॥ 40॥
சண்டி³கா மந்த்ரமத்⁴யஸ்தா²லாலநேऽஸுஸ்வரா ஶிவா ।
வாஹநம் ம்ரு’க³ராடா³ஸ்தே ஸர்வஸத்த்வப⁴யங்கர: ॥ 41॥
வீணாநாத³ம் பரித்யஜ்ய க⁴ண்டாநாத³ம் கரோஷி யத் ।
ரூபயௌவநயோ:ஸர்வம் விரோதி⁴ வரவர்ணிநி ॥ 42॥
யதி³ தே ஸங்க³ரேச்சா²ஸ்தி குரூபா ப⁴வ பா⁴மிநி ।
லம்போ³ஷ்டீ²குநகீ² க்ரூரா த்⁴வாங்க்ஷவர்ணா விலோசநா ॥ 43॥
லம்ப³பாதா³குத³ந்தீ ச மார்ஜாரநயநாக்ரு’தி: ।
ஈத்³ரு’ஶம் ரூபமாஸ்தா²ய திஷ்ட² யுத்³தே⁴ ஸ்தி²ரா ப⁴வ ॥ 44॥
கர்கஶம் வசநம் ப்³ரூஹி ததோ யுத்³த⁴ம் கரோம்யஹம் ।
ஈத்³ரு’ஶீம் ஸுத³தீம் த்³ரு’ஷ்ட்வா ந மே பாணி: ப்ரஸீத³தி ॥ 45॥
ஹந்தும் த்வாம் ம்ரு’க³ஶாவாக்ஷி காமகாந்தோபமே ம்ரு’தே⁴ ।
வ்யாஸ உவாச ।
இதி ப்³ருவாணம் காமார்தம் வீக்ஷ்ய தம் ஜக³த³ம்பி³கா ॥ 46॥
ஸ்மிதபூர்வமித³ம் வாக்யமுவாச ப⁴ரதோத்தம ।
தே³வ்யுவாச ।
கிம் விஷீத³ஸி மந்தா³த்மந் காமபா³ணவிமோஹித: ॥ 47॥
ப்ரேக்ஷிகாஹம் ஸ்தி²தா மூட⁴ குரு காலிகயா ம்ரு’த⁴ம் ।
சாமுண்ட³யா வா குர்வேதே தவ யோக்³யே ரணாங்க³ணே ॥ 48॥
ப்ரஹரஸ்வ யதா²காமம் நாஹம் த்வாம் யோத்³த⁴முத்ஸஹே ।
இத்யுக்த்வா காலிகாம் ப்ராஹ தே³வீ மது⁴ரயா கி³ரா ॥ 49॥
ஜஹ்யேநம் காலிகே க்ரூரே குரூபப்ரியமாஹவே ।
வ்யாஸ உவாச ।
இத்யுக்தா காலிகா காலப்ரேரிதா காலரூபிணீ ॥ 50॥
க³தா³ம் ப்ரக்³ரு’ஹ்ய தரஸா தஸ்தா²வாஜௌ க்ரு’தோத்³யமா ।
தயோ: பரஸ்பரம் யுத்³த⁴ம் ப³பூ⁴வாதிப⁴யாநகம் ॥ 51॥
பஶ்யதாம் ஸர்வதே³வாநாம் முநீநாஞ்ச மஹாத்மநாம் ।
க³தா³முத்³யம்ய ஶும்போ⁴ऽத² ஜகா⁴ந காலிகாம் ரணே ॥ 52॥

காலிகா தை³த்யராஜாநம் க³த³யா ந்யஹநத்³ ப்⁴ரு’ஶம் ।
ப³ப⁴ஞ்ஜாஸ்ய ரத²ம் சண்டீ³ க³த³யா கநகோஜ்ஜ்வலம் ॥ 53॥
க²ராந்ஹத்வா ஜகா⁴நாஶு தா³ருகம் தா³ருணஸ்வநா ।
ஸ பதா³திர்க³தா³ம் கு³ர்வீம் ஸமாதா³ய க்ருதா⁴ந்வித: ॥ 54॥
காலிகாபு⁴ஜயோர்மத்⁴யே ப்ரஹஸந்நஹநத்ததா³ ।
வஞ்சயித்வா க³தா³கா⁴தம் க²ட்³க³மாதா³ய ஸத்வரா ॥ 55॥
சிச்சே²தா³ஸ்ய பு⁴ஜம் ஸவ்யம் ஸாயுத⁴ம் சந்த³நார்சிதம் ।
ஸ சி²ந்நபா³ஹுர்விரதோ² க³தா³பாணி: பரிப்லுத: ॥ 56॥
அசிரேண ஸமாக³ம்ய காலிகாமஹநத்ததா³ ।
காலீ ச கரவாலேந பு⁴ஜம் தஸ்யாத² த³க்ஷிணம் ॥ 57॥
சிச்சே²த³ ப்ரஹஸந்தீ ஸா ஸக³த³ம் கில ஸாங்க³த³ம் ।
கர்தும் பாத³ப்ரஹாரம் ஸ குபித: ப்ரயயௌ ஜவாத் ॥ 58॥
காலீ சிச்சே²த³ சரணௌ க²ட்³கே³நாஸ்ய த்வராந்விதா ।
ஸச்சி²ந்நகரபாதோ³ऽபி திஷ்ட² திஷ்டே²தி ச ப்³ருவந் ॥ 59॥
தா⁴வமாநோ யயாவாஶு காலிகாம் பீ⁴ஷயந்நிவ ।
தமாக³ச்ச²ந்தமாலோக்ய காலிகா கமலோபமம் ॥ 60॥
சகர்த மஸ்தகம் கண்டா²த்³ருதி⁴ரௌக⁴வஹம் ப்⁴ரு’ஶம் ।
சி²ந்நேऽஸௌ மஸ்தகே பூ⁴மௌ பபாத கி³ரிஸந்நிப: ⁴ ॥ 61॥
ப்ராணா விநிர்யயுஸ்தஸ்ய தே³ஹாது³த்க்ரம்ய ஸத்வரம் ।
க³தாஸும் பதிதம் தை³த்யம் த்³ரு’ஷ்ட்வா தே³வா:ஸவாஸவா: ॥ 62॥
துஷ்டுவுஸ்தாம் ததா³ தே³வீம் சாமுண்டா³ம் காலிகாம் ததா² ।
வவுர்வாதா: ஶிவாஸ்தத்ர தி³ஶஶ்ச விமலா ப்⁴ரு’ஶம் ॥ 63॥
ப³பூ⁴வுஶ்சாக்³நயோ ஹோமே ப்ரத³க்ஷிணஶிகா:² ஶுபா:⁴ ।
ஹதஶேஷாஶ்ச யே தை³த்யா: ப்ரணம்ய ஜக³த³ம்பி³காம் ॥ 64॥
த்யக்த்வாऽऽயுதா⁴நி தே ஸர்வே பாதாலம் ப்ரயயுர்ந்ரு’ப ।
ஏதத்தே ஸர்வமாக்²யாதம் தே³வ்யாஶ்சரிதமுத்தமம் ॥ 65॥
ஶும்பா⁴தீ³நாம் வத⁴ம் சைவ ஸுராணாம் ரக்ஷணம் ததா² ।
ஏததா³க்²யாநகம் ஸர்வம் பட²ந்தி பு⁴வி மாநவா: ॥ 66॥

ஶ‍்ரு’ண்வந்தி ச ஸதா³ ப⁴க்த்யா தே க்ரு’தார்தா² ப⁴வந்தி ஹி ।
அபுத்ரோ லப⁴தே புத்ராந்நிர்த⁴நஶ்ச த⁴நம் ப³ஹு ॥ 67॥
ரோகீ³ ச முச்யதே ரோகா³த்ஸர்வாந்காமாநவாப்நுயாத் ।
ஶத்ருதோ ந ப⁴யம் தஸ்ய ய இத³ம் சரிதம் ஶுப⁴ம் ।
ஶ‍்ரு’ணோதி பட²தே நித்யம் முக்திமாஞ்ஜாயதே நர: ॥ 68॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴
ஶும்ப⁴வதோ⁴ நாமேகத்ரிம்ஶோऽத்⁴யாய: ॥ 5.31॥

5.32 த்³வாத்ரிம்ஶோऽத்⁴யாய: । ஸுரத²ராஜஸமாதி⁴வைஶ்யயோர்முநிஸமீபே
க³மநம் ।

ஜநமேஜய உவாச ।
மஹிமா வர்ணித:ஸம்யக்சண்டி³காயாஸ்த்வயா முநே ।
கேந சாராதி⁴தா பூர்வம் சரித்ரத்ரயயோக³த: ॥ 1॥
ப்ரஸந்நா கஸ்ய வரதா³ கேந ப்ராப்தம் ப²லம் மஹத் ।
ஆராத்⁴ய காமதா³ம் தே³வீம் கத²யஸ்வ க்ரு’பாநிதே⁴ ॥ 2॥
உபாஸநாவிதி⁴ம் ப்³ரஹ்மம்ஸ்ததா² பூஜாவிதி⁴ம் வத³ ।
விஸ்தரேண மஹாபா⁴க³ ஹோமஸ்ய ச விதி⁴ம் புந: ॥ 3॥
ஸூத உவாச ।
இதி பூ⁴பவச: ஶ்ருத்வா ப்ரீத:ஸத்யவதீஸுத: ।
ப்ரத்யுவாச ந்ரு’பம் க்ரு’ஷ்ணோ மஹாமாயாப்ரபூஜநம் ॥ 4॥
வ்யாஸ உவாச ।
ஸ்வாரோசிஷேऽந்தரே பூர்வம் ஸுரதோ² நாம பார்தி²வ: ।
ப³பூ⁴வ பரமோதா³ர: ப்ரஜாபாலநதத்பர: ॥ 5॥
ஸத்யவாதீ³ கர்மபரோ ப்³ராஹ்மணாநாஞ்ச பூஜக: ।
கு³ருப⁴க்திரதோ நித்யம் ஸ்வதா³ரக³மநே ரத: ॥ 6॥
தா³நஶீலோऽவிரோதீ⁴ ச த⁴நுர்வேதை³கபாரக:³ ।
ஏவம் பாலயதோ ராஜ்யம் ம்லேச்சா:² பர்வதவாஸிந: ॥ 7॥

ப³லாச்ச²த்ருத்வமாபந்நா:ஸைந்யம் க்ரு’த்வா சதுர்வித⁴ம் ।
ஹஸ்த்யஶ்வரத²பாதா³திஸஹிதாஸ்தே மதோ³த்கடா: ॥ 8॥
கோலாவித்⁴வம்ஸிந: ப்ராப்தா: ப்ரு’த்²வீக்³ரஹணதத்பரா: ।
ஸுரத:²ஸைந்யமாதா³ய ஸம்முக:²ஸமபத்³யத ॥ 9॥
யுத்³த⁴ம் ஸமப⁴வத்³கோ⁴ரம் தஸ்ய தைரதிதா³ருணை: ।
ம்லேச்சா²நாம் து ப³லம் ஸ்வல்பம் ராஜ்ஞஸ்த்³ப³லமத்³பு⁴தம் ॥ 10॥
ததா²பி தைர்ஜிதோ யுத்³தே⁴ தை³வாத்³ராஜா பராஜித: ।
ப⁴க்³நஶ்ச ஸ்வபுரம் ப்ராப்த:ஸுரக்ஷம் து³ர்க³மண்டி³தம் ॥ 11॥
சிந்தயாமாஸ மேதா⁴வீ ராஜா நீதிவிசக்ஷண: ।
ப்ரதா⁴நாந்விமநா த்³ரு’ஷ்ட்வா ஶத்ருபக்ஷஸமாஶ்ரிதாந் ॥ 12॥
ஸ்தா²நம் க்³ரு’ஹீத்வா விபுலம் பரிகா²து³ர்க³மண்டி³தம் ।
காலப்ரதீக்ஷா கர்தவ்யா கிம் வா யுத்³த⁴ம் வரம் மதம் ॥ 13॥
மந்த்ரிண: ஶத்ருவஶகா³ மந்த்ரயோக்³யா ந தே கில ।
கிம் கரோமீதி மநஸா பூ⁴பதி:ஸமசிந்தயத் ॥ 14॥
கதா³சித்தே க³ஹீத்வா மாம் பாபாசாரா: பராஶ்ரிதா: ।
ஶத்ருப்⁴யோऽத² ப்ரதா³ஸ்யந்தி ததா³ கிம் வா ப⁴விஷ்யதி ॥ 15॥
பாபபு³த்³தி⁴ஷு விஶ்வாஸோ ந கர்தவ்ய: கதா³சந ।
கிந்ந தே வை ப்ரகுர்வந்தி யே லோப⁴வஶகா³ நரா: ॥ 16॥
ப்⁴ராதரம் பிதரம் மித்ரம் ஸுஹ்ரு’த³ம் பா³ந்த⁴வம் ததா² ।
கு³ரும் பூஜ்யம் த்³விஜம் த்³வேஷ்டி லோபா⁴விஷ்ட:ஸதா³ நர: ॥ 17॥
தஸ்மாந்மயா ந கர்தவ்யோ விஶ்வாஸ:ஸர்வதா²து⁴நா ।
மந்த்ரிவர்கே³ऽதிபாபிஷ்டே² ஶத்ருபக்ஷஸமாஶ்ரிதே ॥ 18॥
இதி ஸஞ்சிந்த்ய மநஸா ராஜா பரமது³ர்மநா: ।
ஏகாகீ ஹயமாருஹ்ய நிர்ஜகா³ம புராத்தத: ॥ 19॥
அஸஹாயோऽத² நிர்க³த்ய க³ஹநம் வநமாஶ்ரித: ।
சிந்தயாமாஸ மேதா⁴வீ க்வ க³ந்தவ்யம் மயா புந: ॥ 20॥
யோஜநத்ரயமாத்ரே து முநேராஶ்ரமமுத்தமம் ।
ஜ்ஞாத்வா ஜகா³ம பூ⁴பாலஸ்தாபஸஸ்ய ஸுமேத⁴ஸ: ॥ 21॥

ப³ஹுவ்ரு’க்ஷஸமாயுக்தம் நதீ³புலிநஸம்ஶ்ரிதம் ।
நிர்வைரஶ்வாபதா³கீர்ணம் கோகிலாராவமண்டி³தம் ॥ 22॥
ஶிஷ்யாத்⁴யயநஶப்³தா³ட்⁴யம் ம்ரு’க³யூத²ஶதாவ்ரு’தம் ।
நீவாராந்நஸுபக்வாட்⁴யம் ஸுபுஷ்பப²லபாத³பம் ॥ 23॥
ஹோமதூ⁴மஸுக³ந்தே⁴ந ப்ரீதித³ம் ப்ராணிநாம் ஸதா³ ।
வேத³த்⁴வநிஸமாக்ராந்தம் ஸ்வர்கா³த³பி மநோஹரம் ॥ 24॥
த்³ரு’ஷ்ட்வா தமாஶ்ரமம் ராஜா ப³பூ⁴வாஸௌ முதா³ந்வித: ।
ப⁴யம் த்யக்த்வா மதிம் சக்ரே விஶ்ராமாய த்³விஜாஶ்ரமே ॥ 25॥
ஆஸஜ்ய பாத³பேऽஶ்வம் து ஜகா³ம விநயாந்வித: ।
த்³ரு’ஷ்ட்வா தம் முநிமாஸீநம் ஸாலச்சா²யாஸு ஸம்ஶ்ரிதம் ॥ 26॥
ம்ரு’கா³ஜிநாஸநம் ஶாந்தம் தபஸாதிக்ரு’ஶம் ரு’ஜும் ।
அத்⁴யாபயந்தம் ஶிஷ்யாம்ஶ்ச வேத³ஶாஸ்த்ரார்த²த³ர்ஶிநம் ॥ 27॥
ரஹிதம் க்ரோத⁴லோபா⁴த்³யைர்த்³வந்த்³வாதீதம் விமத்ஸரம் ।
ஆத்மஜ்ஞாநரதம் ஸத்யவாதி³நம் ஶமஸம்யுதம் ॥ 28॥
தம் வீக்ஷ்ய பூ⁴பதிர்பூ⁴மௌ பபாத த³ண்ட³வத்ததா³ ।
தத³க்³ரேऽஶ்ருஜலாபூர்ணநயந: ப்ரேமஸம்யுத: ॥ 29॥
உத்திஷ்டோ²த்திஷ்ட² ப⁴த்³ரம் தே தமுவாச ததா³முநி: ।
ஶிஷ்யோ த³தௌ³ ப்³ரு’ஸீம் தஸ்மை கு³ருணா நோதி³தஸ்ததா³ ॥ 30॥
உத்தா²ய ந்ரு’பதிஸ்தஸ்யாம் ஸமாஸீநஸ்ததா³ஜ்ஞயா ।
அர்த்⁴யபாத்³யார்ஹணம் சக்ரே ஸுமேதா⁴ விதி⁴பூர்வகம் ॥ 31॥
பப்ரச்சா²த்ர குத: ப்ராப்த: கஸ்த்வம் சிந்தாபர: கத²ம் ।
கத²யஸ்வ யதா²காமம் ஸம்வ்ரு’தம் காரணம் த்விஹ ॥ 32॥
கிமாக³மநக்ரு’த்யம் தே ப்³ரூஹி கார்யம் மநோக³தம் ।
கரிஷ்யே வாஞ்சி²தம் காமமஸாத்⁴யமபி யத்தவ ॥ 33॥
ராஜோவாச ।
ஸுரதோ² நாம ராஜாஹம் ஶத்ருபி⁴ஶ்ச பராஜித: ।
த்யக்த்வா ராஜ்யம் க்³ரு’ஹம் பா⁴ர்யாமஹம் தே ஶரணம் க³த: ॥ 34॥

யதா³ஜ்ஞாபயஸே ப்³ரஹ்மம்ஸ்தத³ஹம் ப⁴க்திதத்பர: ।
கரிஷ்யாமி ந மே த்ராதா த்வத³ந்ய: ப்ரு’தி²வீதலே ॥ 35॥
ஶத்ருப்⁴யோ மே ப⁴யம் கோ⁴ரம் ப்ராப்தோऽஸ்ம்யத்³ய தவாந்திகம் ।
த்ராயஸ்வ முநிஶார்தூ³ல ஶரணாக³தவத்ஸல ॥ 36॥
ரு’ஷிருவாச ।
நிர்ப⁴யம் வஸ ராஜேந்த்³ர நாத்ர தே ஶத்ரவ: கில ।
ஆக³மிஷ்யந்தி ப³லிநோ நிஶ்சயம் தபஸோ ப³லாத் ॥ 37॥
நாத்ர ஹிம்ஸா ப்ரகர்தவ்யா வநவ்ரு’த்த்வா ந்ரு’போத்தம ।
கர்தவ்யம் ஜீவநம் ஶஸ்தைர்நீவாரப²லமூலகை: ॥ 38॥
வ்யாஸ உவாச ।
இதி தஸ்ய வச: ஶ்ருத்வா நிர்ப⁴ய:ஸ ந்ரு’பஸ்ததா³ ।
உவாஸாஶ்ரம ஏவாஸௌ ப²லமூலாஶந: ஶுசி: ॥ 39॥
கதா³சித்ஸ ந்ரு’பஸ்தத்ர வ்ரு’க்ஷச்சா²யாம் ஸமாஶ்ரித: ।
சிந்தயாமாஸ சிந்தார்தோ க்³ரு’ஹ ஏவ க³தாஶய: ॥ 40॥
ராஜ்யம் மே ஶத்ருபி:⁴ ப்ராப்தம் ம்லேச்சை:² பாபரதை:ஸதா³ ।
ஸம்பீடி³தா:ஸ்யுர்லோகாஸ்தைர்து³ராசாரைர்க³தத்ரபை: ॥ 41॥
க³ஜாஶ்ச துரகா:³ஸர்வே து³ர்ப³லா ப⁴க்ஷ்யவர்ஜிதா: ।
ஜாதா:ஸ்யுர்நாத்ர ஸந்தே³ஹ: ஶத்ருணா பரிபீடி³தா: ॥ 42॥
ஸேவகா மம ஸர்வே தே ஶத்ரூணாம் வஶவர்திந: ।
து:³கி²தா ஏவ ஜாதா:ஸ்யு: பாலிதா யே மயா புரா ॥ 43॥
த⁴நம் மே ஸுது³ராசாரைரஸத்³வ்யயபரை: பரை: ।
த்³யூதாஸவபு⁴ஜிஷ்யாதி³ஸ்தா²நே ஸ்யாத்ப்ராபிதம் கில ॥ 44॥
கோஶக்ஷயம் கரிஷ்யந்தி வ்யஸநை: பாபபு³த்³த⁴ய: ।
ந பாத்ரதா³நநிபுணா ம்லேச்சா²ஸ்தே மந்த்ரிணோऽபி மே ॥ 45॥
இதி சிந்தாபரோ ராஜா வ்ரு’க்ஷமூலஸ்தி²தோ யதா³ ।
ததா³ऽऽஜகா³ம வைஶ்யஸ்து கஶ்சிதா³ர்திபரஸ்ததா² ॥ 46॥
ந்ரு’பேண புரதோ த்³ரு’ஷ்ட: பார்ஶ்வே தத்ரோபவேஶித: ।
பப்ரச்ச² தம் ந்ரு’ப: கோऽஸி குத ஏவாக³தோ வநம் ॥ 47॥

கோऽஸி கஸ்மாச்ச தீ³நோऽஸிஹரிண: ஶோகபீடி³த: ।
ப்³ரூஹி ஸத்யம் மஹாபா⁴க³மைத்ரீ ஸாப்தபதீ³ மதா ॥ 48॥
வ்யாஸ உவாச ।
தச்ச்²ருத்வா வசநம் ராஜ்ஞஸ்தமுவாச விஶோத்தம: ।
உபவிஶ்ய ஸ்தி²ரோ பூ⁴த்வா மத்வா ஸாது⁴ஸமாக³மம் ॥ 49॥
வைஶ்ய உவாச ।
மித்ராஹம் வைஶ்யஜாதீய:ஸமாதி⁴ர்நாம விஶ்ருத: ।
த⁴நவாந்த⁴ர்மநிபுண:ஸத்யவாக³நஸூயக: ॥ 50॥
புத்ரதா³ரைர்நிரஸ்தோऽஹம் த⁴நலுப்³தை⁴ரஸாது⁴பி: ⁴ ।
(க்ரு’பணேதி மிஷம் க்ரு’த்வா த்யக்த்வா மாயாம் ஸுது³ஸ்த்யஜாம் ।)
ஸ்வஜநேந ச ஸந்த்யக்த: ப்ராப்தோऽஸ்மி வநமாஶு வை ॥ 51॥
கோऽஸி த்வம் பா⁴க்³யவாந்பா⁴ஸி கத²யஸ்வ ப்ரியாது⁴நா ।
ராஜோவாச ।
ஸுரதோ² நாம ராஜாஹம் த³ஸ்யுபி:⁴ பீடி³தோऽப⁴வம் ॥ 52॥
ப்ராப்தோऽஸ்மி க³தராஜ்யோऽத்ர மந்த்ரிபி: ⁴ பரிவஞ்சித: ।
தி³ஷ்ட்யா த்வமத்ர மித்ரம் மே மிலிதோऽஸி விஶோத்தம ॥ 53॥
ஸுகே²ந விஹரிஷ்யாவோ வநேऽத்ர ஶுப⁴பாத³பே ।
ஶோகம் த்யஜ மஹாபு³த்³தே⁴ ஸ்வஸ்தோ² ப⁴வ விஶோத்தம ॥ 54॥
(அத்ரைவ ச யதா²காமம் ஸுக²ம் திஷ்ட² மயா ஸஹ ।)
வைஶ்ய உவாச ।
குடும்ப³ம் மே நிராலம்ப³ம் மயா ஹீநம் ஸுது:³கி²தம் ।
ப⁴விஷ்யதி ச சிந்தாऽऽர்தம் வ்யாதி⁴ஶோகோபதாபிதம் ॥ 55॥
பா⁴ர்யாதே³ஹே ஸுக²ம் நோ வா புத்ரதே³ஹே ந வா ஸுக²ம் ।
இதி சிந்தாதுரம் சேதோ ந மே ஶாம்யதி பூ⁴மிப ॥ 56॥
கதா³ த்³ரக்ஷ்யே ஸுதம் பா⁴ர்யாம் க்³ரு’ஹம் ஸ்வஜநமேவ ச ।
ஸ்வஸ்த²ம் ந மந்மநோ ராஜந் க்³ரு’ஹசிந்தாகுலம் ப்⁴ரு’ஶம் ॥ 57॥
ராஜோவாவ
யைர்நிரஸ்தோऽஸி புத்ராத்³யைரஸத்³வ்ரு’த்தை:ஸுபா³லிஶை: ।
தாந்த்³ரு’ஷ்ட்வா கிம் ஸுக²ம் தேऽத்³ய ப⁴விஷ்யதி மஹாமதே ॥ 58॥

ஹிதகாரீ வர: ஶத்ருர்து:³க²தா:³ஸுஹ்ரு’த:³குத: ।
தஸ்மாத்ஸ்தி²ரம் மந: க்ரு’த்வா விஹரஸ்வ மயா ஸஹ ॥ 59॥
வைஶ்ய உவாச ।
மநோ மே ந ஸ்தி²ரம் ராஜந் ப⁴வத்யத்³ய ஸுது:³கி²தம் ।
சிந்தயாத்ர குடும்ப³ஸ்ய து³ஸ்த்யஜஸ்ய து³ராத்மபி:⁴ ॥ 60॥
ராஜோவாச ।
மமாபி ராஜ்யஜம் து:³க²ம் து³நோதி கில மாநஸம் ।
ப்ரு’ச்சா²வோऽத்³ய முநிம் ஶாந்தம் ஶோகநாஶநமௌஷத⁴ம் ॥ 61॥
வ்யாஸ உவாச ।
இதி க்ரு’த்வா மதிம் தௌ து ராஜா வைஶ்யஶ்ச ஜக்³மது: ।
முநிம் தௌ விநயோபேதௌ ப்ரஷ்டும் ஶோகஸ்ய காரணம் ॥ 62॥
க³த்வா தம் ப்ரணிபத்யாஹ ராஜா ரு’ஷிமநுத்தமம் ।
ஆஸீநம் ஸம்யகா³ஸீந: ஶாந்தம் ஶாந்திமுபாக³த: ॥ 63॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ ஸுரத²ராஜஸமாதி⁴-
வைஶ்யயோர்முநிஸமீபே க³மநம் நாம த்³வாத்ரிம்ஶோऽத்⁴யாய: ॥ 5.32॥

5.33 த்ரயஸ்த்ரிம்ஶோऽத்⁴யாய: । தே³வீமாஹாத்ம்யவர்ணநம் ।
ராஜோவாவ
முநே வைஶ்யோऽயமது⁴நா வநே மே மித்ரதாம் க³த: ।
புத்ரதா³ரைர்நிரஸ்தோऽயம் ப்ராப்தோऽத்ர மம ஸங்க³மம் ॥ 1॥
(குடும்ப³விரஹேணாஸௌ து:³கி²தோऽதீவ து³ர்மநா: ।
ந ஶாந்திமுபயாத்யேஷ ததா²பி மம ஸாம்ப்ரதம் ।
க³தராஜ்யஸ்ய து:³கே²ந ஶோகார்தோऽஸ்மி மஹாமதே ।)
நிஷ்காரணஞ்ச மே சிந்தா ஹ்ரு’த³யாந்ந நிவர்ததே ।
ஹயா மே து³ர்ப³லா:ஸ்யு: கிம் க³ஜா: ஶத்ருவஶம் க³தா: ॥ 2॥
ப்⁴ரு’த்யவர்க³ஸ்ததா² து:³கீ² ஜாத:ஸ்யாத்து மயா விநா ।
கோஶக்ஷயம் கரிஷ்யந்தி ரிபவோऽதிப³லாத்க்ஷணாத் ॥ 3॥

இத்யேவம் சிந்தயாநஸ்ய ந மே நித்³ரா தநௌ ஸுக²ம் ।
ஜாநாமீத³ம் ஜக³ந்மித்²யா ஸ்வப்நவத்ஸர்வமேவ ஹி ॥ 4॥
ஜாநதோऽபி மநோ ப்⁴ராந்தம் ந ஸ்தி²ரம் ப⁴வதி ப்ரபோ⁴ ।
கோऽஹம் கேऽஶ்வா க³ஜா: கேऽமீ ந தே மே ச ஸஹோத³ரா: ॥ 5॥
ந புத்ரா ந ச மித்ராணி யேஷாம் து:³க²ம் து³நோதி மாம் ।
ப்⁴ரமோऽயமிதி ஜாநாமி ததா²பி மம மாநஸ: ॥ 6॥
மோஹோ நைவாபஸரதி கிம் தத்காரணமத்³பு⁴தம் ।
ஸ்வாமிம்ஸ்த்வமஸி ஸர்வஜ்ஞ:ஸர்வஸம்ஶயநாஶக்ரு’த் ॥ 7॥
காரணம் ப்³ரூஹி மோஹஸ்ய மமாஸ்ய ச த³யாநிதே⁴ ।
வ்யாஸ உவாச ।
இதி ப்ரு’ஷ்டஸ்ததா³ ராஜ்ஞா ஸுமேதா⁴ முநிஸத்தம: ॥ 8॥
தமுவாச பரம் ஜ்ஞாநம் ஶோகமோஹவிநாஶநம் ।
ரு’ஷிருவாச ।
ஶ‍்ரு’ணு ராஜந் ப்ரவக்ஷ்யாமி காரணம் ப³ந்த⁴மோக்ஷயோ: ॥ 9॥
மஹாமாயேதி விக்²யாதா ஸர்வேஷாம் ப்ராணிநாமிஹ ।
ப்³ரஹ்மா விஷ்ணுஸ்ததே²ஶாநஸ்துராஷாட்³ வருணோऽநில: ॥ 10॥
ஸர்வே தே³வா மநுஷ்யாஶ்ச க³ந்த⁴ர்வோரக³ராக்ஷஸா: ।
வ்ரு’க்ஷாஶ்ச விவிதா⁴ வல்ல்ய: பஶவோ ம்ரு’க³பக்ஷிண: ॥ 11॥
மாயாதீ⁴நாஶ்ச தே ஸர்வே பா⁴ஜநம் ப³ந்த⁴மோக்ஷயோ: ।
தயா ஸ்ரு’ஷ்டமித³ம் ஸர்வம் ஜக³த்ஸ்தா²வரஜங்க³மம் ॥ 12॥
தத்³வஶே வர்ததே நூநம் மோஹஜாலேந யந்த்ரிதம் ।
த்வம் கியாந்மாநுஷேஷ்வேக:க்ஷத்ரியோ ரஜஸாவில: ॥ 13॥
ஜ்ஞாநிநாமபி சேதாம்ஸி மோஹயத்யநிஶம் ஹி ஸா ।
ப்³ரஹ்மேஶவாஸுதே³வாத்³யா ஜ்ஞாநே ஸத்யபி ஶேஷத: ॥ 14॥
தேऽபி ராக³வஶால்லோகே ப்⁴ரமந்தி பரிமோஹிதா: ।
புரா ஸத்யயுகே³ ராஜந் விஷ்ணுர்நாராயண:ஸ்வயம் ॥ 15॥
ஶ்வேதத்³வீபம் ஸமாஸாத்³ய சகார விபுலம் தப: ।
வர்ஷாணாமயுதம் யாவத்³ ப்³ரஹ்மவித்³யாப்ரஸக்தயே ॥ 16॥

அநஶ்வரஸுகா²யாஸௌ சிந்தயாநஸ்தத: பரம் ।
ஏகஸ்மிந்நிர்ஜநே தே³ஶே ப்³ரஹ்மாபி பரமாத்³பு⁴தே ॥ 17॥
ஸ்தி²தஸ்தபஸி ராஜேந்த்³ர மோஹஸ்ய விநிவ்ரு’த்தயே ।
கதா³சித்³வாஸுதே³வோऽஸௌ ஸ்த²லாந்தரமதிர்ஹரி: ॥ 18॥
தஸ்மாத்³தே³ஶாத்ஸமுத்தா²ய ஜகா³மாந்யத்³தி³த்³ரு’க்ஷயா ।
சதுர்முகோ²ऽபி ராஜேந்த்³ர ததை²வ நி:ஸ்ரு’த:ஸ்த²லாத் ॥ 19॥
மிலிதௌ மார்க³மத்⁴யே து சதுர்முக²சதுர்பு⁴ஜௌ ।
அந்யோந்யம் ப்ரு’ஷ்டவந்தௌ தௌ கஸ்த்வம் கஸ்த்வமிதி ஸ்ம ஹ ॥ 20॥
ப்³ரஹ்மா ப்ரோவாச தம் தே³வம் கர்தாஹம் ஜக³த: கில ।
விஷ்ணஸ்தமாஹ போ⁴ மூர்க² ஜக³த்கர்தாஹமச்யுத: ॥ 21॥
த்வம் கியாந்ப³லஹீநோऽஸி ரஜோகு³ணஸமாஶ்ரித: ।
ஸத்த்வாஶ்ரிதம் ஹி மாம் வித்³தி⁴ வாஸுதே³வம் ஸநாதநம் ॥ 22॥
மயா த்வம் ரக்ஷிதோऽத்³யைவ க்ரு’த்வா யுத்³த⁴ம் ஸுதா³ருணம் ।
ஶரணம் மே ஸமாயாதோ தா³நவாப்⁴யாம் ப்ரபீடி³த: ॥ 23॥
மயா தௌ நிஹதௌ காமம் தா³நவௌ மது⁴கைடபௌ⁴ ।
கத²ம் க³ர்வாயஸே மந்த³ மோஹோऽயம் த்யஜ ஸாம்ப்ரதம் ॥ 24॥
ந மத்தோऽப்யதி⁴க: கஶ்சித்ஸம்ஸாரேऽஸ்மிந்ப்ரஸாரிதே ।
ரு’ஷிருவாச ।
ஏவம் ப்ரவத³மாநௌ தௌ ப்³ரஹ்மவிஷ்ணூ பரஸ்பரம் ॥ 25॥
ஸ்பு²ரதோ³ஷ்டௌ² வேபமாநௌ லோஹிதாக்ஷௌ ப³பூ⁴வது: ।
ப்ராது³ர்ப³பூ⁴வ ஸஹஸா தயோர்விவத³மாநயோ: ॥ 26॥
மத்⁴யே லிங்க³ம் ஸுதா⁴ஶ்வேதம் விபுலம் தீ³ர்க⁴மத்³பு⁴தம் ।
ஆகாஶே தரஸா தத்ர வாகு³வாசாஶரீரிணீ ॥ 27॥
தௌ ஸம்போ³த்⁴ய மஹாபா⁴கௌ³ விவத³ந்தௌ பரஸ்பரம் ।
ப்³ரஹ்மந் விஷ்ணோ விவாத³ம் மா குருதாம் வாம் பரஸ்பரம் ॥ 28॥
லிங்க³ஸ்யாஸ்ய பரம் பாரமத⁴ஸ்தாது³பரி து⁴வம் ।
யோ யாதி யுவயோர்மத்⁴யே ஸ ஶ்ரேஷ்டோ² வாம் ஸதை³வ ஹி ॥ 29॥
ஏக: ப்ரயாது பாதாலமாகாஶமபரோऽது⁴நா ।

ப்ரமாணம் மே வச: கார்யம் த்யக்த்வா வாத³ம் நிரர்த²கம் ॥ 30॥
மத்⁴யஸ்த:²ஸர்வதா³ கார்யோ விவாதே³ऽஸ்மிந்த்³வயோரிஹ ।
ரு’ஷிருவாச ।
தச்ச்²ருத்வா வசநம் தி³வ்யம் ஸஜ்ஜீபூ⁴தௌ க்ரு’தோத்³யமௌ ॥ 31॥
ஜக்³மதுர்மாதுமக்³ரஸ்த²ம் லிங்க³மத்³பு⁴தத³ர்ஶநம் ।
பாதாலமக³மத்³விஷ்ணுர்ப்³ரஹ்மாப்யாகாஶமேவ ச ॥ 32॥
பரிமாதும் மஹாலிங்க³ம் ஸ்வமஹத்த்வவிவ்ரு’த்³த⁴யே ।
விஷ்ணுர்க³த்வா கியத்³தே³ஶம் ஶ்ராந்த:ஸர்வாத்மநா யத: ॥ 33॥
ந ப்ராபாந்தம் ஸ லிங்க³ஸ்ய பரிவ்ரு’த்ய யயௌ ஸ்த²லம் ।
ப்³ரஹ்மாக³ச்ச²த்ததஶ்சோர்த்⁴வம் பதிதம் கேதகீத³லம் ॥ 34॥
ஶிவஸ்ய மஸ்தகாத்ப்ராப்ய பராவ்ரு’த்தோ முதா³வ்ரு’த: ।
ஆக³த்ய தரஸா ப்³ரஹ்மா விஷ்ணவே கேதகீத³லம் ॥ 35॥
த³ர்ஶயித்வா ச விதத²முவாச மத³மோஹித: ।
லிங்க³ஸ்ய மஸ்தகாதே³தத்³ க்³ரு’ஹீதம் கேதகீத³லம் ॥ 36॥
அபி⁴ஜ்ஞாநாய சாநீதம் தவ சித்தப்ரஶாந்தயே ।
ஶ்ருத்வா தத்³ப்³ரஹ்மணோவாக்யம் த்³ரு’ஷ்ட்வா ச கேதகீத³லம் ॥ 37॥
ஹரிஸ்தம் ப்ரத்யுவாசேத³ம் ஸாக்ஷீ க: கத²யாது⁴நா ।
யதா²ர்த²வாதீ³ மேதா⁴வீ ஸதா³சார: ஶுசி ஸம: ॥ 38॥
ஸாக்ஷீ ப⁴வதி ஸர்வத்ர விவாதே³ஸமுபஸ்தி²தே ।
ப்³ரஹ்மோவாச ।
தூ³ரதே³ஶாத்ஸமாயாதி ஸாக்ஷீ க:ஸமயேऽது⁴நா ॥ 39॥
யத்ஸத்யம் தத்³வச: ஸேயம் கேதகீ கத²யிஷ்யதி ।
இத்யுக்த்வா ப்ரேரிதா தத்ர ப்³ரஹ்மணா கேதகீ ஸ்பு²டம் ॥ 40॥
வசநம் ப்ராஹ தரஸா ஶார்ங்கி³ணம் ப்ரத்யபோ³த⁴யத் ।
ஶிவமூர்த்⁴நி ஸ்தி²தாம் ப்³ரஹ்மா க³ஹீத்வா மாம் ஸமாக³த: ॥ 41॥
ஸந்தே³ஹோऽத்ர ந கர்தவ்யஸ்த்வயா விஷ்ணோ கதா³சந ।
மம வாக்யம் ப்ரமாணம் ஹி ப்³ரஹ்மா பாரங்க³தோऽஸ்ய ஹ ॥ 42॥
க்³ரு’ஹீத்வா மாம் ஸமாயாத: ஶிவப⁴க்தை:ஸமர்பிதாம் ।

கேதக்யா வசநம் ஶ்ருத்வா ஹரிராஹ ஸ்மயந்நிவ ॥ 43॥
மஹாதே³வ: ப்ரமாணம் மே யத்³யஸௌ வசநம் வதே³த் ।
ரு’ஷிருவாச ।
ததா³கர்ண்ய ஹரேர்வாக்யம் மஹாதே³வ:ஸநாதந: ॥ 44॥
குபித: கேதகீம் ப்ராஹ மித்²யாவாதி³நி மா வத³ ।
க³ச்ச²தோ மத்⁴யத: ப்ராப்தா பதிதா மஸ்தகாந்மம ॥ 45॥
மித்²யாபி⁴பா⁴ஷிணீ த்யக்தா மயா த்வம் ஸர்வதை³வ ஹி ।
ப்³ரஹ்மா லஜ்ஜாபரோ பூ⁴த்வா நநாம மது⁴ஸூத³நம் ॥ 46॥
ஶிவேந கேதகீ த்யக்தா தத்³தி³நாத்குஸுமேஷு வை ।
ஏவம் மாயாப³லம் வித்³தி⁴ ஜ்ஞாநிநாமபி மோஹத³ம் ॥ 47॥
அந்யேஷாம் ப்ராணிநாம் ராஜந் கா வார்தா விப்⁴ரமம் ப்ரதி ।
தே³வாநாம் கார்யஸித்³த்⁴யர்த²ம் ஸர்வதை³வ ரமாபதி: ॥ 48॥
தை³த்யாந்வஞ்சயதே சாஶு த்யக்த்வா பாபப⁴யம் ஹரி: ।
அவதாரகரோ தே³வோ நாநாயோநிஷு மாத⁴வ: ॥ 49॥
த்யக்த்வாநந்த³ஸுக²ம் தை³த்யைர்யுத்³த⁴ம் சைவாகரோத்³விபு:⁴ ।
நூநம் மாயாப³லம் சைதந்மாத⁴வேऽபி ஜக³த்³கு³ரௌ ॥ 50॥
ஸர்வஜ்ஞே தே³வகார்யாம்ஶே கா வார்தாந்யஸ்ய பூ⁴பதே ।
ஜ்ஞாநிநாமபி சேதாம்ஸி பரமா ப்ரக்ரு’தி: கில ॥ 51॥
ப³லாதா³க்ரு’ஷ்ய மோஹாய ப்ரயச்ச²தி மஹீபதே ।
யயா வ்யாப்தமித³ம் ஸர்வம் ப⁴க³வத்யா சராசரம் ॥ 52॥
மோஹதா³ ஜ்ஞாநதா³ஸைவ ப³ந்த⁴மோக்ஷப்ரதா³ஸதா³ ।
ராஜோவாச ।
ப⁴க³வந்ப்³ரூஹி மே தஸ்யா:ஸ்வரூபம் ப³லமுத்தமம் ॥ 53॥
உத்பத்திகாரணம் வாபி ஸ்தா²நம் பரமகம் ச யத் ।
ரு’ஷிருவாச ।
ந சோத்பத்திரநாதி³த்வாந்ந்ரு’ப தஸ்யா: கதா³சந ॥ 54॥
நித்யைவ ஸா பரா தே³வீ காரணாநாம் ச காரணம் ।
வர்ததே ஸர்வபூ⁴தேஷு ஶக்தி:ஸர்வாத்மநா ந்ரு’ப ॥ 55॥

ஶவவச்ச²க்திஹீநஸ்து ப்ராணீ ப⁴வதி ஸர்வதா² ।
சிச்ச²க்தி:ஸர்வபூ⁴தேஷு ரூபம் தஸ்யாஸ்ததே³வ ஹி ॥ 56॥
ஆவிர்பா⁴வதிரோபா⁴வௌ தே³வாநாம் கார்யஸித்³த⁴யே ।
யதா³ஸ்துவந்தி தாம் தே³வா மநுஜாஶ்ச விஶாம்பதே ॥ 57॥
ப்ராது³ர்ப⁴வதி பூ⁴தாநாம் து:³க²நாஶாய சாம்பி³கா ।
நாநாரூபத⁴ரா தே³வீ நாநாஶக்திஸமந்விதா ॥ 58॥
ஆவிர்ப⁴வதி கார்யார்த²ம் ஸ்வேச்ச²யா பரமேஶ்வரீ ।
தை³வாதீ⁴நா ந ஸா தே³வீ யதா²ஸர்வே ஸுரா ந்ரு’ப ॥ 59॥
ந காலவஶகா³ நித்யம் புருஷார்த²ப்ரவர்திநீ ।
அகர்தா புருஷோ த்³ரஷ்டா த்³ரு’ஶ்யம் ஸர்வமித³ம் ஜக³த் ॥ 60॥
த்³ரு’ஶ்யஸ்ய ஜநநீ ஸைவ தே³வீ ஸத³ஸதா³த்மிகா ।
புருஷம் ரஞ்ஜயத்யேகா க்ரு’த்வா ப்³ரஹ்மாண்ட³நாடகம் ॥ 61॥
ரஞ்ஜிதே புருஷே ஸர்வம் ஸம்ஹரத்யதிரம்ஹஸா ।
தயா நிமித்தபூ⁴தாஸ்தே ப்³ரஹ்மவிஷ்ணுமஹேஶ்வரா: ॥ 62॥
கல்பிதா:ஸ்வஸ்வகார்யேஷு ப்ரேரிதா லீலயா த்வமீ ।
ஸ்வாம்ஶம் தேஷு ஸமாரோப்ய க்ரு’தாஸ்தே ப³லவத்தரா: ॥ 63॥
த³த்தாஶ்ச ஶக்தயஸ்தேப்⁴யோ கீ³ர்லக்ஷ்மீர்கி³ரிஜா ததா² ।
தே தாம் த்⁴யாயந்தி தே³வேஶா பூஜயந்தி பராம் முதா³ ॥ 64॥
ஜ்ஞாத்வா ஸர்வேஶ்வரீம் ஶக்திம் ஸ்ரு’ஷ்டிஸ்தி²திவிநாஶிநீம் ।
ஏதத்தே ஸர்வமாக்²யாதம் தே³வீமாஹாத்ம்யமுத்தமம் ।
மம பு³த்³த்⁴யநுஸாரேண நாந்தம் ஜாநாமி பூ⁴பதே ॥ 65॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴
தே³வீமாஹாத்ம்யவர்ணநம் நாம த்ரயஸ்த்ரிம்ஶோऽத்⁴யாய: ॥ 5.33॥

5.34 சதுஸ்த்ரிம்ஶோऽத்⁴யாய: । ப⁴க³வத்யா: பூஜாராத⁴நவிதி⁴வர்ணநம் ।
ராஜோவாச ।
ப⁴க³வந்ப்³ரூஹி மே ஸம்யக்தஸ்யா ஆராத⁴நே விதி⁴ம் ।

பூஜாவிதி⁴ஞ்ச மந்த்ராம்ஶ்ச ததா² ஹோமவிதி⁴ம் வத³ ॥ 1॥
ரு’ஷிருவாச ।
ஶ‍்ரு’ணு ராஜந்ப்ரவக்ஷ்யாமி தஸ்யா: பூஜாவிதி⁴ம் ஶுப⁴ம் ।
காமத³ம் மோக்ஷத³ம் ந்ரூ’ணாம் ஜ்ஞாநத³ம் து:³க²நாஶநம் ॥ 2॥
ஆதௌ³ஸ்நாநவிதி⁴ம் க்ரு’த்வா ஶுசி: ஶுக்லாம்ப³ரோ நர: ।
ஆசம்ய ப்ரயத: க்ரு’த்வா ஶுப⁴மாயதநம் நிஜம் ॥ 3॥
ததோऽவலிப்தபூ⁴ம்யாம் து ஸம்ஸ்தா²ப்யாஸநமுத்தமம் ।
தத்ரோபவிஶ்ய விதி⁴வத் த்ரிராசம்ய முதா³ந்வித: ॥ 4॥
பூஜாத்³ரவ்யம் ஸுஸம்ஸ்தா²ப்ய யதா²ஶக்த்யநுஸாரத: ।
ப்ராணாயாமம் தத: க்ரு’த்வா பூ⁴தஶுத்³தி⁴ம் விதா⁴ய ச ॥ 5॥
குர்யாத்ப்ராணப்ரதிஷ்டா²ம் து ஸம்பா⁴ரம் ப்ரோக்ஷ்ய மந்த்ரத: ।
காலஜ்ஞாநம் தத: க்ரு’த்வா ந்யாஸம் குர்யாத்³யதா²விதி⁴ ॥ 6॥
ஶுபே⁴ தாம்ரமயே பாத்ரே சந்த³நேந ஸிதேந ச ।
ஷட்கோணம் விலிகே²த்³யந்த்ரம் சாஷ்டகோணம் ததோ ப³ஹி: ॥ 7॥
நவாக்ஷரஸ்ய மந்த்ரஸ்ய பீ³ஜாநி விலிகே²த்தத: ।
க்ரு’த்வா யந்த்ரப்ரதிஷ்டா²ஞ்ச வேதோ³க்தா ஸம்விதா⁴ய ச ॥ 8॥
அர்சாம் வா தா⁴தவீம் குர்யாத்பூஜாமந்த்ரை: ஶிவோதி³தை: ।
பூஜநம் ப்ரு’தி²வீபால ப⁴க³வத்யா: ப்ரயத்நத: ॥ 9॥
க்ரு’த்வா வா விதி⁴வத்பூஜாமாக³மோக்தாம் ஸமாஹித: ।
ஜபேந்நவாக்ஷரம் மந்த்ரம் ஸததம் த்⁴யாநபூர்வகம் ॥ 10॥
ஹோமம் த³ஶாம்ஶத:குர்யாத்³த³ஶாம்ஶேந ச தர்பணம் ।
போ⁴ஜநம் ப்³ராஹ்மணாநாஞ்ச தத்³த³ஶாம்ஶேந காரயேத் ॥ 11॥
சரித்ரத்ரயபாட²ஞ்ச நித்யம் குர்யாத்³விஸர்ஜயேத் ।
நவராத்ரவ்ரதம் சைவ விதே⁴யம் விதி⁴பூர்வகம் ॥ 12॥
ஆஶ்விநே ச ததா²சைத்ரே ஶுக்லே பக்ஷே நராதி⁴ப ।
நவராத்ரோபவாஸோ வை கர்தவ்ய: ஶுப⁴மிச்ச²தா ॥ 13॥
ஹோம:ஸுவிபுல: கார்யோ ஜப்யமந்த்ரை:ஸுபாயஸை: ।
ஶர்கராக்⁴ரு’தமிஶ்ரைஶ்ச மது⁴யுக்தை:ஸுஸம்ஸ்க்ரு’தை: ॥ 14॥

சா²க³மாம்ஸேந வா கார்யோ பி³ல்வபத்ரைஸ்ததா² ஶுபை: ⁴ ।
ஹயாரிகுஸுமை ரக்தைஸ்திலைர்வா ஶர்கராயுதை: ॥ 15॥
அஷ்டம்யாஞ்ச சதுர்த³ஶ்யாம் நவம்யாஞ்ச விஶேஷத: ।
கர்தவ்யம் பூஜநம் தே³வ்யா ப்³ராஹ்மணாநாஞ்ச போ⁴ஜநம் ॥ 16॥
நிர்த⁴நோ த⁴நமாப்நோதி ரோகீ³ ரோகா³த்ப்ரமுச்யதே ।
அபுத்ரோ லப⁴தே புத்ராஞ்சு²பா⁴ம்ஶ்ச வஶவர்திந: ॥ 17॥
ராஜ்யப்⁴ரஷ்டோ ந்ரு’போ ராஜ்யம் ப்ராப்நோதி ஸார்வபௌ⁴மிகம் ।
ஶத்ருபி: ⁴ பீடி³தோ ஹந்தி ரிபும் மாயாப்ரஸாத³த: ॥ 18॥
வித்³யார்தீ² பூஜநம் யஸ்து கரோதி நியதேந்த்³ரிய: ।
அநவத்³யாம் ஶுபா⁴ வித்³யாம் விந்த³தே நாத்ர ஸம்ஶய: ॥ 19॥
ப்³ராஹ்மண:க்ஷத்ரியோ வைஶ்ய: ஶூத்³ரோ வா ப⁴க்திஸம்யுத: ।
பூஜயேஜ்ஜக³தாம் தா⁴த்ரீம் ஸ ஸர்வஸுக²பா⁴க்³ப⁴வேத் ॥ 20॥
நவராத்ரவ்ரதம் குர்யாந்நரநாரீக³ணஶ்ச ய: ।
வாஞ்சி²தம் ப²லமாப்நோதி ஸர்வதா³ ப⁴க்திதத்பர: ॥ 21॥
ஆஶ்விநே ஶுக்லபக்ஷே து நவராத்ரவ்ரதம் ஶுப⁴ம் ।
கரோதி பா⁴வஸம்யுக்த:ஸர்வாந்காமாநவாப்நுயாத் ॥ 22॥
விதி⁴வந்மண்ட³லம் க்ரு’த்வா பூஜாஸ்தா²நம் ப்ரகல்பயேத் ।
கலஶம் ஸ்தா²பயேத்தத்ர வேத³மந்த்ரவிதா⁴நத: ॥ 23॥
யந்த்ரம் ஸுருசிரம் க்ரு’த்வா ஸ்தா²பயேத்கலஶோபரி ।
வாபயித்வா யவாம்ஶ்சாரூந்பார்ஶ்வத: பரிவர்திதாந் ॥ 24॥
க்ரு’த்வோபரி விதாநஞ்ச புஷ்பமாலாஸமாவ்ரு’தம் ।
தூ⁴பதீ³பஸுஸம்யுக்தம் கர்தவ்யம் சண்டி³காக்³ரு’ஹம் ॥ 25॥
த்ரிகாலம் தத்ர கர்தவ்யா பூஜா ஶக்த்யநுஸாரத: ।
வித்தஶாட்²யம் ந கர்தவ்யம் சண்டி³காயாஶ்ச பூஜநே ॥ 26॥
தூ⁴பைர்தீ³பை:ஸுநைவேத்³யை: ப²லபுஷ்பைரநேகஶ: ।
கீ³தவாத்³யை:ஸ்தோத்ரபாடை²ர்வேத³பாராயணைஸ்ததா² ॥ 27॥
உத்ஸவஸ்தத்ர கர்தவ்யோ நாநாவாதி³த்ரஸம்யுதை: ।

கந்யகாநாம் பூஜநஞ்ச விதே⁴யம் விதி⁴பூர்வகம் ॥ 28॥
சந்த³நைர்பூ⁴ஷணைர்வஸ்த்ரைர்ப⁴க்ஷ்யைஶ்ச விவிதை⁴ஸ்ததா² ।
ஸுக³ந்த⁴தைலமால்யைஶ்ச மநஸோ ருசிகாரகை: ॥ 29॥
ஏவம் ஸம்பூஜநம் க்ரு’த்வா ஹோமம் மந்த்ரவிதா⁴நத: ।
அஷ்டம்யாம் வா நவம்யாம் வா காரயேத்³விதி⁴பூர்வகம் ॥ 30॥
ப்³ராஹ்மணாந்போ⁴ஜயேத்பஶ்சாத்பாரணம் த³ஶமீதி³நே ।
கர்தவ்யம் ஶக்திதோ தா³நம் தே³யம் ப⁴க்திபரைர்ந்ரு’பை: ॥ 31॥
ஏவம் ய:குருதே ப⁴க்த்யா நவராத்ரவ்ரதம் நர: ।
நாரீ வா ஸத⁴வா ப⁴க்த்யா வித⁴வா வா பதிவ்ரதா ॥ 32॥
இஹ லோகே ஸுக²ம் போ⁴கா³ந்ப்ராப்நோதி மநஸேப்ஸிதாந் ।
தே³ஹாந்தே பரமம் ஸ்தா²நம் ப்ராப்நோதி வ்ரததத்பர: ॥ 33॥
ஜந்மாந்தரேऽம்பி³காப⁴க்திர்ப⁴வத்யவ்யபி⁴சாரிணீ ।
ஜந்மோத்தமகுலே ப்ராப்ய ஸதா³சாரோ ப⁴வேத்³தி⁴ ஸ: ॥ 34॥
நவராத்ரவ்ரதம் ப்ரோக்தம் வ்ரதாநாமுத்தமம் வ்ரதம் ।
ஆராத⁴நம் ஶிவாயாஸ்து ஸர்வஸௌக்²யகரம் பரம் ॥ 35॥
அநேந விதி⁴நா ராஜந் ஸமாராத⁴ய சண்டி³காம் ।
ஜித்வா ரிபூநஸ்க²லிதம் ராஜ்யம் ப்ராப்ஸ்யஸ்யநுத்தமம் ॥ 36॥
ஸுக²ஞ்ச பரமம் பூ⁴ப தே³ஹேऽஸ்மிந்ஸ்வக்³ரு’ஹே புந: ।
புத்ரதா³ராந்ஸமாஸாத்³ய லப்ஸ்யஸே நாத்ர ஸம்ஶய: ॥ 37॥
வைஶ்யோத்தம த்வமேவாத்³ய ஸமாராத⁴ய காமதா³ம் ।
தே³வீம் விஶ்வேஶ்வரீம் மாயாம் ஸ்ரு’ஷ்டிஸம்ஹாரகாரிணீம் ॥ 38॥
ஸ்வஜநாநாம் ச மாந்யஸ்த்வம் ப⁴விஷ்யஸி க்³ரு’ஹே க³த: ।
ஸுக²ம் ஸாம்ஸாரிகம் ப்ராப்ய யதா²பி⁴லஷிதம் புந: ॥ 39॥
தே³வீலோகே ஶுபே⁴ வாஸோ ப⁴விதா தே ந ஸம்ஶய: ।
நாராதி⁴தா ப⁴க³வதீ யைஸ்தே நரகபா⁴கி³ந: ॥ 40॥
இஹ லோகேऽதிது:³கா²ர்தா நாநாரோகை:³ ப்ரபீடி³தா: ।
ப⁴வந்தி மாநவா ராஜஞ்ச²த்ருபி⁴ஶ்ச பராஜிதா: ॥ 41॥

நிஷ்கலத்ரா ஹ்யபுத்ராஶ்ச த்ரு’ஷ்ணார்தா:ஸ்தப்³த⁴பு³த்³த⁴ய: ।
பி³ல்வீத³லை: கரவீரை: ஶதபத்ரைஶ்ச சம்பகை: ॥ 42॥
அர்சிதா ஜக³தாம் தா⁴த்ரீ யைஸ்தேऽதீவ விலாஸிந: ।
ப⁴வந்தி க்ரு’தபுண்யாஸ்தே ஶக்திப⁴க்திபராயணா: ॥ 43॥
த⁴நவிப⁴வஸுகா²ட்⁴யா மாநவா மாநவந்த:
ஸகலகு³ணக³ணாநாம் பா⁴ஜநம் பா⁴ரதீஶா: ।
நிக³மபடி²தமந்த்ரை: பூஜிதா யைர்ப⁴வாநீ
ந்ரு’பதிதிலகமுக்²யாஸ்தே ப⁴வந்தீஹ லோகே ॥ 44॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ ப⁴க³வத்யா:
பூஜாராத⁴நவிதி⁴வர்ணநம் நாம சதுஸ்த்ரிம்ஶோऽத்⁴யாய: ॥ 5.34॥

5.35 பஞ்சத்ரிம்ஶோऽத்⁴யாய: ।
ஸுரத²ராஜஸமாதி⁴வைஶ்யயோர்தே³வீப⁴க்த்யேஷ்டப்ராப்திவர்ணநம் ।

வ்யாஸ உவாச ।
இதி தஸ்ய வச: ஶ்ருத்வா து:³கி²தௌ வைஶ்யபார்தி²வௌ ।
ப்ரணிபத்ய முநிம் ப்ரீத்யா ப்ரஶ்ரயாவநதௌ ப்⁴ரு’ஶம் ॥ 1॥
ஹர்ஷேணோத்பு²ல்லநயநாவூசதுர்வாக்யகோவிதௌ³ ।
க்ரு’தாஞ்ஜலிபுடௌ ஶாந்தௌ ப⁴க்திப்ரவணசேதஸௌ ॥ 2॥
ப⁴க³வந்பாவிதாவத்³ய ஶாந்தௌ தீ³நௌ ஶுசாந்விதௌ ।
தவ ஸூக்தஸரஸ்வத்யா க³ங்க³யேவ ப⁴கீ³ரத:² ॥ 3॥
ஸாத⁴வ:ஸம்ப⁴வந்தீஹ பரோபக்ரு’திதத்பரா: ।
அக்ரு’த்ரிமகு³ணாராமா:ஸுக²தா:³ஸர்வதே³ஹிநாம் ॥ 4॥
பூர்வபுண்யப்ரஸங்கே³ந ப்ராப்தோऽயமாஶ்ரம: ஶுப: ⁴ ।
தவாவாப்⁴யாம் மஹாபா⁴க³ மஹாது:³க²விநாஶக: ॥ 5॥
ப⁴வந்தி மாநவா பூ⁴மௌ ப³ஹவ:ஸ்வார்த²தத்பரா: ।
பரார்த²ஸாத⁴நே த³க்ஷா: கேசித்க்வாபி ப⁴வாத்³ரு’ஶா: ॥ 6॥
து:³கி²தோऽஹம் முநிஶ்ரேஷ்ட²வைஶ்யோऽயம் சாதிது:³கி²த: ।
உபௌ⁴ ஸம்ஸாரஸந்தப்தௌ தவாஶ்ரமபதே³முதா³ ॥ 7॥

த³ர்ஶநாதே³வ ஹே வித்³வந் க³தம் து:³க²மிஹாவயோ: ।
தே³ஹஜம் மாநஸம் வாக்யஶ்ரவணாதே³வ ஸாம்ப்ரதம் ॥ 8॥
த⁴ந்யாவாவாம் க்ரு’தக்ரு’த்யௌ ஜாதௌ ஸூக்திஸுதா⁴ரஸாத் ।
பாவிதௌ ப⁴வதா ப்³ரஹ்மந் க்ரு’பயா கருணார்ணவ ॥ 9॥
க்³ரு’ஹாணாஸ்மத்கரௌ ஸாதோ⁴ நய பாரம் ப⁴வார்ணவே ।
மக்³நௌ ஶ்ராந்தாவிதி ஜ்ஞாத்வா மந்த்ரதா³நேந ஸாம்ப்ரதம் ॥ 10॥
தப: க்ரு’த்வாதிவிபுலம் ஸமாராத்⁴ய ஸுக²ப்ரதா³ம் ।
ஸம்ப்ராப்ய த³ர்ஶநம் பூ⁴யோ யாஸ்யாவோ நிஜமந்தி³ரம் ॥ 11॥
வத³நாத்தவ ஸம்ப்ராப்ய தே³வீமந்த்ரம் நவாக்ஷரம் ।
ஸ்மரணஞ்ஜ கரிஷ்யாவோ நிராஹாரௌ த்⁴ரு’தவ்ரதௌ ॥ 12॥
வ்யாஸ உவாச ।
இதி ஸஞ்சோதி³தஸ்தாப்⁴யாம் ஸுமேதா⁴ முநிஸத்தம: ।
த³தௌ³ மந்த்ரம் ஶுப⁴ம் தாப்⁴யாம் த்⁴யாநபீ³ஜபுர:ஸரம் ॥ 13॥
தௌ ச ப்ராப்ய முநேர்மந்த்ரம் ஸம்மந்த்ர்ய கு³ருதை³வதௌ ।
ஜக்³மதுர்வைஶ்யராஜாநௌ நதீ³தீரமநுத்தமம் ॥ 14॥
ஏகாந்தே விஜநே ஸ்தா²நே க்ரு’த்வாऽऽஸநபரிக்³ரஹம் ।
உபவிஷ்டௌ ஸ்தி²ரப்ரஜ்ஞௌ தாவதீவ க்ரு’ஶோத³ரௌ ॥ 15॥
மந்த்ரஜாப்யரதௌ ஶாந்தௌ சரித்ரத்ரயபாட²கௌ ।
நிந்யதுர்மாஸமேகம் து தத்ர த்⁴யாநபராயணௌ ॥ 16॥
தயோர்மாஸவ்ரதேநைவ ஜாதா ப்ரீதிரநுத்தமா ।
பாதா³ம்பு³ஜே ப⁴வாந்யாஸ்து ஸ்தி²ரா பு³த்³தி⁴ஸ்ததா²ப்யலம் ॥ 17॥
கதா³சித்பாத³யோர்க³த்வா முநேஸ்தஸ்ய மஹாத்மந: ।
க்ரு’தப்ரணாமாவாக³த்ய தஸ்த²துஶ்ச குஶாஸநே ॥ 18॥
நாந்யகார்யபரௌ க்வாபி ப³பூ⁴வது: கதா³சந ।
தே³வீத்⁴யாநபரௌ நித்யம் ஜபமந்த்ரரதௌ ஸதா³ ॥ 19॥
ஏவம் ஜாதே ததா³ பூர்ணே தத்ர ஸம்வத்ஸரே ந்ரு’ப ।
ப³பூ⁴வது: ப²லாஹாரம் த்யக்த்வா பர்ணாஶநௌ ந்ரு’ப ॥ 20॥

வர்ஷமேகம் தபஸ்தத்ர சக்ரதுர்வைஶ்யபார்தி²வௌ ।
ஶுஷ்கபர்ணாஶநௌ தா³ந்தௌ ஜபத்⁴யாநபராயணௌ ॥ 21॥
பூர்ணே வர்ஷத்³வயே ஜாதே கதா³சித்³த³ர்ஶநஞ்ச தௌ ।
ப்ராபது:ஸ்வப்நமத்⁴யே து ப⁴க³வத்யா மநோஹரம் ॥ 22॥
ரக்தாம்ப³ரத⁴ராம் தே³வீம் சாருபூ⁴ஷணபூ⁴ஷிதாம் ।
கதா³சிந்ரூ’பதி:ஸ்வப்நேऽப்யபஶ்யஜ்ஜக³த³ம்பி³காம் ॥ 23॥
வீக்ஷ்ய ஸ்வப்நே ச தௌ தே³வீம் ப்ரீதியுக்தௌ ப³பூ⁴வது: ।
ஜலாஹாரைஸ்த்ரு’தீயே து ஸ்தி²தௌ ஸம்வத்ஸரே து தௌ ॥ 24॥
ஏவம் வர்ஷத்ரயம் க்ரு’த்வா ததஸ்தௌ வைஶ்யபார்தி²வௌ ।
சக்ரதுஸ்தௌ ததா³ சிந்தாம் சித்தே த³ர்ஶநலாலஸௌ ॥ 25॥
ப்ரத்யக்ஷம் த³ர்ஶநம் தே³வ்யா ந ப்ராப்தம் ஶாந்தித³ம் ந்ரு’ணாம் ।
தே³ஹத்யாக³ம் கரிஷ்யாவோ து:³கி²தௌ ப்⁴ரு’ஶமாதுரௌ ॥ 26॥
இதி ஸஞ்சிந்த்ய மநஸா ராஜா குண்ட³ம் சகார ஹ ।
த்ரிகோணம் ஸுஸ்தி²ரம் ஸௌம்யம் ஹஸ்தமாத்ரப்ரமாணத: ॥ 27॥
ஸம்ஸ்தா²ப்ய பாவகம் ராஜா ததா²வைஶ்யோऽதிப⁴க்திமாந் ।
ஜுஹாவாஸௌ நிஜம் மாம்ஸம் சி²த்த்வா சி²த்த்வா புந: புந: ॥ 28॥
ததா²வைஶ்யோऽபி தீ³ப்தேऽக்³நௌ ஸ்வமாம்ஸம் ப்ராக்ஷிபத்ததா³ ।
ருதி⁴ரேண ப³லிம் சாஸ்யை த³த³துஸ்தௌ க்ரு’தோத்³யமௌ ॥ 29॥
ததா³ ப⁴க³வதீ த³த்த்வா ப்ரத்யக்ஷம் த³ர்ஶநம் தயோ: ।
ப்ராஹ ப்ரீதிப⁴ரோத்³ப்⁴ராந்தௌ த்³ரு’ஷ்ட்வா தௌ து:³கி²தௌ ப்⁴ரு’ஶம் ॥ 30॥
தே³வ்யுவாச ।
வரம் வரய போ⁴ ராஜந் யத்தே மநஸி வாஞ்சி²தம் ।
துஷ்டாஹம் தபஸா தேऽத்³ய ப⁴க்தோऽஸி த்வம் மதோ மம ॥ 31॥
வைஶ்யம் ப்ராஹ ததா³ தே³வீ ப்ரஸந்நாஹம் மஹாமதே ।
கிம் தேऽபீ⁴ஷ்டம் த³தா³ம்யத்³ய ப்ரார்த²யாஶு மநோக³தம் ॥ 32॥
வ்யாஸ உவாச ।
தச்ச்²ருத்வா வசநம் ராஜா தாமுவாச முதா³ந்வித: ।
தே³ஹி மேऽத்³ய நிஜம் ராஜ்யம் ஹதஶத்ருப³லம் ப³லாத் ॥ 33॥

தமுவாச ததா³ தே³வீ க³ச்ச² ராஜந் நிஜம் க்³ரு’ஹம் ।
ஶத்ரவ:க்ஷீணஸத்த்வாஸ்தே க³மிஷ்யந்தி பராஜிதா: ॥ 34॥
மந்த்ரிணஸ்தே ஸமாக³ம்ய தே பதிஷ்யந்தி பாத³யோ: ।
குரு ராஜ்யம் மஹாபா⁴க³ நக³ரே ஸ்வம் யதா²ஸுக²ம் ॥ 35॥
க்ரு’த்வா ராஜ்யம் ஸுவிபுலம் வர்ஷாணாமயுதம் ந்ரு’ப ।
தே³ஹாந்தே ஜந்ம ஸம்ப்ராப்ய ஸூர்யாச்ச ப⁴விதா மநு: ॥ 36॥
வ்யாஸ உவாச ।
வைஶ்யஸ்தாமப்யுவாசேத³ம் க்ரு’தாஞ்ஜலிபுட: ஶுசி: ।
ந மே க்³ரு’ஹேண கார்யம் வை ந புத்ரேண த⁴நேந வா ॥ 37॥
ஸர்வம் ப³ந்த⁴கரம் மாத:ஸ்வப்நவந்நஶ்வரம் ஸ்பு²டம் ।
ஜ்ஞாநம் மே தே³ஹி விஶத³ம் மோக்ஷத³ம் ப³ந்த⁴நாஶநம் ॥ 38॥
அஸாரேऽஸ்மிம்ஶ்ச ஸம்ஸாரே மூடா⁴ மஜ்ஜந்தி பாமரா: ।
பண்டி³தா:ஸந்தரந்தீஹ தஸ்மாந்நேச்ச²ந்தி ஸம்ஸ்ரு’திம் ॥ 39॥
வ்யாஸ உவாச ।
ததா³கர்ண்ய மஹாமாயா வைஶ்யம் ப்ராஹ புர:ஸ்தி²தம் ।
வைஶ்யவர்ய தவ ஜ்ஞாநம் ப⁴விஷ்யதி ந ஸம்ஶய: ॥ 40॥
இதி த³த்த்வா வரம் தாப்⁴யாம் தத்ரைவாந்தரதீ⁴யத ।
அத³ர்ஶநம் க³தாயாம் து ராஜா தம் முநிஸத்தமம் ॥ 41॥
ப்ரணம்ய ஹயமாருஹ்ய க³மநாய மநோ த³தே⁴ ।
ததை³வ தஸ்ய ஸசிவாஸ்தத்ராக³த்ய ந்ரு’பம் ப்ரஜா: ॥ 42॥
ப்ரணேமுர்விநயோபேதாஸ்தமூசு: ப்ராஞ்ஜலிஸ்தி²தா: ।
ராஜம்ஸ்தே ஶத்ரவ:ஸர்வே பாபாச்ச நிஹதா ரணே ॥ 43॥
ராஜ்யம் நிஷ்கண்டகம் பூ⁴ப குருஷ்வ புரமாஸ்தி²த: ।
தச்ச்²ருத்வா வசநம் ராஜா நத்வா தம் முநிஸத்தமம் ॥ 44॥
ஆபூச்ச்²ய நிர்யயௌ தத்ர மந்த்ரிபி:⁴ பரிவாரித: ।
ஸம்ப்ராப்ய ச நிஜம் ராஜ்யம் தா³ராந்ஸ்வஜநபா³ந்த⁴வாந் ॥ 45॥
பு³பு⁴ஜே ப்ரு’தி²வீம் ஸர்வாம் தத:ஸாக³ரமேக²லாம் ।
வைஶ்யோऽபி ஜ்ஞாநமாஸாத்³ய முக்தஸங்க:³ஸமந்தத: ॥ 46॥

காலாதிவாஹநம் தத்ர முக்தப³ந்த⁴ஶ்சகார ஹ ।
தீர்தே²ஷு விசரந்கா³யந்ப⁴க³வத்யா கு³ணாநத² ॥ 47॥
ஏதத்தே கதி²தம் தே³வ்யாஶ்சரிதம் பரமாத்³பு⁴தம் ।
ஆராத⁴நப²லப்ராப்திர்யதா²வத்³பூ⁴பவைஶ்யயோ: ॥ 48॥
தை³த்யாநாம் ஹநநம் ப்ரோக்தம் ப்ராது³ர்பா⁴வஸ்ததா² ஶுப: ⁴ ।
ஏவம்ப்ரபா⁴வா ஸா தே³வீ ப⁴க்தாநாமப⁴யப்ரதா³ ॥ 49॥
ய: ஶ‍்ரு’ணோதி நரோ நித்யமேததா³க்²யாநமுத்தமம் ।
ஸம்ப்ராப்நோதி நர:ஸத்யம் ஸம்ஸாரஸுக²மத்³பு⁴தம் ॥ 50॥
ஜ்ஞாநத³ம் மோக்ஷத³ம் சைவ கீர்தித³ம் ஸுக²த³ம் ததா² ।
பாவநம் ஶ்ரவணாந்நூநமேததா³க்²யாநமத்³பு⁴தம் ॥ 51॥
அகி²லார்த²ப்ரத³ம் ந்ந்ரூ’ணாம் ஸர்வத⁴ர்மஸமாவ்ரு’தம் ।
த⁴ர்மார்த²காமமோக்ஷாணாம் காரணம் பரமம் மதம் ॥ 52॥
ஸூத உவாச ।
ஜநமேஜயேந ராஜ்ஞாஸௌ ப்ரு’ஷ்ட:ஸத்யவதீஸுத: ।
உவாச ஸம்ஹிதாம் தி³வ்யாம் வ்யாஸ:ஸர்வார்த²தத்த்வவித் ॥ 53॥
சரிதம் சண்டி³காயாஸ்து ஶும்ப⁴தை³த்யவதா⁴ஶ்ரிதம் ।
கத²யாமாஸ ப⁴க³வாந்க்ரு’ஷ்ண: காருணிகோ முநி: ।
இதி வ: கதி²த:ஸார: புராணாநாம் முநீஶ்வரா: ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் பஞ்சமஸ்கந்தே⁴ ஸுரத²ராஜஸமாதி⁴வைஶ்யயோர்தே³வீ-
ப⁴க்த்யேஷ்டப்ராப்திவர்ணநம் நாம பஞ்சத்ரிம்ஶோऽத்⁴யாய: ॥ 5.35॥
॥ இதி ஶ்ரீமத்³தே³வீபா⁴க³வதே மஹாபுராணே பஞ்சமஸ்கந்த: ⁴ ஸமாப்த: ॥

